
ᐅᓇ ᐃᖏᕐᕋᑎᑕᒐᖅ ᑮᓇᐅᔭᖃᖅᑎᑕᐅᓚᐅᖅᑐᖅ ᓄᓇᓕᒻᒥᑦ ᐊᐅᓚᔾᔭᐃᓂᕐᒧᑦ ᐃᖏᕐᕋᑎᑕᒐᕐᒧᑦ ᓱᕈᓯᕐᓄᑦ (CPAC) ᐊᒻᒪᓗ 

ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐃᖏᕐᕋᑎᑕᒐᕐᒧᑦ (CPNP) ᑲᓇᑕᒥ ᑭᒃᑯᓕᒫᓄᑦ ᐃᓗᓯᓕᕆᓂᕐᒧᑦ ᐱᓕᕆᕕᒻᒥᑦ. 

ᐅᓇ ᐃᖏᕐᕋᑎᑕᒐᖅ ᐃᑲᔪᖅᓱᖅᑕᐅᔪᖅ ᐸᐅᒃᑑᑎᒃᑯᓐᓂᑦ ᐃᓄᓐᓅᓕᖓᔪᒥᑦ ᐃᑲᔫᑎᔅᓴᓂᑦ ᐱᔾᔪᑎᓕᒻᒥᑦ ᐊᑦᑎᔅᓯᑎᑦᑎᓂᕐᒥᑦ 

ᓯᒡᒐᓕᐊᑉ ᐳᔪᖓᓂᑦ ᐊᑯᓐᓇᑎᓐᓂᑦ ᑐᓐᖓᕕᖃᖅᑐᑎ ᐊᐅᓚᔾᔭᐃᓂᕐᒧᑦ ᐊᕐᓇᓄᑦ ᓇᕐᓚᒍᑎᓄᑦ - ᖃᐅᔨᓴᕐᓂᕐᒧᑦ 

ᐃᓕᓴᐃᓂᕐᒧᓪᓗ ᐃᖏᕐᕋᑎᑕᒐᕐᒧᑦ ᐊᑎᓕᒃ ᐱᒋᐊᖅᑎᑦᑎᓂᖅ ᐃᖅᑲᓴᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ 

ᐊᑯᓐᓇᑎᓐᓂᑦ. ᑕᓯᐅᖅᑎᖃᖅᑐᑎ ᑲᑎᒪᔨᕋᓛᒥᑦ ᐃᓄᓐᓅᖓᑎᓕᖅᑐᒋᑦ ᓄᓇᕗᒻᒥᐅᓄᑦ, ᐃᓄᕕᐊᓗᒻᒥᐅᓄᑦ, ᓄᓇᕕᒻᒥᐅᓄᑦ 

ᐊᒻᒪᓗ ᓄᓇᑦᓯᐊᕗᒻᒥᐅᓄᑦ.

ᖁᔭᒋᕙᕗᑦ ᐅᑯᐊ ᑲᑎᒪᔨᕋᓛᒦᑦᑐᑦ:

ᑕᐃᔮᓐ ᑎᓐᑎᓐ. . . . . . ᓄᓇᕗᑦ ᒐᕙᒪᖓᑦ, ᐃᓗᓯᓕᕆᔨᒃᑯᖏᑦ

ᔨᓕᐊ ᓵᓐᑐᔅ . . . . . . . ᓄᓇᑦᓯᐊᕗᑦ ᒐᕙᒪᖓᑦ, ᐃᓗᓯᓕᕆᔨᒃᑯᖏᑦ

ᑳᑎ ᓯᓅᐹ . . . . . . . . ᓄᓇᕕᒻᒥᑦ ᐃᓗᓯᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᑦ, ᐃᓄᓐᓄᑦ ᐃᓗᓯᓕᕆᕕᒃ ᐱᓕᕆᕕᖓᑦ

ᔮᔅᒥᓐ ᕆᐊᑦᕘᓐ . . . . . ᓄᓇᕗᑦ ᑐᓐᖓᕕᒃ

ᑖᒥ ᒫᑎᐅᔅ ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐃᖏᕐᕋᑎᑕᒐᖅ, ᐃᖓᒧ ᑐᓐᖓᓱᕝᕕᒃ,  

 ᐃᓅᕕᒃ, ᓄᓇᖅᐱᒃ

ᓗᐃ ᐅᑲᓕᖅ . . . . . . . ᐃᓄᐃᑦ ᑕᐱᕇᑦ ᑲᓇᑕᒥ, ᐋᑐᕚ, ᐋᓐᑎᐅᕆᐅ

ᑳᑐᕆᓐ ᑭᐊᕆ ᐃᓄᐃᑦ ᑐᑦᑕᕐᕕᖓᑦ, ᑲᓇᑕᒥ ᓄᓇᖃᖅᑳᖅᑐᓄᑦ ᐃᓗᓯᓕᕆᓂᕐᒧᑦ ᑲᑐᔾᔨᖃᑎᒌᖓᑦ,  

 ᐋᑐᕚ, ᐋᓐᑎᐅᕆᐅ

ᔫᑎ ᕗᐊᓯ . . . . . . . . ᓄᓇᖃᖅᑳᖅᑐᑦ ᐃᓪᓗᒥᐅᖃᑎᒌᑦ ᖃᐅᔨᒋᐊᕐᕕᒃ, ᕼᐋᐱ ᕚᓕ-ᒎᔅ ᐸᐃ, ᓂᐅᕙᐅᓐᓛᓐ-ᓛᐸᑐᐊ

ᐅᐃᓐᑎ ᕆᐊᓄᑦᔅ ᐊᐅᓚᔾᔭᐃᒋᐊᕈᑎ ᐊᕐᓇᓄᑦ ᓇᕐᓚᒍᑎᓂᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᒻᒪᓗ ᐃᓕᓴᐃᓂᕐᒧᑦ,  

 ᑭᖕᔅᑕᓐ, ᐋᓐᑎᐅᕆᐅ

ᑭᖑᓪᓕᖅᐹᒥᑦ, ᖁᔭᒋᒋᕙᕗᑦ ᐸᐅᒃᑑᑎᒃᑯᑦ ᐃᖏᕐᕋᑎᑕᒐᖓᓐᓄᑦ ᐱᓕᕆᔩᑦ, ᑐᕋᐃᓯ ᐅᕼᐆᓐ, ᑐᑭᒧᐊᑦᑎ; ᔨᐅᕆ ᐸᐃᓕ, 

ᑲᒪᔨ, ᐃᓗᓯᓕᕆᓂᕐᒧᑦ ᐊᑐᐊᒐᓄᑦ ᐊᒻᒪᓗ ᐃᖏᕐᕋᑎᑕᒐᕐᓄᑦ; ᐊᓂ ᐊᓐᓂᕐᒥᐅᖅ, ᒪᓕᓴ ᒍᕋᐃᐊᐃᔅ-ᐳᕌᓐᑦ, ᓯᐴᕋ ᒨᕐᓐᔅ 

ᐊᒻᒪᓗ ᒥᐊᓕ ᐴᒐᓐᔅ, ᐃᓗᓯᓕᕆᓂᕐᒧᑦ ᐃᖏᕐᕋᑎᑕᒐᕐᒧᑦ ᐱᓕᕆᔨ; ᐅᐊᓐᑕ ᔭᐃᒥᓯᓐ, ᕿᒥᕐᕈᔨ ᐊᒻᒪᓗ; ᕕᓕᑉ ᐴᑦ, 

ᖃᐅᔨᒪᔨᒋᔭᖅ.

ᐃᓗᓕᖏᑦ

ᐱᔾᔪᑎ

ᐆᒧᖓ ᐊᑐᐊᒐᑦ ᐱᔾᔪᑎᖃᖅᑯᑦ ᐊᑏ: ᐊᑦᑎᔅᓯᑎᑦᑎᓂᖅ 

ᓯᒡᒐᓕᐊᖅ ᐳᔪᖓᓂᑦ ᐊᕙᑎᑦᑎᓐᓂᑦ ᐃᑲᔪᖅᓱᖅᑕᐅᖁᓪᓗᒋᑦ 

ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᓈᓇᐅᔪᑦ ᐅᐸᓗᖓᐃᔭᕈᑎᓂᑦ 

ᐊᒻᒪᓗ ᐃᑲᔪᖅᑐᐃᔾᔪᑎᓂᑦ ᕿᒥᕐᕈᔾᔪᑎᒃᑯᑦ:

• ᐊᑦᑎᔅᓯᖁᓪᓗᒋᑦ ᓯᒡᒐᓕᐊᑉ ᐳᔪᖓᓂᑦ ᓱᕈᓰᑦ ᐊᒻᒪᓗ 

ᐃᓪᓗᒥᐅᖃᑎᒌᑦ ᐊᑯᓐᓇᖏᓐᓂᑦ;

• ᐊᑦᑎᔅᓯᖁᓪᓗᒋᑦ ᐊᑦᑕᕐᓇᕈᑕᐅᕙᑦᑐᑦ; ᐊᒻᒪᓗ

• ᐱᕚᓪᓕᖁᓪᓗᒋᑦ ᐊᕐᓇᐃᑦ ᓴᓐᖏᓂᖏᑦ ᐱᐅᓂᖅᓴᒃᑯᑦ 

ᐊᓯᔾᔩᓂᒃᑯᑦ.

ᐅᓇ ᐊᑐᐊᒐᖅ ᐋᖅᑭᓱᖅᑕᐅᓯᒪᔪᖅ ᐃᓄᓐᓄᑦ ᐃᖅ-

ᑲᓇᐃᔮᓕᓐᓄᑦ ᓄᓇᓕᒻᒥᑦ ᐊᐅᓚᔾᔭᐃᒋᐊᕈᑎ ᐃᖏᕐᕋᑎᑕᒐᕐᓄᑦ 

ᓱᕈᓯᕐᓄᑦ ᐊᒻᒪᓗ ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ 

ᐃᖏᕐᕋᑎᑕᒐᕐᓄᑦ, ᓄᓇᓕᒻᒥᑦ ᐃᓗᓯᓕᕆᓂᕐᒧᑦ ᑭᒡᒐᖅ-

ᑐᐃᔨᓄᑦ ᐊᒻᒪᓗ ᐊᔾᔨᐸᓗᖏᓐᓄᑦ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑐᐃᔾᔪᑕᐅᓪᓗᓂ ᐸᕐᓇᒍᑎᓄᑦ ᐃᓄᓐᓄᑦ ᐊᕐᓇᓄᑦ 

ᓯᒡᒐᓕᐊᑉ ᐳᔪᖓᓂᑦ ᐊᑦᑎᔅᓯᒋᐊᕐᓂᒃᑯᑦ ᐊᕙᑎᑦᑎᓐᓂᑦ.

ᑐᕌᒐᕆᔭᐅᔪᑦ ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ 

ᐳᔪᖓᓂᑦ ᐊᕙᑎᑦᑎᓐᓂᑦ

ᐊᑏ, ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒨᖓᓐᖏᑦᑐᖅ. ᑐᓐᖓᕕᖃᖅᑯᕐᓕ 

ᐃᑲᔪᖅᑐᐃᔾᔪᑎᓂᑦ ᕿᒥᕐᕈᓂᒃᑯᑦ ᐊᒻᒪᓗ ᐊᑐᕐᓂᖃᑦᑎᐊᖅᑐᓄᑦ 

ᐅᑉᐱᕆᔾᔪᑕᐅᔪᓄᑦ, ᐅᑯᐊ ᑐᕌᒐᕆᓪᓗᓂᒋᑦ:

• ᐃᑲᔪᖅᓱᕐᓗᒋᑦ ᐊᕐᓇᐃᑦ ᐊᒻᒪᓗ ᐃᓪᓗᒥᐅᖃᑎᖏᑦ 

ᐊᑦᑎᔅᓯᑎᓪᓗᒋᑦ ᓯᒡᒐᓕᐊᖅᑐᕐᓂᕆᕙᑦᑕᖏᑦ ᓱᕈᓰᑦ 

ᐊᕙᑎᖏᓐᓂᑦ

• ᐃᑲᔪᖅᓱᕐᓗᒋᑦ ᐊᕐᓇᐃᑦ ᐊᒻᒪᓗ ᐃᓪᓗᒥᐅᖃᑎᖏᑦ 

ᐊᑦᑎᔅᓯᑎᓪᓗᒋᑦ ᓯᒡᒐᓕᐊᖅᑐᕐᓂᕆᕙᑦᑕᖏᑦ ᑭᓯᐊᓂ 

ᐱᔪᒪᓂᖃᖅᑎᓪᓗᒋᑦ; ᐊᒻᒪᓗ

• ᐃᑲᔪᖅᓱᕐᓗᒋᑦ ᐊᕐᓇᐃᑦ ᐊᒻᒪᓗ ᐃᓪᓗᒥᐅᖃᑎᖏᑦ 

ᐱᔪᒪᓂᖃᕈᑎ ᑭᓯᐅᓂ.

ᖃᓄᖅ ᐊᑐᕆᐊᑐᓂᖅ ᐊᑏ: ᐊᑦᑎᔅᓯᑎᑦᑎᓂᖅ 

ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐊᑐᐊᒐᐅᕗᖅ ᕿᓐᖑᕐᒥᒐᐅᑕᐅᔪᖅ ᐋᖅᑭᒋᐊᕈᑕᐅᓪᓗᑎ 

ᓄᓇᓕᑉᐱᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᕕᑦ ᐱᔪᒪᓂᓪ-

ᓗᐊᑕᖏᓐᓄᑦ ᑐᕌᖓᔪᓂᑦ. ᐊᔾᔨᒌᓐᖏᑐᒃᑯᑦ ᐃᖏᕐᕋᓂᖃᖅ-

ᑎᑕᐅᔪᓐᓇᖅᑯᖅ. ᓇᒻᒥᓂᖅ ᒪᑭᑕᓗᓂ ᐃᖏᕐᕋᓂᖃᕈᓐᓇᖅᑐᖅ 

ᐅᕝᕙᓘᓐᓃᑦ ᐃᖏᕐᕋᓂᖃᖅᐸᒌᖅᑐᒧᑦ ᐃᓚᓕᐅᑎᓗᒍ. 

ᓲᕐᓗ ᐅᓇ ᐆᑦᑑᑎᒋᓗᒍ, ᐅᓇ ᐃᓚᓕᐅᔾᔭᐅᔪᓐᓇᖅᑐᖅ 

ᓇᔾᔨᔪᓄᑦ ᑐᕌᖓᔪᓄᑦ, ᑐᖑᔪᖅᑐᖅ ᖃᐅᒻᒪᖅᑯᑎ 

ᐃᖏᕐᕋᑎᑕᒐᕐᒧᑦ ᐅᕝᕙᓘᓐᓃᑦ ᐊᓯᐊᓄᑦ ᓄᓇᓕᔅᓯᓐᓂᑦ 

ᐃᓅᑦᑎᐊᓂᕐᒧᑦ ᐱᓕᕆᖃᑎᒌᓄᑦ ᑐᕌᖓᔪᒧᑦ. ᐃᓄᐃᑦ 

ᓄᓇᖓᓐᓂᑦ ᐊᒥᓱᑲᓪᓚᐅᑎᓪᓗᒋᑦ ᓯᒡᒐᓕᐊᖅᑐᕐᓂᐅᑉ 

ᒥᔅᓵᓄᑦ ᐃᖏᕐᕋᑎᑕᒐᑦ, ᐊᑏ ᐃᓇᖏᖅᓯᖏᑦᑐᖅ; ᐃᑲᔪᖅ-

ᑐᐃᔾᔪᑎᐅᕗᕐᓕ. ᐃᓄᒋᐊᑦ ᑲᑐᔾᔨᓗᑎ ᐊᑐᖅᑕᐅᔪᓐᓇᖅᑯᖅ 

ᐅᕝᕙᓘᓐᓃᑦ ᐃᓄᑐᐊᒧᑦ ᐆᑦᑐᕋᐅᑕᐅᔪᓐᓇᖅᑐᓂ. ᐊᑲᐅᒋᔭᔅ-

ᓯᓐᓄᑦ ᐋᖅᑭᒋᐊᕈᓐᓇᖅᑕᓯ ᐊᒻᒪᓘᓐᓃᑦ ᐱᓕᕆᐊᑦ 

ᑕᑕᑎᕆᐊᓖᓪᓘᓐᓃᑦ ᐱᓕᒻᒪᔅᓴᔪᒥᑦ ᓄᓇᓕᓐᓂᒥᐅᓄᓪᓘᓐᓃᑦ 

ᐋᖅᑭᒍᓐᓇᖅᑕᐃᑦ. ᐱᑦᑎᐊᖅᑐᑐᐊᖅᑕᖃᓐᖏᑦᑐᖅ ᐊᑐᕐᓂᐊᕐᓗᒍ 

ᐊᒻᒪᓘᓐᓃᑦ ᐃᓚᒋᔭᐅᔪᔅᓴᑦ ᐃᓚᓐᖑᓂᐊᖅᑎᓪᓗᒋᑦ.

ᑐᖑᔪᖅᑐᖅ ᖃᐅᒪᖅᑯᑎ ᐃᖏᕐᕋᑎᑕᒐᖅ

ᑐᖑᔪᖅᑐᖅ ᖃᐅᒻᒪᖅᑯᑎ ᐃᖏᕐᕋᑎᑕᒐᖅ ᐊᐅᓚᔾ- 

ᔭᒋᐊᖅᑕᐅᓂᑯ ᑲᓇᑕᓗᑦᑖᒥᑦ ᐃᓄᐃᑦ ᑕᐱᕇᑦ  

ᑲᓇᑕᒃᑯᓐᓂᑦ ᐊᒻᒪᓗ ᑲᓇᑕᒥ ᐃᓄᐃᑦ ᑕᕝ- 

ᕚᑲᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓯᒪᓪᓗᓂ  

ᐃᓄᐃᑦ ᐊᕕᑦᑐᖅᓯᒪᔪᖏᓐᓂᑦ ᐃᓗᓯᓕᕆᓂᕐᒧᑦ 

ᐃᖅᑲᓇᐃᔭᖅᑎᖏᓐᓄᑦ. ᐃᖏᕐᕋᑎᑕᒐᖅ ᐊᑦᑎᔅ- 

ᓯᒋᐊᕈᑕᐅᓯᒪᕗᖅ ᐃᓄᐃᑦ ᐊᖏᕐᕋᖏᓐᓂᑦ 

ᓯᒡᒐᓕᐊᖅᑐᕐᓂᐅᕙᑦᑐᓂᑦ ᓂᕆᐅᓐᓂᖃᖅᑐᑕ ᐃᓄᐃᑦ 

ᓯᒡᒐᓕᐊᖅᑐᓲᖑᓂᒋᑦ ᖁᕝᕙᓯᓐᓂᖃᖅᑐᑦ 69 ᐳᓴᒥᑦ 

ᐊᑦᑎᔅᓯᑲᓐᓂᖁᓪᓗᒍ (ᑲᓇᑕᓕᒫᒥᑦ ᓯᒡᒐᓕᐊᖅᑐᓲᑦ 

ᖁᕝᕙᓯᓐᓂᖃᖅᑎᓪᓗᒋᑦ 19 ᐳᓴᒥᑦ)

(http://www.inuitknowledge.ca/content/ 

blue-light-campaign-results-nunavut)

ᐆᑦᑐᕋᕈᒪᔪᓄᑦ ᐃᒪᓐᓇ ᐱᒋᐊᕈᑎᖃᕈᓐᓇᖅᑯᓯ:

• ᐃᓄᓐᓂᑦ ᐃᓚᓐᖑᑎᑦᑎᓂᖅ: ᑕᐃᓗᒍ ᐊᑏ: 

ᐃᖏᕐᕋᑎᑕᒐᖅ ᑕᐃᒍᐃᕙᑦᑎᓪᓗᒋᑦ ᐊᓯᖏᓐᓂᑦ 

ᐃᖏᕐᕋᑎᑕᒐᑦ. ᓇᓗᓇᐃᔭᕈᓐᓇᖅᑕᐃᑦ ᑭᓲᒻᒪᖔᑦ 

ᐊᒻᒪᓗ ᓯᒡᒐᓕᐊᖅᑐᕈᓐᓇᐃᓪᓕᓂᕐᒨᖓᓐᖏᓐᓂᖓ. 

ᐱᔪᒪᓂᖃᖅᑐᖃᕐᒪᖔᑦ ᖃᐅᔨᓴᕐᓗᑎᑦ.

• ᐊᕙᓗᒥᐅᑕᓂᑦ ᓂᕕᓐᖓᖅᓯᓂᖅ: ᐃᖏᕐᕋᑎᑕᒐᐅᑉ 

ᒥᔅᓵᓅᖓᔪᑦ ᐊᕙᓗᒥᐅᑕᓂᑦ ᓂᕕᓐᖓᕐᓗᒋᑦ 

ᐅᖃᓕᒫᕋᔅᓴᐃᑦ ᐊᑐᐃᓐᓇᐅᓗᑎ. ᓇᒥᓗ 

ᑐᑭᓯᒋᐊᕐᕕᐅᔪᓐᓇᕐᒪᖔᖅᐱᑦ ᑎᑎᕋᖅᓯᒪᓗᒋᑦ.

ᐱᓕᕆᓂᖅ 1:
ᐱᓕᒻᒪᔅᓴᑎᑦᑎᓂᖅ ᐱᓕᒻᒪᔅᓴᐃᔨᒥᑦ ᐊᑐᐊᒐᑦ ᐅᐸᓗᖓᐃᔭᕈᑎᓄᑦ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

2



• ᐃᓄᒋᐊᓂᑦ ᐱᓕᒻᒪᔅᓴᐃᓂᑦ ᑲᑎᑎᑦᑎᓂᕐᓗᑭᐊᖅ:  

ᐊᕐᓇᐃᑦ ᐱᔪᒪᓂᖃᖅᑐᑦ ᑲᑎᑎᒐᔅᓴᐅᕗᑦ. 

ᐱᓕᕆᖃᑎᒌᓪᓗᑎ ᑲᑎᑦᑐᓐᓇᖅᑯᑦ ᐊᑐᐊᕐᓗᓂᔾᔪ ᐊᑏ.

• ᐃᓄᑑᓗᓂ ᐱᓕᕆᓂᖅ: ᐊᑏ ᐃᖏᕐᕋᑎᑕᒐᖅ 

ᐃᓄᑑᓗᓂ ᐃᑲᔪᖅᑎᖃᕐᓗᓂ ᐱᓕᒻᒪᔅᓴᕕᔅᓴᐅᕗᖅ 

ᑐᕌᒐᓕᐅᕐᓗᓂ ᐊᒻᒪᓗ ᐅᖃᐅᓯᕆᓂᐊᕐᓗᒋᑦ ᐊᑐᐊᒐᑦ 

ᒪᓕᓪᓗᒋᑦ ᐊᑏ ᑎᑎᕋᕐᕕᒻᒥᑦ.

• ᐱᓐᓇᓇᕐᓂᖏᑦ ᐱᔪᒪᓂᐅᔪᑦ: ᐱᔪᒥᓇᖅᑐᓂᑦ 

ᐊᑐᕈᓐᓇᖅᑯᑎᑦ ᐃᓚᒋᔭᐅᔪᒪᔪᓂᑦ ᑐᓐᖓᓱᐊᑎᑦᑎᓗᑎᑦ 

ᐊᒻᒪᓗ ᖁᔭᒋᓗᒋᑦ ᐃᓚᒋᔭᐅᔪᑦ ᐃᖏᕐᕋᑎᑕᒐᕐᒥᑦ. ᓲᕐᓗ 

ᐅᓇ ᐆᑦᑑᑎᒋᓗᒍ, ᐃᓚᒋᔭᐅᔪᓂᑦ ᑲᑎᒪᑎᑦᑎᓗᑎᑦ 

ᐊᐃᑦᑐᖅᑐᐃᓗᑎᓪᓗ ᐃᓗᓪᓕᓱᖅᓯᒪᔪᓂᑦ ᐴᔅᓴᓂᑦ 

ᐃᑲᔪᖅᓱᐃᔾᔪᑎᓂᑦ ᓯᒡᒐᓕᐊᖅᑐᕐᓂᕆᕙᑦᑕᖏᑦ 

ᐅᖓᕙᖅᑎᐸᓪᓕᐅᓗᒍ, ᓲᕐᓗ ᐃᒫᒃ:

• ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ 

ᐊᕙᑎᑦᑎᓐᓂᕐᒧᑦ ᐊᖅᓴᐃᑦ ᖃᓱᓴᐅᑎᑦ, ᖃᕿᖅᑯᐊᑦ, 

ᓂᐱᑎᒐ;

• ᑐᖑᔪᖅᑐᖅ ᖃᐅᒻᒪᖅᑯᑎ ᐃᖏᕐᕋᑎᑕᒐᖅ 

ᖃᐅᒻᒪᖅᑯᑏᑦ, ᑕᓕᐊᑦ;

• ᖃᒐᖅᑎᒐᑦ ᑕᒧᓗᒐᔅᓴᑦ;

• ᓱᓪᓗᓕᕋᓛ ᐃᒥᐅᑎᑦ ᐊᒻᒪᓗ ᐅᖁᒻᒥᐊᒐᑦ ᑕᑭᔪᑯᑖᑦ 

ᓇᑲᑎᖅᓯᒪᓗᒋᑦ ᓯᒡᒐᓕᐊᑎᑐᑦ ᐊᖏᑎᒋᓗᑎ 

(ᐅᖁᒻᒥᓗᒐᔅᓴᑦ ᓯᒡᒐᓕᐊᕈᓕᕐᓂᕈᕕᑦ);

• ᑭᒍᑎᓯᐅᑎ ᐊᒻᒪᓗ ᒥᑭᔪᒥᑦ ᑭᒍᑎᓯᐅᕈᑎᒥᑦ;

• ᓱᑲᖃᓐᖏᑦᑐᓂᑦ ᖃᐅᓐᓇᓂᑦ;

• ᓱᑲᖃᓐᖏᑦᑐᓂᑦ ᐅᖁᒻᒥᐊᒐᕐᓂᑦ ᐴᖅᑐᖅᓯᒪᔪᓂᑦ;

• ᒪᑭᑦᑕᐅᑎᑦ ᐊᒡᒍᕋᔅᓴᑦ (ᐊᒡᒐᑦ ᓱᔭᔅᓴᖃᖅᑎᓪᓗᒋᑦ);

ᑭᓱᑐᐃᓐᓇᑦᑎᐊᓂᑦ ᐃᓗᓪᓕᖅᓱᕈᓐᓇᖅᑕᓯ ᐊᑐᐃᓐᓇᐅᔪᓂᑦ 

ᐃᓚᓕᐅᑎᒍᒥᓇᖅᑐᓂᓪᓗ.

ᑭᒃᑯᑦ ᐃᑲᔪᖅᓱᖅᑕᐅᔪᓐᓇᖅᑲᑦ ᐊᑏ: ᐊᑦᑎᔅᓯᑎᑦᑎᓂᖅ 

ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ?

ᖃᐅᔨᓚᐅᕋᑦᑕ ᐊᓯᖏᓐᓂᑦ ᐊᕐᓇᓅᖓᔪᓂᑦ ᓯᒡᒐᓕᐊᑉ ᐳᔪᖓᓂᑦ  

ᐊᑦᑎᔅᓯᑎᑦᑎᓂᕐᒥᑦ, ᐱᓗᐊᖅᑐᒥᑦ ᓱᕉᓰᑦ ᐊᑯᓐᓇᖏᓐᓂᑦ. ᐊᑏ: 

ᐃᖏᕐᕋᑎᑕᒐᖅ ᐊᕐᓇᐃᑦ ᐱᔪᒪᓂᖏᓐᓂᑦ ᐊᖑᒻᒪᑦᑎᓂᐊᖅᑐᖅ:

• ᓯᒡᒐᓕᐊᖅᑐᓲᓂᑦ;

• ᐊᐃᑉᐸᓕᓐᓄᑦ ᓯᒡᒐᓕᐊᖅᑐᓲᓂᑦ;

• ᐊᖏᔪᖅᑳᕆᔭᐅᔪᑦ ᐃᓄᑑᔾᔨᔪᑦ; ᐊᒻᒪᓗ ᐅᕝᕙᓘᓐᓃᑦ

• ᐸᐃᕆᕙᑦᑐᑦ ᓱᕈᓯᕐᓂᑦ ᐊᕐᕌᒍᓕᓐᓂᑦ 6-ᓂᑦ 

ᐊᑖᓄᓪᓘᕝᕙ.

ᐅᓇ ᐃᖏᕐᕋᑎᑕᒐᖅ ᐃᑲᔪᖅᑐᐃᓂᐊᖅᑐᖅ ᐃᓗᓯᓕᕆᓂᕐᒧᑦ 

ᐃᖅᑲᓇᐃᔭᖅᑐᓂᑦ ᐃᓕᓴᐃᓗᓂ:

• ᐅᐸᓗᖓᐃᔭᕈᑎᓂᑦ ᐊᑦᑎᔅᓯᑎᑦᑎᓂᕐᒧᑦ ᓯᒡᒐᓕᐊᑉ 

ᐳᔪᖓᓂᑦ ᐊᕙᑎᑦᑎᓐᓂᑦ;

• ᐊᕐᓇᓂᑦ ᐃᓚᓐᖑᐃᓂᖅ ᐅᖃᐅᓯᖃᕐᓂᕐᒥᑦ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ;

• ᑐᕌᒐᓕᐅᕐᓂᕐᒥᑦ ᐊᑦᑎᔅᓯᑎᑦᑎᓂᕐᒧᑦ ᓯᒡᒐᓕᐊᑉ ᐳᔪᖓᓂᑦ 

ᐊᕙᑎᑦᑎᓐᓂᑦ; ᐊᒻᒪᓗ

• ᐃᑲᔪᖅᑐᐃᔾᔪᓯᓂᑦ ᐊᕐᓇᓂᑦ ᐊᓯᔾᔩᓂᐊᖅᑎᓪᓗᒋᑦ ᐊᒻᒪᓗ 

ᐊᕐᓇᓂᑦ ᑕᓯᐅᖅᓯᓂᐊᕐᓂᒃᑯᑦ ᐊᑏ ᖃᐅᑕᒫᖅᓯᐅᑎᓂᑦ.

ᖃᐅᔨᒋᐊᕈᑎᔅᓴᑲᓐᓃᑦ ᓯᒡᒐᐊᓕᑉ ᐳᔪᖓᓂᑦ 

ᐊᕙᑎᑦᑎᓐᓂᑦ

ᓯᒡᒐᓕᐊᑉ ᐳᔪᖓ ᐊᕙᑎᑦᑎᓐᓂᑦ ᖃᐅᔨᒪᔭᐅᔪᖅ 

ᐊᑲᐃᓪᓕᐅᕈᑎᖃᕐᓂᖓ ᑭᒃᑯᓕᒫᑦ ᐃᓗᓯᖏᓐᓂᑦ. 

ᓯᒡᒐᓕᐊᖅ ᐳᔪᖓ ᐃᒪᐃᑦᑑᕗᖅ ᓯᒡᒐᓕᐊᖅᑐᖅᑐᒧᑦ ᓯᓚᒻᒧᑦ 

ᐊᓂᖅᑎᕆᔭᐅᑎᓪᓗᒍ ᐊᒻᒪᓗ ᓯᒡᒐᓕᐊᖅ ᐃᑭᑕᐅᕋᑖᖅᑎᓪᓗᒍ. 

ᓯᒡᒐᓕᐊᑉ ᐳᔪᖓ ᐊᕙᑎᑦᑎᓐᓂᑦ ᑭᒃᑯᓕᒫᓄᑦ 

ᐅᓗᕆᐊᓇᖅᑯᖅ ᑭᓯᐊᓂ ᐱᐅᓐᖏᓂᖅᐸᐅᕗᖅ ᓱᕈᓯᕐᓄᑦ 

ᓄᑕᕋᕐᓄᓪᓗ. ᒥᑭᓂᖏᑦ ᐱᔾᔪᑕᐅᓪᓗᓂ, ᓱᕈᓰᑦ ᐃᓗᒻᒧᑦ 

ᐊᓂᖅᑎᕆᓂᖅᓴᐅᓲᖑᒻᒪᑕ ᐊᒻᒪᓗ ᓱᕈᓇᖅᑐᓂᑦ ᐃᓗᒻᒧᑦ 

ᐊᓂᖅᑎᕆᓂᖅᓴᐅᓪᓗᑎ ᐃᓐᓇᕐᓂᑦ. ᐊᓐᓇᐅᒪᔾᔪᑎᖏᓪᓗ 

ᓴᓐᖐᓂᖅᓴᐅᒻᒪᑕ ᐊᒻᒪᓗ ᕿᒪᐃᑲᐅᖅᑐᖏᓐᓂᖅᓴᐅᕙᑦᑐᑎ 

ᐳᔪᕐᒥᑦ. ᓱᕈᓯᕐᓂᑦ ᓄᑕᕋᕐᓂᓪᓗ ᓯᒡᒐᓕᐊᑉ ᐳᔪᖓ 

ᐃᒪᐃᑎᑦᑎᒍᓐᓇᖅᑯᖅ:

• ᐊᓂᖅᑎᕆᓂᕐᒧᑦ ᖃᓂᒻᒪᓐᓇᑦ ᓲᕐᓗ ᐊᓂᖅᑎᕆᓂᕐᒧᑦ 

ᓈᒻᒪᓴᓐᖏᓐᓂᖅ, ᖁᐃᖅᓱᕐᓇᖅ, ᐊᓂᖅᑎᕆᓂᕐᒧᑦ 

ᓄᕙᓐᓇᖅ ᐊᒻᒪᓗ ᐳᕙᒃ ᐃᒻᒪᔅᓯᒪᓂᖅ;

• ᓄᑕᕋᐅᑉ ᓯᓂᕝᕕᖓᓂᑦ ᑐᖁᓂᖅ. ᐊᑦᑕᕐᓇᕈᑎ 

ᖁᕝᕙᓯᓐᓂᖅᓴᐅᓲᖅ ᓯᒡᒐᓕᐊᖅᑐᖅᑐᖃᕌᖓᑦ ᓄᑕᕋᐅᑉ 

ᐊᑯᓐᓂᖓᓂᑦ.

• ᐳᕙᖏᑦ ᐆᒻᒪᔾᔭᕆᓐᖏᓂᖅᓴᐅᑎᓪᓗᒋᒃ;

• ᓱᕈᓯᐅᓂᕐᒥᑦ ᐋᖅᑭᑦᑕᐅᔪᖃᓐᖏᑦᑐᖃᖅᑎᓪᓗᒍ; ᐊᒻᒪᓗ

• ᓯᐅᓯᕆᒐᓚᖃᑦᑕᕐᓂᖅ.

ᐊᓈᓇᐅᔪᑦ ᐊᒥᓱᑦ ᖃᐅᔨᒪᔫᒐᓗᐊᑦ 

ᐊᑲᐃᓪᓕᐅᕈᑕᐅᔪᓂᑦ ᓯᒡᒐᓕᐊᖅᑐᕐᓂᕐᒧᑦ. ᑭᓯᐊᓂᑦᑕᐅᖅ 

ᐊᑐᐃᓐᓇᐅᓐᖏᑐᐃᓐᓇᕆᐊᖃᕐᒪᑕ ᓄᖅᑲᕆᐊᖏᑕ. ᐊᑏ 

ᐃᖏᕐᕋᑎᑕᒐᖅ ᐊᕐᓇᓂᑦ ᐃᑲᔪᖅᑐᐃᓂᐊᖅᑯᖅ ᑐᕌᒐᓕᐅᕐᓂᒃᑯᑦ 

ᐊᒻᒪᓗ ᐅᐸᓗᖓᐃᔭᖅᑎᓪᓗᒋᑦ ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ 

ᐳᔪᖓᓂᑦ ᐊᑯᓐᓇᑎᓐᓂᑦ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᓯᒡᒐᓕᐊᑉ ᐳᔪᖓ ᐊᑯᓐᓇᑎᓐᓂᑦ ᐊᑦᑕᓇᕐᓂᓴᒻ-

ᒪᕆᐅᕗᖅ ᓄᓇᓯᐅᑎᐅᑉ ᐃᓗᐊᓂ ᐱᕕᑭᓐᓂᖅ-

ᓴᐅᓂᖓᓄᑦ. ᐃᓄᐃᑦ ᐃᓚᖏᑦ ᐃᓱᒪᓲᑦ ᐃᒐᓛᖅ 

ᒪᑐᐃᖓᒻᒪᑦ ᓇᕐᓚᒍᑏᑦ ᓴᒃᑯᑕᔅᓴᐅᓂᖏᓐᓂᑦ 

ᑭᓯᐊᓂᓕ ᑕᐃᒪᐃᓐᖏᓚᖅ.

ᐱᖓᔪᖓᑦ ᐊᕙᑎᒥᑦ ᐳᔪᖅ

ᐱᖓᔪᖓᑦ ᐊᕙᑎᒥᑦ ᐳᔪᖅ ᓯᒡᒐᓕᐊᖅᑐᖅᑐᖃᖅᑐᒥᓂᐅᑎᓪᓗᒍ 

ᑎᐱᐅᕗᖅ ᐊᓐᓇᕌᓅᖅᐸᑦᑐᖅ, ᓄᔭᓄᑦ ᐊᒻᒪᓗ ᐊᓯᖏᓐᓄᑦ 

ᐃᓪᓘᑉ ᐃᓗᐊᓃᑦᑐᓄᑦ. ᐳᔪᖅ ᑖᓐᓇ ᓱᕈᕐᓇᖅᑐᓕᒃ 

ᓱᕈᓯᕐᓄᑦ. ᐊᒡᒐᑦ ᐅᐊᓴᖅᐸᓪᓗᒋᑦ, ᐊᓐᓄᕌᑦ ᐊᓯᔾᔨᐸᓪᓗᒋᑦ 

ᓯᒡᒐᓕᐊᖅᑐᓚᐅᕐᓗᓂ ᐊᒻᒪᓗ, ᐊᕙᓗᑦ ᐅᐊᓴᖅᐸᓪᓗᒋᑦ 

ᓯᒡᒐᓕᐊᖅᑐᖅᑐᖃᕇᖅᑲᑦ ᓴᐳᑎᒋᐊᕐᓗᒋᑦ ᓱᕈᓯᑦ 

ᐱᖓᔪᖓᓃᓐᖔᖅᑐᓂᑦ ᐊᕙᑎᒥᑦ ᐳᔪᕐᒥᑦ.

ᓯᒡᒐᓕᐊᖅᑐᐸᓐᓂᐅᑉ ᓇᓛᒎᖅᑐᑦ

• ᓯᓚᕐᔪᐊᕐᒥᑦ ᐃᓄᐃᑦ ᐊᖑᑏᑦ ᐊᕐᓇᐃᓪᓗ 

ᖁᕝᕙᓯᓐᓂᖅᐹᓂᑦ ᐋᖅᑭᑦᑕᐅᔪᓐᓇᖏᑦᑐᖃᖅᑯᖅ 

ᖁᕝᕙᓯᑉᐸᓪᓕᐊᑐᐃᓐᓇᖅᑐᑦ. (ᓯᓚᕐᔪᐊᒥ 

ᐃᓄᐃᑦ ᐋᖅᑭᑦᑕᐅᔪᓐᓇᖏᑦᑐᑦ ᕿᒥᕐᕈᓂᖅ 

ᑲᑎᒪᔨᕋᓛᖏᑦ, 2008)

• ᐊᕝᕙᕆᓗᐊᖅᑕᖏᑦ (58 ᐳᓇᓐᑦ) ᐃᓄᐃᑦ  

ᐃᓐᓇᐃᑦ ᓯᒡᒐᓕᐊᖅᑐᓲᖑᕗᑦ. ᐱᖓᓱᐃᖅ-

ᓱᓗᐊᖅᑐᒍ ᑲᓇᑕᒥᐅᑕᓂᑦ ᖁᕝᕙᓯᓐᓂᖅᓴᐅᕗᖅ 

(17 ᐳᓴᓐᑦ). (ᑲᓇᑕᒥ ᓄᓇᓕᓐᓂᑦ 

ᐃᓗᓯᓕᕆᓂᕐᒧᑦ ᖃᐅᔨᓴᕐᓂᖅ, 2005)

• ᐊᕐᓇᐃᑦ ᓯᒡᒐᓕᐊᖅᑐᓲᑦ ᐅᑯᓄᖓ 

ᐊᑦᑕᕐᓇᕈᑎᖃᒃᑲᓂᖅᑯᑦ:

– ᐋᖅᑭᑦᑕᐅᔪᓐᓇᖏᑦᑐᖅ ᐃᓪᓕᐊᒃᑯᑦ;

– ᐊᐅᓈᑲᒻᒪᖃᑦᑕᕐᓂᖅ;

– ᓇᔾᔨᓕᕐᓂᕐᒧᑦ ᐊᑲᐃᓪᓕᐅᕈᑎᑦ ᐊᒻᒪᓕ;

– ᐱᕐᓗᖃᑦᑕᕐᓂᖅ. (ᑲᓇᑕᒥ 

ᐃᓗᓯᓕᕆᔨᕐᔪᐊᒃᑯᑦ, 1999)

ᓱᒻᒪᑦ ᐊᕐᓇᐃᑦ ᓯᒡᒐᓕᐊᖅᑐᓲᖑᕙᑦ

ᐊᒥᓱᑦ ᐱᔾᔪᑕᐅᓪᓗᑎ ᐊᕐᓇᐃᑦ ᓯᒡᒐᓕᐊᖅᑐᓲᖑᕗᑦ 

ᐊᔾᔨᐅᓐᖏᒍᓇᖅᑯᑦ ᐊᖑᑏᑦ ᐱᔾᔪᑎᖏᓐᓂᑦ. ᐊᕐᓇᐃᑦ 

ᓯᒡᒐᓕᐊᖅᑐᕐᓂᕆᕙᑦᑕᖏᓐᓄᑦ ᐱᔭᕆᐊᑦᑐᖅᑯᑎᐅᕗᑦ 

ᓄᖅᑲᕋᓱᕐᓂᐊᑎᓪᓗᒋᑦ ᓯᒡᒐᓕᐊᒧᑦ. ᓯᒡᒐᓕᐊᑉ ᐳᔪᕐᓗᖓ 

(ᓂᑯᑏᓐ) ᑎᒥᒧᑦ ᐊᑦᑕᖅᑯᑎᒋᓕᕐᓇᕐᖓᑦ ᓄᖅᑲᕋᓱᓐᓂᕐᒧᑦ 

ᓯᒡᒐᓕᐊᒧᑦ ᐱᔭᕐᓃᓕᕐᓇᖅᑐᓂ ᐅᕝᕙᓘᓐᓃᑦ 

ᐊᑦᑎᔅᓯᑎᑦᑎᒐᓱᐊᕐᓂᕐᒧᑦ ᓯᒡᒐᓕᐊᖅᑐᐸᓐᓂᕐᒧᑦ. ᐅᑯᐊ ᑕᕝᕙ 

ᐱᔾᔪᑕᐅᒐᔪᓲᑦ ᓯᒡᒐᓕᐊᖅᑐᓲᓄᑦ:

• ᓯᒡᒐᓕᐊᖅᑐᐸᓐᓂᖅ ᓂᕆᓂᐊᓕᖅᑐᓂ 

ᑲᔾᔮᔭᐃᖅᓯᒪᓂᕐᒧᑦ. ᐊᒥᓱᑦ ᐊᓐᓇᐃᑦ ᓯᒡᒐᓕᐊᖅᑐᓲᑦ 

ᓂᕆᓂᑭᓐᓂᖅᓴᐅᓇᓱᑦᑐᑎ ᕿᑐᕐᖓᖏᑦ 

ᓂᕆᔭᔅᓴᖃᕐᓂᖅᓴᐅᖁᓪᓗᒋᑦ;

• ᓯᒡᒐᓕᐊᖅᑐᕐᓂᖅ ᑕᖄᖅᓯᑲᐃᓐᓇᕐᓇᐅᓇᖅᑯᖅ 

ᕿᑐᕐᖓᓂᑦ. ᐊᕐᓇᓂᑦ ᐱᕕᖃᖅᑎᑦᑎᓲᖅ 5 ᒥᓂᔅᓯᒧᑦ 

ᐱᓐᓇᔭᑲᐃᓐᓇᓕᖅᑐᑎ;

• ᓯᒡᒐᓕᐊᖅᑐᕐᓂᖅ ᐱᔾᔪᑕᐅᓕᓲᖑᕗᖅ 

ᐅᖁᒪᐃᓪᓕᐅᕈᑎᓂᑦ, ᓂᓐᖓᐅᒪᔾᔪᑎᓂᑦ ᐅᕝᕙᓘᓐᓃᑦ 

ᖁᕕᐊᓱᓐᖏᓂᒃᑰᖅᑐᓂ;

• ᓯᒡᒐᓕᐊᖅᑐᕐᓂᖅ ᐱᖃᓐᓇᕆᓕᖅᓯᒪᓇᖅᑯᖅ. 

ᐃᓚᖏᑦ ᐊᕐᓇᐃᑦ ᐅᖃᓲᑦ ᓯᒡᒐᓕᐊᖅᑐᓕᕋᐃᒐᒥ 

ᐱᖃᓐᓇᕆᔭᖃᓕᖅᑑᔮᕐᓇᖅᑐᖅ ᐊᒻᒪᓗ;

• ᓯᒡᒐᓕᐊᖅᑐᕐᓂᖅ ᐃᓚᓐᓂᕆᔭᓃᓐᓇᕆᐊᖓ ᐊᒥᓱᑦ 

ᓯᒡᒐᓕᐊᖅᑐᓲᖑᓪᓗᑎ. ᓯᒡᒐᓕᐊᖅᑐᕐᓂᖅ ᐱᖃᑎᒋᔭᓄᑦ 

ᐃᓚᓐᖑᓇᕐᖓᑦ.

ᑭᓱᑦ ᐱᔾᔪᑕᐅᖃᓯᐅᑎᕙᑦ ᐊᕐᓇᐃᑦ ᓯᒡᒐᓕᐊᖅᑐᓲᖑᓂᖏᓐᓄᑦ?

ᐱᓕᒻᒪᔅᓴᑎᑦᑎᓂᖅ ᐱᓕᒻᒪᔅᓴᐃᔨᒥᑦ ᐊᑐᐊᒐᑦ ᐅᐸᓗᖓᐃᔭᕈᑎᓄᑦ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐱᓕᕆᓂᖅ 1:

ᑮᓇᐅᔭᑐᕐᓂᖓ ᓯᒡᒐᓕᐊᖅᑐᖃᑦᑕᕐᓂᐅᑉ:

ᐊᕐᓇᐃᑦ ᐃᓚᖏᑦ ᓯᒡᒐᓕᐊᖅᑐᓲᑦ ᓂᕿᒥᑦ 

ᑲᔾᔮᔭᐃᖅᓯᒪᓪᓗᑎ ᕿᑐᕐᖓᖏᑦ ᓂᕆᔭᔅᓴᖃᖁᓪᓗᒋᑦ. 

ᖃᐅᔨᒪᔪᒍᑦ ᐊᓈᓇᐅᔪᑦ ᐃᓱᒪᓕᐅᓲᖑᒻᒪᑕ 

ᕿᑐᕐᖓᖏᑦ ᓯᕗᓪᓕᐅᑎᑦᑐᓂᔾᔪ ᑭᓯᐊᓂ ᖃᐅᔨᒪᕖᑦ 

ᓯᒡᒐᓕᐊᖅᑐᕐᓂᑭᓐᓂᖅᓴᐅᓕᕈᕕᑦ ᑮᓇᐅᔭᓄᑦ 

ᐊᓐᓇᐅᒪᔪᓐᓇᖅᑐᑎᑦ ᐊᒻᒪᓗ ᓂᕿᑦᑎᐊᕙᓂᑦ 

ᓂᐅᕕᒃᑲᓐᓂᕈᓐᓇᕋᔭᖅᑐᑎᑦ? ᓄᓇᕗᒻᒥᑦ, 

ᓯᒡᒐᓕᐊᖅᑐᕐᓂᑭᓐᓂᖅᓴᐅᓕᖅᑐᓂ ᓯᒡᒐᓕᐊᓂᑦ 

ᐃᓗᐃᑦᑎᓂᑦ ᓇᑉᐸᖏᓐᓄᑦ  ᐊᓐᓇᐅᒪᔪᓐᓇᖅᑐᑎᑦ 

250-ᓂᑦ ᑕᖅᑭᓕᒫᒧᑦ. ᓂᕿᑖᕈᑎᔅᓴᕐᔪᐊᕌᓗᐃᑦ!

ᐅᑯᐊ ᖃᐅᔨᒪᔭᕆᐊᓕᑦᑎᓐ ᐱᒋᐊᓚᓐᐅᖏᓂᕐᓂᑦ

ᐱᔭᔅᓴᑎᑦ

ᐊᑏ ᐃᖅᑲᓇᐃᔭᖅᑎᒧᑦ ᐱᔭᔅᓴᕆᔭᐅᔪᑦ:

• ᖃᐅᔨᒃᑲᕆᑦ ᐃᒻᒥᓂᒃ ᐱᓕᕆᐊᔅᓴᐅᔪᓂᑦ 

ᐊᒻᒪᓗ ᐊᐃᑦᑑᑎᓂᑦ ᐊᑕᑎᑕᒐᕐᓂᑦ. ᑖᒃᑯᐊ 

ᑕᒡᒐ ᐱᓕᕆᖃᑎᒌᑎᒍᑦ ᐃᒻᒥᒃᑰᖓᔪᑎᒍᓪᓘᓐᓃᑦ 

ᐱᓕᕆᐊᔅᓴᓂᑦ;

• ᐃᓕᓴᕆᐅᒪᓗᒋᑦ ᑐᕌᒐᕆᔭᐅᔪᑦ ᐃᓚᒋᔭᐅᔪᓄᑦ 

ᐊᑦᑎᔅᓯᒋᐊᖁᓪᓗᒋᑦ ᕿᑐᕐᖓᖏᑕ ᓯᒡᒐᓕᐊᒧᑦ ᐳᔪᖅ;

• ᐅᐱᒍᓲᑎᒋᕙᓪᓗᒋᑦ ᐱᔪᓐᓇᕐᓂᕆᔭᐅᔪᖅ ᒥᑭᒐᓗᐊᖅᐸᑦ;

• ᐃᑲᔪᖅᓱᕐᓗᒋᑦ ᐃᓚᒋᔭᐅᔪᑦ ᐃᓕᓴᖅᓯᒋᐊᖅᓴᑎᓪᓗᒋᑦ 

ᓯᒡᒐᓕᐊᖅᑐᕈᑎᒋᕙᑦᑕᖏᑦ ᐊᒻᒪᓗ ᐅᖃᖃᑎᒋᕙᓪᓗᒋᑦ 

ᖃᓄᖅ ᓄᖅᑲᐅᒥᑎᒐᔅᓴᐅᓂᖏᓐᓂᑦ ᐊᒻᒪᓗ;

• ᐃᑲᔪᖅᓱᕐᓗᒋᑦ ᐃᓚᒋᔭᐅᔪᑦ ᑎᑎᕋᖅᐸᑎᓪᓗᒋᑦ 

ᐱᕙᓪᓕᐊᓂᕆᔭᖏᓐᓂᑦ ᐊᒻᒪᓗ ᐃᑲᔪᖅᓱᕐᓗᒋᑦ 

ᑕᓯᐅᕐᓗᒋᑦ ᐱᓕᕆᐊᖏᓐᓂᑦ ᑎᑎᕋᕐᕕᖏᓐᓂᑦ.

ᐱᓂᐊᕐᓂᖏᑦ ᐃᓚᒋᔭᐅᔪᑉ

ᐃᓚᒋᔭᐅᔪᒧᑦ ᐱᓂᐊᕐᓂᕆᔭᐅᔪᑦ ᐅᑰᕗᑦ:

• ᐃᓱᒪᓕᐅᕐᓂᖅ ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ 

ᑐᕌᒐᕆᔭᖏᑦ:

• ᐅᖃᖃᑎᖃᕐᓂᖅ ᒥᑭᒐᓗᐊᖅᑎᓪᓗᒋᑦ ᑐᕌᒐᕆᔭᒥᓄᑦ 

ᐊᑐᐊᒐᔅᓴᑦ;

• ᐆᑦᑐᕋᕐᓂᖅ ᐊᓯᔾᔩᔾᔪᑎᖃᕐᓂᕐᒧᑦ;

• ᑎᑎᕋᖅᐸᓪᓗᒋᑦ ᐱᕙᓪᓕᐊᓂᐅᔪᖅ, ᐅᓂᔅᓯᒪᔾᔪᑎᑦ 

ᐊᒻᒪᓗ ᐊᓯᖏᑦ ᖃᐅᔨᒪᔾᔪᑎᑦ ᐆᑦᑐᕋᐅᑎᖏᓐᓄᑦ ᐊᒻᒪᓗ;

• ᐅᖃᐅᓯᖃᕐᓂᖅ ᐱᕙᓪᓕᐊᓂᖏᓐᓂᑦ ᐊᒻᒪᓗ 

ᖃᓄᖅᑑᕈᑎᔅᓴᓂᑦ ᐋᖅᑭᔅᓱᐃᓂᖅ ᑐᕌᒐᖏᓐᓂᑦ 

ᑎᒍᓯᓂᐊᕐᓂᖏᓐᓄᑦ.

ᑭᓱᑦ ᐱᔾᔪᑕᐅᒐᔭᖅᑑᔮᖅᑲᑦ ᐊᕐᓇᓄᑦ ᐊᑦᑎᔅᓯᒋᐊᕈᒪᒍᑎᒋᒐᔭᖅ-

ᑕᖏᑦ ᓯᒡᒐᓕᐊᖅᑐᐸᓐᓂᖏᓐᓄᑦ? ᑎᑎᖅᑐᒃᑭᑦ ᐃᓱᒪᒋᔾᔪᑎᑎᑦ.

ᐊᑏᒧᑦ ᐊᑦᑎᔅᓯᑎᑦᑎᓂᕐᒧᑦ ᐊᕙᑎᒥᑦ 

ᓯᒡᒐᓕᐊᖅᑐᕐᓂᐅᕙᑦᑐᒥᑦ ᐃᖅᑲᓇᐃᔭᖅᑎᐅᓂᖅ

ᐅᓇᒻᒥᓇᕈᓐᓇᖅᑯᖅ ᐊᕐᓇᐃᑦ ᐃᓚᒋᔭᐅᒋᐊᖏᑕ 

ᓯᒡᒐᓕᐊᖅᑐᓂᕐᒧᑦ ᐃᖏᕐᕋᑎᑕᒐᕐᓄᑦ. ᓯᕗᓂᑦᑎᓐᓂᑦ 

ᐃᖏᕐᕋᑎᑕᒐᑦ ᑐᕌᒐᖃᓪᓗᐊᑕᖅᓯᒪᒻᒪᑕ 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ. ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ 

ᐅᖃᐅᓯᖅᑕᑦ ᐊᕐᓇᓂᑦ ᐊᑲᐃᓪᓕᐅᕈᑕᐅᓲᖑᔪᑦ 

ᐊᑐᐃᓐᓇᐅᑎᓐᓇᒋᑦ ᓄᖅᑲᕋᓱᐊᕐᓂᕐᒧᑦ ᑕᕝᕙᓴᐃᓐᓇᕐᓗᑭᐊᖅ 

ᓄᖅᑲᓂᕐᒧᑦ. ᐊᔭᐅᕆᓗᐊᕌᓗᒐᓂ ᐊᕐᓇᓂᑦ ᓄᖅᑲᖁᔨᓂᕐᒧᑦ, 

ᐊᑏ ᐃᖏᕐᕋᑎᑕᒐᖅ ᑲᔪᖏᖅᓴᐃᕗᖅ ᐊᕐᓇᓂᑦ ᐱᓐᓇᔭᓪᓗᑎ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᖅᑐᕐᓂᕆᕙᑦᑕᖏᓐᓂᑦ 

ᐃᓪᓗᒥᐅᖃᑎᖏᑕ ᐊᑯᓐᓂᖓᓂᑦ. ᑐᕌᒐᐅᕗᖅ 

ᐊᑦᑕᕐᓇᕈᑕᐅᔪᓂᑦ ᐊᑦᑎᔅᓯᑎᑦᑎᓂᕐᒥᑦ. 

ᐊᕐᓇᐃᑦ ᖃᐅᔨᒃᑲᖅᑕᐅᕙᓪᓕᑦ ᐃᓚᒋᔭᐅᓂᖏᑦ 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒨᖓᓐᖏᒻᒪᑦ. ᐅᓇ ᐊᑐᐊᒐᖅ 

ᐊᕐᓇᓂᑦ ᐱᕕᖃᖅᑎᑦᑎᓂᐊᖅᑯᖅ ᐃᑲᔫᑎᓂᑦ ᐊᓯᔾᔩᓂᕐᒧᑦ 

ᐃᖅᑲᖅᑐᐃᒐᓂ ᑭᓯᐊᓂᓕ ᐃᑲᔪᖅᑐᐃᓂᒃᑯᑦ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐃᑲᔪᖅᑐᐃᔾᔪᑎᑦ ᖃᐅᔨᓴᕋᔅᓴᑦ

ᐊᑏᒧᑦ ᐃᖅᑲᓇᐃᔭᖅᑎᐅᓗᓂ, ᐃᑲᔪᖅᑐᐃᓂᐊᖅᑐᑎᑦ 

ᐅᐸᓗᖓᐃᔭᐃᓂᕐᒧᑦ ᐊᓯᔾᔨᐸᓪᓕᐊᓂᕐᒧᑦ. ᐱᓂᐊᕐᓃᑦ ᐅᑯᓄᖓ 

ᐃᓱᒪᑐᒋᐊᑐᓂᕐᒦᑉᐳᑎᑦ ᐊᕐᓇᐃᑦ ᐊᐴᓗᑕᖃᕆᐊᖏᑕ. 

ᐊᐴᓗᑕᐅᔪᑦ ᐅᖃᐅᓯᐅᔪᓐᓇᖅᑯᑦ ᐊᒻᒪᓗ ᖃᓄᖅᑑᕈᑎᔅᓴᑦ 

ᕿᒥᕐᕈᔭᐅᔪᓐᓇᖅᑐᑎ ᐃᓚᒋᔭᐅᔪᑦ ᑲᔪᓯᐅᒪᖁᓪᓗᒋᑦ (ᓲᕐᓗ 

ᐸᐃᕆᔨᖃᕐᓂᖅ, ᐃᖏᕐᕋᔾᔪᑎᑦ). ᓂᕆᐅᓐᓂᖃᑦᑎᐊᖅᐸᒋᑦ, 

ᓯᕗᒧᑦ ᑕᐅᑦᑐᖃᕐᓗᑎᑦ ᐊᒻᒪᓗ ᐃᓚᒋᔭᐅᔪᑦ ᖃᐅᔨᒃᑲᐸᓪᓗᒋᑦ 

ᑐᓐᖓᓱᑦᑎᑕᐅᓂᖏᓐᓂᑦ ᐃᓚᒋᔭᐅᔪᓐᓇᓂᕐᒥᓄᑦ ᐊᑐᐃᓐ-

ᓇᐅᓕᕈᑎ. ᐊᑐᐃᓐᓇᐅᓂᖅ ᐊᓯᔾᔨᓂᕐᒧᑦ ᖃᐅᔨᓴᐅᑎ ᑕᑕᑎᒐᖅ 

1 ᑕᒪᑐᒥᖓ ᐅᖃᐅᓯᖃᕐᓂᕐᒥᑦ ᐱᒋᐊᕈᑕᐅᔪᓐᓇᖅᑐᖅ.

ᑲᔪᖏᖅᓴᐃᓂᒃᑯᑦ ᐊᐱᖅᓱᕐᓂᖅ

ᐃᒫᒃ ᐅᖃᖃᑎᖃᕐᕕᔅᓴᖅ ᐃᓄᓐᓂᑦ ᓯᒡᒐᓕᐊᖅᑐᕈᓐᓇᐃᓪ-

ᓕᒐᓱᑦᑐᓂᑦ ᓄᖅᑲᕈᒪᔪᓄᓪᓘᓐᓃᑦ. ᐃᒪᓐᓇ ᑕᑯᓐᓇᒐᖃᖅᑐᓂ 

ᐊᓯᔾᔨᐸᓪᓕᐅᓂᐅᔪᓂᑦ ᒥᑭᒐᓗᐊᖅᐸᑕ, ᐱᕙᓪᓕᐊᓂᐅᑉᐸᑕ 

ᐊᒻᒪᓗ ᓴᓐᖏᓂᐅᑉᐸᑕ ᐃᓄᐃᑦ ᐱᔪᒪᓂᖏᑦ ᐊᓯᔾᔨᓂᕐᒧᑦ 

ᐱᕙᓪᓕᐊᑐᐃᓐᓇᓂᐊᖅᑯᖅ. ᐅᑯᐊ ᑕᕝᕙ ᑕᓪᓕᒪᑦ 

ᐊᖅᑯᑎᐅᔪᓐᓇᖅᑐᑦ ᐊᑐᕋᔅᓴᑦ:

1. ᖃᓄᑐᐃᓐᓇᖅ ᐊᐱᖅᓱᓂᖅ. ᐊᐱᖅᓱᖏᓪᓗᑎᑦ 

ᑭᒡᒍᓯᖃᕆᐊᑐᔪᓂᑦ ᐄ ᐋᒡᒑᕆᐊᑐᔪᓂᓪᓘᓐᓃᑦ ᓲᕐᓗ 

‘ᓯᒡᒐᓕᐊᖅᑎᕆᐊᖅ ᐊᓕᐊᓇᐃᒋᕕᐅᒃ?’ ᐊᐱᕆᖔᖅᐸᒋᑦ, 

‘ᑭᓱᑦ ᖁᕕᐊᒋᕕᒋᑦ ᓯᒡᒐᓕᐊᖅᑐᖅᑐᑎᑦ?’

2. ᓈᓚᑦᑎᐊᕐᓂᖅ ᐅᖃᖅᑕᐅᔪᓂᑦ. ᐃᓚᒋᔭᐅᔫᑉ 

ᐅᖃᕋᑖᖅᑕᖏᑦ ᐅᖃᓕᖅᑭᒃᑭᑦ. ᖃᐅᔨᔾᔪᑎᐅᒻᒪᑦ 

ᓈᓚᑦᑎᐊᖅᑐᑎᑦ ᑐᑭᓯᐊᓂᕐᓂᓪᓗ.

3. ᐅᖃᖅᑕᐅᔪᑦ ᑕᐃᒍᖅᐸᓪᓗᒋᑦ ᑐᕌᒐᕆᔭᖏᑦ 

ᐃᖅᑲᐃᑎᒋᐊᕈᑎᒋᓗᒋᑦ.

4. ᐊᔅᓲᒋᔭᖃᕐᓂᖅ. ᐃᑲᔪᖅᓱᕐᓗᒍ ᐊᒻᒪᓗ ᓇᓗᓇᐃᕐᓗᒋᑦ 

ᐊᕐᓇᐅᑉ ᓴᓐᖏᓂᕆᔭᖏᑦ, ᑲᔪᖏᕈᑎᖏᑦ, 

ᐱᓂᐊᕐᓂᕆᔭᖏᑦ ᐊᒻᒪᓗ ᐱᕙᓪᓕᐊᓂᕆᔭᖏᑦ.

5. ᐃᒻᒥᓄᑦ ᑲᔪᖏᖅᓴᐃᓂᐅᔪᑦ ᓇᓗᓇᐃᖅᐸᓪᓗᒋᑦ 

ᐃᓚᒋᔭᐅᔪᒧᑦ. ᐃᓚᒋᔭᐅᔪᖅ ᐊᕐᓇᖅ ᐃᓱᒪᓕᐅᕆᐊᑐᕗᖅ 

ᐃᓱᒫᓘᑎᖏᓐᓂᑦ ᐊᒻᒪᓗ ᐊᓯᔾᔨᕈᒪᓂᕆᔭᖏᓐᓄᑦ.

 

ᐅᖃᔾᔭᐃᖅᓯᒪᒋᑦ ᐃᒫᒃ

ᖃᐅᔨᒪᕖᑦ ᖃᓄᖅ ᐅᓗᕆᐊᓇᖅᑎᒋᔪᒃᑯᑦ ᕿᑐᕐᖓᑎᑦ 

ᐊᑐᖅᐸᒻᒪᖔᑕ ᓯᒡᒐᓕᐊᖅᑐᐸᑦᑐᑎᑦ ᓵᖏᓐᓂᑦ? 

ᓯᒡᒐᓕᐊᖅᑐᕈᓐᓇᐃᓕᓐᓂᕈᕕᑦ ᐃᓕᓐᓄᑦ ᕿᑐᕐᖓᓄᓪᓗ 

ᑮᓇᐅᔭᖃᕐᓂᖅᓴᐅᒐᔭᖅᑐᑎᑦ.

 

ᓲᔪᖅᓴᖅᓯᒪᕖᑦ ᓱᕈᓰᑦ ᐃᔾᔪᐊᖅᓯᓲᖑᒐᒥ ᑕᑯᔭᒥᓂᑦ?

ᓄᖅᑲᑐᐃᓐᓇᖏᒻᒥᒐᕕᑦ? ᓱᒻᒪᑦ ᓂᐱᑎᒐᕐᒥᑦ 

ᐆᑦᑐᓚᐅᓐᖏᓚᑎᑦ?

ᐃᒫᒃ ᐅᖃᖅᐸᓪᓗᑎᑦ

ᐊᒥᓱᓂᑦ ᐱᓕᕆᕙᑦᑐᑎᑦ ᕿᑐᕐᖓᑎᑦ ᓴᐳᑎᓪᓗᒋᑦ. 

ᐃᓕᑉᐹᓪᓕᕈᒪᕖᑦ ᖃᓄᖅ ᕿᑐᕐᖓᑎᑦ 

ᓴᐳᑎᔪᓐᓇᕐᒪᖔᖅᐱᒋᑦ ᓯᒡᒐᓕᐊᑉ ᐳᔪᖓᓂᑦ 

ᓄᖅᑲᔭᐃᖅᓯᒪᓗᑎᑦ? ᐆᑦᑑᑎᖃᕈᓐᓇᖅᑯᑎᑦ ᖃᓄᖅ 

ᐊᓈᓇᐅᔪᖅ ᓴᐳᔾᔨᔪᓐᓇᕐᒪᖔᑦ ᕿᑐᕐᖓᒥᓂ (ᓲᕐᓗ 

ᖃᓂᒻᒪᔭᐃᖅᓯᒪᓂᕐᒧᑦ ᖃᐴᓯᔭᕈᑎᑦ, ᐊᓯᖏᓪᓗ). 

ᐱᒡᒐᓇᕈᓐᓇᖅᑑᒐᓗᐊᖅ ᐊᓯᔾᔩᒐᓱᓐᓂᕐᒧᑦ 

ᓯᒡᒐᓕᐊᖅᑐᐸᑦᑎᓪᓗᑎᑦ. ᐊᓯᔾᔩᓂᖅ ᐱᕕᖃᕆᐊᑐᓲᖅ. 

ᐊᒥᓲᕗᑦ ᐱᕚᓪᓕᕈᑕᐅᔪᓐᓇᖅᑐᑦ ᓄᖅᑲᕈᕕᑦ 

ᓄᖅᑲᐅᒥᒍᕕᓪᓘᓐᓃᑦ. ᐅᖃᐅᓯᖃᕈᒪᕖᑦ 

ᓄᖅᑲᐅᒥᒍᑎᔅᓴᓂᑦ ᐱᒋᐊᕐᕕᒋᔪᓐᓇᑕᓐᓂᑦ?

 
ᐃᓪᓗᒥᐅᖃᑎᑎᑦ ᐊᑲᖅᓴᓂᐊᖅᑐᑦ ᐊᓯᔾᔨᕋᓱᐊᕐᓂᕐᓂᑦ. 

ᓄᖅᑲᕈᒪᓕᕐᓂᕈᕕᑦ ᓯᒡᒐᓕᐊᒧᑦ ᓇᓂᓯᔾᔪᑎᔪᓐᓇᕆᒃᑭᑦ 

ᐃᑲᔫᑎᔅᓴᓂᑦ ᓄᖅᑲᐅᒥᒍᑎᔅᓴᓂᑦ.

ᐅᖃᖅᑕᐅᔪᑦ ᐃᓚᓕᐅᔾᔨᒍᓐᓇᖅᑯᑦ ᐆᒥᖓ: 

“ᐊᓯᔾᔩᓂᐊᖅᑯᖓ ᐅᕙᓐᓄᑦ ᖃᓄᐃᔾᔭᐃᖅᓯᒪᓂᕐᓄᑦ ᐊᒻᒪᓗ ᐃᓪᓗᒥᐅᖃᑎᓐᓄᑦ.”

ᐱᓕᕆᓂᖅ 1:
ᐱᓕᒻᒪᔅᓴᑎᑦᑎᓂᖅ ᐱᓕᒻᒪᔅᓴᐃᔨᒥᑦ ᐊᑐᐊᒐᑦ  

ᐅᐸᓗᖓᐃᔭᕐᓂᕐᒧᑦ ᐊᑦᑎᔅᓯᒋᐊᕐᓗᓂ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐅᕝᕙᐅᑯᐊ ᐅᐸᓗᖓᐃᔭᕈᑎᔅᓴᑦ ᐊᑏ ᐃᖅᑲᓇᐃᔭᖅᑎᓄᑦ.

• ᑐᑭᓯᐅᒪᓂᖅ ᐃᓕᓴᖅᓯᐅᒪᓂᕐᒥᑦ ᓈᓚᑦᑎᐊᓂᒃᑯᑦ. 

ᓂᑲᓇᖅᑐᓂᑦ ᐅᖃᖅᐸᓪᓗᑎᑦ ᐊᒻᒪᓗ ᑐᑭᓯᐅᒪᒋᐊᕐ-

ᓗᑎᑦ ᐊᕐᓇᐅᑉ ᐃᓱᒪᓕᐅᕈᑎᒋᓂᐊᖅᑕᖓ 

ᐱᓂᐊᕐᓂᒋᓂᐊᖅᑕᖓ. ᓴᖅᑭᔮᖅᑎᑦᑎᒋᑦ ᐊᓴᔭᐃᑦ  

ᐊᒻᒪᓗ ᐃᑉᐱᓐᓂᐊᓂᖏᑦ ᐋᔩᕈᑎᒋᓗᒋᑦ.

• ᐊᐃᕙᔾᔭᐃᖅᓯᒪᓗᑎᑦ. ᐊᐱᕆᓗᒍ ᑭᓱᒥᑦ 

ᐅᖃᐅᓯᖃᕈᒪᒻᒪᖔᑦ. ᐊᐱᖅᓱᕐᓗᒍᓗ ᖁᕕᐊᖏᔭᖏᓐᓂᑦ 

ᐊᒻᒪᓗ ᐸᕐᓇᒍᑎᖓ ᐋᖅᑭᐸᓪᓕᐊᓗᒋᑦ.

• ᐊᑲᐃᓪᓕᐅᕈᑎᖃᖅᐸᑦ ᐊᑭᕋᖅᑐᕐᓇᒍ. 

ᐃᓚᒋᔭᐅᔪᖅ ᐃᓚᒋᔭᐅᔪᓐᓇᖅᑐᖅ ᐊᑐᐃᓐᓇᐅᓕᕈᓂ. 

ᐊᑲᐃᓪᓕᐅᕈᑕᐅᔪᖅ ᐋᖅᑭᔅᓱᕆᐊᕐᓗᒍ 

ᖃᓄᖅᑑᕈᑎᔅᓴᕈᖅᑎᓪᓗᒍ.

• ᑐᕌᒐᕆᔭᐅᔪᖅ ᑲᔪᖏᖅᓴᐅᑎᑎᒍᑦ ᐋᖅᑭᒋᐊᕐᓗᒍ. 

ᓇᓗᓇᐃᕐᓗᒋᑦ ᑐᕌᒐᖏᑦ ᐊᒻᒪᓗ ᐅᖃᐅᓯᕆᔭᓯ 

ᐋᖅᑭᒋᐊᕈᑎᒋᓗᒋᑦ.

• ᓇᓗᓇᐃᔭᕐᓗᒋᑦ ᓇᒻᒥᓂᖅ ᓂᕈᐊᒐᕆᔭᖏᑦ. 

ᐃᑲᔪᖅᓱᕐᓗᒍ ᓂᕈᐊᒐᕆᔭᖏᓐᓂᑦ ᐊᒻᒪᓗ 

ᐃᓱᒪᓕᐅᕈᑎᒋᔭᖏᓐᓂᑦ ᓯᒡᒐᓕᐊᖅᑐᕐᓂᐅᑉ ᒥᔅᓵᓄᑦ 

ᐱᕕᖃᖅᑎᓪᓗᒍ ᐊᓯᖏᓐᓂᑦ ᐊᓯᔾᔩᒍᑎᔅᓴᓂᑦ. 

ᐃᓕᓴᕐᓗᒍᓗ ᖃᐅᔨᒪᔾᔪᑎᔅᓴᓂᑦ ᓯᒡᒐᓕᐊᖅᑐᕐᓂᐅᑉ 

ᒥᔅᓵᓄᑦ. ᑕᒪᓐᓇ ᐃᑲᔪᖅᓱᐃᓂᐊᖅᑐᖅ ᐊᕐᓇᒥᑦ 

ᐃᒻᒥᓂᒃ ᐊᐅᓚᒋᐊᒃᑲᓂᕐᓂᕐᒥᑦ. ᐊᕐᓇᐅᓪᓗ 

ᓴᓐᖏᓂᖏᓐᓂᑦ ᑕᑯᓐᓇᒐᖃᕆᐊᕐᓗᑎᑦ. ᑕᒪᓐᓇ ᐃᒻᒥᓄᑦ 

ᒪᑭᑕᔾᔪᑎᔅᓴᖏᓐᓄᑦ ᓲᓐᖑᑎᒃᑲᓂᕐᓂᐊᖅᑐᖅ.

• ᐃᖅᑲᓇᐃᔭᖃᑎᒌᓪᓗᓯ ᑐᕌᒐᖏᓐᓄᑦ. 

ᐊᔭᐅᕆᔾᔪᑎᒋᑦᑕᐃᓕᒃᑭᑦ ᐅᑉᐱᕆᔾᔪᑎᑎᑦ ᐊᒻᒪᓘᓐᓃᑦ 

ᐅᐸᓗᖓᐃᔭᕈᓯᑎᑦ. ᒪᓕᑐᐃᓐᓇᒃᑭᑦ ᐃᓚᒋᔭᐅᔪᑉ 

ᓯᕗᒧᑉᐸᓪᓕᐊᒍᑎᖏᑦ. ᐊᔾᔨᒌᒥᑦ ᐱᒋᐊᕐᓂᖃᕐᓃᑦ 

ᑕᑯᓐᓇᒐᐅᒋᐊᑐᕗᑦ ᐊᑏ ᐃᖅᑲᓇᐃᔭᖅᑎᒧᑦ ᐊᒻᒪᓗ 

ᐃᓚᒋᔭᐅᔪᒧᑦ ᐊᓯᔾᔩᓂᕐᒧᑦ ᑎᑭᐅᑎᓂᐊᕈᔅᓯ.

• ᐊᖏᕈᑎᒋᕙᓪᓗᒋᑦ ᓯᒡᒐᓕᐊᖅᑐᓕᖅᑭᓐᓂᐅᕙᑦᑐᑦ 

ᐊᒻᒪ ᐅᓂᓐᖓᔾᔪᑏᑦ ᐊᓯᔾᔨᐸᓪᓕᐊᓂᕐᒧᑦ ᑐᕌᕈᑎᐅᒻᒥᒻᒪᑕ.

ᐃᓕᓴᖅᓯᐅᒪᓂᖅ

ᑐᑭᖃᖅᑯᖅ ᑐᑭᓯᐅᒪᓂᖅ ᖃᓄᖅ ᐃᓅᖃᑎ 

ᐃᑉᐱᓂᐊᒻᒪᖔᑦ, ᓇᑭᓐᖔᖓᒻᒪᖔᑦ ᐊᒻᒪᓗ 

ᖃᓄᖅ ᐃᓱᒪᔾᔪᓯᖃᕐᒪᖔᑦ. ᐊᑏ ᐃᖅᑲᓇᐃᔭᖅᑎ 

ᑕᖁᖅᑯᔾᔨᔪᓐᓇᖅᑯᖅ ᐃᓕᓴᖅᓯᓂᕐᒥᑦ ᓈᓚᑦᑎᐊᓂᒃᑯᑦ 

ᐃᓄᒃ ᖃᓄᐃᓕᐅᕐᒪᖔᑦ ᐊᒻᒪ ᑭᒡᒍᓯᖃᕐᓗᓂ 

ᓴᐃᓕᔪᒥᑦ ᐃᖅᑲᖅᑐᐃᒐᓂᓗ ᑕᕝᕘᓇ ᑐᑭᓯᐅᒪᓂᕐᒥᑦ 

ᑕᑯᖅᑯᔾᔨᓂᐅᒻᒪᑦ.

ᐃᓚᒋᔭᐅᔪᖅ ᓄᖅᑲᕈᒪᓕᕈᓂ

ᐅᓇ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᑐᕌᖓᓐᖏᑎᓪᓗᒍ, ᐊᕐᓇᐃᑦ  

ᐃᓚᖏᑦ ᓄᖅᑲᕋᓱᓲᖑᕗᑦ. ᐃᓚᖏᑦ ᐊᕐᓇᐃᑦ ᐃᓱᒪᔅᓴᖅ-

ᓯᐅᑐᐃᓐᓇᕆᐊᓖᑦ ᓄᖅᑲᕋᓱᒋᐊᖅ ᓯᕕᑐᔪᒃᑯᑦ ᑐᕌᒐᕆᒍᓂᔾᔪ 

ᐊᒻᒪᓘᓐᓃᑦ ᓄᖅᑲᕋᓱᐊᑐᐃᓐᓇᕆᐊᓖᑦ ᐃᖏᕐᕋᑎᑕᒐᕐᒧᑦ 

ᐃᓚᒋᔭᐅᒍᑎ. ᓯᒡᒐᓕᐊᖅᑐᕈᓐᓇᐃᓪᓕᒐᓱᐊᕐᓂᖅ ᐱᓪᓗᕆᑉᐳᑦ 

ᕿᓚᒻᒥᐅᒐᓗᐊᖅᐸᑕ. ᓯᒡᒐᓕᐊᖅᑐᓲᖅ ᓄᖅᑲᕋᓱᒐᐃᒐᒥ 

ᐃᓕᑕᖃᓲᖑᕗᖅ ᑭᖑᓪᓕᒃᑯᑦ ᓄᖅᑲᕋᓱᒍᑎᒋᔭᒥᓄᑦ. 

ᐃᒫᓪᓗᐊᐸᓗᒃ, ᐊᕐᓇᐃᑦ ᓴᐃᐸᐃᕋᖅᑐᑎ ᓄᖅᑲᕋᓱᐊᕈᓐᓇᖅᑯᑦ 

ᓯᒡᒐᓕᐊᖅᑐᕈᓐᓇᐃᓕᓪᓚᕆᓚᐅᓐᖏᑎᓪᓗᒋᑦ. ᐅᑯᐊ 

ᐊᐃᑦᑑᑏᑦ ᐃᓚᓕᐅᔾᔭᐅᓯᒪᔪᑦ ᐊᕐᓇᓄᑦ ᐊᐃᑦᑑᑕᐅᔪᓐᓇᖅᑐᑦ 

ᓯᒡᒐᓕᐊᖅᑐᕈᓐᓇᐃᓪᓕᒍᒪᓐᓂᕈᓂ:

• ᐊᕙᑎᒥᑦ ᓯᒡᒐᓕᐊᖅᑐᐸᓐᓂᕐᒧᑦ ᓴᐴᓗᑕᑦ ᐊᐃᑦᑑᑎ 

ᓯᕗᓪᓕᖅ;

• ᓯᒡᒐᓕᐊᖅᑐᓲᑦ ᐊᓐᓇᐅᒪᔾᔪᑎᖏᑕ ᐱᖁᑎᑦ ᐊᐃᑦᑑᑎ 

ᐊᐃᑉᐹ;

• ᓄᖅᑲᕈᓐᓇᖅᓯᕗᖔ? ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ 

ᐃᑲᔫᑎᑦ ᐊᐃᑦᑑᑎ ᐱᖓᔪᐊᑦ;

• ᓄᖅᑲᕈᓐᓇᖅᓯᕖᑦ? ᐃᓱᒪᔾᔪᑎᔅᓴᐃᑦ 

ᓯᒡᒐᓕᐊᖅᑐᕈᓐᓇᐃᓕᔾᔪᑎᔅᓴᒃᑲ ᐊᐃᑑᑎ ᑎᓴᒪᖓᑦ 

ᐊᒻᒪᓗ;

• ᖃᓄᐃᒃᑲᔭᖅᑯᖓ ᓯᒡᒐᓕᐊᖅᑐᕈᓐᓇᐃᓪᓕᒍᒪ 

(ᓄᖅᑲᓂᕐᓄᑦ ᐊᑑᑎᒐᔭᖅᑕᒃᑲ) ᐊᐃᑦᑑᑎ ᑕᓪᓕᒪᖓᑦ.

ᐊᑏ ᐃᖅᑲᓇᐃᔭᖅᑎ ᖃᓄᐃᑦᑐᓐᓇᕋᔭᕐᒪᖔᑦ 

ᓯᒡᒐᓕᐊᖅᑐᕈᓐᓇᐃᓪᓕᒐᓱᑦᑐᖃᖅᐸᑦ ᓄᖅᑲᖅᑐᖃᖅᐸᓪᓗᑭᐊᖅ:

• ᑲᔪᖏᖅᓴᐃᓗᓂ ᐅᑉᐱᕆᔭᒥᓂ ᐊᓯᔩᒍᓐᓇᓂᕐᒥᓂ;

• ᐃᑲᔪᖅᑐᐃᓗᓂ ᐃᓚᒋᔭᐅᔪᒥᑦ ᓄᖅᑲᕋᓱᐊᖅᑎᓪᓗᒍ 

ᐊᑐᐊᒐᑦ ᒪᓕᓪᓗᒋᑦ ᖃᐅᔨᒪᔾᔪᑎᓂᑦ 

ᐅᖃᓕᒫᒐᕐᓂᑦ (ᓄᖅᑲᕆᐊᑭᓐᓂᖅᓴᐅᒐᔭᖅᑐᖅ 

ᐅᐸᓗᖓᐃᔭᖅᓯᒪᑦᑎᐊᖅᑲᑦ);

• ᐱᔾᔭᐃᖅᓯᒪᓂᖅ ᐊᑲᐃᓪᓕᐅᑎᑦᑎᔭᐃᖅᓯᒪᓂᖅ 

ᐅᕝᕙᓘᓐᓃᑦ ᐸᓯᑦᑎᔭᐃᖅᓯᒪᓂᖅ ᓯᒡᒐᓕᐊᖅ-

ᑐᕈᓐᓇᐃᓕᓐᓂᖏᒃᑯᓂ;

• ᐅᖃᐅᓯᖃᕐᓂᖅ ᑭᓱᑦ ᐊᒻᒪ ᖃᓄᖅ ᓄᖅᑲᕋᓱᐊᕈᑎᖏᑦ 

ᓯᕗᒧᒍᑎᒋᓚᐅᓐᖏᒻᒪᖔᕐᒥᒋ;

• ᓲᔪᖅᓴᕐᓂᖅ ᑭᓱᑦ ᐱᔾᔪᑕᐅᓪᓗᑎ 

ᓯᒡᒐᓕᐊᖅᑐᓕᕈᑎᒋᕙᒻᒪᖔᕐᒥᒋᑦ

• ᐃᓱᒪᓕᐅᕐᓂᖅ ᐊᖅᑯᑎᔅᓴᓂᑦ ᐊᑐᕈᓐᓇᕋᔭᖅᑕᖏᓐᓂᑦ 

ᓄᖅᑲᕋᓱᓕᕐᓂᒥᑉᐸᑦ;

• ᑎᑎᖅᑐᕐᓗᒋᑦ ᓲᔪᕆᔭᑎᑦ ᐅᖃᓕᒫᒐᓕᐊᖓᓂᑦ;

• ᐃᖅᑲᐃᑎᑦᑎᓂᖅ ᑎᑎᕋᖅᓯᒪᔭᖏᓐᓂᑦ 

ᓯᒡᒐᓕᐊᖅᑐᕈᓐᓇᐃᓪᓕᒐᓱᐊᓕᖅᑭᑉᐸᑦ; ᐊᒻᒪᓗ

• ᓂᕆᐅᓐᓂᖃᑦᑎᐊᕐᓂᖅ ᓯᕗᒧᒍᓐᓇᑎᐊᕐᓂᓯᓐᓂᑦ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᓯᒡᒐᓕᐊᖅᑐᕐᓂᑭᑉᐸᓪᓕᐊᓂᖅ ᐊᒻᒪᓗ 

ᐅᖓᕙᖅᑎᑦᑎᓂᖅ ᓯᒡᒐᓕᐊᖅᑐᕈᒪᓂᕐᒥᑦ

ᒪᕐᕉᒃ ᐅᐸᓗᖓᐃᔭᕈᑎᔅᓵᒃ ᓯᒡᒐᓕᐊᖅᑐᕈᒪᓂᕐᒧᑦ ᐅᑰᕘᒃ: 

ᓯᒡᒐᓕᐊᖅᑐᕐᓂᑭᑉᐸᓪᓕᐊᓂᖅ ᐊᒻᒪᓗ ᓯᒡᒐᓕᐊᖅᑐᕈᒪᓂᕐᒥᑦ 

ᐅᖓᕙᖅᑎᑦᑎᓂᖅ. ᐅᑯᐊ ᐆᑦᑐᕋᐅᑎᒋᕙᒃᑭᒃ ᐃᑲᔪᖅᓱᕐᓗᒋᑦ 

ᐊᕐᓇᐃᑦ ᐊᑦᑎᔅᓯᒋᐊᕈᒪᔪᑦ ᐅᓗᕆᐊᓇᕐᓂᖏᓐᓂᑦ ᓯᒡᒐᓕᐊᑉ 

ᐳᔪᖓᓂᑦ ᐊᕙᑎᒥᓂᑦ. ᐅᑯᐊ ᐅᐸᓗᖓᐃᔭᕈᑏᑦ ᐊᑐᐃᓐᓇᐅᕗᑦ 

ᐱᓕᕆᐊᖅ 5.

ᓯᒡᒐᓕᐊᖅᑐᕐᓂᑭᓐᓂᖅ ᑐᑭᖃᖅᑯᖅ ᐅᓪᓗ ᑕᒫᑦ 

ᐊᑦᑎᔅᓯᑎᑦᑎᓂᖅ ᓯᒡᒐᓕᐊᖅᑐᕐᓂᕆᕙᑦᑕᓐᓂᑦ. 

ᐱᒋᐊᕐᓂᖃᖅᐸᓪᓗᓂ ᖃᑦᑎᓂᑦ ᐅᓪᓘᑉ ᐃᓗᐊᓂ 

ᓯᒡᒐᓕᐊᖅᑐᖃᑦᑕᓂᐊᕐᒪᖔᕐᒥ. ᑕᐃᒪᓐᓇᑎᒋ ᓯᒡᒐᓕᐊᓂᑦ 

ᐊᒥᓲᑎᒋᔪᓂᑦ ᓇᒧᓐᖓᓕᕋᐃᑉᐸᑦ ᓇᔅᓴᐸᓪᓗᓂ ᐅᕝᕙᓘᓐᓃᑦ 

ᐱᖃᓐᓇᕆᔭᒥᓄᑦ ᑐᓂᕙᓪᓗᓂᒋᑦ ᐸᖅᑭᓂᐊᕐᓗᓂᒋᑦ. 

ᓯᒡᒐᓕᐊᑦ ᐊᒥᐊᒃᑯᑦ ᖁᐊᖃᐅᒻᒨᐸᓪᓗᒋᑦ ᐅᕝᕙᓘᓐᓃᑦ 

ᑎᑭᑕᔅᓴᐅᑎᐊᓐᖏᑦᑐᒧᑦ ᐃᓕᕙᓪᓗᒋᑦ.

• ᖃᐅᔨᒪᒋᐊᕐᓗᒋᑦ ᖃᓄᖅ ᓯᕕᑐᑎᒋᔪᒥᑦ (ᒥᓂᑦᔅ) 

ᓯᒡᒐᓕᐊᖅᑐᕐᓂᕆᕙᑦᑕᖏᑦ;

• ᓯᒡᒐᓕᐊᖅᑐᕐᓂᕆᕙᑦᑕᖏᑦ ᐅᖓᕙᕆᐊᕐᓗᒋᑦ 10 

ᐊᒻᒪᓘᓐᓃᑦ 15 ᒥᓂᔅᓯᒥᑦ

• ᐅᖓᕙᖅᑎᐸᓪᓕᐊᑐᐃᓐᓇᕐᓗᒋᑦ 

ᓯᒡᒐᓕᐊᖅᑐᕐᓂᕆᕙᑦᑕᖏᑦ;

• ᑕᕝᕗᖓ ᐊᑦᑐᐊᑎᐊᕐᓗᓂ ᑕᐃᒪᐃᓐᖏᑉᐸᑦ 

ᐃᑲᔫᑎᔾᔮᖏᒻᒪᑦ; ᐊᒻᒪᓗ

• ᐱᒡᒐᓇᓗᐊᕆᒍᓂᐅ ᑕᐃᒪᐃᒋᐊᖓ ᖃᓄᐃᓐᖏᒻᒥᔪᖅ 

ᓯᒡᒐᓕᐊᖅᑐᕐᓂᕆᓲᖓᓄᑦ ᐅᑎᕐᓗᓂ ᐊᑐᐃᓐᓇᐅᓕᖅᑲᑦ 

ᐆᑦᑐᑲᓐᓂᓛᕐᖓᑦ.

ᐅᖓᕙᖅᑎᑦᑎᓂᖅ ᐆᑦᑐᕋᕈᒃ. ᐅᓇ ᐅᐸᓗᖓᐃᔭᕈᑎ ᐊᑐᕈᒃ 

ᐅᖓᕙᖅᑎᑦᑎᓂᖅ, ᕿᒫᓂᖅ, ᐊᓚᕐᓂᖅ, ᐅᓚᕕᓴᕐᓂᖅ 

ᐊᒻᒪᓗ ᑭᖑᕝᕖᓂᖅ ᐊᑦᑎᔅᓯᒋᐊᕐᓗᒍ ᓄᖅᑲᕋᓱᐊᕐᓂᒧᓪᓘᓐᓃᑦ 

ᓯᒡᒐᓕᐊᒧᑦ.

ᐅᖓᕙᖅᑎᑦᑎᓂᖅ ᐊᔾᔨᑲᓴᒋᕚ ᑎᓴᒪᑦ ᐱᒋᐊᕐᓂᓖᑦ  

(D-ᒥᑦ) ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ: 

ᐅᖓᕙᖅᑎᑦᑎᓂᖅ, ᐅᓚᕕᓴᕐᓂᖅ, 

ᐊᓂᖅᓴᐅᒥᖃᑦᑕᕐᓂᖅ ᐊᒻᒪᓗ ᐃᒥᕐᒥᑦ ᐃᒥᕐᓂᖅ.

ᐅᖓᕙᖅᑎᑦᑎᓂᖅ:

ᓯᒡᒐᓕᐊᖅᑐᕈᒪᓂᖅ ᐊᓂᒍᓲᖑᕗᖅ 10 – 15 ᒥᓂᑦᔅ 

ᐊᓂᒍᕋᐃᒻᒪᑦ ᓯᒡᒐᓕᐊᖅᑐᕈᓐᓇᖏᒃᑲᓗᐊᕈᓂ. ᐅᖃᐅᑎᒐᔭᖅᑲᑦ 

ᐃᒻᒥᓂᒃ  ᐅᖃᐅᑎᖃᑦᑕᖁᓗᒋ ‘ᓯᒡᒐᓕᐊᖅᑐᕈᒪᓂᖅ 

ᐊᓂᒍᕐᓂᐊᕐᒥᔪᖅ’ ᐅᕝᕙᓘᓐᓃᑦ ‘ᓯᒡᒐᓕᐊᖅᑐᕈᒪᒐᓗᐊᖅᑐᖓ 

ᑭᓯᐊᓂ ᐅᓇ ᐱᔅᓴᐃᓐᓇᕆᐊᖃᓐᖏᑦᑐᖓ.’ ᓯᒡᒐᓕᐊᖅ-

ᑐᕈᒪᓕᕋᐃᑉᐸᑦ, ᓯᒡᒐᓕᐊᖅᑐᓂᐊᕐᓂᖓ ᐅᖓᕙᖅᑎᐸᓪᓗᒍ 

15 ᒥᓂᔅᓯᒥᑦ. ᐃᒻᒥᓂᒃ ᐊᐅᓚᑦᑐᓇᕐᓂᖅᓴᐅᓂᐊᖅᑐᖅ 

ᓯᒡᒐᓕᐊᖅᑐᓂᒃᑯᑦ ᐊᒻᒪᓗ ᓲᔪᕐᓇᖅᑐᓂ ᓯᒡᒐᓕᐊᖅᑐᕈᒪᓂᖅ  

ᐊᓂᒍᓲᖑᒻᒪᑦ. ᓯᒡᒐᓕᐊᖅ ᑐᕈᒪᓂᖅ ᐱᔭᕆᐊᑭᔅᓯᕙᓪ-

ᓕᐊᓂᐊᖅᑯᖅ ᐊᔪᐃᓐᓇᖅᐸᒃᑯᓂ. ᓱᒃᑲᐃᑦᑐᒥᑦ, 

ᓯᒡᒐᓕᐊᖅᑐᕈᒪᓂᖓ ᐅᖓᕙᖅᑎᐸᓪᓕᐊᓂᐊᖅᑕᖓ 

ᓯᕕᑦᑐᐸᓪᓕᐊᓗᒍ ᖃᑦᑏᓐᓇᐅᓂᖅᓴᓂᑦ ᓯᒡᒐᓕᐊᖅᑐᐸᓪᓗᓂ 

ᖃᐅᑕᒫᑦ. ᑕᒪᒃᑯᐊ ᐆᑦᑐᕋᖅᐸᔅᓯᐅ.

• ᓯᒡᒐᓕᐊᖅᑐᕈᒪᓂᖓ ᐅᖓᕙᑦᑎᓪᓗᒍ ᐅᓪᓗᕐᒥᑦ  

ᐊᑕᐅᓯᕐᒥᑦ. ᐅᓪᓛᕈᒥᑕᖁᓗᒍ ᓯᒡᒐᓕᐊᖅᑐᓚᐅᓐᖏᓐ-

ᓂᖓᓂᑦ ᐅᕝᕙᓘᓐᓃᑦ ᐅᑕᖅᑭᖁᓗᒍ ᕿᑐᕐᖓᖏᑦ 

ᐃᓕᓴᔭᖅᑐᓚᐅᖅᑎᓪᓗᒋᑦ.

• ᐃᑲᕐᕋᐃᑦ ᐋᖅᑭᓱᕐᓗᒋᑦ ᓯᒡᒐᓕᐊᖅᑐᓇᓐᖏᑦᑑᓗᑎ. 

ᓲᕐᓗ, ᓯᒡᒐᓕᐊᖅᑐᔭᐃᖅᓯᒪᓗᑎᑦ 9-ᒥ ᐅᓐᓄᒥᑦ 9-ᒧᑦ 

ᐅᓪᓛᒧᑦ.

• ᖃᒥᑦᑎᕖᑦ ᐊᒻᒪᓗ ᑲᓱᐃᑦ ᐃᓂᒋᓐᖏᑕᖏᓐᓄᑦ 

ᐃᓕᕙᓪᓗᒋᑦ ᓯᒡᒐᓕᐊᖅᑐᕈᒪᓂᖅ 

ᐊᑲᐃᓪᓕᐅᕈᑎᖃᖁᓪᓗᒍ ᐊᒻᒪᓗ ᐅᕝᕙᓘᓐᓃᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᖃᒥᑦᑎᕕᖏᑦ ᓇᔅᓴᒐᑦ ᓯᓚᒥᑦ 

ᐊᑐᖅᐸᓪᓗᒋᑦ.

ᕿᒫᓂᖅ

ᐱᔪᓐᓇᕋᐃᑉᐸᑦ, ᕿᒪᑉᐸᓪᓗᒍ ᓯᒡᒐᓕᐊᖅᑐᕈᒪᔾᔪᑎᐅᕙᑦᑐᖅ. 

ᐱᔭᕆᐊᑭᓐᖏᑦᑐᖅ ᑖᓐᓇ ᐃᓄᑑᔾᔨᒍᓂ ᕿᑐᕐᖓᖏᓐᓂᑦ 

ᐱᓗᐊᖅᑐᒥᑦ ᐊᒻᒪᓗ ᕿᑐᕐᖓᓂ ᕿᒪᑐᐃᓐᓇᕈᓐᓇᖏᒃᑯᓂᒋᑦ. 

ᐊᒻᒪᓗ ᐃᓛᓐᓂᒃᑯᑦ ᕿᑐᕐᖓᖏᑦ ᐱᔾᔪᑕᐅᕙᑦᑐᑦ 

ᓯᒡᒐᓕᐊᖅᑐᕈᒪᔾᔪᑎᒋᕙᑦᑐᓂᒋᑦ. ᒪᑯᐊ ᐆᑦᑐᐸᒃᑭᑦ.

• ᕿᑐᕐᖓᑎᑦ ᑕᕐᕆᔭᖅᑎᐸᓪᓗᒋᑦ, ᓈᓚᑦᑎᐸᓪᓗᒋᓪᓘᓐᓃᑦ 

ᓂᐱᓕᐅᕈᒻᒥᑦ ᓈᓚᐅᑎᒥᓪᓗᑭᐊᖅ.

• ᕿᑐᕐᖓᑎᑦ ᓴᓇᑎᑉᐸᓪᓗᒋᑦ ᑕᖄᖅᓯᕈᒪᓕᕋᐃᒍᕕᑦ - 

ᓴᓈᔅᓴᑦ ᐊᑐᐃᓐᓇᐅᒪᑎᑉᐸᒃᑭᑦ.

• ᑕᕐᕆᔮᓕᐅᖅᑐᑐᑦ ‘ᓲᕐᓗᓕ’ ᐱᓐᖏᑦᑑᔭᕐᕕᒋᓗᒍ 

ᓯᒡᒐᓕᐊᖅᑐᕈᓐᓇᖏᑦᑐᑎᑐᑦ 15 ᒥᓂᔅᓯᒧᑦ.

• ᐱᓪᓚᑖᕐᕕᒋᓗᒍ. 5 ᒥᓂᔅᓯᒧᑦ ᑕᖄᖅᓯᑲᐃᓐᓇᕐᓗᑎᑦ 

ᓂᕆᐅᑐᐃᓐᓇᖏᓪᓗᑎᑦ ᐅᓐᓄᓴᒧᑦ 

ᐃᖅᑲᓇᐃᔭᓐᖏᑦᑑᔪᒪᓐᖏᓪᓗᑎᑦ.

• ᐃᓱᒪᒃᑯᑦ ᑕᖄᖅᓯᕐᓗᑎᑦ. ᑲᔾᔭᐅᓴᓪᓗᓯ 

ᓇᒦᕝᕕᒋᔪᒪᒐᔭᖅᑕᖓᓂᑦ. ᕿᑐᕐᖓᖏᑦ ᐃᓚᒋᔭᐅᓗᑎ. 

ᐊᐱᕆᓗᒍ ᓇᒦᑦᑐᒪᒐᔭᕐᒪᖔᑦ ᐊᒻᒪ ᓱᒻᒪᑦ.

ᐱᓕᒻᒪᔅᓴᑎᑦᑎᓂᖅ ᐱᓕᒻᒪᔅᓴᐃᔨᒥᑦ ᐊᑐᐊᒐᑦ ᐅᐸᓗᖓᐃᔭᕈᑎᓄᑦ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐱᓕᕆᓂᖅ 1:

• ᑐᓵᔾᔪᑎᑦ ᐊᑎᓗᒋ ᐊᒻᒪᓗ ᓈᓚᓪᓗᒋᑦ ᑐᓴᕐᓂᕆᔭᖏᑦ 

ᓈᓚᐅᑎᓪᓗᓯᓘᓐᓃᑦ. ᕿᑐᕐᖓᖏᑦ ᓱᓕ ᑕᑯᔪᓐᓇᖅᑕᖏᑦ 

ᑐᓴᕋᓐᓈᕈᔅᓯ.

ᐊᓚᕐᓂᖅ

ᐅᐸᔾᔭᐃᖅᓯᒪᓗᒋᑦ ᓯᒡᒐᓕᐊᖅᑐᕐᕕᐅᓲᑦ. 

ᓯᒡᒐᓕᐊᖅᑐᕈᒪᓐᖏᓂᖅᓴᐅᓕᕈᓂ ᐱᕙᓚᐅᖅᑕᖏᓐᓄᑦ 

ᐅᑎᖅᐸᓪᓕᐊᒍᓐᓇᖅᑐᖅ.  ᐊᖏᕐᕋᖓᓂ 

ᓯᒡᒐᓕᐊᖅᑐᕐᓇᐅᒍᓐᓃᕐᓗᓂ ᑕᐃᒪᐃᖏᓐᓇᓕᕐᓗᓂᓗ. ᐅᑯᐊ 

ᐆᑦᑐᖅᓯᐅᒃ.

• ᐊᑲᕐᕆᔪᒥ ᓯᓚᒥ ᓯᒡᒐᓕᐊᖅᑐᕐᕕᖃᓕᕐᓗᓂ 

ᐳᓛᖅᑎᖏᓐᓄᑦ ᐊᑐᖅᑕᐅᔪᓐᓇᖅᑐᒥᑦ. 

ᐳᓛᖅᑎᖏᑦ ᒥᐊᓂᖅᓯᖁᓗᒋᑦ ᕿᑐᕐᖓᖏᓐᓂᑦ 

ᓯᒡᒐᓕᐊᖅᑐᕆᐊᖅᑐᖅᓯᒪᓂᖓᓂᑦ.

• ᓇᒧᓐᖓᐸᓪᓗᓯ ᓯᒡᒐᓕᐊᖅᑐᓇᓐᖏᑦᑐᓄᑦ ᓲᕐᓗ 

ᓱᕈᓯᕐᓄᑦ ᐱᓐᖑᐊᕐᕕᓄᑦ ᐅᖃᓕᒫᒐᖃᕐᕕᓄᓪᓘᓐᓃᑦ.

• ᐱᖃᑎᖃᕐᓗᑎᑦ ᓯᒡᒐᓕᐊᖅᑐᕈᓐᓇᖏᑦᑐᓂᑦ 

ᐅᕝᕙᓘᓐᓃᑦ ᕿᑐᕐᖓᖏᓐᓂᑦ ᓴᐳᔾᔨᓇᓱᑦᑐᓂᑦ 

ᐳᔪᕐᒥᑦ ᐊᕙᑎᖏᓐᓂᑦ. ᐱᖃᑎᑎᑦ ᐊᖏᕐᕋᒥᓂ 

ᓯᒡᒐᓕᐊᖅᑐᐸᓐᖏᑦᑐᑦ ᐳᓛᖅᐸᓪᓗᒋᑦ.

ᐅᓚᕕᓴᕐᓂᖅ

ᐱᔭᔅᓴᓂᑦ ᐃᓱᒪᔅᓴᓯᐅᕐᓗᑎᑦ ᓯᒡᒐᓕᐊᖅᑐᔭᐃᖅ-

ᓯᒪᓂᕐᒦᓇᖅᑐᓂᑦ. ᐃᓱᒪᔅᓴᓯᐅᕐᓗᑎᑦ ᓱᔪᓐᓇᖅᑕᖏᓐᓂᑦ 

ᓯᒡᒐᓕᐊᖅᑐᕐᓇᕋᔭᓐᖏᑦᑐᓂᑦ.

• ᐅᐊᓴᕐᓗᒋᑦ ᐸᓂᑲᑦ, ᓄᔭᓂᑦ ᐱᕐᕋᐃᓂᖅ, ᕿᑐᕐᖓᑦ 

ᐅᕕᓂᓐᓂᐊᑎᓪᓗᒋᑦ.

• ᒪᑭᑦᑕᕐᓗᑎᑦ, ᓄᕕᖅᓴᖅ ᐅᕝᕙᓘᓐᓃᑦ ᒥᖅᓱᕐᓗᑎᑦ.

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ ᐅᖁᒻᒥᐊᒐᕐᓗᑎᓪᓘᓐᓃᑦ 

ᑎᓯᔪᒥᑦ.

ᐃᓇᖏᕐᓗᒍ:

ᓯᒡᒐᓕᐊᖅᑐᕈᒪᓕᕈᓂ ᐃᓇᖏᕐᓗᒍ ᖁᕕᐊᒋᔭᖓᓂᑦ ᐊᒡᒐᖏᑦ 

ᓱᑎᒋᑎᓪᓗᒋᑦ ᐊᒻᒪᓗ ᖃᓂᖓ ᓱᔭᔅᓴᖃᖅᑎᓪᓗᒍ.

• ᑕᒧᐊᓗᓂ ᐅᖁᒻᒥᐊᒐᕐᒥᑦ ᓱᑲᖃᓐᖏᑦᑐᒥᑦ ᐅᕝᕙᓘᓐᓃᑦ 

ᐃᒥᐅᑎᑯᑖᒻᒥᑦ.

• ᑕᒧᐊᓗᓂ ᓱᑲᖃᓐᖏᑦᑐᒥᑦ ᖃᐅᓐᓇᕐᒥᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᔭᐃᖅᓯᒪᔾᔪᑎᒥᑦ ᖃᐅᓐᓇᕐᒥᑦ.

• ᑭᒍᑎᓯᐅᕐᓗᑎᑦ ᐅᕝᕙᓘᓐᓃᑦ ᐃᒥᕐᓗᑎᑦ ᐃᒥᕐᒥᑦ 

ᓂᓚᓕᒻᒥᑦ.

ᒥᐊᓂᖅᓯᓂᖅ ᐃᓄᓐᓂᑦ ᐊᖏᕐᕋᓐᓂᑦ 

ᐃᓚᓐᓂᓘᓐᓃᑦ

ᐊᕐᓇᐃᑦ ᐊᒻᒪᓗ ᐊᓈᓇᐃᑦ ᓴᐳᔾᔨᔨᐅᒻᒪᑕ ᐃᓚᒥᓄᑦ. 

ᐊᕙᑎᒥᑦ ᓯᒡᒐᓕᐊᖅᑐᕐᓂᑭᓐᓂᖅ ᐃᓚᖏᑕ ᐊᑯᓐᓇᖓᓐᓂᑦ, 

ᐊᕐᓇᐃᑦ ᓴᐳᔾᔨᒋᐊᓐᖓᕆᕗᑦ ᐃᓚᒥᓂ ᐊᑦᑎᔅᓯᒋᐊᖅᑐᒋᑦ 

ᐅᓗᕆᐊᓇᖅᑐᑦ. ᐅᓇ ᐆᑦᑐᕋᐅᑎ ᐃᑲᔪᖅᑐᐃᓂᐊᖅᑐᖅ 

ᐊᑏ ᐃᑲᔪᖅᑎᓂᑦ ᐃᓚᒋᔭᐅᔪᓂᓪᓗ ᑲᔪᖏᖅᓴᐃᓂᒃᑯᑦ 

ᐊᐱᖅᓱᓂᒃᑯᑦ. ᐅᓇ ᐃᑲᔪᖅᑐᐃᒋᕗᖅ ᐊᕐᓇᓂᑦ ᐃᓚᒥᓂᑦ 

ᓴᐳᔾᔨᓂᕆᕙᑦᑕᖏᓐᓂᑦ (ᕿᑐᕐᖓᐃᑦ ᐃᓚᓕᐅᑎᓪᓗᒋᑦ, 

ᐃᓐᓇᐃᑦ ᐊᒻᒪᓗ ᐊᓯᖏᑦ ᐃᓚᖏᑦ).

ᐱᔭᔅᓴᖅ: 

ᑭᐅᒃᑭᑦ ᐃᓕᓐᓅᖓᓪᓗᐊᑕᖅᑐᑦ

ᐃᑲᔪᖅᑕᐅᔪᒪᒍᕕᑦ ᐅᖃᖃᑎᖃᕐᓂᒃᑯᑦ, ᐅᓇ ᐱᔭᔅᓴᖅ 

ᐃᑲᔫᑎᔪᓐᓇᖅᑯᖅ ᐊᓈᓇᐅᔪᓄᑦ ᐊᑏ ᐃᓚᒋᔭᐅᔪᓄᑦ 

ᐊᑕᐅᓯᒡᒍᑎᐅᓗᑎ ᐱᓕᕆᐊᕐᒥᑦ.

ᐃᓚᒋᔭᐅᔪᑦ ᐊᐱᖅᓱᕐᓗᒋᑦ: 

ᑭᓱᑦ ᐱᓕᕆᐊᕆᕙᑉᐱᒋᑦ ᐃᓪᓗᒥᐅᖃᑎᑎᑦ ᓴᐳᑎᓪᓗᒋᑦ 

ᐅᓗᕆᐊᓇᖅᑐᓂᑦ? ᐆᑦᑑᑎᐅᔪᓐᓇᖅᑯᖅ “ᐊᖏᔪᖅᑳᖑᓪᓗᖓ 

ᕿᑐᕐᖓᒃᑲ ᓴᐳᑎᕙᑉᐸᒃᑲ ᐋᓐᓂᐊᓂᑦ ᑲᐱᔭᐅᒃᑲᐸᑦᑐᒋᑦ.” 

ᐊᓯᖏᓪᓗ ᐆᑦᑑᑎᑦ ᐊᐱᖅᑯᑏᑦ ᑎᑎᕋᖅᓯᒪᔪᑦ ᐅᕝᕙ:

ᐊᖏᔪᖅᑳᖑᓪᓗᖓ,

ᓄᑕᕋᕋ ᐊᒫᖅᐸᑉᐸᕋ ᓴᐳᑎᓪᓗᒍ ᓂᓪᓚᕐᒥᑦ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᖃᑕᓐᖑᑎᖓ,

ᐃᓚᒃᑲ,

ᐱᖃᓐᓇᕆᔭᒃᑲ

ᖃᓄᕐᓕ ᐃᒻᒥᓂ ᓴᐳᑎᕙᑉᐱᑕ?

ᑕᑯᖅᑯᔾᔨᓂᖅ ᐱᓐᖑᐊᓂᒃᑯᑦ

ᐊᒥᓱᑦ ᐱᔾᔪᑕᐅᔪᓐᓇᖅᑯᑦ ᐊᕐᓇᓄᑦ ᐱᔭᕇᖅᓯᖏᓪᓗᑎ ᐊᑏ 

ᐃᖏᕐᕋᑎᑕᒐᕐᒥᑦ:

• ᐃᓚᒥᓄᑦ ᐱᖃᑎᖏᓐᓄᓪᓗᑭᐊᖅ 

ᐃᑲᔪᖅᓱᖅᑕᐅᓂᑭᓐᓂᖏᓐᓄᑦ;

• ᐊᖏᕐᕋᒥ ᓂᖓᖅᑕᐅᕙᓐᓂᖓᓄᑦ;

• ᐃᓅᓯᕐᒥᓂᑦ ᐊᑐᖅᓯᒪᔭᖏᑦ; ᐊᒻᒪᓗ

• ᑭᓱᓕᒫᑦᑎᐊᑦ ᐊᐴᓗᑕᐅᔮᓕᖅᑐᑎ ᑕᕝᕙᓴᐃᓐᓇᖅ.

ᑕᑯᑎᑦᑎᓂᖅ ᐱᓐᖑᐊᓂᒃᑯᑦ ᕿᒥᕐᕈᔾᔪᑕᐅᔪᓐᓇᖅᑯᑦ ᐅᑯᓄᖓ  

ᐱᔾᔪᑕᐅᔪᓄᑦ. ᐃᑲᔪᖅᑐᐃᕗᖅ ᐱᔪᓐᓇᖅᓯᓂᕐᒧᑦ ᐊᑲᐃᓪ-

ᓕᐅᕈᑕᓂᑦ ᖃᓄᖅᑑᕈᑎᖃᕈᓐᓇᓂᕐᒧᑦ ᐊᒻᒪᓗ ᑲᔪᖏᖅᓴᐃᕗᖅ 

ᐱᓐᖑᐊᖅᑎᓄᑦ ᑕᑯᕋᓐᓈᖅᑐᓄᓪᓗ ᑐᑭᓯᕚᓪᓕᑎᑦᑎᓪᓗᓂ 

ᐱᔾᔪᑕᐅᔪᒥᑦ. ᐃᓚᒋᔭᐅᔪᑦ ᐃᑉᐱᒋᔾᔪᑎᖏᓐᓄᑦ ᑎᑭᐅᑎᓲᖅ.  

ᐊᑏ ᐃᖅᑲᓇᐃᔭᖅᑎᑦ ᐅᕝᕙᓘᓐᓃᑦ ᐃᕝᕕᑦ ᕿᒥᕐᕈᓂᖏᑎᒍᑦ, 

ᖃᓄᐃᒍᑕᐅᔪᑦ ᐃᓱᒪᓕᐅᕈᑎᒋᓯᒪᒃᑭᑦ. ᒪᕐᕉᒃ ᐱᖓᓱᓪᓘᓐᓃᑦ  

ᐊᕐᓇᐃᑦ ᐃᓚᒋᔭᐅᔪᑦ ᑕᑯᕋᓐᓈᑎᒃᑲᔭᖅᑲᑎᑦ ᖃᓄᐃᒍᑕᐅᔪᓐ-

ᓇᕋᔭᖅᑐᓂᑦ. ᑭᖑᓂᐊᒍᑦ ᐅᖃᐅᓯᕆᓕᕐᓗᓯᐅ ᑕᑯᖅᑯᔾ-

ᔨᓂᐅᕋᑖᖅᑐᖅ ᐊᐱᖅᑯᑎᐅᔪᓪᓗ.

ᐃᑲᔪᖅᑐᐃᓂᑭᓐᓂᖏᑦ ᐃᓚᒋᔭᐅᔪᑦ 

ᐱᖃᑎᒋᔭᐅᔪᓪᓗ: ᑕᑯᖅᑯᔾᔨᓂᖅ ᓯᕗᓪᓕᖅ

ᐅᓖᐱᑲ ᐊᒻᒪᓗ ᐋᓐ ᓯᒡᒐᓕᐊᖅᑐᖃᑎᒌᔅᓯᒪᕘᒃ ᐊᕐᕌᒍᓄᑦ 

15-ᓄᑦ. ᕿᑐᕐᖓᖏᑦ ᐊᓪᓛ ᐊᕐᕌᒍᖃᑎᒌᒐᓚᑉᐳᑦ. ᐅᓖᐱᑲᑉ 

ᐊᖏᔪᑦᑎᖅᐹᖑᑎᖓᑕ ᑐᓪᓕᐊ ᐃᓅᒻᒪᑦ ᐃᓱᒪᓕᐅᓚᐅᖅᓯᒪᕗᖅ 

ᐊᑦᑎᔅᓯᒋᐊᑐᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᕿᑐᕐᖓᖏᑕ 

ᐊᑯᓐᓇᖏᓐᓂᑦ. ᐅᓖᐱᑲ ᐋᓐ-ᒥᑦ ᐅᖃᐅᔾᔨᔪᔪᖅ ᕿᑐᕐᖓᒥᓂ 

ᕿᒪᐃᔪᓐᓇᓐᖏᒐᐃᑉᐸᑦ ᓯᓚᒥᑦ ᓯᒡᒐᓕᐊᖅᑐᖃᑦᑕᕐᓂᐊᓕᕆᐊᖓ 

ᐅᕝᕙᓗᓐᓃᑦ ᐃᒐᓛᑉ ᓵᖓᓂᑦ ᒪᑐᐃᖓᑎᓪᓗᒍ ᐊᓄᕋᔮᖅ-

ᑎᑎᔾᔪᑎᒥᑦ ᐃᒐᓛᒧᑦ ᐊᓄᕋᔮᖅᑎᑦᑎᓗᒍ. ᐋᓐ ᐃᓚᓯᓪᓗᓂ 

ᑭᐅᔪᖅ, ‘ᐊᓱᑦᑎᐊᖅ, ᐅᕙᑦᑎᓐᓂᑦ ᑕᑯᓛᖅᑲᒋᑦ ᓇᒥᑐᐃᓐ  

ᓇᑦᑎᐊᖅ ᓯᒡᒐᓕᐊᖅᑐᕐᕕᖃᖅᑐᒍᑦ.’ ᐅᓖᐱᑲ ᐱᖃᑎᖃᕈᓐ-

ᓃᕈᒪᒐᓂ ᐊᒻᒪᓗ ᐃᑲᔪᖅᓱᖅᑕᐅᔪᒪᓪᓗᓂ ᐱᖃᑎᒥᓄᑦ 

ᑕᕝᕙᓴᐃᓐᓇᕐᓗ ᑐᕌᒐᒥᓂᑦ ᐊᓯᐅᔨᔪᒪᒐᓂ ᐃᖏᕐᕋᑎᑕᒐᕐᒥᑦ.

• ᐅᓖᐱᑲᑭᐊᖓᐃ ᓱᔪᓐᓇᖅᑲ ᐃᖏᕐᕋᑎᑕᒐᕐᒧᑦ 

ᐃᓚᒋᔭᐅᖏᓐᓇᕈᒪᓪᓗᓂ ᐊᒻᒪᓗ ᐱᖃᑎᒥᓂᑦ 

ᐊᓯᐅᔨᔪᒪᒐᓂ ᐋᓐ-ᒥᑦ.

• ᐅᓖᐱᑲ ᓱᔪᓐᓇᖅᑲ ᓯᒡᒐᓕᐊᖅᑐᐸᓐᓂᖏᑕ 

ᐅᖓᕙᖅᑎᒋᐊᕐᓗᒍ ᓯᓚᒧᑦ 

ᓯᒡᒐᓕᐊᖅᑐᕆᐊᖅᑐᖃᑦᑕᓕᓚᐅᓐᖏᓐᓂᖓᓂᑦ?

• ᖃᓄᒃᑲᓐᓂᖅ ᐅᓖᐱᑲ ᐃᑲᔪᖅᑐᐃᔾᔪᑎᓂᑦ 

ᐱᔭᖃᒃᑲᓐᓂᕈᓐᓇᖅᑲ?

ᐱᓕᒻᒪᔅᓴᑎᑦᑎᓂᖅ ᐱᓕᒻᒪᔅᓴᐃᔨᒥᑦ ᐊᑐᐊᒐᑦ ᐅᐸᓗᖓᐃᔭᕈᑎᓄᑦ 

ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐱᓕᕆᓂᖅ 1:

ᐃᑲᔪᖅᑐᐃᓂᑭᓐᓂᖏᑦ ᐃᓚᒋᔭᐅᔪᑦ 

ᐱᖃᑎᒋᔭᐅᔪᓪᓗ: ᑕᑯᖅᑯᔾᔨᓂᖅ ᐊᐃᑉᐹ

ᐋᓕᔅ ᐊᓈᓇᐅᔪᖅ ᕿᑐᕐᖓᒥᓂ ᐃᓄᑑᔾᔨᔪᖅ ᒪᕐᕉᓐᓂᒃ 

ᕿᑐᕐᖓᕋᓛᑯᓗᖏᓐᓂᒃ. ᖃᓂᑦᑐᒃᑯᑦ ᐃᓱᒪᓕᐅᔪᓪᓗᓂ ᓯᓚᒥ 

ᓯᒡᒐᓕᐊᖅᑐᖃᑦᑕᕐᓂᐊᓕᖅᑐᓂ ᑐᖅᓲᖓᑕ ᓴᓂᕌᓂ ᕿᑐᕐᖓᒥᓂ 

ᓴᐳᔾᔨᓪᓗᓂ. ᑭᓯᐊᓂᓕ ᖃᐅᔨᒪᕗᖅ ᓯᒡᒐᓕᐊᑉ ᐳᔪᖓ ᐃᓪᓘᑉ  

ᐃᓗᐊᓂ ᐱᑕᖃᐃᓐᓇᓂᐊᖅᑐᖅ. ᐋᓕᔅ ᐊᓈᓇᖓ 

ᐳᓛᕆᐊᕋᔪᑉᐸᒻᒪᑦ, ᐃᑲᔪᖅᑐᐃᕕᐅᑎᑉᐸᑦᑐᓂ ᐃᕐᖑᑕᕐᒥᓄᑦ 

ᑐᓂᓯᕙᑦᑐᓂᓗ ᑮᓇᐅᔭᓂᑦ ᐋᓕᔅᒧᑦ ᐃᑲᔪᖅᑐᐃᓪᓗᓂ 

ᐊᑭᓕᔅᓴᖏᓐᓄᑦ ᐊᒻᒪᓗ ᓂᕿᑖᕈᑎᖏᓐᓄᑦ. ᐊᓈᓈᓗ 

ᓯᒡᒐᓕᐊᖅᑐᓲᖑᓪᓗᓂ. ᐊᓈᓈ ᖁᕕᐊᒋᔭᖃᑦᑎᐊᖅᑯᖅ 

ᓂᕐᕆᕕᒻᒥᑦ ᐃᔅᓯᕙᒋᐊᖅ, ᑳᐱᒥᑦ ᑎᒍᒥᐊᖅᑐᓂ ᐃᓪᓗᐊᓂ 

ᓯᒡᒐᓕᐊᓕᔭᖅᑐᓂ ᐃᓱᒫᓗᖃᓐᖏᑎᐊᖅᑐᓂ ᓱᕈᓯᕐᓂᑦ 

ᐅᕝᕙᓘᓐᓃᑦ ᐋᓕᔅ ᑐᕌᒐᖓᓂᑦ ᐃᓱᒫᓗᖃᕋᓂ. ᐋᓕᔅ 

ᓯᕘᕋᕗᖅ ᐊᓈᓇᒥᓂᑦ ᓂᓪᓕᐅᔾᔨᒋᐊᖓ ᐃᓱᒫᓗᑦᑎᓂ 

ᐃᑲᔪᖅᑐᐃᔾᔪᑎᒋᕙᑦᑕᖏᓐᓂᑦ ᓴᒃᑯᑦᑎᑐᐃᓐᓇᕋᔭᕆᐊᖓ. 

ᐋᓕᔅ ᑭᓇᒥᑦ ᐅᖃᐅᔾᔨᓚᐅᓐᖏᑦᑐᖅ ᑐᕌᒐᖓᑕ ᒥᔅᓵᓄᑦ 

ᓴᐳᔾᔨᔪᒪᒐᓗᐊᖅᑐᓂ ᕿᑐᕐᖓᖏᓐᓂᒃ ᓯᒡᒐᓕᐊᑉ ᐳᔪᖓᓂᑦ 

ᐊᑦᑎᔅᓯᑎᑦᑎᓂᕐᒥᑦ ᓇᒻᒥᓂᖅ ᓯᕗᒧᑦᑎᐊᓂᐊᖅᑐᒋᒐᓂ.

• ᖃᓄᖅ ᐅᐸᓗᖓᐃᔭᕈᓐᓇᖅᑲ ᐋᓕᔅ ᓴᐳᔾᔨᓂᔅᓴᖓᓂᑦ 

ᕿᑐᕐᖓᖏᓐᓂᒃ ᓯᒡᒐᓕᐊᑉ ᐳᔪᖓᓂᑦ ᐊᑦᑎᔅᓯᑎᑦᑎᓂᕐᒥᑦ 

ᐊᓈᓈ ᐳᓛᖅᑎᓪᓗᒍ?

• ᖃᓄᖅ ᐅᖃᐅᓯᖃᕈᓐᓇᖅᑲ ᐊᓈᓇᒥᓄᑦ ᓯᓚᒧᑦ 

ᓯᒡᒐᓕᐊᖅᑐᐸᓐᓂᕐᒥᑦ ᐊᓂᐅᔾᔨᒍᒪᓂᕐᒥᓂᑦ?

ᓂᖓᖅᓯᖃᑦᑕᕐᓂᖅ ᐊᖏᕐᕋᒥᑦ:  

ᑕᑯᖅᑯᔾᔨᓂᖅ ᓯᕗᓪᓕᖅ

ᕼᐋᓇ 13-ᖑᓂᕐᒥᓂᑦ ᓯᒡᒐᓕᐊᖅᑐᖃᑦᑕᖅᓯᒪᕗᖅ ᐱᖓᓱᓂᓪᓗ 

ᕿᑐᕐᖓᖃᖅᑯᖅ ᑕᒪᕐᒥᒃ ᑕᓪᓕᒪᓂᑦ ᐊᕐᕌᒍᖃᕋᑎ. ᐊᐃᑉᐸᖓ, 

ᔮᓂ ᐃᖅᑲᓇᐃᔭᖅᐸᑦᑐᖅ ᐃᑲᕐᕋᓄᑦ ᐊᒥᓲᓐᖏᑦᑐᓄᑦ ᐊᒻᒪᓗ  

ᑮᓇᐅᔭᓕᐅᕐᓂᑭᑉᐸᑦᑐᓂ. ᔮᓂ ᐃᖅᑲᓇᐃᔮᒥᓂᑦ ᖁᕕᐊᒋᔭᖃᓐ-

ᖏᑦᑐᖅ ᐊᖏᕐᕋᐸᑦᑐᓂᓗ ᓂᓐᖓᐅᒪᓪᓗᓂ, ᓲᖑᓴᖅᑐᓂ 

ᐊᒻᒪᓗ ᐃᒥᐊᓗᔅᓱᓐᓂᒐᔪᑉᐸᑐᓂ. ᕼᐋᓇ ᓱᖁᑎᔅᓴᐸᓐᖏᑦᑐᖅ 

ᐊᒻᒪᓗ ᐊᑦᑎᔅᓯᒋᐊᖅᓯᒪᓕᖅᑐᓂᒋᑦ ᓯᒡᒐᓕᐊᖅᑐᕐᓂᕆᕙᑦᑕᖏᑦ 

ᕿᑐᕐᖓᖏᑕ ᓵᖓᓂᑦ ᐸᕝᕕᓴᕋᐃᑉᐸᓕᖅᑯᖅ. ᐊᐃᑉᐸᖓ 

ᓯᒡᒐᓕᐊᒥᑦ ᐃᑭᑦᑎᒐᐃᒻᒪᑦ ᐃᓪᓗᕈᓯᒋᔭᐅᓐᖏᑦᑐᒧᑦ ᓯᒡᒐᓕᐊᖅ-

ᑐᕆᐊᖅᑐᖁᕙᑉᐹ ᐊᓄᕋᔮᖅᑎᑎᔾᔪᑦ ᐃᑭᓪᓗᒍ ᐃᒐᓛᑉ 

ᓵᖓᓂᑦ. ᔮᓂ ᓂᓐᖓᐸᑉᐳᖅ ᐅᖃᖅᐸᑦᑐᓂᓗ ᓇᒻᒥᓂᖅ 

ᑮᓇᐅᔭᓕᐅᖅᐸᒃᑲᒥ ᐃᓪᓗᒨᖅᓯᔾᔪᑎᓄᑦ, ᓂᕿᑖᕈᑎᔅᓴᓂᑦ 

ᐊᒻᒪᓗ ᐃᓪᓘᑉ ᖃᐅᒪᖏᓐᓄᑦ ᐊᑭᔅᓴᖏᓐᓄᑦ. ᖄᖓᒍᒃᑲᓐᓂᖅ 

ᐅᖃᖅᐸᑦᑐᓂ ᐱᔪᒪᔭᖏᓐᓂᑦ ᐱᕙᓪᓐᓂᐊᕋᒥ. ᑭᓯᐊᓂᑦᑕᐅᖅ, 

ᕼᐋᓇ ᐅᖃᕋᓱᒃᑲᓐᓂᕋᓗᐊᕋᐃᒻᒪᑦ ᔮᓂ ᓂᖓᐸᑉᐳᖅ 

ᓂᖓᖅᐸᑦᑐᓂᐅᒃ.

• ᑭᓱᑦ ᐅᓗᕆᐊᓇᖅᑐᑦ ᕼᐋᓇᐅᑉ ᐊᑐᖅᐸᑦᑕᖏᑦ ᖃᐅᑕᒫᑦ?

• ᖃᓄᖅ ᓴᐴᓗᑕᖃᕈᓐᓇᖅᑲ ᕼᐋᓇ ᐃᒻᒥᓄᑦ 

ᕿᑐᕐᖓᖏᓐᓄᓪᓗ?

• ᖃᓄᖅ ᕼᐋᓇ ᑐᕌᒐᖏᓐᓂᑦ ᐱᔭᖃᕈᓐᓇᖅᑲ 

ᕿᑐᕐᖓᖏᓐᓂ ᓴᐳᔾᔨᓂᐊᕈᓂ ᓯᒡᒐᓕᐊᑉ ᐳᔪᖓᓂᑦ 

ᐊᑦᑎᔅᓯᑎᑦᑎᓂᕐᒥᑦ ᔮᓂ ᐃᓪᓗᒥᐅᖃᑎᒋᓗᓂᐅ?

ᒥᐊᓂᖅᓯᓂᖅ ᑲᓐᖑᑎᓐᓂᕐᒥᑦ:  

ᑕᑯᖅᑯᔾᔨᓂᖅ ᓯᕗᓪᓕᖅ

ᓘᓯ ᐱᔭᕇᖅᓯᓯᒪᓕᖅᑐᖅ ᓯᕗᓪᓕᖅᐹᖏᓐᓂᑦ ᐱᖓᓱᓂᑦ 

ᐊᑏ ᐱᓕᒻᒪᓴᔾᔪᑎᓂᑦ ᐱᒡᒐᓇᕆᓚᐅᖅᑲᐃᑦ ᐱᓕᕆᐊᑦ 

ᑕᑕᑎᕆᐊᖏᑕ ᐊᒻᒪᓗ ᐊᖑᒻᒪᑦᑎᒋᐊᖓ. ᐊᑏ 

ᐃᖅᑲᓇᐃᔭᖅᖓᓂᑦ ᐊᐃᑉᐸᖃᓕᕋᐃᒻᒪᑦ ᒪᑭᔾᔫᒥᑦᑎᐊᐸᑉᐳᖅ 

ᑐᕌᒐᖏᓐᓂᓪᓗ ᑎᒍᔭᖃᕐᓂᐊᕐᓂᕋᖅᐸᑦᑐᓂ ᑭᓯᐊᓂᓕ 

ᐊᖏᕐᕋᖅᓯᒪᓕᕋᐃᒐᒥ ᐃᓪᓗᒥᐅᖃᑎᖏᓐᓂᑦ 

ᑕᐃᒪᐃᑦᑐᓃᑉᐸᑉᐳᖅ. ᑲᓐᖑᑎᔅᓯᒪᕙᒃᑲᒥ ᐅᖃᕆᐊᖓ 

‘ᐱᔪᓐᓇᖏᑦᑐᖓ,’ ᐱᓗᐊᖅᑐᒥᑦ ᐊᕐᓇᐃᑦ ᐱᓕᒻᒪᔅᓴᖃᑎᖏᑦ 

ᓯᕗᒧᑉᐸᓪᓕᐊᑎᓪᓗᒋᑦ.

• ᑭᓱᑦ ᐱᔾᔪᑕᐅᓪᓗᑎ ᓘᓯ ᑐᕌᒐᖏᓐᓄᑦ 

ᑎᑭᐅᒪᒍᓐᓇᐃᓕᐅᖅᑲᕙ?

• ᑭᓱᑦ ᒥᑭᔫᑕᐅᓂᖅᓴᐃᑦ ᐊᑐᕆᐊᖃᖅᐸᐃᑦ ᓘᓯᐅᑉ 

ᐱᓪᓗᕆᓐᓂᖅᓴᐅᖁᓪᓗᒍ?

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᒥᐊᓂᖅᓯᓂᖅ ᑲᓐᖑᑎᓐᓂᕐᒥᑦ: 

ᑕᑯᖅᑯᔾᔨᓂᖅ ᐊᐃᑉᐹ

ᓲᓯᐅᑉ ᐸᓂᖓ, ᒫᑕ ᐃᓕᓴᒌᕋᑖᑦᑎᐊᖅᑐᖅ ᓯᕗᓪᓕᖅᐹᖓᓂᑦ 

ᐅᓪᓗᒥᑦ ᒍᕋᐃᑦ 2-ᒥᑦ. ᓲᓯ ᐊᖏᕐᕋᒥᓂ ᓴᓗᒻᒪᖅᓴᐃᑎᓪᓗᒍ 

ᐸᓂᖓ ᒫᑕ ᐹᓯᒥᑦ ᓂᐅᓐᓂᖅᑯᖅ. ᓲᓯ ᖃᒥᑦᑕᔫᓂᑦ 

ᓈᕕᑦᑎᑎᓪᓗᒍ, ᒫᑕ ᐊᓈᓇᒥᓂᑦ ᐅᖃᐅᔾᔨᓂᖅᑯᖅ, 

“ᓯᒡᒐᓕᐊᖅᑐᖃᑦᑕᓐᖏᓚᐅᕆᑦ ᐅᕙᓐᓄᑦ ᐱᐅᓐᖏᒻᒪᑦ ᐊᒻᒪᓗ 

ᑐᖁᓛᖅᑐᑎᑦ.” ᓲᓯ ᐊᑲᐃᓪᓕᐅᑲᐃᓐᓇᖅᑐᖅ ᑭᓯᐊᓂᓕ 

ᐊᑐᐃᓐᓇᐅᓐᖏᓚᖅ ᓯᒡᒐᓕᐊᒧᑦ ᓄᖅᑲᕆᐊᖓ.

• ᓲᓯ ᖃᓄᐃᓕᔪᓐᓇᖅᑲ ᐸᓂᒻᒥᓄᑦ ᓱᖁᑎᔅᓴᓂᕐᒥᓂᑦ?

• ᑭᓱᓂᑦ ᒥᑭᒐᓗᐊᖅᑐᓂᑦ ᓲᓯ ᐱᔪᓐᓇᖅᑲ ᓴᐳᔾᔨᒋᐊᕐᓗᓂ 

ᐸᓂᒻᒥᓂᑦ ᓯᒡᒐᓕᐊᑉ ᐳᔪᖓᓂᑦ ᐊᑯᓐᓂᖏᓐᓂᑦ?

ᑕᖃᒪᓂᕐᒥᑦ ᐃᑉᐱᒋᓂᖅ: 

ᑕᖁᖅᑯᔾᔨᓂᖅ ᓯᕗᓪᓕᖅ

ᒪᐃᓇ ᑐᕌᒐᖏᓐᓂᑦ ᒪᓗᒋᔭᖃᑦᑎᐊᓚᐅᖅᑯᖅ 

ᐱᓗᐊᖅᑐᒥᑦ ᐱᖓᓱᑦ ᕿᑐᕐᖓᖏᑦ ᐊᖏᕐᕋᖅᓯᒪᑎᓪᓗᒋᑦ. 

ᓂᕿᓕᐅᖅᐸᑎᓪᓗᒍ, ᐃᓕᓴᔾᔪᑎᓕᕆᕙᑦᑎᓪᓗᒍ ᐊᒻᒪᓗ 

ᓯᓂᑦᑎᑦᑎᓇᓱᐊᖅᐸᑎᓪᓗᒍ, ᓯᒡᒐᓕᐊᖅᑐᐸᓐᓂᕐᒥᓂ 

ᐅᖓᕙᖅᑎᑦᑎᒋᐊᖅ ᐊᔪᓕᐅᖅᑲᕙᑦᑐᖅ. ᕿᑐᕐᖓᖏᑦ 

ᐃᓐᓇᑎᖅᐸᑦᑐᑎ 7:30-ᒥᑦ. ᐊᑭᓕᔅᓴᖏᓪᓗ 

ᓄᐊᑉᐸᓕᐊᓪᓗᑎ ᐅᖄᓚᕋᕐᕕᐅᕙᑦᑐᓂᓗ 

5-ᒨᕋᐃᒻᒪᑦ ᐃᓄᓐᓂᑦ ᑮᓇᐅᔭᕐᓂᐊᖅᑐᓂᑦ. ᒪᐃᓇ 

ᓯᕘᕋᓕᖅᐸᑉᐳᖅ ᐅᖄᓚᔪᖃᕐᓂᖅᑕᒫᑦ ᖃᐅᒻᒪᖅᑯᑎᖏᑦ 

ᖃᒥᑕᐅᓂᐊᕐᓂᕋᖅᑕᐅᓪᓗᑎ. 6-ᒨᕋᐃᒻᒪᑦ ᒪᐃᓇ 

ᖃᐃᒐᓚᐅᓯᔪᒪᓕᖅᐸᑉᐳᖅ ᐊᒻᒪᓗ ᓯᒡᒐᓕᐊᖅᑐᕈᒪᓕᖅᐸᑦᑐᓂ.

• ᖃᓄᖅ ᒪᐃᓇ ᓯᒡᒐᓕᐊᖅᑐᐸᓐᓂᖓᓂᑦ 

ᐅᖓᕙᖅᑎᑦᑎᒋᐊᕈᓐᓇᖅᑲ ᐊᑐᑦᑎᐊᐸᓪᓗᓂᐅᓪᓗ?

• ᒪᐃᓇ ᓱᔪᓐᓇᖅᑲ ᓯᕘᕋᓂᖓᓂᑦ ᐃᓱᒫᓘᑎᖏᓐᓂᓪᓗ 

ᒥᐊᓂᖅᓯᑎᒋᐊᖁᓪᓗᒍ ᓯᒡᒐᓕᐊᖅᑐᓐᖏᖔᓕᕐᓗᓂ?

ᐃᓄᐃᑦ ᓄᓇᖓᓐᓂᑦ ᐊᒥᓱᑲᓪᓚᐅᑎᓪᓗᒋᑦ 

ᓯᒡᒐᓕᐊᖅᑐᕐᓂᐅᑉ ᒥᔅᓵᓄᑦ ᐃᖏᕐᕋᑎᑕᒐᑦ,  

ᐊᑏ ᐃᓇᖏᖅᓯᖏᑦᑐᖅ; ᐃᑲᔪᖅ-

ᑐᐃᔾᔪᑎᐅᕗᕐᓕ. ᐃᓄᒋᐊᑦ ᑲᑐᔾᔨᓗᑎ  

ᐊᑐᖅᑕᐅᔪᓐᓇᖅᑯᖅ ᐅᕝᕙᓘᓐᓃᑦ 

ᐃᓄᑐᐊᒧᑦ ᐆᑦᑐᕋᐅᑕᐅᔪᓐᓇᖅᑐᓂ. 

ᐊᑲᐅᒋᔭᔅ ᓯᓐᓄᑦ ᐋᖅᑭᒋᐊᕈᓐᓇᖅᑕᓯ 

ᐊᒻᒪᓘᓐᓃᑦ ᐱᓕᕆᐊᑦ ᑕᑕᑎᕆᐊᓖᓪ-

ᓘᓐᓃᑦ ᐱᓕᒻᒪᔅᓴᔪᒥᑦ ᓄᓇᓕᓐᓂᒥᐅᓄᓪ-

ᓘᓐᓃᑦ ᐋᖅᑭᒍᓐᓇᖅᑕᐃᑦ. 

ᐱᑦᑎᐊᖅᑐᑐᐊᖅᑕᖃᓐᖏᑦᑐᖅ 

ᐊᑐᕐᓂᐊᕐᓗᒍ ᐊᒻᒪᓘᓐᓃᑦ ᐃᓚᒋᔭᐅᔪᔅᓴᑦ 

ᐃᓚᓐᖑᓂᐊᖅᑎᓪᓗᒋᑦ.

ᐱᓕᕆᐊᖅ 1: ᐊᑐᐃᓐᓇᐅᕖᑦ?

ᐱᓕᕆᐊᒧᑦ ᑐᕌᒐᕆᔭᐅᔪᑦ 

• ᑐᓂᕐᕈᑎᒋᓗᒋᑦ ᐊᔾᔨᒌᓐᖏᑦᑐᑦ ᐱᓕᕆᐊᔅᓴᑦ ᐊᑏ, 

ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ.

• ᐃᓚᒋᔭᐅᔪᔅᓴᑉ ᐊᑐᐃᓐᓇᐅᒪᓂᖓ ᕿᒥᕐᕈᓗᒍ.

• ᐊᔾᔨᒌᓐᖏᑦᑐᑦ ᐊᑐᐃᓐᓇᐅᒪᓂᖓᓅᖓᔪᑦ 

ᐅᖃᐅᓯᕆᓗᒋᑦ.

ᑭᓱᓂᑦ ᐊᑐᐃᓐᓇᖃᕆᐊᖃᖅᑭᑦ?

• ᐃᓗᓕᖏᓐᓅᓕᖓᔪᑦ ᐊᒻᒪᓗ ᑕᑕᑎᕆᐊᓖᑦ 

(ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 1)

• ᐊᓯᔾᔨᕈᒪᓂᕐᒧᑦ ᐅᐸᓗᖓᐃᔭᕈᑎ ᖃᐅᔨᓴᐅᑎ 

ᐱᓕᕆᔾᔪᑎ 1

• ᕚᒍᔅᑐᕋᒻ ᖃᐅᔨᓴᐅᑎ ᓯᒡᒐᓕᐊᑉ ᓇᕐᓚᒍᑎᖓᓄᑦ 

ᑕᑎᖃᕐᓂᖅ ᐱᓕᕆᔾᔪᑎ 2

• ᓯᒡᒐᓕᐊᖅᑐᓂᕐᒧᑦ ᐅᔾᔨᖅᑐᕐᓂᕐᒧᑦ ᑕᑕᑎᒐᖅ ᐱᓕᕆᔾᔪᑎ 3

• ᓯᒡᒐᓕᐊᒧᑦ ᐳᔪᕐᒧᑦ ᓴᐴᓗᑕᖅ (ᐊᐃᑦᑑᑎᑦ 1)

ᐃᓚᒋᔭᐅᔪᑦ ᑭᓱᓂᑦ ᐊᑐᐃᓐᓇᖃᕆᐊᖃᖅᑲᑦ?

• ᐊᓯᔾᔨᕈᒪᓂᕐᒧᑦ ᐅᐸᓗᖓᐃᔭᕈᑎ ᖃᐅᔨᓴᐅᑎ ᐱᓕᕆᔾᔪᑎ 1

• ᕚᒍᔅᑐᕋᒻ ᖃᐅᔨᓴᐅᑎ ᓯᒡᒐᓕᐊᒧᑦ ᓇᕐᓚᒍᑎᒥᑦ 

ᑕᑎᖃᕐᓂᕐᒧᑦ ᐱᓕᕆᐊᖅ 2

• ᒫᓐᓇᒃᑯᑦ ᓯᒡᒐᓕᐊᖅᑐᕈᑕᐅᕙᑦᑐᑦ ᐱᓕᕆᐊᖅ 3 

ᓯᒡᒐᓕᐊᑐᐸᓐᓂᕐᒧᑦ ᒥᐊᓂᖅᓯᔾᔪᑎ ᑕᑕᑎᒐᖅ

• ᓯᒡᒐᓕᐊᑉ ᐳᔪᖓᓄᑦ ᓴᐳᔾᔨᔾᔪᑦ (ᐊᐃᑦᑑᑎᑦ 1)

ᐊᑐᐊᒐᖅ 1

ᕿᒥᕐᕈᓗᒋᑦ ᐃᓗᓕᖏᓐᓅᖓᔪᑦ ᐊᒻᒪᓗ ᐊᖏᕈᑎ 

ᑕᑕᑎᕆᔾᔪᑎ (ᐃᖅᑲᓇᐃᔭᕐᕕᓯᓐᓂᑦ ᐊᑐᕆᐊᔅᓵᕈᔅᓯᐅ)

ᐊᑐᐊᒐᖅ 2

ᓇᓗᓇᐃᕐᓗᒋᑦ ᐃᖏᕐᕋᑎᑕᒐᕐᒧᑦ ᐱᔾᔪᑕᐅᔪᑦ 

ᑐᓂᕐᕈᑎᒋᔪᓐᓇᖅᑕᐃᑦ ᐊᓯᔾᔩᓂᕐᒧᑦ ᐅᐸᓗᖓᐃᔭᕈᑎ 

ᖃᐅᔨᓴᐅᑎ ᐱᓕᕆᐊᖅ 1 ᐊᒻᒪᓗ ᐅᖃᐅᓯᕆᓗᒋᑦ 

ᖃᐅᔨᒋᐊᕈᑎᒃᑲᓐᓃᑦ ᐊᐱᖅᑯᑎᑦ.

ᐊᑐᐊᒐᖅ 3

ᑕᑕᑎᕐᓗᒍ ᐃᓚᒋᔭᐅᔪᕐᓗ ᕚᒍᔅᑐᕋᒻ ᖃᐅᔨᓴᐅᑎ ᓯᒡᒐᓕᐊᑉ 

ᓇᕐᓚᒍᑎᖓᓄᑦ ᑕᑎᖃᕐᓂᕐᒧᑦ ᐱᓕᕆᔾᔪᑎ 2. ᑐᑭᓯᒋᐊᕐᓗᒍᓗ 

ᐃᓚᒋᔭᐅᔪᑉ ᑕᑎᖃᕐᓂᕆᔭᖓ ᓯᒡᒐᓕᐊᒥᑦ ᑕᐃᒫᒃ ᑐᕌᒐᔅᓴᖏᑦ 

ᐅᐸᓗᖓᐃᔭᕈᑎᖏᓪᓗ ᑎᑭᐅᒪᓂᖅᓴᕆᒐᔭᖅᑕᖏᑦ.

ᐊᑐᐊᒐᖅ 4

ᑐᓂᕐᕈᑎᒋᒍᒃ ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ 

ᑕᑕᑎᒐᖅ ᐱᓕᕆᐊᖅ 3. ᖃᐅᔨᒃᑲᕐᓗᒍ ᖃᓄᖅ 

ᑕᑕᑎᕆᐊᑐᒻᒪᖔᑦ ᐱᓕᕆᔾᔪᑎ ᐊᒻᒪᓗ ᐊᐱᖅᓱᕐᓗᒍ 

ᖃᓄᖅ ᓯᒡᒐᓕᐊᖅᑐᕐᓂᕆᕙᑦᑕᖓᓂᑦ ᕿᒥᕐᕈᔪᓐᓇᕐᒪᖔᑦ 

ᑕᑯᒃᑲᓐᓂᑐᐃᓐᓇᕐᓗᒍ.

ᐊᑐᐊᒐᖅ 5

ᐋᖅᑮᓗᑎᑦ ᖃᐅᔨᒪᐅᑎᓂᑦ ᐃᓚᒋᔭᐅᔪᓂᑦ. ᑲᑎᓐᓂᖅᑕᒫᑦ 

ᐊᑐᐃᓐᓇᕇᓐᓇᕙᓪᓗᒋᑦ. ᑲᑎᒻᒪᒌᕈᔅᓯ, ᖃᐅᔨᒪᐅᑎ 

ᕿᒥᕐᕈᓕᕈᕕᐅᒃ ᐱᕙᓪᓕᐊᓂᖓ ᐊᑐᐃᓐᓇᐅᑎᒋᐊᓖᑦ. 

ᖃᐅᔨᒪᐅᑎ ᐃᓗᓕᖃᕆᐊᑐᕗᖅ ᐱᓕᕆᐊᖏᓐᓂᑦ, 

ᐊᐃᑦᑑᑎᒥᓃᓪᓗ ᐃᓚᒋᔭᐅᔪᓄᑦ.

ᐱᓕᕆᐊᖅ 2: ᑐᕌᒐᓕᐅᕐᓂᖅ

ᐱᓕᕆᐊᒧᑦ ᑐᕌᒐᕆᔭᐅᔪᑦ

• ᑎᑎᖅᑐᕐᓗᒋᑦ ᐃᓚᒋᔭᐅᔫᑉ ᓯᒡᒐᓕᐊᖅᑐᕐᓂᕆᕙᑦᑕᖓ

• ᕿᒥᕐᕈᕙᓪᓕᐊᓕᕐᓗᓯ ᖃᓂᑦᑐᒃᑯᑦ ᓯᕕᑐᔪᒃᑯᓪᓗ 

ᑐᕌᒐᔅᓴᖏᓐᓂᑦ

ᑭᓱᓂᑦ ᐊᑐᐃᓐᓇᖃᕆᐊᖃᖅᑭᑦ

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ ᑕᑕᑎᕆᐊᓕᒃ 

ᐱᓕᕆᔾᔪᑎ 3

• ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᔅᓴᑦ ᐱᓕᕆᔾᔪᑎ 4

ᐃᓚᒋᔭᐅᔪᑦ ᑭᓱᓂᑦ ᐊᑐᐃᓐᓇᖃᕆᐊᖃᖅᑲᑦ

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ ᑕᑕᑎᕆᐊᓕᒃ 

ᐱᓕᕆᔾᔪᑎ 3

• ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᔅᓴᑦ ᐱᓕᕆᔾᔪᑎ 4

ᓇᓗᓇᐃᔭᐃᑦᑎᐊᖅᓯᒪᓂᖅ

ᐱᓕᕆᓂᖅ 2:

ᐊᑐᐊᒐᖅ 1

ᕿᒥᕐᕈᓗᒋᑦ ᓯᒡᒐᓕᐊᖅᑐᕐᓂᕆᕙᑦᑕᖏᑕ ᑕᑕᑎᒐᖅ

• ᓇᓗᓇᐃᔭᒃᑭᑦ ᐱᓪᓗᕆᒻᒪᑦ ᕿᒥᕐᕈᒋᐊᑐᓂᕐᒥᑦ 

ᓯᒡᒐᓕᐊᖅᑐᕐᓂᕆᕙᑦᑕᖏᓐᓂᑦ ᐊᒻᒪᓗ 

ᐊᓯᔾᔨᐸᓪᓕᐊᓂᕆᔭᖏᑦ ᐊᔅᓲᒋᓗᒋᑦ ᐃᓚᒋᔭᐅᓂᖓᓂᑦ 

ᐃᖏᕐᕋᑎᑕᒐᕐᒧᑦ

• ᐅᖃᐅᓯᕆᓗᒋᑦ ᐊᑕᐅᑦᑎᒃᑯᑦ ᑐᑭᓯᔾᔪᑎᒋᓂᐊᕐᓗᒋᑦ ᓇᒥ, 

ᖃᖓᒃᑯᑦ ᐊᒻᒪᓗ ᖃᓄᖅ ᓯᒡᒐᓕᐊᖅᑐᖅᑎᒋᕙᒻᒪᖔᑦ. 

ᑕᐃᒫᒃ ᑭᓱᑦ ᓯᒡᒐᓕᐊᖅᑐᕈᑎᒋᕙᒻᒪᖔᒋᑦ 

ᑐᑭᓯᔾᔪᑎᒋᓂᐊᖅᑕᖏᑦ.

• ᐊᐱᕆᓗᒍ ᑎᑎᖅᑐᖃᑦᑕᕆᐊᑐᓂᖏᑦ 

ᓯᒡᒐᓕᐊᖅᑐᕐᓂᕆᕙᑦᑕᖏᑦ. ᑭᖑᓪᓕᕐᒥᑦ ᐱᓕᕆᔾᔪᑎᖏᑦ 

ᕿᒥᕐᕈᔪᒫᕋᔅᓯᐅ ᖃᓄᐃᑉᐸᓪᓕᐊᓂᕆᔭᖏᑦ.

ᐊᑐᐊᒐᖅ 2

ᑐᓂᕐᕈᑎᖃᕐᕕᒋᒍᒃ ᖃᓂᑦᑐᒃᑯᑦ ᑐᕌᒐᓂᑦ

• ᓇᓗᓇᐃᔭᒃᑭᑦ ᖃᓂᑦᑐᒃᑯᑦ ᓯᕕᑐᔪᒃᑯᑦ ᑐᕌᒐᑦ 

ᐱᓕᕆᔾᔪᑎ 4 ᐊᒻᒪᓗ ᐆᑦᑑᑎᓂᑦ ᓇᓗᓇᐃᖅᓯᓗᑎᑦ.

• ᓇᓗᓇᐃᔭᒃᑭᑦ ᐃᓅᓯᖓ ᐸᕝᕕᓴᓗᐊᕈᒪᓐᖏᓐᓇᕕᐅᒃ. 

ᑕᐃᒫᒃ ᑕᕝᕙ ᒥᑭᔫᑕᐅᓈᖅᑐᒋᑦ ᑐᕌᒐᑦ ᐋᖅᑭᓱᖅᓯᒪᕙᑎᑦ 

ᐊᐅᓚᒐᕐᓂᖁᓪᓗᒋᑦ ᐃᓚᒋᔭᐅᓂᖓᓂᑦ.

• ᕿᒥᕐᕈᓗᒍ ᐱᓕᕆᔾᔪᑎ 4. ᐃᓕᓴᖅᓯᑎᓪᓗᒍ ᖃᓂᑦᑐᒃᑯᑦ  

ᑐᕌᒐᓂᑦ ᐱᔭᕆᐊᑭᓐᓂᖅᐹᒥᑦ ᐱᒋᐊᕐᓗᒋᑦ ᐱᒡᒐᓇᕐᓂᖅ-

ᐹᒧᑦ. ᖃᓂᑦᑐᒃᑯᑦ ᑐᕌᒐᑦ ᓇᓗᓇᐃᖅᓯᒪᑦᑎᐊᕐᖓᑕ 

ᐊᒻᒪᓗ ᕿᒥᕐᕈᒍᓐᓇᑎᐊᖅᑐᓂᐅᒃ. ᓲᕐᓗ, ᐱᔭᕆᐊᑭᑦᑐᖅ  

ᑐᕌᒐᖅ ᐃᒪᐃᑉᐳᖅ, “ᐊᑕᐅᓯᕐᒥᑦ ᓯᒡᒐᓕᐊᖅᑐᖃᑦ-

ᑕᓂᐊᖅᑯᖓ ᖃᐅᑕᒫᑦ ᓯᓚᒥ.”

• ᓂᕈᐊᕈᒃ ᓯᕗᓪᓕᖅᐹᖅ ᖃᓂᑦᑐᒃᑯᑦ ᑐᕌᒐᖅ. ᖃᓂᑦᑐᒃᑯᑦ 

ᑐᕌᒐᖏᑦ ᐋᖅᑭᔅᓱᓚᐅᖅᑎᓪᓗᓂᒋᑦ ᐱᔭᕆᐊᑭᓐᓂᖅᐹᒥᑦ 

ᐱᔭᕆᐊᑐᓂᖅᐹᒧᑦ ᐱᓕᕆᔪᓐᓇᖅᓯᒐᔭᖅᑯᖅ ᐃᓚᒋᔭᐅᔪᖅ 

ᐱᔭᕆᐊᑭᓐᓂᖅᐹᒥᑦ.

• ᐅᖃᐅᓯᖃᕐᓂᖅ ᐅᓇᒻᒥᓇᕈᑕᐅᔪᓂᑦ ᓯᕗᓪᓕᖅᐹᖅ  

ᑐᕌᒐᖓᑦ ᐱᔪᓐᓇᖅᓯᖁᓪᓗᒍ ᐊᒻᒪᓗ ᓱᓕᕆᔪᓐᓇᕐᒪᖔᖅ 

ᐱᔭᕆᐊᑭᔅᓯᖁᓪᓗᒍ. ᐃᖅᑲᐃᑎᒋᐊᕈᒃ ᐊᑲᐃᓪ-

ᓕᐅᕈᑎᖏᓐᓂᑦ ᓲᔪᖅᓴᓐᖏᑐᐃᓐ ᓇᕆᐊᖃᕐᓂᖓᓂᑦ 

ᐊᓯᔾᔩᒍᑎᒋᓇᓱᑦᑕᖏᓐᓂᑦ ᑕᑯᓐᖏᓐᓂᖓᓂᑦ. 

ᐃᖅᑲᐃᑎᒋᐊᖃᓯᐅᑎᓗᒍᓗ ᐱᕚᓪᓕᕈᑎᔅᓴᖏᑦ 

ᐊᖑᒻᒪᓐᖏᑐᐃᓐᓇᕆᐊᖃᕐᓂᖏᓐᓂᑦ ᑕᐃᒪᐃᓐ-

ᓂᐊᓇᕐᖓᑦ. ᑎᑎᖅᑐᖃᑦᑕᖁᓂᐊᖅᑲᑎᑦ 

(ᐃᖅᑲᐅᒪᒋᐊᕐᓗᒋᓪᓘᓐᓃᑦ) ᐊᑲᐃᓪᓕᐅᕈᑎᑦ 

ᑎᑭᐅᑎᒑᖓᑕ. ᐊᑕᐅᑦᑎᒃᑯᑦ ᐅᖃᐅᓯᕆᓛᖁᓪᓗᓯᐅ  

ᐊᒻᒪ ᖃᓄᖅ ᖄᖏᖅᑎᒋᐊᕈᓐᓇᕋᔭᕐᒪᖔᔅᓯᐅᒃ.

ᐊᑐᐊᒐᖅ 3

ᓯᕕᑐᔪᒃᑯᑦ ᑐᕌᒐᓕᐅᖃᑎᒋᒍᒃ

• ᖃᐅᔨᒃᑲᕈᒃ ᓇᒻᒥᓂᖅ ᓂᕈᐊᕆᐊᑐᓂᖓᓂᑦ ᓯᕕᑐᔪᒃᑯᑦ 

ᑐᕌᒐᔅᓴᖏᓐᓂᑦ.

• ᐆᑦᑑᑎᖃᕆᑦ ᓯᕕᑐᔪᒃᑯᑦ ᑐᕌᒐᓂᑦ ᐊᑦᑎᔅᓯᒋᐊᕈᑎᓂᑦ 

ᓯᒡᒐᓕᐊᖅᑐᓂᕐᒧᑦ ᐃᓅᖃᑎᕕᑦ ᐊᑯᓐᓇᖓᓐᓂᑦ (ᓲᕐᓗ  

ᐊᖏᕐᕋᖅ ᓯᒡᒐᓕᐊᖅᑐᓇᓐᖏᑦᑑᓗᓂ, ᓯᒡᒐᓕᐊᖅᑐᔭᐃᖅ-

ᓯᒪᓂᖅ ᓱᕈᓰᑦ ᐊᑯᓐᓇᖓᓐᓂᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᕈᓐᓇᐃᓪᓕᓗᑎᑦ). ᑕᑯᒍᒃ ᐱᓕᕆᔾᔪᑎ 4.

• ᐊᐱᕆᒍᒃ ᐃᓱᒪᓕᐅᖅᐸᓪᓕᐊᖁᓗᒍ ᐊᓯᔾᔩᒍᑎᒋᔪᓐ-

ᓇᖅᑕᖏᓐᓂᑦ ᑕᖅᑭᓄᑦ ᐱᖓᓲᔪᖅᑐᓄᑦ ᐊᒡᒋᖅᑐᓄᑦ.

• ᑐᕌᒐᖓ ᑎᑭᑕᔅᓴᐅᖏᑉᐸᑦ ᐃᑲᔪᖅᓱᕈᒃ ᑎᑭᑦᑐᓐ-

ᓇᓕᖁᓪᓗᒍ ᑐᕌᒐᖓ ᖁᓚᕐᓇᖏᑦᑑᑎᒋᐊᕐᓗᒍ. ᓲᕐᓗ, 

‘ᖃᓄᖅ ᑐᕌᒐᐃᑦ ᑎᑭᑦᑐᓇᖅᑭᐅ? ᐃᓱᒫᓘᑎᑕᖃᖅᑳ 

ᑐᕌᒐᓐᓂ ᐊᖑᒻᒪᑎᓐᖏᔾᔪᑎᒋᒐᔭᖅᑕᓐᓂᑦ?

• ᓇᓗᓇᐃᖅᓯᒋᑦ ᐅᓐᓄᐊᖏᓐᓇᖅ ᑐᕌᒐᖓ ᑎᒍᔾᔮᖏᒻᒪᒍ. 

ᐃᒻᒪᖃᓕ, ᐊᓯᔾᔨᖃᐅᖅᑐᕐᓂᕈᓂᐅᒃ ᑐᐊᕕᖅᑐᒃᑯᑦ 

ᐊᑯᓂᐅᓐᖏᑦᑐᖅ ᐊᖑᒻᒪᑦᑎᒐᔭᕐᓂᕋᕐᓗᒍ.

• ᓯᕕᑐᔪᒃᑯᑦ ᑐᕌᒐᑦ ᓇᓗᓇᐃᔭᖅᓯᒪᑦ ᑎᐊᕆᐊᑐᓐ-

ᖏᑦᑐᑦ. ᓲᕐᓗ, ‘ᕿᑐᕐᖓᒃᑲ ᓴᐳᑎᔪᒪᔭᒃᑲ ᓯᒡᒐᓕᐊᖅ 

ᐳᔪᖓᓂᑦ’ ᓈᒻᒪᒃᑲᔭᖅᑐᖅ. ᓯᕕᑐᔪᒃᑯᑦ ᑐᕌᒐᖅ 

ᓇᓗᓇᐃᔭᖅᓯᒪᑦᑎᐊᖏᑦᑐᖅ ᐊᕐᓇᒥᑦ ᐱᕕᖃᖅᑎᑦᑎᕗᖅ 

ᐅᐸᓗᖓᐃᔭᕈᑎᔅᓴᓂᑦ ᖃᐅᔾᔨᐊᓪᓚᒍᑎᔅᓴᓂᓪᓗ ᐃᒻᒥᓄᑦ 

ᐱᐅᒐᔭᖅᑐᓂᑦ.

• ᓯᕕᑐᔪᒃᑯᑦ ᑐᕌᒐᖅ ᐋᖅᑭᓚᐅᖅᑎᓪᓗᒍ 

ᑎᑎᕋᖅᑕᐅᖁᒍᒃ ᑎᑎᕋᕐᕕᖓᓂᑦ. ᐃᒻᒪᖃ ᐊᑕᐅᓯᐅᓐ-

ᖏᑦᑐᒥᑦ ᑐᕌᒐᖏᓐᓂᑦ ᖃᐅᔨᓴᕆᐊᑐᒐᔭᖅᑐᖅ. ᐊᑕᐅᓯᖅ 

ᑐᕌᒐᖅ ᓴᐳᔾᔨᓂᐊᕐᓂᕐᒧᑦ ᓱᕈᓯᕐᓂᑦ ᓯᒡᒐᓕᐊᑉ ᐳᔪᖓᓂᑦ 

ᐃᓚᓕᐅᔾᔭᐅᓯᒪᓗᓂ.

• ᐊᐱᕆᒍᒃ ᑎᑎᕋᖁᓗᒍ (ᐃᖅᑲᐅᒪᑦᑎᖁᒍᒃ) ᓯᕕᑐᔪᒃᑯᑦ  

ᑐᕌᒐᕐᒥᑦ ᑭᖑᓪᓕᕐᒥᑦ ᑕᑯᒍᕕᐅᒃ ᐱᓇᓱᒍᑎᒋᔪᒫᖅᑕᖓᓂᑦ.

• ᑭᖑᓪᓕᐸᐅᓪᓗᓂ ᐃᓱᒪᓕᐅᕈᑎᒋᕚ. ᐃᑲᔪᖅᓱᕈᒃ 

ᐊᓯᔾᔩᒍᑎᒋᔪᒪᔭᖏᓐᓂᑦ ᑐᕌᒐᖏᓐᓄᑦ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐊᑐᐊᒐᖅ 4

ᐱᓕᕆᖃᑎᒌᒃᑲᓂᓐᖏᓂᓐᓂᑦ

• ᑲᔪᖏᖅᓴᕈᒃ ᑕᑕᑎᕆᖃᑦᑕᖁᓗᒍ ᒫᓐᓇᒃᑯᑦ 

ᓯᒡᒐᓕᐊᖅᑐᕐᓂᕆᔭᖏᑕ ᖃᓄᐃᓕᖓᓂᖏᑦ ᐱᓕᕆᔾᔪᑎ 

3

• ᐊᐱᕆᒍᒃ ᑎᑎᖅᑐᐃᖁᓗᒍ 

ᐃᑲᔪᖅᑐᐃᔾᔪᑎᒋᓚᐅᖅᑕᖏᓐᓂᑦ ᑐᕌᒐᖓᓂᑦ 

ᐊᖑᒻᒪᑦᑎᒍᓐᓇᓯᓪᓗᓂ ᐊᒻᒪᓗ ᑭᓱᑦ 

ᐊᔪᕐᓇᕈᑎᐅᓚᐅᕐᒪᖔᕐᒥ, ᐊᓯᖏᓪᓗ ᑐᓴᕈᒥᓇᕋᔭᖅᑐᑦ.

• ᐊᐱᕆᒍᒃ ᑎᑎᖅᑐᐃᖏᓐᓇᖁᓗᒍ 

(ᐃᖅᑲᐅᒪᑦᑎᖁᓗᒍᓘᓐᓃᑦ) ᖃᑦᑎᐊᑎᖅᑐᓂ ᖃᓂᑦᑐᒃᑯᑦ 

ᑐᕌᒐᖏᓐᓂᑦ ᑎᒍᓯᔪᓐᓇᖅᓯᓚᐅᕐᒪᖔᕐᒥ.

ᐱᓕᕆᐊᖅ 3: ᐅᖓᕙᖅᑎᑦᑎᓂᖅ ᓯᒡᒐᓕᐊᖅ-

ᑐᕈᒪᓂᕐᒥᓂᑦ ᐊᒻᒪᓗ ᓯᒡᒐᓕᐊᖅᑐᕕᔅᓴᒥᑦ ᓇᓂᓯᓂᖅ

ᑐᕌᒐᖏᓐᓄᑦ ᐱᓕᕆᓂᖅ

• ᖃᓂᑦᑐᒃᑯᑦ ᑐᕌᒐᑦ ᕿᒥᕐᕈᓗᒋᑦ.

• ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐅᐸᓗᖓᐃᔭᕈᑏᑦ 

ᓯᕗᒧᒍᑎᔅᓴᕆᓗᒋᑦ.

• ᑐᕌᒐᑦ ᐋᖅᑭᒋᐊᒃᑲᓂᕐᓗᒋᑦ ᑕᐃᒪᐃᒋᐊᑐᑉᐸᑦ 

ᓯᕗᒧᒍᑎᒋᓂᐊᕐᓗᒋᑦ.

• ᑐᑭᓯᒋᐊᕐᓗᒋᑦ ᓯᒡᒐᓕᐊᖅᑐᓂᕐᒧᑦ ᐅᖓᕙᖅᑎᑦᑎᓂᕐᒧᑦ 

ᐅᐸᓗᖓᐃᔭᕈᑎᑦ ᐊᒻᒪᓗ ᓯᒡᒐᓕᐊᖅᑐᕕᔅᓴᒥᑦ ᓇᓂᓯᓂᖅ.

ᑭᓱᓂᑦ ᐊᑐᐃᓐᓇᖃᕆᐊᑐᕕᑦ

• ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

• ᐅᖓᕙᖅᑎᑦᑎᓂᖅ ᓯᒡᒐᓕᐊᖅᑐᓂᕐᒥᑦ ᐊᒻᒪᓗ 

ᓇᓂᓯᓂᖅ ᓯᒡᒐᓕᐊᖅᑐᕕᒻᒥᑦ ᐱᓕᕆᔾᔪᑎ 5

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᑦ ᐱᓕᕆᔾᔪᑎ 4

ᑭᓱᓂᑦ ᐃᓚᒋᔭᐅᔪᑦ ᐊᑐᐃᓐᓇᖃᕆᐊᖃᖅᑲᑦ

• ᐅᖓᕙᖅᑎᑦᑎᓂᖅ ᓯᒡᒐᓕᐊᖅᑐᓂᕐᒥᑦ ᐊᒻᒪᓗ 

ᓇᓂᓯᓂᖅ ᓯᒡᒐᓕᐊᖅᑐᕕᒻᒥᑦ ᐱᓕᕆᔾᔪᑎ 5

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᑦ ᐱᓕᕆᔾᔪᑎ 4

ᐊᑐᐊᒐᖅ 1

ᐱᔭᕇᕐᓗᒍ ᐃᓚᒋᔭᐅᔪᖅ ᐊᐃᑉᐸᕆᓗᒍ ᐱᕙᓪᓕᐊᓂᖓᓄᑦ 

ᐅᓂᒃᑳᖅ. ᐊᐱᖅᓱᕈᒃ ᐱᕙᓪᓕᐊᓂᖓᓂᑦ ᖃᓂᑦᑐᒃᑯᑦ 

ᑐᕌᒐᖓᓄᑦ. ᖃᐅᔨᒋᐊᕐᕕᒋᓗᒍᓗ ᐊᑐᐃᓐᓇᐅᓕᕐᒪᖔ 

ᐊᓯᐊᓄᑦ ᑐᕌᒐᕐᒧᑦ ᐆᑦᑐᕋᕈᓐᓇᖅᓯᓂᖓᓂᑦ ᓯᕗᓪᓕᖅᐹᖓᓂᑦ 

ᐃᓱᓕᑦᑎᕙᓪᓕᐊᑎᓪᓗᒍ.

ᐊᑐᐊᒐᖅ 2

ᑐᓂᕐᕈᑎᖃᕐᕕᒋᒍᒃ ᑲᔪᖏᖅᓴᐅᑎᓂᑦ ᐊᒥᓱᐃᖅᓱᕐᓗᑎᑦ. 

ᐱᕙᓪᓕᐊᓂᖓᓄᑦ ᑲᔪᖏᖅᓱᑦᑎᐊᕈᒃ ᒥᑭᒐᓗᐊᖅᑲᑦ 

ᐊᖏᔫᒍᓂᓗ. ᐃᖅᑲᐃᑎᒋᐊᖅᐸᒍᒃ ᐱᔭᕆᐅᕈᑎᖏᑦ 

ᒥᑭᒐᓗᐊᖅᐸᑕ ᕿᑐᕐᖓᖏᓐᓂᑦ ᓴᐳᔾᔨᒻᒪᑦ ᓯᒡᒐᓕᐊᑉ 

ᐳᔪᖓᓂᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᖏᓐᓄᑦ 

ᑎᑭᐅᒪᒋᐊᑭᓐᓂᖅᓴᐅᓕᕐᓂᖓᓂᑦ. ᐊᔅᓱᕉᑎᖃᖅᑲᑦ, ᑭᓱᓕᒫᑦ 

ᐊᓯᔾᔨᐸᓪᓕᐊᓂᐅᔪᑦ ᐱᔭᕆᐊᑐᒻᒪᑕ ᐅᓐᓄᐊᖏᓐᓇᖅ 

ᐊᓯᔾᔨᖅᑐᖃᕈᓐᓇᖏᒻᒪᑦ. ᐃᖅᑲᐃᑎᒋᐊᕐᓗᒍᓗ ᑭᓱᑦ ᐱᔭᔅᓴᐅᔪᑦ 

ᐱᔭᔅᓴᐅᖏᑦᑐᓪᓗ ᐱᓂᐊᕐᓂᐅᕐᒪᑕ ᑕᑯᓪᓗᒋᑦ. ᑕᒪᒃᑯᐊ 

ᐃᑲᔫᑎᒋᓂᐊᖅᑕᖏᑦ ᐊᓯᔾᔨᐸᓪᓕᐊᓂᕐᒧᑦ ᐊᑏ ᐃᖏᕐᕋᑎᑕᒐᖅ 

ᐊᓂᒍᖅᓯᒪᓕᕋᓗᐊᖅᐸᑦ.

ᐊᑐᐊᒐᖅ 3

ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐃᑲᔪᖅᑐᐃᔾᔪᑎᔅᓴᑦ 

ᐅᐸᓗᖓᐃᔭᕈᑎᑦ. ᐅᖃᐅᓯᕆᓯᐅ ᐃᓚᒋᔭᐅᔪᑦ ᐊᐴᓗᑕᖏ 

ᐊᒻᒪᓗ ᐅᐸᓗᖓᐃᔭᕈᑎᖏᑦ  ᐊᑐᓚᐅᖅᑕᖏᑦ 

ᖃᓂᑦᑐᒃᑯᑦ ᑐᕌᒐᖏᑦ ᐊᖑᒻᒪᑎᓇᓱᑦᑐᓂᒋᑦ. ᑕᒪᒃᑯᐊ 

ᐅᖃᐅᓯᕆᕙᓪᓕᐅᒍᓐᓇᖅᑕᓯ ᐅᑯᐊ ᐊᐱᖅᓲᑎᑦ ᐊᐱᕆᓗᒋᑦ:

• ᐱᓇᓱᐊᕈᓰᑦ ᖃᓄᐃᓚᐅᖅᑲ? ᓇᓗᓇᐃᕐᓗᒋᑦ 

ᓯᕗᒧᒍᑎᒋᓚᐅᖅᑕᑎᑦ. ᑭᓱᓂᑦ ᐱᔭᕆᐅᕈᑎᖃᓚᐅᖅᑭᑦ? 

ᑭᓱᑦ ᐱᔾᔪᑎᒋᓪᓗᒋᑦ ᑐᕌᒐᑎᑦ ᑎᒍᔪᓐᓇᓚᐅᖅᑭᒋᑦ? 

ᑭᓱᓪᓗ ᐊᓯᔾᔨᕈᓐᓇᖅᑭᒋᑦ ᑐᕌᒐᑎᑦ ᐊᖑᒻᒪᒍᓐᓇᖁᓪᓗᒋᑦ?

• ᑭᓱᑦ ᓯᒡᒐᓕᐊᖅᑐᓕᕈᑎᒋᕙᓚᐅᖅᑭᖏᑦ? ᑭᓱᑦ 

ᐅᓇᒻᒥᓇᕈᑏᑦ ᐊᐴᑎᓚᐅᖅᑭᒋᑦ? ᖃᓄᕐᓗ ᑖᒃᑯᐊ 

ᒥᐊᓂᕆᓚᐅᖅᑭᒋᑦ?

ᐊᑐᐊᒐᖅ 4

ᑐᕌᒐᓕᐅᕐᓂᖅ. ᑭᖑᓪᓕᕐᒥᑦ ᐊᑐᕋᔅᓴᑦ ᑕᑎᖃᖅᑯᑦ 

ᑐᕌᒐᖏᓐᓂᑦ ᐱᔪᓐᓇᖅᓯᓚᐅᓂᕈᓂᒋᑦ. ᐊᐱᕆᒍᒃ: ᓇᓕᐊᓐᓂᑦ 

ᑐᕌᒐᒥᑦ ᐱᓇᓱᐊᒐᖃᕈᒪᕕᑦ?

ᓇᓗᓇᐃᔭᐃᑦᑎᐊᖅᓯᒪᓂᖅ

ᐱᓕᕆᓂᖅ 2:

ᐊᑐᐊᒐᖅ 5

ᑐᓂᕐᕈᑎᖃᕐᕕᒋᒍᒃ ᐅᖓᕙᖅᑎᑦᑎᓂᖅ ᓯᒡᒐᓕᐊᖅᑐᕈᒪᓂᕐᒥᑦ 

ᐊᒻᒪᓗ ᓇᓂᓯᓂᖅ ᓯᒡᒐᓕᐊᖅᑐᕕᔅᓴᒥᑦ ᐱᓕᕆᔾᔪᑎ 5.

ᐃᓱᒪᓕᐅᕈᑎᔅᓴᐃᑦ ᑕᑯᖅᑯᑎᒃᑭᑦ ᓯᒡᒐᓕᐊᕐᒥᑦ ᓇᑳᑎᕆᓂᖅ 

ᐊᒻᒪᓗ ᓯᒡᒐᓕᐊᖅᑐᓂᕐᒥᑦ ᐅᖓᕙᖅᑎᑦᑎᓂᕐᒥᑦ. ᐊᐱᕆᒍᒃ 

ᐆᑦᑐᕋᕈᒪᒻᒪᖔᑦ ᐊᓯᐊᓂ ᐅᐸᓗᖓᐃᔭᕈᑎᒥᑦ ᑐᓪᓕᐊᓂ 

ᐱᓕᕆᖃᑎᒌᓐᖏᓂᔅᓯᓐᓂᑦ. ᐱᓕᕆᔾᔪᑎ ᐊᑐᕐᓗᓯᐅ 

ᐃᑲᔪᖅᓱᕐᓂᐊᕋᕕᐅᒃ ᓯᒡᒐᓕᐊᖅᑐᕐᕕᒋᕙᓐᓂᐊᖅᑕᖓᓂᑦ 

ᐱᓕᕆᖃᑎᒌᓱᖓᖅᑎᓪᓗᓯ.

ᐊᑐᐊᒐᖅ 6

ᐃᖅᑲᐃᑎᒍᒃ ᐊᑐᖁᐃᓐᓇᐸᓪᓗᒍ ᓯᒡᒐᓕᐊᖅᑐᕐᓂᕆᕙᑦᑕᖓᑕ 

ᐅᔾᔨᑐᕐᓂᕐᒧᑦ ᑕᑕᑎᒐᖅ.

ᐊᑐᐊᒐᖅ 7

ᐱᓕᕆᖃᑎᒌᒃᑲᓂᓐᖏᓂᔅᓯᓐᓂ

• ᐊᐱᕆᒍᒃ ᑎᑎᕋᖃᑦᑕᖁᓗᒍ (ᐃᖅᑲᐅᒪᑦᑎᖁᓗᒍᓘᓐᓃᑦ) 

ᖃᑦᑎᐊᑎᖅᑐᓂ ᖃᓂᑦᑐᒃᑯᑦ ᑐᕌᒐᖓ ᐱᔪᓐᓇᖅᓯᓚᐅᕐᒪᖔᒍ.

• ᐊᐱᕆᒍᒃ ᑎᑎᕋᖃᑦᑕᖁᓗᒍ ᑭᓱᓂᑦ 

ᐃᑲᔪᖅᑐᐃᔾᔪᑎᖃᓚᐅᕐᒪᖔᑦ ᑐᕌᒐᖏᓐᓂᑦ 

ᐊᖑᒻᒪᑦᑎᔪᓐᓇᓯᓪᓗᓂ, ᓇᓪᓕᐊ ᐱᒡᒐᓇᓚᐅᕐᒪᖔᕐᒥ 

ᓇᓪᓕᐊᓪᓗ ᖁᕕᐊᓇᓚᐅᕐᒪᖔᕐᒥ.

ᐱᓕᕆᐊᖅ 4: ᐃᓕᓴᖅᓯᓂᖅ 

ᓯᒡᒐᓕᐊᖅᑐᕈᑎᒋᕙᑦᑕᖏᓐᓂᑦ

ᐱᓕᕆᐊᒧᑦ ᑐᕌᒐᑦ 

• ᕿᒥᕐᕈᓂᖅ ᐊᑑᑎᖃᑦᑎᐊᖅᑐᓂᑦ ᐊᒻᒪᓗ ᐊᑲᐃᓪ-

ᓕᐅᕈᑎᓂᑦ ᓯᒡᒐᓕᐊᖅᑐᓂᕐᒧᑦ ᐊᒻᒪᓗ ᐃᓕᓴᖅᓯᓂᖅ 

ᓯᒡᒐᓕᐊᖅᑐᕈᑎᒋᕙᑦᑕᖏᓐᓂᑦ.

• ᕿᒥᕐᕈᓗᒋᑦ ᖃᓂᑦᑐᒃᑯᑦ ᑐᕌᒐᑦ.

• ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐅᐸᓗᖓᐃᔭᕈᑎᑦ 

ᓯᕗᒧᑦᑎᐊᓂᕐᒧᑦ.

• ᐋᖅᑮᒋᐊᕐᓂᖅ ᑐᕌᒐᕐᓂᑦ ᓄᑖᓂᑦ ᐃᑲᔪᖅᓱᖅᑕᐅᒋᐊᑐᑉᐸᑦ 

ᐊᒻᒪᓗ ᓯᕗᒧᒍᑎᒋᔪᓐᓇᖅᑕᖏᓐᓂᑦ.

ᑭᓱᑦ ᐊᑐᕆᐊᖃᖅᑭᒋᑦ

• ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

• ᐃᓕᓴᖅᓯᓂᖅ ᑭᓱᑦ ᓯᒡᒐᓕᐊᖅᑐᕈᑎᒋᕙᒻᒪᖔᕐᒥᒋᑦ 

ᐱᓕᕆᔾᔪᑎ 6

• ᐊᑲᕐᕆᔪᑦ ᐊᒻᒪᓗ ᐊᑲᐃᓪᓕᐅᕈᑎᑦ ᓯᒡᒐᓕᐊᖅᑐᓂᕐᒧᑦ 

ᐱᓕᕆᔾᔪᑎ 7

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᑦ ᐱᓕᕆᔾᔪᑎ 4

ᐃᓚᒋᔭᐅᔪᑦ ᑭᓱᓂᑦ ᐊᑐᕆᐊᖃᖅᑲᑦ

• ᐃᓕᓴᖅᓯᓂᖅ ᓯᒡᒐᓕᐊᖅᑐᓕᕈᑎᒋᕙᑦᑕᖏᓐᓂᑦ 

ᐱᓕᕆᔾᔪᑎ 6

• ᐊᑲᕐᕆᔪᑦ ᐊᑲᐃᓪᓕᐅᕈᑎᑏᓪᓗ ᓯᒡᒐᓕᐊᖅᑐᓂᕐᒧᑦ 

ᐱᓕᕆᔾᔪᑎ 7

• ᓯᒡᒐᓕᐊᖅᑐᓂᕐᒧᑦ ᐅᔾᔨᖅᑐᕐᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᑦ ᐱᓕᕆᔾᔪᑎ 4

ᐊᑐᐊᒐᖅ 1

ᐱᔭᕇᕐᓗᒍ ᐱᕙᓪᓕᐊᓂᖓᓄᑦ ᐅᓂᒃᑳᖅ. ᐱᕙᓪ-

ᓕᐊᓂᕆᔭᖓᓂᑦ ᐊᐱᖅᓱᕈᒃ ᖃᓂᑦᑐᒃᑯᑦ ᑐᕌᒐᖓᓂᑦ. 

ᖃᐅᔨᒋᐊᕐᓗᒍᓗ ᐊᑐᐃᓐᓇᐅᓕᕐᒪᖔᑦ ᐊᓯᐊᓄᑦ ᖃᓂᑦᑐᒃᑯᑦ 

ᑑᕌᒐᖓᓄᑦ ᓅᒋᐊᕈᓐᓇᓯᒻᒪᖔᑦ ᐸᐸᐃᓐᓇᕆᐊᕐᓗᓂᒋᑦ 

ᑎᒍᔪᓐᓇᖅᓯᓯᒪᔭᖏᑦ. ᐱᔭᕇᖅᓯᒻᒪᖔᓪᓗ ᖃᐅᔨᒋᐊᕐᓗᒍ 

ᓯᒡᒐᓕᐊᖅᑐᓂᕐᒧᑦ ᒥᐊᓂᖅᓯᓂᕐᒥᑦ ᑕᑕᑎᒐᕐᒥᑦ ᐊᒻᒪᓗ 

ᑎᑎᖅᑐᖅᓯᒪᔪᑦ ᐴᖅᑐᐃᕕᖓᓄᑦ ᐃᓕᓗᒍ. ᐊᐱᕆᓗᒍᓗ 

ᐅᖓᕙᖅᑎᑦᑎᓂᕐᒥᑦ ᓯᒡᒐᓕᐊᖅᑐᓂᕐᒧᑦ ᐅᐸᓗᖓᐃᔭᕈᑎᓂᑦ 

ᐆᑦᑐᓚᐅᕐᒪᖔᑦ. ᑲᔪᖏᖅᓱᕈᒃ ᐆᑦᑐᕋᖁᓗᒍ.

ᐊᑐᐊᒐᖅ 2

ᑐᓂᕐᕈᑎᖃᕐᕕᒋᒍᒃ ᐱᐅᔪᒃᑯᑦ ᑲᔪᖏᖅᓴᐅᒪᑎᓂᑦ ᐊᒻᒪᓗ 

ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐃᑲᔪᖅᑐᐃᔾᔪᑎᑦ 

ᐅᐸᓗᖓᐃᔭᕈᑏᑦ ᐅᖃᐅᓯᕆᓗᒋᑦ. ᕿᒥᕐᕈᒍᒃ ᐱᓕᕆᔾᔪᑎ 3, 

ᐊᑐᐊᒑᒃ 2 ᐊᒻᒪᓗ 3 ᓇᓗᓇᐃᖅᓯᓯᒪᔫᒃ.

ᐊᑐᐊᒐᖅ 3 

ᑐᓂᕐᕈᑎᒋᒍᒃ ᖃᓄᖅ ᐃᓕᓴᖅᓯᐅᒪᓂᖅ ᓯᒡᒐᓕᐊᖅ

ᑐᕈᑎᐅᕙᑦᑐᓂᑦ ᐱᓕᕆᔾᔪᑎ 6. ᑖᒃᑯᐊ ᐃᓕᔅᓯᓐᓂ ᑕᒪᒃᑮᓂ 

ᐃᑲᔪᖅᑐᐃᓂᐊᖅᑑᒃ ᓱᒻᒪᑦ ᐊᕐᓇᖅ ᓯᒡᒐᓕᐊᖅᑐᐸᒻᒪᖔᑦ. 

ᐃᓕᓴᖅᓯᐅᒪᓂᐊᖅᑐᓂᓗ ᐊᐴᓗᑕᓂᑦ ᐊᒻᒪᓗ 

ᖃᓄᖅᑑᕈᑎᔅᓴᓂᑦ.

ᐊᑐᐊᒐᖅ 4

ᑐᓂᕐᕈᑎᒋᒍᒃ ᐊᑲᕐᕆᔪᑦ ᐊᒻᒪᓗ ᐊᑲᐃᓪᓕᐅᕈᑏ ᓯᒡᒐᓕᐊᖅ

ᑐᓂᕐᒧᑦ ᐱᓕᕆᔾᔪᑎ 7. ᐃᓚᒋᔭᐅᔪᖅ ᕿᒥᕐᕈᑎᓪᓗᒍ ᐊᒻᒪᓗ 

ᐃᓚᓕᐅᔾᔨᓗᓂ ᐃᓱᒪᒋᔾᔪᑎᒋᔭᖏᓐᓂᑦ.

 

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐊᑐᐊᒐᖅ 5

ᐱᓕᕆᖃᑎᒌᒃᑲᓂᓐᖏᓂᔅᓯᓐᓂ

• ᐊᐱᕆᒍᒃ ᑎᑎᕋᖁᓗᒍ (ᐃᖅᑲᐅᒪᑦᑎᖁᓗᒍ) 

ᖃᑦᑎᐊᑎᖅᑐᓂ ᖃᓂᑦᑐᒃᑯᑦ ᑐᕌᒐᖏᓐᓂᑦ 

ᑎᒍᓯᔪᓐᓇᖅᓯᓯᒪᒻᒪᖔᑦ.

• ᐊᐱᕆᒍᒃ ᑎᑎᖅᑐᐃᖁᓗᒍ ᑭᓱᓄᑦ 

ᐃᑲᔪᖅᓱᖅᑕᐅᓯᒪᒻᒪᖔᑦ ᑐᕌᒐᖏᓐᓂᑦ, ᑭᓱᐃᓪᓗ 

ᐱᒡᒐᓇᕈᑎᐅᓚᐅᕐᒪᖔᕐᒥ ᐊᒻᒪᓗ ᐊᓯᖏᑦ ᑭᓱᑦ 

ᑐᓴᕈᒥᓇᖅᑐᑦ.

• ᐃᖅᑲᐃᑎᒋᐊᕈᒃ ᐅᑦᑐᕋᖁᓗᒍ ᐊᑕᐅᓯᕐᒥᑦ ᓯᒡᒐᓕᐊᖅ-

ᑐᓂᕐᒧᑦ ᐅᖓᕙᖅᑎᑦᑎᓂᕐᒧᑦ ᐅᐸᓗᖓᐃᔭᕈᑎᓂᑦ ᐊᒻᒪᓗ 

ᑕᑕᑎᕇᓐᓇᖁᓗᒍ ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ 

ᑕᑕᑎᒐᕐᒥᑦ ᐱᓕᕆᔾᔪᑎ 3ᒥᑦ.

ᐱᓕᕆᐊᖅ 5: ᓯᒡᒐᓕᐊᖅᑐᕈᒪᓂᕐᒧᑦ ᒥᐊᓂᖅᓯᓂᖅ

ᐱᓕᕆᐊᒧᑦ ᑐᕌᒐᑦ

• ᓯᒡᒐᓕᐊᖅᑐᕈᒪᓂᖏᑦ ᐅᖃᐅᓯᕆᓗᒋᑦ ᐊᒻᒪᓗ 

ᐅᐸᓗᖓᐃᔭᕈᑏᑦ ᓯᒡᒐᓕᐊᖅᑐᕈᒪᓂᕐᒥᑦ ᒥᐊᓂᖅᓯᓂᖅ.

• ᕿᒥᕐᕈᓗᒋᑦ ᖃᓂᑦᑐᒃᑯᑦ ᑐᕌᒐᑦ.

• ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐅᐸᓗᖓᐃᔭᕈᑏᑦ 

ᓯᕗᒧᒍᑎᔅᓴᑦ.

• ᐋᖅᑭᒋᐊᕐᓗᒋᑦ ᑐᕌᒐᕆᔭᖏᑦ ᐱᒋᐊᑐᑉᐸᑕ ᐊᒻᒪᓗ 

ᐃᑲᔪᖅᓱᓪᓗᒍ ᓯᕗᒧᓐᓂᔅᓴᖓᓄᑦ.

ᑭᓱᓂᑦ ᐊᑐᐃᓐᓇᖃᕆᐊᑐᕕᑦ

• ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

• ᓯᒡᒐᓕᐊᖅᑐᕈᒪᓂᕐᒥᑦ ᒥᐊᓂᖅᓯᓂᖅ ᐱᓕᕆᔾᔪᑎ 8

• ᐃᓱᒪᔾᔪᓰᑦ ᐊᒡᒐᑎᑦ ᐱᓕᕆᑏᓪᓗᒋᑦ ᐱᓕᕆᔾᔪᑎ 9

• ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᑦ ᐱᓕᕆᔾᔪᑎ 4

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᑕᑕᑎᒐᑦ ᐱᓕᕆᔾᔪᑎ 3

ᐃᓚᒋᔭᐅᔪᑦ ᑭᓱᓂᑦ ᐊᑐᐃᓐᓇᖃᕆᐊᑐᕙᑦ

• ᓯᒡᒐᓕᐊᖅᑐᕈᒪᓂᕐᒧᑦ ᒥᐊᓂᖅᓯᓂᖅ ᐱᓕᕆᔾᔪᑎ 8

• ᐃᓱᒪᔅᓴᖅᓯᐅᕈᑏᑦ ᐊᒡᒐᑦ ᐱᔭᔅᓴᖃᖅᑎᓪᓗᒋᑦ 

ᐱᓕᕆᔾᔪᑎ 9

• ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᑦ ᐱᓕᕆᔾᔪᑎ 4

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᐱᓕᕆᔾᔪᑎ 3

ᐊᑐᐊᒐᖅ 1

ᑕᑕᑎᕐᓗᒍ ᐱᕙᓪᓕᐊᓂᖓᑕ ᐅᓂᒃᑳᖓ. ᐊᐱᖅᑐᕈᒃ 

ᐱᕙᓪᓕᐊᓂᖓᓂᑦ ᖃᓂᑦᑐᒃᑯᑦ ᑐᕌᒐᖏᑦ ᐱᔾᔪᑎᒋᓪᓗᒋᑦ. 

ᖃᐅᔨᒋᐊᕐᕕᒋᒍᒃ ᐊᑐᐃᓐᓇᐅᓂᖓ ᑐᓪᓕᐊᓄᑦ ᑐᕌᒐᖓᓄᑦ 

ᓯᕗᒧᒍᓐᓇᕐᓂᖓ ᐸᐸᐃᓐᓇᕐᓗᓂᒋᑦ ᐱᔪᓐᓇᖅᓯᓯᒪᔭᖏᑦ. 

ᐊᐱᕆᒍᒃ ᓯᒡᒐᓕᐊᖅᑐᓂᕐᒧᑦ ᐅᖓᕙᖅᑎᑦᑎᓂᕐᒥᑦ 

ᐆᑦᑐᕋᓚᐅᕐᒪᖔᕐᒥ. ᑲᔪᖏᖅᓴᕈᒃ ᓯᕗᒧᒍᑎᒋᕙᓪᓕᐊᖁᓗᒋᑦ.

ᐊᑐᐊᒐᖅ 2

ᑐᓂᕐᕈᑎᖃᕐᕕᒋᒍᒃ ᐱᐅᔪᒃᑯᑦ ᑲᔪᖏᖅᓴᐅᑎᓂᑦ ᐊᒻᒪᓗ 

ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐃᑲᔪᖅᑐᐃᔾᔪᑎᔅᓴᑦ 

ᐅᐸᓗᖓᐃᔭᕈᑎᑦ. ᑕᑯᒍᒃ ᐱᓕᕆᐊᖅ 3, ᐊᑐᐊᒐᑦ 2 ᐊᒻᒪᓗ 3 

ᓇᓗᓇᐃᔭᐃᔾᔪᑎᑦ.

ᐊᑐᐊᒐᖅ 3

ᑐᓂᕐᕈᑎᒋᒍᒃ ᓯᒡᒐᓕᐊᖅᑐᕈᒪᓂᕐᒥᑦ ᒥᐊᓂᖅᓯᓂᖅ ᐱᓕᕆᔾᔪᑎ 

8 ᐊᒻᒪᓗ ᐃᓱᒪᔅᓴᖅᓯᐅᕈᑏᑦ ᐊᒡᒐᑦ ᐱᔭᔅᓴᖃᖅᑎᓪᓗᒋᑦ 

ᐱᓕᕆᔾᔪᑎ 9. ᑕᒃᑯᐊ ᐃᓱᒪᔅᓴᖅᓯᐅᕈᑎᓂᑦ ᑐᓂᕐᕈᑎᖃᖅᐳᑦ 

ᐊᔾᔨᒌᒐᑎᓪᓗ ᒥᐊᓂᖅᓯᔾᔪᑎᔅᓴᑦ ᓯᒡᒐᓕᐊᖅᑐᕈᒪᓂᖅ 

ᑕᕝᕙᐅᓕᖅᐸᑦ.

ᐊᑐᐊᒐᖅ 4

ᐱᓕᕆᖃᑎᒌᒃᑲᓂᓐᖏᓂᔅᓯᓐᓂ

• ᐊᐱᕆᒍᒃ ᑎᑎᕋᖃᑦᑕᖁᓗᒍ (ᐃᖅᑲᐅᒪᑦᑎᖁᓗᒍ) 

ᖃᑦᑎᐊᑎᖅᑐᓂ ᖃᓂᑦᑐᒃᑯᑦ ᑐᕌᒐᖏᓐᓂᑦ 

ᐱᔪᓐᓇᖅᓯᓚᐅᕐᓂᖓᓂᑦ.

• ᐊᐱᕆᒍᒃ ᑎᑎᖅᑐᐃᖃᑦᑕᖁᓗᒍ ᑭᓱᑦ ᐃᑲᔪᖅ-

ᑐᐃᓚᐅᕐᒪᖔᕐᒥ ᑐᕌᒐᖓᓂᑦ ᐱᔪᓐᓇᓯᓪᓗᓂ ᐊᒻᒪᓗ ᑭᓱᑦ 

ᐊᔪᕐᓇᕈᑎᐅᓚᐅᕐᒪᖔᕐᒥ ᐱᔪᓐᓇᖅᓯᒐᓂ. ᐃᖅᑲᐃᑎᒋᐊᕈᒃ 

ᑕᑕᑎᖁᓗᒍ ᐱᓕᕆᔾᔪᑎ 4 ᖃᓂᑦᑐᒃᑯᑦ ᐊᒻᒪᓗ 

ᓯᕕᑐᔪᒃᑯᑦ ᑐᕌᒐᖏᑦ.

• ᐃᖅᑲᐃᑎᒋᐊᕈᒃ ᐆᑦᑐᕋᖁᓗᒍ ᓯᒡᒐᓕᐊᖅᑐᓂᕐᒧᑦ 

ᐅᖓᕙᑦᑎᑦᑎᓂᕐᒧᑦ ᐅᐸᓗᖓᐃᔭᕈᑎᓂᑦ.

• ᐊᐱᕆᒍᒃ ᐆᑦᑐᕋᖁᓗᒍ ᐃᓱᒪᔅᓴᖅᓯᐅᕈᑎᓂᑦ 

ᓯᒡᒐᓕᐊᖅᑐᕈᒪᓂᕐᒧᑦ ᒥᐊᓂᖅᓯᓂᕐᒧᑦ ᐱᓕᕆᔾᔪᑎ 8.

ᐱᓕᕆᐊᖅ 6: ᐃᓱᒫᓘᑎᓂᑦ ᒥᐊᓂᖅᓯᓂᖅ

ᐱᓕᕆᐊᒧᑦ ᑐᕌᒐᑦ

• ᐅᖃᐅᓯᕆᓗᒋᑦ ᐃᓱᒫᓘᑎᓄᑦ ᒥᐊᓂᖅᓯᓂᕐᒧᑦ 

ᐅᐸᓗᖓᐃᔭᕈᑎᑦ ᐊᒻᒪᓗ ᐋᖅᑭᒋᐊᕐᓗᒋᑦ ᑐᕌᒐᑦ 

ᐱᒋᐊᑐᑉᐸᑕ.

• ᕿᒥᕐᕈᓗᒋᑦ ᖃᓂᑦᑐᒃᑯᑦ ᑐᕌᒐᑦ.

ᓇᓗᓇᐃᔭᐃᑦᑎᐊᖅᓯᒪᓂᖅ

ᐱᓕᕆᓂᖅ 2:

• ᐅᖃᐅᓯᕆᓗᒋᑦ ᐊᐴᓗᑕᐅᔪᑦ ᐊᒻᒪᓗ ᐅᐸᓗᖓᐃᔭᕈᑏᑦ 

ᓯᕗᒧᓐᓂᕐᒧᑦ.

ᑭᓱᓂᑦ ᐊᑐᐃᓐᓇᖃᕆᐊᑐᕕᑦ

• ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

• ᐱᓕᒻᒪᓴᔾᔪᑏᑦ ᐃᒻᒥᓂᒃ ᒥᐊᓂᕆᓂᕐᒥᑦ ᐱᓕᕆᔾᔪᑎ 10

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᑦ ᐱᓕᕆᔾᔪᑎ 4

ᐃᓚᒋᔭᐅᔪᖅ ᑭᓱᓂᑦ ᐊᑐᐃᓐᓇᖃᕆᐊᑐᕙ

• ᐱᓕᒻᒪᓴᔾᔪᑏᑦ ᐃᒻᒥᓂ ᒥᐊᓂᕆᓂᕐᒥᑦ ᐱᓕᕆᔾᔪᑎ 10

• ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᑦ ᐱᓕᕆᔾᔪᑎ 4

ᐊᑐᐊᒐᖅ 1

ᑕᑕᑎᕐᓗᒍ ᐱᕙᓪᓕᐊᓂᖓᓄᑦ ᐅᓂᒃᑳᖅ. ᐱᕙᓪᓕᐊᓂᖓ 

ᖃᓂᑦᑐᒃᑯᑦ ᑐᕌᒐᖓᓄᑦ ᐊᐱᖅᑯᑎᒋᒍᒃ ᑕᐃᒪᓐᖓᓂᑦ 

ᑲᑎᓚᐅᖅᓯᒪᒐᔅᓯ ᑭᖑᓪᓕᖅᐹᒥᑦ. ᖃᐅᔨᒋᐊᕐᕕᒋᒍᒃ 

ᐊᑐᐃᓐᓇᐅᓕᕐᒪᖔᑦ ᐊᓯᐊᓂᑦ ᖃᓂᑦᑐᒃᑯᑦ ᑐᕌᒐᖓᓄᑦ 

ᐱᒋᐊᕈᓐᓇᓯᒪᖔᑦ ᖄᖓᒍᑦ ᐸᖅᑭᒋᐊᕐᓗᓂ ᑐᕌᒐᖏᓐᓂᑦ 

ᑎᒍᓯᒪᔭᖏᓐᓂᑦ. ᐊᐱᕆᒍᒃ ᐆᑦᑐᕋᓚᐅᕐᒪᖔᑦ ᓯᒡᒐᓕᐊᖅ

ᑐᓂᕐᒧᑦ ᐅᖓᕙᖅᑎᑦᑎᓂᕐᒧᑦ ᐅᐸᓗᖓᐃᔭᕈᑎᓂᑦ. 

ᑲᔪᖏᖅᓴᕈᒃ ᑲᔪᓯᐅᒪᖁᓗᒍ ᐆᑦᑐᕋᐅᑎᖏᓐᓄᑦ.

ᐊᑐᐊᒐᖅ 2

ᑐᓂᕐᕈᑎᖃᕐᕕᒋᒍᒃ ᑲᔪᖏᖅᓴᐃᑎᓂᑦ ᑐᓴᕈᒥᓇᖅᑐᓂᑦ 

ᐊᒻᒪᓗ ᐅᖃᐅᓯᕆᓗᒋᑦ ᐊᐴᓗᑕᖏᑦ ᐊᒻᒪᓗ ᐃᑲᔪᖅᑐᐃᔾᔪᑏᑦ 

ᐅᐸᓗᖓᐃᔭᕈᑏᑦ. ᑕᑯᒃᑭᑦ ᐱᓕᕆᐊᑦ 3. ᐊᑐᐊᒐᑦ 2 ᐊᒻᒪᓗ 3 

ᓇᓗᓇᐃᔭᐃᔾᔪᑎᑦ.

ᐊᑐᐊᒐᖅ 3

ᑐᓂᕐᕈᑎᒋᒍᒃ ᐱᓕᒻᒪᓴᔾᔪᑏᑦ ᐃᒻᒥᓂᒃ ᒥᐊᓂᕆᓂᕐᒥᑦ 

ᐱᓕᕆᔾ ᔪᑎ 10. ᐅᖃᖃᑎᒋᒍᒃ ᖃᓄᖅ ᐃᒻᒥᓄᑦ ᐱᕕᖃᖅ-

ᑎᑦᑎᒍᓐᓇᕐᒪᖔᑦ. ᓲᕐᓗ, ᑕᒪᓐᓇ ᐃᓚᓕᐅᔾᔨᔪᓐᓇᖅᐳᖅ 

ᓴᐃᓕᔪᒦᑉᐸᓪᓗᓂ. ᑕᒪᓐᓇ ᐱᓪᓗᕆᑉᐳᖅ ᑕᒪᒃᑯᐊ ᐊᕐᓇᒥᑦ  

ᐃᑲᔪᖅᑐᐃᒻᒪᑕ ᐃᓱᒫᓘᑎᒋᔭᖏᓐᓂᑦ ᒥᐊᓂᖅᓯᕚᓪᓕᕈᓐ-

ᓇᖁᓪᓗᒍ ᐱᓕᕆᔾᔪᑎᓂᑦ. ᕿᒥᕐᕈᓯᐅᒃ ᓯᒡᒐᓕᐊᖅᑐᕈᒪᓂᕐᒧᑦ  

ᒥᐊᓂᖅᓯᓂᖅ ᐱᓕᕆᔾᔪᑎᑦ 8. ᑖᒃᑯᐊ ᐃᑲᔪᖅᑐᐃᔾᔪᑎᒋᓂᐊᖅ-

ᑕᖏᑦ ᓇᒻᒥᓂᖅ ᐊᐅᓚᑦᑎᓕᒻᒪᔅᓴᓗᓂ ᐃᓱᒫᓘᑎᒋᔭᖏᓐᓂᑦ 

ᓯᒡᒐᓕᐊᖅᑐᕋᓂ.

ᐊᑐᐊᒐᖅ 4

ᐃᖅᑲᐃᑎᒋᐊᕈᒃ ᑕᑕᑎᖃᑦᑕᖁᓗᒍ ᓯᒡᒐᓕᐊᖅᑐᓂᕐᒧᑦ 

ᒥᐊᓂᖅᓯᓂᕐᒥᑦ ᑕᑕᑎᒐᕐᒥᑦ.

ᐊᑐᐊᒐᖅ 5

ᐱᓕᕆᖃᑎᒌᒃᑲᓂᓐᖏᓂᔅᓯᓐᓂ

• ᐊᐱᕆᒍᒃ ᑎᑎᕋᖃᑦᑕᖁᓗᒋᑦ (ᐃᖅᑲᐅᒪᒋᐊᖃᑦᑕᖁᓗᒋᑦ) 

ᖃᑦᑎᐊᑎᖅᑐᓂ ᖃᓂᑦᑐᒃᑯᑦ ᑐᕌᒐᖏᑦ ᐱᔪᓐᓇᖅ-

ᓯᓚᐅᕐᒪᖔᕐᒥᒋᑦ.

• ᐊᐱᕆᒍᒃ ᑎᑎᖅᑐᐃᖃᑦᑕᖁᓗᒍ ᑭᓱᑦ ᐃᑲᔪᖅ-

ᑐᐃᓚᐅᕐᒪᖔᕐᒥ ᑐᕌᒐᖓᓂᑦ ᐱᔪᓐᓇᓯᓪᓗᓂ, ᑭᓱᓪᓗ 

ᐱᒡᒐᓇᓚᐅᕐᒪᖔᕐᒥ ᐊᒻᒪᓗ ᐊᓯᖏᑦ ᑐᓴᕈᒥᓇᖅᑐᑦ.

• ᐃᖅᑲᐃᑎᒋᐊᕈᒃ ᐱᓕᒻᒪᔅᓴᖃᑦᑕᖁᓗᒍ ᐊᑕᐅᓯᕐᒥᑦ 

ᓯᒡᒐᓕᐊᖅᑐᕈᒪᓂᖓᓂᑦ ᐅᖓᕙᖅᑎᑦᑎᒐᓱᓐᓂᖓᓂᑦ 

ᐅᐸᓗᖓᐃᔭᕈᑎᒥᑦ.

• ᐊᐱᕆᒍᒃ ᐆᑦᑐᕋᖁᓗᒍ ᓯᒡᒐᓕᐊᖅᑐᕈᒪᓂᕐᒧᑦ 

ᒥᐊᓂᖅᓯᓂᕐᒥᑦ. ᑲᔪᖏᖅᓴᕈᒃ ᐱᓕᒻᒪᔅᓴᖁᕙᓪᓗᒍ 

ᐃᒻᒥᓂ ᒥᐊᓂᕆᓂᕐᒥᑦ ᐅᐸᓗᖓᐃᔭᕈᑎᓂᑦ 

ᐊᒻᒪᓗ ᐱᓕᒻᒪᔅᓴᕙᓪᓗᓂ ᐱᔭᕆᐅᕈᑎᖏᓐᓂᑦ 

ᖁᕕᐊᓲᑎᖃᖃᑦᑕᕐᓗᓂ.

ᐱᓕᕆᐊᖅ 7: ᐱᔭᕇᔭᕐᓂᖅ

ᐱᓕᕆᐊᒧᑦ ᑐᕌᒐᑦ

• ᕿᒥᕐᕈᓗᒋᑦ ᐊᒻᒪᓗ ᖁᕕᐊᓲᑎᒋᓗᒋᑦ ᐱᕚᓪᓕᕈᑎᒋᔭᑎᑦ.

• ᓱᔪᕐᓇᑎᓪᓗᒋᑦ ᓯᕗᓂᓐᓂᑦ ᐊᖅᑯᑎᔅᓴᑎᑦ.

• ᓇᓗᓇᐃᖅᓯᑎᒍᒃ ᐃᓚᒋᔭᐅᔪᖅ ᐃᓱᒪᒋᔾᔪᑎᒋᔭᖏᓐᓂᑦ.

ᑭᓱᓂᑦ ᐊᑐᐃᓐᓇᖃᕆᐊᑐᕕᑦ

• ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

• ᓯᒡᒐᓕᐊᖅᑐᓂᕐᒧᑦ ᒥᐊᓂᖅᓯᓂᖅ ᑕᑕᑎᒐᖅ ᐱᓕᕆᔾᔪᑎ 3

• ᐊᑏ ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ 

ᐱᔭᕇᖅᓯᓂᕐᒧᑦ ᐸᐃᑉᐹᖅ

ᐃᓚᒋᔭᐅᔪᑦ ᑭᓱᓂᑦ ᐊᑐᐃᓐᓇᖃᕆᐊᑐᕙᑦ

• ᓯᒡᒐᓕᐊᖅᑐᓂᕐᒧᑦ ᒥᐊᓂᖅᓯᓂᖅ ᑕᑕᑎᒐᖅ

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐊᑐᐊᒐᖅ 1

ᑕᑕᑎᕐᓗᒍ ᐱᕙᓪᓕᐊᓂᕐᒧᑦ ᐅᓂᒃᑳᖅ. ᐱᕙᓪᓕᐊᓂᖓᓂᑦ 

ᐊᐱᖅᓱᕈᒃ ᑭᖑᓪᓕᐹᖅᓯᐅᓕᕈᔅᓯ ᖃᓂᑦᑐᒃᑯᑦ ᑐᕌᒐᖓᓄᑦ 

ᐱᓕᕆᓂᔅᓯᓐᓄᑦ. ᑕᑕᑎᕆᒌᖁᒍᒃ ᓯᒡᒐᓕᐊᖅᑐᓂᕐᒧᑦ 

ᒥᐊᓂᖅᓯᓂᕐᒥᑦ ᑕᑕᑎᒐᕐᒥᑦ ᒻᒪᓗ ᐊᒥᓱᓕᐊᕆᓗᒍ ᐊᒻᒪᓗ 

ᐴᖅᑐᐃᕕᒻᒧᑦ ᐃᓕᓗᒍ. ᐊᐱᕆᓗᒍ ᓯᒡᒐᓕᐊᖅᑐᓂᕐᒧᑦ 

ᐅᖓᕙᖅᑎᑦᑎᓂᕐᒥᑦ ᐅᑦᑐᓚᐅᕐᒪᖔᕐᒥ ᐅᕝᕙᓘᓐᓃᑦ 

ᓯᒡᒐᓕᐊᖅᑐᕈᒪᓂᕐᒧᑦ ᐅᔾᔨᑐᕐᓂᕐᒥᑦ ᐅᐸᓗᖓᐃᔭᕈᑎᓂᑦ. 

ᑲᔪᖏᖅᓴᕈᒃ ᑲᔪᓯᐅᒪᖁᓗᒍ ᐱᓕᒻᒪᔅᓴᓗᓂ ᐊᒻᒪᓗ ᐃᒻᒥᓂ 

ᒥᐊᓂᕆᓂᕐᒥᑦ. ᐊᐱᕆᓗᒍᓗ ᐊᑐᐃᓐᓇᐅᒪᓂᖓᓂᑦ 

ᑲᔪᓯᐅᒪᓂᕐᒥᑦ ᐊᑏ ᐅᐸᓗᖓᐃᔭᕈᑎᖏᓐᓂᑦ. ᐃᖅᑲᐅᒪᒋᑦ:  

ᐃᖅᑲᓇᐃᔭᕐᕖᑦ ᒥᐊᓂᖅᓯᒍᓐᓇᖅᑲᑦ, ᐊᑏ ᐃᖅᑲᓇᐃᔭᖅᑎ 

ᑲᔪᓯᐅᒪᒍᓐᓇᖅᑯᖅ ᐅᐸᓗᖓᐃᔭᕈᑎᓄᑦ ᐊᑕᖏᕐᓗᒋᑦ 

ᐱᖓᓲᔪᖅᑐᑦ ᐊᑕᐅᓯᕐᓗ ᐱᓕᕆᐊᓂᑦ ᐅᕝᕙᓘᓐᓃᑦ 

ᐅᐸᒍᑎᔪᓐᓇᖅᑯᑎᑦ, ᐅᖄᓚᕕᒋᓗᒍᓘᓐᓃᑦ ᑎᑎᕋᕐ-

ᕕᒋᓗᒍᓘᓐᓃᑦ ᖃᕋᓴᐅᔭᒃᑯᑦ ᐱᓕᒻᒪᔅᓴᑎᑕᐃᑦ.

ᐊᑐᐊᒐᖅ 2

ᐅᐱᒋᒍᒃ ᐊᕐᓇᖅ ᐱᔪᓐᓇᖅᓯᓂᕆᔭᖏᓐᓄᑦ.

• ᕿᒥᕐᕈᓯᐅᒃ ᐊᕐᓇᐅᑉ ᐱᔪᓐᓇᖅᓯᓂᕆᔭᖏᑦ

• ᐅᐱᒋᒍᒃ ᐱᓕᕆᑦᑎᐊᖅᓯᒪᓂᖓᓄᑦ ᐊᒻᒪᓗ ᐊᔅᓲᒋᓗᒍ 

ᐱᔭᕆᐊᑐᔪᒥᑦ ᐃᓱᓕᑦᑎᓂᖓᓂᑦ.

• ᖃᐅᔨᒃᑲᕈᒃ ᐊᓯᔾᔩᒍᑎᒋᔭᖏᑦ ᐃᑲᔪᖅᑐᐃᓂᐊᕐᖓᑕ 

ᕿᑐᕐᖓᖏᓐᓂᑦ ᐊᑦᑎᔅᓯᑎᑦᑎᓂᕐᒧᑦ ᓯᒡᒐᓕᐊᑉ ᐳᔪᖓᓂᑦ.

ᐊᑐᐊᒐᖅ 3

ᑲᔪᖏᖅᓴᕈᒃ ᓯᕗᒧᖁᓗᒍ. ᖃᐅᔨᒪᑎᒍᒃ ᐊᓯᔾᔩᑲᓐᓂᕈᓐᓇᕐ-

ᓂᖓᓂᑦ ᐃᓚᒋᔭᐅᓂᖓᓂᑦ ᐃᖏᕐᕋᑎᑕᒐᕐᒧᑦ ᐃᓱᓕᑦᑎᓇᓱᓐ-

ᓂᖓᓂᑦ. ᐃᒻᒪᖃ ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᓱᓕ 

ᑐᕌᒐᖏᓐᓂᑦ ᑎᒍᓯᔭᕆᐊᑐᔪᖅ. ᑐᕌᒐᖏᓐᓂᑦ ᐱᔪᓐᓇᖅᓯᒍᓂ 

ᐊᓯᖏᓐᓄᑦ ᑐᕌᒐᓄᑦ ᐊᓪᓗᕈᓐᓇᖅᓯᕗᖅ.

• ᑐᕌᒐᖏᓐᓂᑦ ᑎᒍᓯᔪᓐᓇᓯᓐᖏᒃᑯᓂ ᐃᖅᑲᐃᑎᒋᐊᕈᒃ 

ᒥᑭᔫᑕᓂᑦ ᐱᔪᓐᓇᖅᓯᒑᖓᑦ ᑕᒪᒃᑯᐊᑦᑕᐅᖅ 

ᐃᑲᔪᕐᓂᖃᖅᑐᑦ. ᐅᖃᐅᑎᓗᒍᓗ ᑭᖑᓂᐊᒍᑦ 

ᐊᓯᔾᔩᒍᓐᓇᓛᕐᓂᖓᓂᑦ; ᐊᒻᒪᓗ

• ᑲᔪᖏᖅᓴᕈᒃ ᐊᓯᔾᔩᒍᑎᒋᔪᓐᓇᖅᑕᖏᓐᓂᑦ 

ᐸᐸᑦᑏᓐᓇᖁᓗᒍ.

ᐊᑐᐊᒐᖅ 4

ᑐᓂᕐᕈᑎᖃᕐᕕᒋᒍᒃ ᐱᔭᕇᔭᕈᑎᖓᓄᑦ ᐸᐃᑉᐹᒥᑦ. 

ᐃᖅᑲᓇᐃᔭᕐᕕᒋᔭᐃᑦ ᐱᓕᕆᓯᒪᓂᖓᓄᑦ ᕿᒥᕐᕈᔪᒪᑉᐸᑦ 

ᑕᖅᑮᑦ ᐱᖓᓲᔪᖅᑐᑦ ᐊᓂᒍᖅᑲᑕ, ᐃᓚᒋᔭᐅᔪᖅ ᐅᖃᖃᑎᒋᒍᒃ 

ᐱᕕᖃᕈᓐᓇᕐᓂᕆᒐᔭᖅᑕᖓᓂᑦ.

• ᐊᐱᕆᒍᒃ ᐃᓚᒋᔭᐅᔪᓐᓇᕋᔭᕐᒪᖔᕐᒥ ᕿᒥᕐᕈᓂᕐᒥᑦ 

ᑕᖅᑮᑦ ᐱᖓᓱᔪᖅᑐᑦ ᐊᓂᒍᖅᑲᑕ. ᕿᒥᕐᕈᓂᖅ 

ᐱᔾᔪᑎᖃᓪᓗᐊᑕᕋᔭᖅᑐᖅ ᐊᓯᔾᔩᔪᓐᓇᖅᓯᒪᓂᖏᓐᓂᑦ 

ᐸᐸᑦᑎᓯᒪᒻᒪᖔᕐᒥ, ᑲᔪᓯᐅᒪᒻᒪᖔᕐᒥ ᓯᕕᑐᔪᒃᑯᑦ 

ᑐᕌᒐᖏᓐᓂᑦ ᐊᒻᒪᓗ ᓱᓕ ᐃᑲᔪᖅᓱᖅᑕᐅᒋᐊᑐᒻᒪᖔᕐᒥ 

ᑐᑭᓯᔾᔪᑎᐅᒐᔭᖅᑐᓂ; ᐊᒻᒪᓗ

• ᖁᔭᒋᒍᒃ ᐃᓚᒋᔭᐅᔪᓐᓇᕐᓂᖓᓄᑦ ᐃᖏᕐᕋᑎᑕᒐᕐᒧᑦ 

ᐊᒻᒪᓗ ᐃᖏᕐᕋᑎᑕᒐᖅ ᐊᑐᐃᓐᓇᐅᑎᑕᐅᒻᒥᑉᐸᑦ 

ᖃᐅᔨᒃᑲᕈᒃ ᑐᓐᖓᓱᐊᓂᖓᓂᑦ ᐃᑲᔪᖅᓱᖅᑕᐅᒋᐊᑐᑉᐸᑦ.

ᓇᓗᓇᐃᔭᐃᑦᑎᐊᖅᓯᒪᓂᖅ

ᐱᓕᕆᓂᖅ 2:

ᐱᔭᕇᖅᓯᓂᕐᒧᑦ

ᐸᐃᑉᐹᖅᑖᕈᑎ

ᐅᓇ ᐸᐃᑉᐹᖅ ᑐᓂᕐᕈᑕᐅᔪᖅ ᐆᒧᖓ: 

ᐱᔭᕇᖅᓯᔪᖅ ᐱᖓᓲᔪᖅᑐᑦ ᐊᑕᐅᓯᕐᓗ ᐱᓕᒻᒪᔅᓴᓂᕐᓂᑦ  

ᐊᑏ, ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ ᐊᑯᓐᓇᑎᓐᓂᑦ.

ᑐᑭᓕᐅᖅᑎ: 

ᐅᓪᓗᖓ: 

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐃᓕᓴᖅᓯᐅᒪᓂᖅ ᑐᑭᖃᖅᑯᖅ ᑐᑭᓯᐅᒪᓂᖅ 

ᖃᓄᖅ ᐃᓅᖃᑎ ᐃᑉᐱᓂᐊᒻᒪᖔᑦ, 

ᓇᑭᓐᖔᖓᒻᒪᖔᑦ ᐊᒻᒪᓗ ᖃᓄᖅ 

ᐃᓱᒪᔾᔪᓯᖃᕐᒪᖔᑦ. ᐊᑏ ᐃᖅᑲᓇᐃᔭᖅᑎ 

ᑕᖁᖅᑯᔾᔨᔪᓐᓇᖅᑯᖅ ᐃᓕᓴᖅᓯᓂᕐᒥᑦ 

ᓈᓚᑦᑎᐊᓂᒃᑯᑦ ᐃᓄᒃ ᖃᓄᐃᓕᐅᕐᒪᖔᑦ ᐊᒻᒪ 

ᑭᒡᒍᓯᖃᕐᓗᓂ ᓴᐃᓕᔪᒥᑦ ᐃᖅᑲᖅᑐᐃᒐᓂᓗ 

ᑕᕝᕘᓇ ᑐᑭᓯᐅᒪᓂᕐᒥᑦ ᑕᑯᖅᑯᔾᔨᓂᐅᒻᒪᑦ.

ᓇᓗᓇᐃᔭᐃᑦᑎᐊᖅᓯᒪᓂᖅ

ᐱᓕᕆᓂᖅ 2:

ᐊᖏᕈᑎ ᑕᑕᑎᒐᖅ

ᐊᑎᖅ: 

ᐊᕐᕌᒍᐃᑦ: 

ᖃᓄᑎᒋ ᓯᒡᒐᓕᐊᖅᑐᖅᖃᑦᑕᖅᓯᒪᓕᖅᑭᑦ? (ᑕᖅᑮᑦ ᐊᒥᓲᓂᖏᑦ ᐊᕐᕌᒍᐃᓪᓘᓐᓃᑦ) 

ᓯᒡᒐᓕᐊᖅᑐᕈᓐᓇᐃᓪᓕᓇᓱᓐᓂᑰᕖᑦ? 

ᐊᓐᖔᒍᕕᑦ, ᖃᑦᑎᐊᑎᖅᑐᑎᑦ? 

ᖃᓄᑎᒋ ᓯᒡᒐᓕᐊᖅᑐᓂᓐᖏᓚᑎᑦ? 

ᐅᕙᖓ  (ᐃᓚᒋᔭᐅᔪᖅ) ᐋᔩᖅᑯᖓ 

 (ᑲᑐᔾᔨᖃᑎᒌᑉ ᐊᑎᖓ) ᐅᕙᓐᓄᑦ ᐅᖄᓚᔪᓐᓇᖁᓪᓗᒍ ᐃᖏᕐᕋᑎᑕᒐᖅ 

ᐃᓱᓕᔅᓯᒪᓕᖅᑲᑦ ᕿᒥᕐᕈᓂᔅᓴᓂᑦᑎᓐᓄᑦ ᐃᖏᕐᕋᑎᑕᒐᕐᒥᑦ.

ᐊᑎᕋ: 

ᐅᓪᓗᖅ: 

ᐅᖄᓚᐅᑏᑦ: 

ᖃᕋᓴᐅᔭᒃᑯᑦ ᑐᕌᕈᑏᑦ: 

ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 1

ᐃᖏᕐᕋᑎᑕᒐᕐᒧᑦ ᑕᑕᑎᕋᔅᓴᑦ

ᐱᓕᕆᓂᖅ 3:

24



ᐱᕙᓪᓕᐊᓂᕐᒧᑦ ᐅᓂᒃᑳᖅ

ᐊᑏᑦ: 

ᐱᓕᕆᐊᑉ ᓇᒻᒪᖓ: 

ᐅᓪᓗᖅ: 

ᑭᖑᓪᓕᖅᐹᒥᑦ ᐱᓕᒻᒪᔅᓴᓂᕐᒥᑦ ᖃᓂᑦᑐᒃᑯᑦ ᑐᕌᒐᕆᔪᔭᖓ:

 ᐱᔪᓐᓇᖅᓯᔪᔭᕋ

	ᐃᓚᐃᓐᓇᖓ ᐱᔪᓐᓇᖅᓯᔪᔭᕋ

	ᐱᔪᓐᓇᖅᓯᔪᓐᖏᑕᕋ

ᐅᓪᓗᐃᑦ ᖄᖏᖅᑐᑦ  

ᑕᐃᒪᓐᖓᓂᑦ ᐱᓕᒻᒪᔅᓴᔪᒐᒪᓂᑦ: 

ᖃᑦᑎᐊᑎᖅᑐᒍ ᐱᔪᓐᓇᖅᓯᔪᕙᕋ ᖃᓂᑦᑐᒃᑯᑦ ᑐᕌᒐᕋ(ᒃᑲ): 

ᑭᓱᑦ ᐅᕙᓐᓂᑦ ᐃᑲᔪᖅᑐᐃᔪᔪᑦ ᐱᔪᓐᓇᖅᓯᓂᕆᔭᓐᓄᑦ 

(ᑎᑎᖅᑐᒃᑭᑦ ᐊᑦᑐᐃᔪᑦ):

	ᓯᓚᑦᑎᐊᕙᒃ

	ᕿᑐᕐᖓᒃᑲ ᓈᓚᑦᑎᐊᔪᒻᒪᑕ

	ᐃᑲᔪᖅᑐᐃᓂᖓᓄᑦ ᐊᑏ ᐃᖅᑲᓇᐃᔭᖅᑎᒐ

	ᓯᒡᒐᓕᐊᖅᑐᓂᕐᒧᑦ ᐅᖓᕙᖅᑎᑦᑎᓂᖅ ᐅᐸᓗᖓᐃᔭᕈᑎ

	ᐊᓯᖏᑦ ᑕᑕᑎᒐᔅᓴᑦ (ᑎᑎᕋᒃᑭᑦ):

 •  

 •  

 •  

	ᐃᑲᔪᖅᓱᖅᑕᐅᓂᕋ ᐃᓚᓐᓄᑦ (ᓇᓗᓇᐃᒃᑭᑦ):

 

 

 

 

	ᐃᑲᔪᖅᓱᖅᑕᐅᓂᕋ ᐱᖃᓐᓇᕆᔭᓐᓄᑦ (ᓇᓗᓇᐃᑦᑭᑦ):

 

 

 

 

 

 

	ᓱᓕᕆᔪᓐᓇᓚᐅᕋᒪ (ᓇᓗᓇᐃᒃᑭᑦ):

 

 

 

 

 

	ᓱᓇᐃᑦ ᐃᓱᒫᓗᓇᓗᐊᓚᐅᓐᖏᒻᒪᑕ (ᓇᓗᓇᐃᒃᑭᑦ):

 

 

 

 

 

	ᐃᓱᒫᓘᑎᐅᔪᑦ ᒥᐊᓂᕆᔪᓐᓇᓚᐅᕋᒃᑭᑦ  

ᓯᒡᒐᓕᐊᖅᑐᕐᓇᖓ (ᓇᓗᓇᐃᒃᑭᑦ):

 

 

 

 

 

ᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᑭᓱᑦ ᐱᒡᒐᓇᕈᑎᐅᓚᐅᖅᑐᑦ ᑐᕌᒐᕐᓂᑦ ᐱᔪᓐᓇᖅᓯᓇᖓ 

(ᑎᑎᖅᑐᒃᑭᑦ ᐊᑦᑐᐃᔪᑦ):

	ᕿᑐᕐᖓᒃᑲ ᖃᓂᒪᔪᒻᒪᑕ, ᐊᖏᕐᕋᖅᓯᒪᔪᒻᒪᑕ ᐃᓕᓴᕕᒻᒥᑦ

	ᕿᑐᕐᖓᒃᑲ ᐱᔭᕆᐊᑐᓂᖅᓴᐅᔪᒻᒪᑕ

	ᓯᓚᑲᒻᒪᐅᔪᒻᒪᑦ, ᓯᓚᒧᑦ ᓯ’ᒐᓕᐊᖅᑐᕆᐊᖅᑐᕈᓐᓇᔪᓐᓇᖓ

	ᓯᒡᒐᓕᐊᖅᑐᕈᒪᕕᐅᑎᖃᑦᑕᔪᒐᒪ

	ᓂᓐᖓᐅᒪᔪᒐᒪ (ᓱᔪᖃᕐᓂᕐᖓᑦ?)

 

 

 

 

	ᕿᔅᓵᔪᒐᒪ (ᓱᔪᖃᕐᓂᕐᖓᑦ?):

 

 

 

 

	ᐃᕿᐊᓐᖒᖅᑲᔪᒐᒪ (ᓱᒻᒪᑦ?):

 

 

 

 

	ᐃᓱᒫᓘᑎᖃᔪᒐᒪ (ᓱᒻᒪᑦ?):

 

 

 

 

	ᑭᓱᑦ ᐃᓱᒫᓗᓇᒋᐊᓪᓚᔪᒻᒪᑕ (ᑭᓱᑦ ᓲᕐᓗ?):

  

 

 

 

 

ᑭᓱᑦ ᐱᓕᕆᐊᕆᔪᓐᓇᖃᒃᑲᑦ ᑐᕌᒐᕋ ᑎᑭᑦᑐᓐᓇᖁᓪᓗᒍ:

ᐱᕙᓪᓕᐊᓂᕐᒧᑦ ᐅᓂᒃᑳᖅ ᑲᔪᓯᐅᒪᔪᖅᐃᖏᕐᕋᑎᑕᒐᕐᒥᑦ ᑕᑕᑎᕋᔅᓴᖅ 2

ᐃᖏᕐᕋᑎᑕᒐᕐᒧᑦ ᑕᑕᑎᕋᔅᓴᑦ

ᐱᓕᕆᓂᖅ 3:
ᐃᖏᕐᕋᑎᑕᒐᕐᒧᑦ ᑕᑕᑎᕋᔅᓴᑦ

ᐱᓕᕆᓂᖅ 3:

ᓯᒡᒐᓕᐊᑉ ᐳᔪᖓᓄᑦ ᓴᐴᓗᑕᖅ

ᐅᕝᕙᐅᑯᐊ ᐃᓱᒪᔅᓴᖅᓯᐅᕈᑎᔅᓴᐃᑦ ᐊᕐᓇᓄᑦ 

ᐆᑦᑐᖅᑕᐅᖃᑦᑕᖅᓯᒪᔪᑦ ᐃᑲᔪᖅᑐᐃᔾᔪᑎᒋᓪᓗᒋᑦ.

ᓯᓚᒥ ᓯᒡᒐᓕᐊᖅᑐᖅᐸᒋᑦ ᕿᑐᕐᖓᑎᑦ ᐊᖏᔫᑕᐅᓕᕈᑎ 

ᕿᒪᑲᐃᓐᓇᕈᓐᓇᖅᓯᒍᕕᒋᑦ. ᓯᓚᒥ ᓯᒡᒐᓕᐊᖅᑐᕈᓐᓇᓯᓐᖏᒃᑯᕕᑦ, 

ᐃᒪᓐᓇ ᐆᑦᑐᕆᑦ:

• ᓂᕈᐊᖅᓯᒋᑦ ᐃᓪᓗᕈᓯᕐᒥᑦ (ᕿᑐᕐᖓᕕᑦ 

ᐅᐸᑉᐸᓐᖏᑕᖓᓂᑦ). ᓯᓚᒻᒧᐊᖓᔪᒥᖅ ᐃᒐᓛᖃᕐᓗᓂ. 

ᑕᐃᑲᓂ ᑭᓯᐊᓂ ᓯᒡᒐᓕᐊᖅᑐᐸᓪᓗᑎᑦ 

ᐊᓂᔪᓐᓇᓐᖏᒐᐃᒍᕕᑦ.

• ᓱᐱᕙᓪᓗᒍ ᓯᒡᒐᓕᐊᕐᒧᑦ ᐳᔪ ᓯᓚᒧᑦ. 

ᐊᓄᕋᔮᖅᑎᑎᔾᔪᑎᒥᑦ ᓯᓚᒻᒧᑦ ᐊᓄᕋᔮᖅᑎᐸᓪᓗᒍ; ᐊᒻᒪᓗ

• ᓯᒡᒐᓕᐊᖅᑐᕐᕕᒋᕙᑦᑕᐃᑦ ᐊᑲᕐᕆᓗᐊᔾᔭᐃᖅᓯᒪᑎᓪᓗᒍ 

ᓇᔪᓗᐊᔾᔭᐃᖅᓯᒪᕙᓪᓗᒍ.

ᓯᒡᒐᓕᐊᖅᑐᐸᓐᓂᖅ 

ᐅᖅᑰᓴᐅᑎᖃᕐᕕᒻᒥᑦ

ᐃᓄᐃᑦ ᓯᒡᒐᓕᐊᖅᑐᕋᐃᒐᒥ ᐅᖅᑰᓴᐅᑎᖃᕐᕕᒻᒥᑦ, 

ᐳᔪᖅ ᐅᖅᑰᓴᐅᑏᑦ ᐅᖅᑰᓴᐅᑎᖓᑎᒍᑦ ᐳᑐᖏᑎᒍᑦ 

ᐃᓪᓗᒥᑦ ᑲᐃᕙᑉᐸᑦᑐᖅ. ᑕᒪᓐᓇ ᐱᔾᔪᑎᒋᓪᓗᒍ 

ᓯᒡᒐᓕᐊᖅᑐᕕᓐᓈᖑᓐᖏᑦᑐᖅ.

ᐆᑦᑐᕋᕈᓐᓇᕆᕗᑎᑦ ᐅᑯᓂᖓ:

• ᐅᖓᕙᖅᑎᐸᓪᓗᒍ ᓯᕗᓪᓕᖅᐹᖅ ᓯᒡᒐᓕᐊᖅᑐᕈᒪᓃᑦ;

• ᓯᕕᑦᑐᐸᓪᓗᒍ ᓯᒡᒐᓕᐊᖅᑐᕈᒪᓃᑦ 10 ᒥᓂᔅᓯᒥᑦ; ᐊᒻᒪᓗ

• ᐅᑕᖅᑭᕙᓪᓗᑎᑦ 10 ᒥᓂᔅᓯᒥᑦ 

ᓯᒡᒐᓕᐊᖅᑐᕈᒪᓂᕆᕙᑦᑕᐃᑦ.

ᐃᒻᒥᓄᑦ ᓂᓪᓕᐊᕙᒋᑦ ᐅᖃᕐᓗᑎᑦ, ‘ᐅᓇ ᓯᒡᒐᓕᐊᖅᑐᕈᒪᓂᕋ 

ᐊᓂᒍᕐ ᓂᐊᕐᒥᔪᖅ,’ ᐅᕝᕙᓘᓪᓃᑦ ᐃᒪᐃᓕᓗᑎᑦ, ‘ᐄ,  

ᓯᒡᒐᓕᐊᖅᑐᕈᒪᔪᖓ ᑭᓯᐊᓂ ᒫᓐᓇᓴᐃᓐᓇᖅ ᓯᒡᒐᓕᐊᖅ-

ᑐᔮᓐᖏᑦᑐᖓ.’ ᐅᑕᖅᑭᓗᑎᑦ 10 ᒥᓂᔅᓯᒥᑦ ᓯᒡᒐᓕᐊᖅ-

ᑐᕈᒪᒻᒪᖔᖅᐱᑦ ᐅᔾᔨᑐᕐᓗᑎᑦ.

ᓯᕗᒧᑦ ᐸᕐᓇᓐᓂᖅ. ᐅᑯᐊ ᐆᑦᑐᕋᕈᓐᓇᖅᐸᑎᑦ:

• ᐸᐸᓪᓗᒍ ᐱᐅᒋᓂᖅᐹᑦ ᓱᑲᖃᓐᖏᑦᑐᖅ ᖃᐅᓐᓇᖅ 

ᐃᓪᓗᒥᑦ (ᒪᒪᕆᓂᖅᐹᕆᒋᐊᕐᓗᒍ ᕿᑐᕐᖓᕕᐅᓐᖏᑦᑐᖅ). 

ᖃᐅᓐᓇᐸᓪᓗᒍ ᓯᒡᒐᓕᐊᖅᑐᕈᒪᓕᕋᐃᒍᕕᑦ;

• ᖃᐅᓯᓕᖅᑎᓪᓗᒋᒃ ᐊᒡᒐᑎᑦ ᓯᒡᒐᓕᐊᖅᑐᕈᒪᓕᕈᕕᑦ. 

ᐱᔭᕆᐊᑐᓐᖏᒻᒪᑦ ᓯᒡᒐᓕᐊᓕᔭᕆᐊᖅ ᐊᒡᒐᑦ 

ᖃᐅᓯᐅᑎᓪᓗᒋᑦ;

• ᐱᓕᕆᒋᑦ ᑯᕕᐊᒋᔭᓐᓂᑦ ᐊᒡᒐᑎᑦ ᓱᓕᕆᑎᓪᓗᒋᒃ 

(ᒥᖅᓱᐃᓗᑎᑦ, ᓂᕿᓕᐅᕐᓗᑎᑦ, ᓄᕕᖅᓴᕐᓗᑎᑦ, 

ᓂᔅᓯᑕᕐᓗᑎᑦ, ᓴᐸᖓᓕᕆᓗᑎᑦ, ᓴᓗᒻᒪᖅᓴᐃᓗᑎᑦ 

ᐅᕝᕙᓘᓐᓃᑦ ᖃᐅᑕᒫᖅᓯᐅᑎᓐᓂᑦ ᑎᑎᕋᕐᓗᑎᑦ);

• ᑐᖅᑯᒃᑭᑦ ᓯᒡᒐᓕᐊᑎᑦ ᑲᓱᐃᓪᓗ ᑕᑯᔅᓴᐅᖏᑦᑐᒥᑦ;

• ᑕᒧᐊᒋᑦ ᓯᒡᒐᓕᐊᖅᑐᓇᓐᖏᑦᑐᒥᑦ ᖃᐅᓐᓇᕐᒥᑦ 

ᓯᒡᒐᓕᐊᖅᑐᕈᒪᓕᕋᐃᒍᕕᑦ;

• ᐱᕕᖃᖅᑎᒃᑭᑦ ᕿᑐᕐᖓᑎᑦ ᐃᖅᑲᐃᑎᑦᑎᖁᕙᓪᓗᒋᑦ 

ᓯᓚᒥ ᓯᒡᒐᓕᐊᖅᑐᕆᐊᖃᕐᓂᓐᓂᑦ. ᐃᖅᑲᐃᑎᑦ- 

ᑎᖃᑦᑕᖁᓪᓗᒋᓪᓗ ᓄᓇᓯᐅᒻᒥᑦ ᓯᒡᒐᓕᐊᖅ-

ᑐᕆᐊᖃᓐᖏᓂᓐᓂᑦ;

• ᐊᐱᕆᒃᑭᑦ ᐃᓚᑎᑦ ᐱᖃᓐᓇᕆᔭᑎᓪᓗ ᓯᓚᒥ 

ᓯᒡᒐᓕᐊᖅᑐᖃᑦᑕᖁᓗᒋᑦ. ᐅᖃᖃᑎᒋᒋᐊᖏᑕ 

ᐱᒡᒐᓇᕆᒍᕕᐅᒃ ᐃᓪᓗᓐᓂᑦ ᓯᒡᒐᓕᐊᖅᑐᖃᑦᑕᖁᓇᒋᑦ, 

ᐃᓱᒪᔅᓴᖅᓯᐅᕈᑎᔅᓴᓂᑦ ᐊᒻᒪᓗ ᐃᑲᔪᖅᑐᐃᔾᔪᑎᓐᓂᑦ 

ᐱᔪᓐᓇᖅᑯᑎᑦ ᐊᑏ ᐃᖅᑲᓇᐃᔭᖅᑎᒥᑦ ᐅᕝᕙᓘᓐᓃᑦ 

ᐊᓯᐊᓂᑦ ᑕᑎᖃᕐᕕᒋᔭᓐᓂᑦ; ᐊᒻᒪᓗ

• ᖁᕕᐊᓲᑎᒋᒍᒃ ᓇᒻᒥᓂᖅ ᑐᕌᒐᑎᑦ ᐱᔪᓐᓇᖅᓯᒐᕕᒋᑦ 

ᓴᐳᑎᒋᐊᖅᑐᒋᑦ ᕿᑐᕐᖓᑎᑦ ᓯᒡᒐᓕᐊᑉ ᐳᔪᖓᓂᑦ. 

ᐱᔭᕆᐊᑭᓐᖏᒻᒪᑦ. ᖁᕕᐊᓲᑎᒋᒋᐊᑐᕙᑎᑦ.

ᐃᖅᑲᐃᑎᑦᑎᒋᐊᕈᑎ

ᐱᔪᓐᓇᓯᔾᔪᑎᑦ ᒥᑭᔫᒐᓗᐊᖅᐸᑕ ᓴᐳᔾᔨᒋᐊᕈᑎᒋᔭᑎᑦ 

ᕿᑐᕐᖓᓐᓄᑦ ᓯᒡᒐᓕᐊᑉ ᐳᔪᖓᓂᑦ  ᐃᑲᔫᑎᕗᑦ. 

ᐱᒋᐊᕈᑎᖃᖅᐸᒋᑦ ᒥᑭᔫᑕᓂᑦ ᐊᓯᔾᔩᒍᑎᓂᑦ 

ᐱᕙᓪᓕᐊᖏᓐᓇᕐᓗᑎᑦ. ᖃᓂᑦᑐᒃᑯᑦ ᓯᓚᒥ 

ᓯᒡᒐᓕᐊᖅᑐᐃᓇᑦᑎᐊᖃᑦᑕᓕᓛᖅᑐᑎᑦ.

ᐊᐃᑦᑑᑎᑦ 1

ᐊᐃᑦᑑᑎᑦ

ᐱᓕᕆᓂᖅ 4:

ᐅᑯᐊ ᑕᕝᕙ ᐃᑲᔫᑎᔅᓴᑦ ᐃᓅᓯᕐᓂᑦ 

ᓯᒡᒐᓕᐊᖅᑐᕈᓐᓇᐃᓪᓕᒐᓱᓐᓂᓐᓂᑦ. ᐅᑯᐊ ᐊᑐᖅᐸᒃᑭᑦ ᐊᒡᒐᑎᑦ 

ᓱᔭᔅᓴᖃᖅᑎᓪᓗᒋᑦ ᓯᒡᒐᓕᐊᖅᑐᓐᖏᖔᕐᓗᑎᑦ:

• ᐊᔭᒐᕐᓗᑎᑦ;

• ᓄᕕᖅᓴᕐᓗᑎᑦ;

• ᒥᖅᓱᕐᓗᑎᑦ;

• ᓴᓇᓐᖑᐊᕐᓗᑎᑦ;

• ᐸᐃᑉᐹᒥᑦ ᐊᒥᐊᕆᓗᑎᑦ;

• ᑎᑎᖅᑐᒐᕐᓗᑎᑦ;

• ᕿᓚᐅᑎᕋᓛᓕᐅᕐᓗᑎᑦ;

• ᓱᐴᖅᑑᑎᒧᑦ ᓴᓗᒻᒪᖅᓴᐃᑎᓕᕆᓗᑎᑦ;

• ᐃᓪᓗᑭᑖᕐᓗᑎᑦ;

• ᓴᐸᖓᓕᕆᓗᑎᑦ;

• ᑮᓕᕆᓗᑎᑦ;

• ᐅᔭᖅᑲᓕᕆᓗᑎᑦ; ᐊᒻᒪᓗ

• ᐱᓪᓕᖅᑕᓲᒥᑦ ᐱᓐᖑᐊᖃᕐᓗᑎᑦ.

ᑭᓱᑦ ᖃᓂᓐᓂᑦ ᓱᔭᔅᓴᖃᕈᑎᒋᔪᓐᓇᖅᑕᑎᑦ 

ᓯᒡᒐᓕᐊᖅᑐᓐᖏᖔᕐᓗᑎᑦ:

• ᐃᒥᕐᓗᑎᑦᑎ ᓂᓚᓕᒻᒥᑦ (ᐃᒥᖃᐅᑎᒥᑦ ᐅᕝᕙᓘᓐᓃᑦ 

ᓂᐅᖅᓯᒍᑎᒥᑦ)

• ᓂᒃᑯᑐᕐᓗᑎᑦ ᐅᕝᕙᓘᓐᓃᑦ ᐱᑦᑎᑐᕐᓗᑎᑦ;

• ᐅᑲᓕᐅᑉ ᓂᕿᖓᓂᑦ ᓂᕆᓗᑎᑦ ᐱᕈᖅᑐᒥᓂᕐᓂᓘᓐᓃᑦ 

ᓴᓗᕆ;

• ᐋᐳᑐᕐᓗᑎᑦ ᐊᒡᒍᖅᓯᒪᔪᓂᑦ;

• ᐅᖁᒻᒥᐊᒐᕐᓗᑎᑦ ᓱᑲᖃᓐᖏᑦᑐᓂᑦ;

• ᖃᒐᖅᑎᒐᓂᑦ ᓂᕆᓗᑎᑦ ᐹᑉᑯᐊᓐ;

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ;

• ᐳᓪᓚᑦᑕᔫᓂᑦ ᐳᓪᓚᔅᓯᓗᑎᑦ;

• ᓱᐴᒐᕐᓗᑎᑦ; ᐊᒻᒪᓗ

• ᑯᒃᑮᔭᐃᒍᑎᓂᑦ ᐅᖁᒻᒥᓗᓪᓗᑎᑦ.

ᑎᒥᓐᓂᑦ, ᐃᓱᒪᓐᓂᑦ, ᐃᑉᐱᒋᔾᔪᑎᓂᑦ ᐊᒻᒪᓗ ᑕᕐᓂᓐᓂᑦ 

ᐸᖅᑭᓂᐊᕐᓗᑎᑦ ᓯᒡᒐᓕᐊᖅᑐᓐᖏᖔᕐᓗᑎᑦ, ᐅᑯᐊ ᐆᑦᑐᒃᑭᑦ:

• ᑐᔅᓯᐊᕐᓗᑎᑦ;

• ᓴᐃᓕᓴᕐᓗᑎᑦ;

• ᐸᐃᑉᐹᖁᒥᓂᑦ ᐅᖃᓕᒫᕐᓗᑎᑦ;

• ᐊᓂᖅᑎᕆᓕᒻᒪᔅᓴᓗᑎᑦ ᐱᓐᓇᔭᑦᑐᒃᑯᑦ;

• ᐱᓱᕋᓯᔮᕐᓗᑎᑦ/ᐃᖃᐃᓕᓴᕐᓗᑎᑦ ᔫᒐ;

• ᖃᐅᑕᒫᖅᓯᐅᑎᓐᓂᑦ ᑎᑎᕋᕐᓗᑎᑦ;

• ᐅᕕᓂᓐᓂᐊᕐᓗᑎᑦ ᖃᐳᐊᕿᔪᒥᑦ;

• ᐅᕕᓂᓐᓂᐊᕆᑦ;

• ᐸᑎᐅᔭᕐᒥᑦ ᐃᑭᑦᑎᓗᑎᑦ;

• ᑐᓴᕋᓐᓈᕆᑦ ᐃᓐᖏᐅᓯᕐᒥᑦ;

• ᒧᒥᕆᑦ;

• ᐅᖃᓕᒫᕆᑦ;

• ᐃᓪᓚᕋᓚᓪᓗᑎᑦ;

• ᖃᓱᓴᖅᑕᐅᓗᑎᑦ;

• ᓯᓂᑲᐃᓐᓇᕐᓗᑎᑦ ᐊᒻᒪᓗ ᓯᓂᑯᑖᑉᐸᓪᓗᑎᑦ;

• ᐃᒥᕐᒥᑦ ᐃᒥᕐᓗᑎᑦ; ᐊᒻᒪᓗ

• ᐱᖃᓐᓇᕆᔭᓐᓂᑦ ᐃᓚᖃᕐᓗᑎᑦ.

ᓯᒡᒐᓕᐊᖅᑐᓲᒧᑦ ᐊᓐᓇᐅᒪᔾᔪᑎᑦ ᐱᖁᑎᑦ

ᐊᐃᑦᑑᑎ 2

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐃᓄᐃᑦ ᐃᓚᖏᑦ ᐸᓯᑦᑎᓲᖑᕗᑦ ᓯᒡᒐᓕᐊᖅᑐᓲᓂᑦ ᓄᖅᑲᕈᓐ-

ᓇᖏᓐᓂᖏᓐᓄᑦ. ᐅᑯᐊ ᐃᓄᐃᑦ ᑐᑭᓯᐅᒪᓐᖏᑦᑐᑦ ᖃᓄᖅ  

ᐱᒡᒐᓇᕐᓂᖓᓂᑦ ᐊᒻᒪᓗ ᓯᒡᒐᓕᐊᓕᐅᖅᑏᑦ ᐊᒥᓱᐊᓗᓐᓂᑦ  

ᑮᓇᐅᔭᓂᑦ ᐊᑐᓲᖑᒋᐊᖏᑕ ᐊᕐᓇᓂᑦ ᓯᒡᒐᓕᐊᖅᑐᖃᑦ-

ᑕᖁᔨᓪᓗᑎ.

ᐅᑯᐊ ᑕᕝᕙ ᖃᐅᔨᒪᔾᔪᑎᐅᔪᑦ ᐊᕐᓇᓂᑦ, ᓯᒡᒐᓕᐊᓂᑦ ᐊᒻᒪᓗ 

ᓯᒡᒐᓕᐊᖅᑐᓂᕐᒥᑦ.

• ᓯᒡᒐᓕᐊᒧᑦ ᓇᕐᓚᒍᑎ ᐊᔪᓕᐅᖅᑲᓇᕐᓂᖅᓴᐅᔪᖅ ᑎᓯᔪᓂᑦ 

ᐋᖓᔮᕐᓇᖅᑐᓂᑦ.

• ᓯᒡᒐᓕᐊᖅ ᓇᕐᓚᒍᑎᖃᖅᑯᖅ 4,000-ᓂᑦ 

ᐊᔪᓕᐅᖅᑲᓇᖅᑐᑎᓪᓗ.

• ᐊᕐᓇᐃᑦ ᐊᒥᓱᑦ ᑐᖁᓲᖑᕗᑦ ᐳᕙᒃᑯᑦ 

ᐋᖅᑭᑦᑕᐅᔪᓐᓇᖏᑦᑐᒥᑦ ᐃᕕᐊᖏᕐᒥᑦ 

ᐋᖅᑭᑦᑕᐅᔪᓐᓇᖏᑦᑐᖅ ᐊᑦᑎᓂᖅᓴᐅᓪᓗᓂ.

• ᐳᕙᒃᑯᑦ ᐋᖅᑭᑦᑕᐅᔪᓐᓇᖏᑦᑐᖅ ᑲᓇᑕᒥᐅᓂᑦ 

ᐃᓄᓐᓂᑦ ᖁᑦᑎᓂᖅᐹᖑᕗᖅ ᓯᓚᕐᔪᐊᕐᒥᑦ (ᑲᓇᑕᒥ 

ᖁᑦᑎᓂᖅᓴᐅᓪᓗᓂ ᐱᖓᓱᐃᖅᓱᖅᑐᒍ) ᐊᒻᒪᓗ 

ᓯᒡᒐᓕᐊᖅᑐᐸᑦᑐᑦ ᐊᒥᓲᓂᖏᓐᓄᑦ ᖁᕝᕙᓯᒍᑎᒋᕚ.

• ᑲᓇᑕᒥ ᐱᖓᓱᑦ ᐃᑲᕐᕋᐃᑦ ᐊᓂᒍᕋᐃᒻᒪᑕ ᐊᕐᓇᐃᑦ 

ᑐᖁᕋᖅᐸᑉᐳᑦ ᐳᕙᒃᑯᑦ ᐋᖅᑭᑦᑕᐅᔪᓐᓇᖏᑦᑐᒥᑦ.

ᓯᒡᒐᓕᐊᒥᑦ ᓇᕐᓚᒍᑎ. ᐊᔪᓕᐅᖅᑲᓇᕐᓂᖅᓴᖅ ᑎᓯᔪᓂᑦ 

ᐋᖓᔮᕐᓇᖅᑐᓂᑦ. ᖃᐅᑕᒫᑦ ᓯᒡᒐᓕᐊᖅᑐᐸᒃᑯᕕᑦ ᐃᕐᖐᓐᓇᖅ 

ᓯᒡᒐᓕᐊᒧᑦ ᐊᔪᓖᓇᖅᑯᖅ ᓇᕐᓚᒍᑎᖏᓐᓄᑦ. ᓯᒡᒐᓕᐊᓕᐅᖅᑏᑦ 

ᐊᒥᓱᐊᓗᓐᓂᑦ ᐃᓚᐅᖅᑐᐃᓲᖑᒻᒪᑕ ᓇᕐᓚᒍᑎᓂᑦ ᓯᒡᒐᓕᐊᒧᑦ. 

ᓯᒡᒐᓕᐊᓕᐅᕈᒪᕙᒻᒪᑕ ᐊᔪᓕᐅᖅᑲᓇᖅᑐᒦᖁᔨᓪᓗᑎ. ᑕᐃᒫ 

ᑕᒡᒐ ᓯᒡᒐᓕᐊᖅᑐᓲᑦ ᓯᒡᒐᓕᐊᖅᑐᓂᖅᓴᐅᓕᓲᖑᕗᑦ.

ᑎᒦᑦ ᐃᓕᑦᑐᐸᑦᑐᖅ ᓯᒡᒐᓕᐊᑉ ᓇᕐᓚᒍᑎᖏᓐᓄᑦ. ᑭᖑᒧᑦ  

ᐃᖅᑲᖅᓴᑲᐃᓐᓇᕆᑦ ᓯᒡᒐᓕᐊᖅᑐᕆᐊᓐᖓᕋᕕᑦ. ᐃᒻᒪᖃ  

ᐃᔾᔭᓐᖑᑲᐃᓐᓇᓚᐅᖅᓯᒪᔪᑎᑦ ᓈᓐᓄᓘᓐᓃᑦ ᐊᑲᐃᓪᓕᐅᖅ-

ᑐᒥᓂᐅᔪᑎᑦ. ᒪᒪᓐᖏᑦᑐᕈᓘᕙᓪᓚᐃᓚᐅᖅᓯᒪᔪᖅ ᑭᓯᐊᓂᓕ 

ᑎᒥᕕᑦ ᐃᓕᑦᑐᕐᕕᒋᓚᐅᖅᓯᒪᕚ. ᓯᒡᒐᓕᐊᖅᑐᒐᓚᓕᕋᐃᒐᕕᑦ, 

ᑎᒦᑦ ᐃᓕᑦᑐᐸᓪᓕᐊᓲᖑᒻᒪᑦ ᓯᒡᒐᓕᐊᑉ ᓇᕐᓚᒍᑎᖏᓐᓄᑦ.

ᓯᒡᒐᓕᐊᒥᑦ ᑕᑎᖃᓕᓲᖑᕗᑎᑦ. ᓯᒡᒐᓕᐊᖅᑐᖃᑦᑕᕐᓂᖅ 

ᐊᔪᓕᐅᖅᑲᓇᖅᑯᖅ. ᓴᓐᖏᔪᒥᑦ ᓯᒡᒐᓕᐊᖅᑐᕈᒪᓂᕐᒥᑦ 

ᐃᑉᐱᒋᒐᔭᖅ ᑐᑎᑦ ᑳᐱᑐᓕᕈᕕᑦ, ᓄᓇᓯᐅᒻᒨᕈᕕᑦ, ᐅᖄᓚᐅᒻ  

ᒦᓕᕈᕕᑦ, ᐅᕝᕙᓘᓐᓃᑦ ᑭᓱᓕᕆᓕᕈᕕᑦ ᓯᒡᒐᓕᐊᖅᑐᓯᓐ-

ᓈᖅᐸᓚᐅᖅᑎᓪᓗᑎᑦ. ᑕᒪᒃᑯᐊ ᑕᐃᒎᓯᖃᖅᑯᑦ, ‘ᓯᒡᒐᓕᐊᖅ-

ᑐᓕᕈᑕᐅᕙᑦᑐᑦ.’ ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᕐᓂᑭᓐᓂᖅᓴᐅᓕᕈᕕᑦ, ᓄᑖᓂᑦ ᐃᓕᑦᑐᓇᖅᑯᑎᑦ 

ᖃᓄᖅ ᐊᐅᓚᑦᑐᓇᕐᒪᖔᖅᐱᒋᑦ ᓯᒡᒐᓕᐊᖅᑐᕈᒪᓂᑎᑦ. 

ᑭᖑᓂᐊᒍᑦ ᑕᐃᒪᐃᑦᑐᓐᓃᖅᐸᓪᓕᐊᒍᓐᓇᖅᑯᑎᑦ ᓯᒡᒐᓕᐊᖅ  

ᑐᕈᓐᓃᕐᓗᑎᑦ ᐊᒻᒪᓗ ᓯᒡᒐᓕᐊᖅᑐᕈᒪᓃᑦ ᐊᑦᑎᔅᓯᕙᓪ-

ᓕᐊᓂᐊᖅᑯᖅ.

ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ ᐱᔪᒪᓪᓕᖅᓯᒪᖃᑦᑕᓛᖅᑐᑎᑦ 

ᓄᖅᑲᕈᕕᑦ. ᑎᒦᑦ ᐃᓕᑦᑐᓲᖑᒻᒪᑦ ᓯᒡᒐᓕᐊᑉ ᓇᕐᓚᒍᑎᖓᓄᑦ. 

ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ ᑎᒦᑦ ᐊᑲᐅᔪᒧᑦ ᐅᑎᓲᖑᕗᖅ.  

ᐱᕕᖃᕆᐊᑐᓇᖅᑐᖅ ᐃᓅᓯᖃᑦᑎᐊᓕᕐᓂᕐᒧᑦ ᓯᒡᒐᓕᐊᑉ 

ᓇᕐᓚᒍᑎᖏᑦ ᐲᔭᓕᖅᑐᒋᑦ ᐊᒻᒪᓗ ᑎᒦᑦ ᐱᔪᒪᓪᓕᖃᑦᑕᓂᕐᒧᑦ 

ᐅᑎᖅᑕᓲᖑᓪᓗᓂ. ᑕᒪᓐᓇ ᐃᓚᓕᐅᔾᔨᒍᓐᓇᖅᑯᖅ ᓂᐊᖁᓐ  

ᖑᓂᕐᒥᑦ, ᓯᓂᑲᒻᒪᖃᑦᑕᓂᕐᒥᑦ, ᓂᕆᔪᒪᓂᖅ ᖁᕝᕙᓲᖅ, 

ᐊᓇᕈᓐᓇᐃᓕᐅᖅᑲᓇᖅᑐᓂᑦ ᐊᒻᒪᓗ ᐅᐃᔾᔭᓐᖑᓇᕈᓐᓇᖅᑐᓂ. 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐃᑉᐱᒋᔾᔪᑏᑦ ᖄᖏᓲᖑᕗᑦ 

ᐱᓇᓱᐊᕈᓯᖅ ᐅᕝᕙᓘᓐᓃᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ.  

ᑎᒦᑦ ᐃᓕᑦᑐᐸᓪᓕᐊᓲᖑᒻᒪᑦ ᓯᒡᒐᓕᐊᑉ ᓇᕐᓚᒍᑎᖃᕈᓐᓃᐸᓪ-

ᓕᐊᓪᓗᓂ. ᐃᓛᓐᓂᒃᑯᑦ ᓯᒡᒐᓕᐊᖅᑐᕈᒪᓂᕐᒧᑦ ᐃᓱᒪᒧᑦ 

ᐃᑉᐱᓐᓂᕈᑎᐅᕙᑦᑐᖅ ᓯᕕᑦᑐᕈᑎᒋᕙᑦᑐᓂᐅᓪᓗ. ᑕᐃᒫᒃ 

ᑕᒡᒐ ᐱᓪᓗᕆᑉᐳᖅ ᐊᐅᓚᔾᔭᒋᐊᕈᑎᓂᑦ ᐅᐸᓗᖓᐃᔭᕈᑎᓂᑦ 

ᒥᐊᓂᖅᓯᔾᔪᑎᔅᓴᓂᑦ ᓯᒡᒐᓕᐊᖅᑐᕈᒪᓪᓕᓂᕐᒧᑦ ᐊᒻᒪᓗ 

ᓯᒡᒐᓕᐊᖅᑐᕈᑕᐅᕙᑦᑐᓂᑦ.

ᓯᒡᒐᓕᐊᖅᑐᔭᐃᒃᑯᑏᑦ ᐃᑲᔫᑏᑦ ᐃᑲᔪᖅᑐᐃᔪᓐᓇᖅᑯᑦ 

ᓯᒡᒐᓕᐊᖅᑐᕈᒪᓂᕐᒧᑦ ᐃᑉᐱᒋᔾᔪᑎᓂᑦ. ᐃᓚᓕᐅᔾᔨᕗᑦ ᓂᐱᑎᒐᑦ, 

ᓯᒡᒐᓕᐊᖅᑐᔭᐃᖅᓯᒪᓂᕐᒧᑦ ᖃᐅᓐᓇᖅ, ᐃᓗᒻᒧᑦ ᓂᐅᖅᑐᒐᓂᑦ 

ᐅᕝᕙᓘᓐᓃᑦ ᐅᖁᒻᒥᐊᒐᖅ. ᓯᒡᒐᓕᐊᖅᑐᔭᐃᒃᑯᑏᑦ ᑎᒥᒥᑦ 

ᓯᒡᒐᓕᐊᒧᑦ ᓇᕐᓚᒍᑎᒥᑦ ᑐᓂᕐᕈᑎᖃᓲᑦ ᓱᕈᕐᓇᖏᑦᑐᓂᑦ 

ᓯᒡᒐᓕᐊᒥᑦ ᐃᓗᓕᖃᕋᑎ. ᑖᒃᑯᐊ ᐃᑲᔪᖅᑐᐃᑦᑎᐊᓲᑦ 

ᐱᓇᓱᐊᕈᓰᒃ ᒪᕐᕉᒃ ᐱᒋᐊᓕᕋᑖᕐᓂᖏᓐᓂ ᓯᒡᒐᓕᐊᖅᑐᕈᒪᓂᖅ 

ᓴᓐᖏᔫᑎᓪᓗᒍ. ᑕᐃᒪᓗ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐄᔭᒐᖅ  

ᑕᖃᕐᒥᔪᖅ ᓇᕐᓚᒍᑎᖃᕋᑎ ᑭᓯᐊᓂ ᖃᕋᓴᕐᒧᑦ ᑐᕌᖓᓪᓗᐊᖅ-

ᑐᑎ, ᐱᔭᕆᐊᑭᓐᓂᖅᓴᐅᓇᖅᑐᑦ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ. 

ᐅᖃᖃᑎᖃᕈᓐᓇᕆᕗᑎᑦ ᓄᓇᓕᒻᒥᑦ ᐃᓗᓯᓕᕆᓂᕐᒧᑦ 

ᐋᓐᓂᐊᓯᐅᖅ ᑎᒥᑦ ᓘᑦᑖᒥᓪᓘᓐᓃᑦ ᑐᑭᓯᒋᐊᒃᑲᓐᓂᕈᒪᒍᕕᑦ 

ᓯᒡᒐᓕᐊᖅᑐᔭᐃᒃᑯᑎᓂᑦ ᐊᒻᒪᓗ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ 

ᐄᔭᒐᕐᓂᑦ.

ᓯᒡᒐᓕᐊᖅᑐᕈᓐᓇᐃᓪᓕᒍᓐᓇᖅᓯᕗᖔ? ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐃᑲᔫᑎᑦ

ᓯᒡᒐᓕᐊᖅᑐᕈᓐᓇᐃᓪᓕᓂᖅ ᐱᔭᕆᐊᑐᕗᖅ ᑕᒪᒃᑯᐊ ᐱᔾᔪᑕᐅᓪᓗᑎ ᑭᓯᐊᓂᓕ ᓄᖅᑲᕕᔅᓴᐅᕗᖅ.

ᐊᐃᑦᑑᑎ 3

ᐊᐃᑦᑑᑎᑦ

ᐱᓕᕆᓂᖅ 4:

ᐊᑐᐊᒐᖅ 1: ᐊᑐᐃᓐᓇᕈᖅᓴᕆᑦ.

• ᐅᖃᐅᑎᒍᒃ ᐊᑏ ᐃᖅᑲᓇᐃᔭᖅᑎ 

ᓯᒡᒐᓕᐊᖅᑐᕈᓐᓇᐃᓪᓕᒍᒪᓂᓐᓂᑦ. ᑐᑭᓯᒋᐊᕈᑎᔅᓴᓂᑦ 

ᖃᐅᔨᒋᐊᕐᕕᒋᒍᒃ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ 

ᐃᑲᔫᑎᔅᓴᓂᑦ.

• ᐊᓯᔾᔨᐸᓪᓕᐊᒍᒃ ᐊᕙᑏᑦ ᐊᑕᐅᓯᕐᒥᑦ 

ᓯᒡᒐᓕᐊᖅᑐᖃᕐᕕᖃᓕᕐᓗᑎᑦ. ᑕᐃᒫᒃ ᐊᖏᕐᕋᐃᑦ 

ᓯᒡᒐᓕᐊᖅᑐᕈᒪᒍᑎᖃᓗᐊᕐᓂᐊᖏᓐᓇᕕᑦ. 

ᓯᒡᒐᓕᐊᖅᑐᕐᕕᒋᕙᓪᓂᐊᖅᑕᐃᑦ ᓇᔪᓗᐊᔾᔭᐃᖅᓯᒪᕙᓪᓗᒍ. 

ᓲᕐᓗ, ᓯᕐᓗᐊᖅ ᓯᒡᒐᓕᐊᖅᑐᕕᑦᑎᐊᕙᐅᒐᔭᖅᑐᖅ.

• ᓯᒡᒐᓕᐊᖅᑐᕐᓂᑭᕕᓐᖓᕋᓱᑉᐸᒋᑦ.

• ᐆᑦᑐᕋᖅᐸᒃᑭᑦ ᓯᒡᒐᓕᐊᖅᑐᓂᕐᒧᑦ ᐅᖓᕙᖅᑎᑦᑎᓂᕐᒥᑦ 

ᐱᕕᖃᓕᑐᐊᕋᐃᒍᕕᑦ (ᐱᓕᕆᔾᔪᑎᑦ 5).

• ᐋᖅᑮᒋᑦ ᐅᓪᓗᕐᒥᑦ ᓄᖅᑲᕐᕕᒋᒐᔭᖅᑕᓐᓂᑦ.

• ᐱᒋᐊᕈᑎᖃᕆᑦ ᓯᒡᒐᓕᐊᑎᑦ ᐃᖅᑲᕐᓗᒋᑦ, ᖃᒥᑦᑎᕕᑎᑦ 

ᐊᒻᒪᓗ ᑲᓱᑎᑦ. ᖃᒥᑦᑎᕖᑦ ᓈᕕᓪᓗᒋᑦ ᔭᕐᕋᕐᒧᑦ ᐴᒧᑦ 

ᐃᒻᒪᓪᓗᒍ. ᐅᓇ ᐃᖅᑲᐃᑎᒋᔾᔪᑎᕙᓐᓂᐊᖅᑕᐃᑦ 

ᖃᑦᑎᓂᖅ ᓯᒡᒐᓕᐊᖅᑐᕐᓂᕆᕙᑦᑕᓐᓂᑦ ᖃᐅᑕᒫᑦ. ᑕᑯᓗᒍ 

ᓇᐃᓗᒋᓪᓗ ᓯᒡᒐᓕᐊᒥᓃᑦ ᒪᒪᓐᖏᑦᑐᐊᓗᐃᑦ.

ᐊᑐᐊᒐᖅ 2: ᐃᑲᔪᖅᓱᖅᑕᐅᒋᑦ ᐊᒻᒪᓗ 

ᑲᔪᖏᖅᓴᖅᑕᐅᓗᑎᑦ

• ᐅᖃᐅᑎᒃᑭᑦ ᐃᓚᑎᑦ ᐱᖃᓐᓇᕆᔭᑎᓪᓗ 

ᓯᒡᒐᓕᐊᖅᑐᕈᓐᓇᐃᓪᓕᓂᓐᓂᑦ ᐊᒻᒪᓗ 

ᐃᑲᔪᖅᓱᖅᑕᐅᒋᐊᑐᓂᓐᓂᑦ ᐅᖃᐅᑎᓗᒋᑦ.

• ᐃᓱᒪᔅᓴᓯᐅᕐᓗᑎᑦ ᖃᓄᖅ ᐃᓅᖃᑎᑎᑦ 

ᐃᑲᕈᓐᓇᕐᒪᖔᑕ. ᐅᖃᐅᑎᓗᒋᑦ ᖃᓄᖅ ᐃᓕᓐᓄᑦ 

ᐱᔭᕆᐊᑭᔅᓯᑎᑦᑎᒍᓐᓇᕐᒪᖔᑕ.

• ᐊᐱᕆᒃᑭᑦ ᐃᓚᑎᑦ ᐱᖃᑎᑎᓪᓗ 

ᓯᒡᒐᓕᐊᖅᑐᔭᐃᖅᓯᒪᖁᓗᒋᑦ ᐊᕙᑎᓐᓂᑦ ᐊᖏᕐᕋᓂᓪᓗ.

• ᐅᖄᓚᕕᒋᓗᒋᑦ ᓯᒡᒐᓕᐊᖅᑐᕈᓐᓇᐃᓪᓕᓂᒻᒧᑦ 

ᐊᕕᑦᑐᖅᓯᒪᔪᓐᓂᑦ ᐃᑲᔪᖅᓱᖅᑕᐅᔪᓐᓇᕐᒪᖔᖅᐱᑦ 

ᓯᒡᒐᓕᐊᖅᑐᕈᓐᓇᐃᓪᓕᓂᓐᓄᑦ.

• ᖃᐅᔨᒋᐊᒃᑭᑦ ᑲᓇᑕᒥ ᐃᓗᓯᓕᕆᔨᕐᔪᐊᒃᑯᑦ ᖃᕋᓴᐅᔭᖓᑦ 

www.hc-sc.gc.ca/hc-ps/tobac-tabac/index-eng.

php ᐅᕝᕙᓘᓐᓃᑦ ᐅᖄᓚᕕᒋᓗᒋᑦ ᐊᑭᓯᕆᐊᖃᓐᖏᑦᑐᒧᑦ 

1-866-318-1116.

• ᐊᐱᕆᒍᒃ ᐊᑏ ᐃᖅᑲᓇᐃᔭᖅᑏᑦ ᐅᖃᖃᑎᔅᓴᒥᑦ 

ᓇᓗᓇᐃᔭᐃᒍᓐᓇᕐᒪᖔᑦ ᑕᒪᐅᓈᕆᐊᑐᒍᕕᑦ.

ᐊᑐᐊᒐᖅ 3: ᐅᐸᓗᖓᐃᔭᕐᓂᖅ ᐱᓇᓱᐊᕈᓯᐅᑉ 

ᓯᕗᕐᖓᒍᑦ.

• ᓯᒡᒐᓕᐊᓕᔭᕈᓐᓃᕐᓗᑎᑦ ᐊᒻᒪᓗ 

ᐊᑐᐃᓐᓇᐅᒪᑎᓐᖏᓪᓗᒋᑦ.

• ᑕᑕᑎᕈᒃ ᐱᓕᕆᔾᔪᑎ 6. ᑖᒃᑯᐊ ᐃᑲᔪᖅᑐᐃᓂᐊᖅᑐᑦ 

ᑭᓱᓄᑦ ᓯᒡᒐᓕᐊᖅᑐᓕᖅᐸᒻᒪᖔᖅᐱᑦ.

• ᐆᑦᑐᕋᖅᐸᒃᑭᑦ ᐅᖓᕙᖅᑎᑦᑎᓂᕐᒥᑦ ᓯᒡᒐᓕᐊᖅᑐᓂᕐᒥᑦ 

ᓯᒡᒐᓕᐊᖅᑐᕈᒪᓕᕋᐃᒍᕕᑦ.

• ᓄᑖᒥᑦ ᑭᒍᑎᓯᐅᑎᑖᕆᑦ ᐊᒻᒪᓗ ᖃᑯᖅᓯᓴᐅᑎᓕᒻᒥᑦ 

ᑭᒍᑎᓯᐅᒻᒧᑦ ᖃᐳᐊᕈᑎᒥᑦ ᐊᑐᖃᑦᑕᓂᐊᖅᑕᓐᓂᑦ 

ᓄᖅᑲᕆᐊᕐᕕᒋᔭᓐᓂᑦ.

• ᐱᒋᐊᖅᑎᑦᑎᒋᑦ ᑮᓇᐅᔭᓂᑦ ᓄᐊᓵᓂᑦ 

ᐊᓐᓇᐅᒪᒍᑎᓐᓂᑦ ᓯᒡᒐᓕᐊᖅᑖᖅᐸᒍᓐᓃᓂᓐᓄᑦ. 

ᐊᒻᒪᓗ ᖃᓂᑦᑐᒃᑯᑦ ᓯᕕᑐᔪᒃᑯᓪᓗ ᑐᕌᒐᓕᐅᕆᑦ 

ᐃᒻᒥᓄᑦ ᑐᓂᕐᕈᑎᑖᕈᑎᔅᓴᓐᓂᑦ ᓄᐊᓵᓐᓄᑦ 

ᓂᐅᕕᐊᕆᔪᓐᓇᓛᖅᑕᓐᓄᑦ.

• ᐅᐸᓗᖓᐃᔭᕆᑦ ᐅᓪᓗᕐᒧᑦ ᓄᖅᑲᕐᕕᒋᓛᖅᑕᓐᓂᑦ. 

ᐅᓪᓘᑉ ᐃᓗᐊᓂ ᐱᔭᔅᓴᖃᕐᓗᑎᑦ ᓱᔭᔅᓴᖃᕐᓗᑎᑦ 

ᓯᒡᒐᓕᐊᖅᑐᔾᔭᐃᖅᓯᒪᓛᖁᓪᓗᑎᑦ. ᐊᑕᐅᓯᖅ 

ᐃᓱᒪᔅᓴᖅᓯᐅᕈᑎ ᐊᖏᕐᕋᐃᑦ ᓴᓗᒻᒪᓴᕐᓗᒍ. ᐊᓐᓇᕌᑎᑦ 

ᐅᐊᓴᕐᓗᒋᑦ, ᐊᐅᒻᒥᑎᑎᑦ, ᐊᕙᓗᑎᑦ, ᐃᓪᓗᕕᑦ ᖁᓕᖓ 

ᐊᒻᒪᓗ ᐃᒐᓛᑎᑦ.

• ᐃᓕᓪᓗᑎᑦ ᖃᓄᖅ ᓯᒡᒐᓕᐊᖅᑐᔭᐃᒃᑯᑎᑦ 

ᐊᑐᕆᐊᑐᒻᒪᖔᑕ.

ᐊᑐᐊᒐᖅ 4: ᐅᓪᓗᖅ ᓄᖅᑲᕕᔅᓴᐃᑦ.

• ᐃᖅᑯᒪᕐᓗᑎᑦ ᐅᓪᓗᕐᒥᑦ ᐱᔭᔅᓴᑎᑦ ᐊᒥᓲᓗᑎ.

• ᐊᑐᕈᕕᑦ ᓯᒡᒐᓕᐊᖅᑐᔭᐃᒃᑯᑎᒥᑦ, ᐊᑐᐊᒐᖏᑦ 

ᒪᓕᑦᑎᐊᕐᓗᒋᑦ.

• ᐆᑦᑐᕋᒃᑭᑦ ᓯᒡᒐᓕᐊᖅᑐᓂᕐᒧᑦ ᐅᖓᕙᖅᑎᑦᑎᒍᑏᑦ 

ᓯᒡᒐᓕᐊᖅᑐᕈᒪᓕᕋᐃᒍᕕᑦ.

• ᓂᕆᓗᑎᑦ ᐅᓪᓛᕈᒥᑕᕐᒥᑦ ᑭᒍᑎᓯᐅᕐᓗᑎᓪᓗ 

ᑭᒐᑎᓯᐅᑎᑖᖅᑲᐅᓐᓄᑦ ᐊᒻᒪᓗ ᑭᒍᑎᓯᐅᑎᓐᓄᑦ 

ᖃᐳᐊᕈᑎᒧᑦ. ᐅᖃᐃᑦ ᑭᒍᑎᓐᓄᑦ ᐊᑦᑑᑎᑎᒍᒃ 

ᓴᓗᒪᓂᖏᑦ ᐃᑉᐱᒋᓂᐊᕋᕕᒋᑦ. ᐅᖃᐃᑦ 

ᑭᒍᑎᓯᐅᖃᓯᐅᑎᓂᐊᖅᑲᑦ ᓂᕆᔾᔪᑎᕕᑦ ᐃᑉᐱᒋᔾᔪᑎᖏᑦ 

ᐊᑑᑎᖃᑦᑎᐊᓂᐊᕐᖓᑕ.

• ᒪᑐᐃᒃᑭᑦ ᐃᒐᓛᑦ ᓯᒡᒐᓕᐊᑉ ᐳᔪᖓ ᑎᐱᖓᓗ 

ᐊᓂᐊᖁᓗᒋᑦ.

ᓄᖅᑲᕈᓐᓇᖅᓯᕖᑦ? ᐃᓱᒪᔅᓴᖅᓯᐅᕈᑎᔅᓴᐃᑦ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ

ᐊᐃᑦᑑᑎ 4

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

• ᐅᐊᓴᒃᑭᑦ ᐊᕙᓗᑦ, ᐳᔪᕋᓛᖏᔭᐃᓗᑎᑦ ᓴᓗᒻᒪᓴᕐᓗᒍ 

ᐊᖏᕐᕋᐃᑦ. ᓱᓕᕆᒋᑦ ᐊᒡᒐᑎᑦ ᐱᔭᔅᓴᖃᖅᑎᓪᓗᒋᑦ 

ᐊᒻᒪᓗ ᐊᖏᕐᕋᐃᑦ ᓴᓗᒻᒪᖅᑐᑯᓗᒃ ᓇᔪᕈᒥᓇᖅᓯᑎᓪᓗᒍ.

• ᐃᓕᐅᖅᑲᐃᒋᑦ ᑭᓱᓂᑦ ᑎᐱᑦᑎᐊᕆᑦᑐᓂᑦ ᐊᖏᕐᕋᓐᓂᑦ. 

ᐊᑲᕆᓕᖅᐸᓪᓕᐊᑐᐃᓐᓇᓂᐊᖅᑕᑎᑦ ᐊᖏᕐᕋᓐᓂᑦ 

ᑎᐱᑦᑎᐊᕆᑦᑐᑦ ᓇᐃᔪᓐᓇᓯᑦᑎᐊᐸᓪᓕᐊᑎᓪᓗᑎᑦ. 

ᑭᓱᑐᐃᓐᓇᐅᔪᓐᓇᖅᑐᖅ: ᑎᐱᑎᕈᑎ, ᑎᐱᑦᑎᐊᕆᔅᓴᐃᑎ 

ᕙᓂᓚ, ᒥᓪᓗᐊᒐᑦ ᐊᒡᒍᖅᓯᒪᔪᑦ, ᓯᕙᐅᔭᑦ ᐅᕝᕙᓘᓐᓃᑦ 

ᐸᑎᐅᔭᑦ ᑎᐱᓖᑦ.

• ᓱᓕᕆᒋᔅᓯ ᐱᖃᓐᓇᕆᔭᐃᓪᓗ ᓯᒡᒐᓕᐊᖅᑐᕈᓐᓇᖏᑦᑐᖅ 

ᖁᕕᐊᓱᖃᑎᒌᓪᓗᓯ ᐅᕝᕙᓘᓐᓃᑦ ᕿᑐᕐᖓᑎᑦ ᐃᓚᒋᓗᒋᑦ 

ᖁᕕᐊᓲᑎᖃᕐᓗᓯ ᓂᕆᖃᑎᒌᓪᓗᓯ.

• ᐆᑦᑐᕋᕆᑦ ᐃᒻᒥᓂ ᓯᕗᓪᓕᐅᑎᓪᓗᑎᑦ. ᓱᓕᕆᒋᑦ ᐃᕝᕕᑦ 

ᖁᕕᐊᒋᔭᖏᓐᓂᑦ.

• ᐃᓚᓕᐅᑎᒃᑭᑦ ᕿᑐᕐᖓᑎᑦ ᐅᐸᓗᖓᐃᔭᕈᑎᓐᓂᑦ 

ᐅᓪᓗᕐᒧᑦ ᐋᖅᑭᔅᓱᐃᖃᑎᒋᓗᒋᑦ. ᐱᔾᔪᓯᐊᖃᖅᑎᒃᑭᑦ 

ᐃᓚᒋᔭᐅᓂᖏᓐᓄᑦ ᐃᑲᔪᖅᑐᐃᓂᖏᓐᓄᓪᓗ.

• ᐅᐸᓗᖓᐃᔭᕆᑦ ᓯᒡᒐᓕᐊᖅᑐᓲᓂᑦ ᐊᓚᕐᓗᑎᑦ ᐅᕝᕙᓗ 

ᓯᒡᒐᓕᐊᖅᑐᓕᕈᑎᒋᒐᔭᖅᑎᓐᓂᑦ ᐱᔾᔭᐃᖅᓯᒪᓗᑎᑦ.

• ᐱᔾᔭᐃᖅᓯᒪᒋᑦ ᐃᒥᐊᓗᒻᒥᑦ ᐊᒻᒪᓗ 

ᐆᒻᒪᔾᔭᕆᓐᓇᖅᑐᓕᓐᓄᑦ ᓲᕐᓗ ᑳᐱ. ᐃᒥᐊᓗᒃ 

ᐊᒻᒪᓗ ᐆᒻᒪᔾᔭᕆᓐᓇᖅᑐᓖᑦ ᐱᒡᒐᓇᕈᑎᒋᓇᕐᖓᑕ 

ᓯᒡᒐᓕᐊᖅᑐᕈᒪᓂᕐᒧᑦ.

• ᐃᓱᒪᒃᑯᑦ ᓴᓐᖏᔫᒋᐊᕆᑦ. 

• ᑐᖅᑯᐃᒋᑦ ᑮᓇᐅᔭᓂᑦ ᓄᐊᓴᐃᕕᓐᓄᑦ 

ᓯᒡᒐᓕᐊᖅᑖᕈᑎᒋᒐᔭᖅᑕᓐᓂᑦ.

ᐊᑐᐊᒐᑦ 5: ᑲᔪᓯᐅᒪᒋᑦ.

• ᐊᑐᐃᓐᓇᐅᒪᒋᑦ ᓄᖅᑲᖐᓐᓇᕆᐊᖃᑐᐃᓐᓇᓂᓐᓂᑦ, 

ᓯᒡᒐᓕᐊᖅᑐᓕᖅᑭᑐᐃᓐᓇᕆᐊᖃᕐᓂᕐᓂᑦ ᐊᒻᒪᓘᓐᓃᑦ 

ᐊᔅᓱᕈᕐᓇᑐᒃᑰᑐᐃᓐᓇᕆᐊᖃᕐᓂᕐᓂᑦ. ᐊᓯᐊᒍᑦ ᕿᓂᖅᐸᒋᑦ 

ᓯᒡᒐᓕᐊᖅᑐᔭᐃᖅᓯᒪᓂᕆᔪᓐᓇᑕᓐᓂᑦ ᓱᔭᔅᓴᖃᖅᐸᓪᓗᑎᑦ.

• ᐃᒻᒥᓂᒃ ᐃᖅᑲᐃᑎᒋᐊᖅᐸᒋᑦ ᓱᒻᒪᑦ ᖁᕕᐊᓱᒻᒪᖔᖅᐱᑦ 

ᓯᒡᒐᓕᐊᖅᑐᕈᓐᓇᐃᓪᓕᓂᓐᓄᑦ. ᑎᑎᕋᕈᓐᓇᖅᑕᑎᑦ 

ᓄᖅᑲᕈᑎᒋᔭᑎᑦ ᐃᓕᓗᒋᓪᓗ ᓇᒥ ᑕᑯᔪᓐᓇᑕᓐᓂᑦ 

ᖃᐅᑕᒫᑦ, ᐃᒻᒪᖃ ᖁᐊᒃᑯᕕᐅᑉ ᓯᓚᑖᓄᑦ ᐅᕝᕙᓘᓐᓃᑦ 

ᐊᓪᓚᕕᓐᓂᑦ.

• ᐃᒻᒥᓂᒃ ᐃᖅᑲᐃᑎᒋᐊᖅᐸᒋᑦ ᖃᓄᑎᒋ 

ᐱᔪᓐᓇᖅᓯᓂᕆᔭᓐᓂᑦ ᐊᒻᒪᓗ ᐃᒻᒥᓂ 

ᑐᓂᕐᕈᑎᖃᖅᐸᓪᓗᑎᑦ ᖁᕕᐊᒋᔭᓐᓂᑦ 

ᐱᔪᓐᓇᖅᓯᓯᒪᓂᕆᔭᓐᓄᑦ.

• ᐃᒻᒥᓂᒃ ᐃᓱᒪᒋᕙᓪᓗᑎᑦ ᓯᒡᒐᓕᐊᖅᑐᕈᓐᓇᖏᑦᑐᑐᑦ.

• ᐊᓚᖅᐸᒃᑭᑦ ᓯᒡᒐᓕᐊᖅᑐᕈᒪᓕᕈᑎᒋᕙᑦᑕᑎᑦ ᐱᔪᓐᓇᕐᓃᑦ 

ᒪᓕᓪᓗᒍ.

• ᓂᕆᕙᒋᑦ ᓂᕿᑦᑎᐊᕙᓂᑦ ᐃᖃᐃᓕᓴᖅᐸᑎᓪᓗ 

ᐱᔪᓐᓇᖅᓯᒐᐃᒍᕕᑦ.

• ᓲᔪᕆᕙᒃᑭᑦ ᐊᔅᓲᒋᕙᓪᓗᒋᓪᓗ ᑎᒥᕕᑦ 

ᐊᓯᔾᔨᐸᓪᓕᐊᓂᕆᔭᖏᑦ ᐃᓗᐊᖅᓯᕙᓪᓕᐊᓂᓐᓂᑦ.

• ᐊᑐᐃᓐᓇᖃᖅᐸᓐᓇᒃ ᓯᒡᒐᓕᐊᓂᑦ ᓄᖅᑲᖓᓕᕈᕕᑦ.

• ᐅᔾᔨᖅᑐᖅᐸᒃᑭᑦ ᓯᒡᒐᓕᐊᖅᑐᕈᒪᓪᓕᕈᑎᒋᕙᑦᑕᑎᑦ 

ᐱᓕᕆᔾᔪᑎᒥᑦ (ᐱᓕᕆᔾᔪᑎ 6)

ᓯᒡᒐᓕᐊᖅᑐᕈᓐᓇᐃᓪᓕᒐᐃᒐᒪ, ᖃᐅᔨᕚᓪᓕᐸᑉᐳᖓ ᑭᓱᑦ ᐅᕙᓐᓄᑦ ᐃᑲᔫᑎᔪᓐᓇᕐᒪᖔᕐᒥ.

ᓄᖅᑲᕈᓐᓇᖅᓯᕖᑦ? ᐃᓱᒪᔅᓴᖅᓯᐅᕈᑎᔅᓴᐃᑦ  

ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᑲᔪᓯᐅᒪᔪᖅ

ᐊᐃᑦᑑᑎ 4

ᐊᐃᑦᑑᑎᑦ

ᐱᓕᕆᓂᖅ 4:

ᓄᖅᑲᖅᑐᓂ ᐃᑉᐱᒋᔾᔪᑎᑦ ᓴᓐᖏᔫᕗᑦ ᓯᕗᓪᓕᖅᐹᒥᑦ ᓄᖅᑲᖅᑐᓂ. ᐃᑉᐱᒋᓛᖅᑰᖅᑐᑎᑦ ᐊᔾᔨᒌᓐᖏᑦᑐᓂᑦ ᐅᕝᕙᓘᓐᓃᑦ 

ᐃᑉᐱᒋᔭᖃᓐᖏᓪᓗᑎᑦ. ᐃᖅᑲᐅᒪᒋᐊᑐᕗᑎᑦ ᓯᒡᒐᓕᐊᖅᑐᕈᓐᓃᓂᕐᒧᑦ ᐃᑉᐱᒋᔾᔪᑎᑦ ᓯᕕᑐᓐᖏᑦᑐᒧᑦ ᐃᑉᐱᒋᓇᖅᑐᑦ. ᐃᑉᐱᒋᔾᔪᑎᐅᔪᑦ 

ᐃᖅᑲᐃᑎᑦᑎᒋᐊᕈᑎᐅᕗᑦ ᑎᒥ ᐃᓂᖓᓄᑦ ᐅᑎᖅᐸᓪᓕᐊᓕᖅᑐᖅ. ᐃᒻᒥᓄ ᓂᓪᓕᐊᕙᒋᑦ ᐊᒻᒪᓗ ᐃᖅᑲᐃᑎᑉᐸᒋᑦ ᓱᒻᒪᑦ 

ᓯᒡᒐᓕᐊᖅᑐᕈᓐᓇᐃᓪᓕᒐᓱᒻᒪᖔᖅᐱᑦ. ᓄᖅᑲᐸᓪᓕᐊᒍᑎᒋᔭᑎᑦ ᑎᑎᕋᕈᓐᓇᖅᑕᑎᑦ ᐸᐃᑉᐹᕐᒧᑦ ᐸᐸᑉᐸᓪᓗᒋᓪᓗ.

ᖃᓄᐃᓐᓇᖅᑲ ᓯᒡᒐᓕᐊᖅᑐᕈᓐᓇᐃᓪᓕᓗᓂ (ᓄᖅᑲᖅᑐᓂ ᐃᑉᐱᒋᔾᔪᑎᑦ)

ᐃᑉᐱᒋᔾᔪᑎ ᓇᓗᓇᐃᔭᐃᔾᔪᑎ



ᓂᓐᖓᐅᒪᓂᖅ 
 
 
 
 
 
 
 
 

ᐃᕿᐊᓐᖑᕐᓂᖅ, ᓇᒧᓐᖓᕕᔅ- 

ᓴᖃᓐᖏᓐᓂᖅ ᐅᕝᕙᓘᓐᓃᑦ  

ᕿᑲᕈᓐᓇᐃᓕᐅᖅᑲᓂᖅ 

ᖁᐃᖅᓱᖅᑐᖅ, ᑐᖅᑯᔮᖅ  

ᐊᒻᒪ ᖃᓂᖅ ᓴᓗᐊᖅᑑᒃ,  

ᑑᑦᑎᔪᖅ 
 
 

ᕿᔅᓵᓐᓂᖅ 
 
 
 
 
 
 

ᐃᔾᔭᓐᖑᓂᖅ 
 
 

ᑕᖃᒪᓂᖅ 

ᐊᐃᑦᑑᑎ 5

ᓂᓐᖓᐅᒪᓂᖅ ᖃᓄᐃᓐᖏᑦᑐᖅ ᐃᑉᐱᒋᔾᔪᑎᐅᓪᓗᓂ. ᓂᓐᖓᐅᒪᓂᖅ ᖃᓄᐃᓐᖏᑦᑐᖅ 

ᑕᑯᓐᓇᒐᖃᑦᑎᐊᕋᓂ. ᕿᑐᕐᖓᓃᓐᖏᑎᓪᓗᑎᑦ ᓂᓐᖓᐅᒪᓃᑦ ᓴᖅᑭᑎᑉᐸᒍᒃ 

ᐅᓗᕆᐊᓇᔾᔭᐃᖅᓗᓯᒪᓗᑎᑦ. ᐃᑉᐱᓂᐊᔾᔪᑎᒋᔭᑎᑦ ᒪᓗᒋᕙᒃᑭᑦ ᐊᓚᓐᖏᓪᓗᒋᑦ 

ᓱᖁᑎᒋᓗᒋᓪᓗ. ᓱᖁᑎᒋᔾᔭᐃᖅᓯᒪᓂᖅ ᐃᑉᐱᒋᔾᔪᑎᓂᑦ ᐃᓱᒫᓗᓇᖅᑐᒦᓐᓇᖅᑐᖅ, 

ᓯᒡᒐᓕᐊᖅᑐᕈᒪᓂᕐᒧᑦ ᑎᑭᐅᒪᓇᖅᑐᓂ. ᓂᓐᖓᐅᒪᓃᑦ ᐅᖃᐅᓯᕆᒍᒃ ᑭᓇᒧᑦ 

ᑐᑭᓯᐊᔪᒧᑦ ᓯᒡᒐᓕᐊᖅᑐᕈᓐᓇᐃᓪᓕᒐᓱᓐᓂᕐᒥᑦ. ᕿᑐᕐᖓᑎᓐ ᐃᓅᓱᑦᑑᒍᑎ ᑐᑭᓯᐊᓗᑎ, 

ᓇᓗᓇᐃᔭᐃᕕᒋᒃᑭᑦ ᐱᔾᔪᑕᐅᒐᑎ ᓂᓐᖓᐅᒐᕕᑦ; ᓯᒡᒐᓕᐊᖅᑐᕈᓐᓇᐃᓪᓕᓂᖅ 

ᐱᒡᒐᓇᕐᖓᑦ. ᐃᒻᒥᓂᒃ ᐅᓚᕕᓴᖅᐸᒋᑦ. ᐃᕝᕕᑦ ᖁᕕᐊᒋᔭᖓᓂᑦ ᓱᓕᕆᕙᒋᑦ ᐅᕝᕙᓘᓐᓃᑦ 

ᐊᓂᖅᑎᕆᓕᒻᒪᔅᓴᕙᒋᑦ ᐃᖃᐃᓕᓴᕐᓂᒃᑯᑦ (ᐱᓕᕆᔾᔪᑎ 10 ᑕᑯᒍᒃ).

ᓄᑖᓂᑦ ᓱᓕᕆᕙᒋᑦ ᐊᒡᒐᑎᑦ ᐃᓱᒪᐃᓪᓗ ᐱᔭᔅᓴᖃᖅᑎᓪᓗᒋᑦ. ᓯᓚᒨᒐᓚᓐᓂᖅᓴᐅᕙᒋᑦ. 

ᓱᓕᕆᔾᔪᑎᔅᓴᓂᑦ ᐊᑐᐃᓐᓇᖃᐃᓐᓇᖅᐸᒋᑦ (ᐅᖃᐅᓯᕐᓂᑦ ᕿᓂᕐᓂᖅ ᐋᖅᑭᔅᓱᒐᖅ) 

ᐅᕝᕙᓘᓐᓃᑦ ᒪᑭᑦᑕᐅᑎᓂᑦ. ᕿᑐᕐᖓᑎᑦ ᐱᓐᖑᐊᖃᑎᒋᓗᒋᑦ.

ᑎᒦᑦ ᓴᒃᑯᑦᑎᓇᓱᑦᑐᖅ ᓄᕙᒻᒥᑦ ᓯᒥᑦᑎᓯᒪᔪᓂᑦ ᐊᓂᖅᑎᕆᔾᔪᑎᓐᓂᑦ ᐊᓂᖅᑎᕆᑦᑎᐊᓕᖁᓪ- 

ᓗᑎᑦ. ᓇᖁᔭᕐᓇᖅᑐᖅ ᑭᓯᐊᓂ ᓄᕙᐃᔭᐃᒋᐊᑐᕗᑎᑦ. ᐲᔭᐃᔪᓐᓇᖅᑯᑎᑦ ᐅᓪᓗᓄᑦ 

ᐊᒥᓱᑲᓪ ᓚᓐᓄᑦ. ᐃᒥᖅᐸᒋᑦ ᐃᒥᕐᒥᑦ ᓂᓚᓕᒻᒥᑦ ᐊᒥᓱᐊᖅᑎᕐᓗᑎᓪᓗ ᐃᒥᖅᐸᒋᑦ (ᓲᕐᓗ 

ᐃᒥᕐᒥᑦ, ᐃᒥᒐᔅᓴᒥᑦ, ᑏᒥᓪᓘᓐᓃᑦ ᐃᓗᐊᖅᓴᐃᑎᓕᓐᓂᑦ). ᓄᕙᔅᓯᐅᑎᓂᑦ ᐅᖁᒻᒥᐊᒐᖅᐸᒋᑦ, 

ᖃᐅᓐᓇᐸᓪᓗᑎᑦ ᐅᕝᕙᓘᓐᓃᑦ ᓱᑲᖃᓐᖏᑦᑐᓂᑦ ᑎᓯᔪᓂᑦ ᐅᖁᒻᒥᐊᒐᖅᐸᓪᓗᑎᑦ.

ᐃᓱᒪᔅᓴᖅᓯᐅᕈᑎᖃᕆᑦ ᐊᔾᔨᒌᓐᖏᑦᑐᓂᑦ ᐃᑉᐱᒋᔾᔪᑎᒋᔭᓐᓂᑦ ᑲᒪᒋᔭᖃᕆᐊᖅ ᓯᒡᒐᓕᐊᑉ  

ᐊᓯᐊᓂ. ᐃᑲᔪᖅᑐᐃᓲᒥᑦ ᐅᖄᓚᕕᖃᕆᑦ. ᐃᒻᒥᓂ ᐅᖃᐅᑎᒋᐊᖅᐸᒋᑦ ᐅᖃᐅᓯᑦᑎᐊᕙᑎᒍᑦ 

(ᓲᕐᓗ, ᐃᓄᑦᑎᐊᕚᓘᔪᖓ ᐊᓈᓇᑦᑎᐊᕙᐅᓪᓗᖓᓗ. ᑕᒪᓐᓇ ᐱᔪᓐᓇᖅᑕᕋ. ᓯᕗᒧᓐᓂᐊᖅᑐᖓ).  

ᐃᒻᒥᓂᒃ ᕿᔅᓵᓕᖅᑎᑦᑕᐃᓕᒋᑦ. ᑲᔪᓯᐅᒪᒍᓐᓇᖅᑐᒦᒋᑦ ᐊᒻᒪᓗ ᐱᔪᓐᓇᖏᑦᑐᒦᓐᖏᓪᓗᑎᑦ. 

ᖃᓄᐃᓐᖏᑦᑐᖅ ᕿᔅᓵᓚᐅᖅᐸᓪᓗᑎᑦ, ᓂᓐᖓᐅᒪᓚᐅᖅᐸᓪᓗᑎᑦ ᐅᕝᕙᓘᓐᓃᑦ ᓇᓗᓕᐅᖅ-

ᑲᓂᕐᒦᓪᓗᓂ ᓯᒡᒐᓕᐊᖅᑐᕈᓐᓇᐃᓪᓕᓗᓂ. ᑕᒪᒃᑯᐊ ᐃᑉᐱᓐᓂᖓᓂᐅᔪᑦ ᐊᓂᒍᓛᖅᑐᑦ 

ᐱᓇᓱᐊᕈᓰᑦ ᐊᒥᓲᓐᖏᑦᑐᑦ ᐊᓂᒍᖅᑲᑕ.

ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ, ᑎᒦᑦ ᐊᓂᖅᓵᑐᒐᔅᓴᖃᕐᓂᖅᓴᐅᓕᓲᖅ ᐃᔾᔭᓐᖑᓇᕐᓂᖅ-

ᓴᐅᓕᖅᑐᓂ. ᐅᓪᓗᓄᑦ ᒪᕐᕉᓗᐊᒐᓛᓐᓄᒃ ᐃᔾᔭᓐᖑᓇᓱᖅ. ᐊᓃᖅᐸᒋᑦ ᐊᒻᒪᓗ 

ᓂᑯᕕᑲᐅᖅᑐᔭᐃᖅᓯᒪᕙᓪᓗᑎᑦ.

ᑕᖃᒪᓂᖅ ᐱᓇᓱᐊᕈᓰᓐᓄᒃ ᒪᕐᕉᓐᓄᑦ ᑎᓴᒪᓄᓪᓗᑭᐊᖅ ᐃᑉᐱᓐᓇᓲᖑᕗᖅ. ᓯᓂᑲᐃᓐ-

ᓇᖅᐸᒋᑦ ᐱᕕᖃᕋᐃᒍᕕᑦ ᐊᒻᒪᓗ ᐃᒻᒥᓂᒃ ᐊᔭᐅᓗᐊᖅᑕᐃᓖᑦ. ᐃᖅᑲᒪᕋᑖᕐᓗᑎᑦ 

ᑕᖃᒪᔫᔮᕈᕕᑦ, ᐃᖃᐃᓕᓴᖅᐸᒋᑦ 1 ᒥᓂᑦᒥᑦ 10 ᒥᓂᑦᒧᑦ (ᓲᕐᓗ ᑭᒡᒋᑕᕐᓗᑎᑦ ᐊᓪᓛᐸᓪ-

ᓗᑎᑦ ᑕᓖᒃᑭᒃ ᑲᓲᑎᕙᓪᓗᑎᒃ ᐅᕝᕙᓘᓐᓃᑦ ᑕᕝᕙᓂᔅᓴᐃᓐᓇᖅ ᐅᓪᓚᔅᓴᕋᕐᓗᑎᑦ 1 ᒥᓂᑦᒧᑦ  

ᓄᖅᑲᑲᐃᓐᓇᕐᓗᑎᑦ ᑲᔪᓯᒃᑲᓂᕐᓗᑎᓪᓗ, ᐊᓯᖏᓐᓂᓪᓗ). ᐃᒥᕐᒥᑦ ᐃᒥᕋᓚᑉᐸᒋᑦ. 

ᐋᖅᑭᐅᒪᓂᖅ ᓯᕗᕙᓯᑦᑎᐸᒻᒪᒍ.

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐸᕝᕕᓂᖅ 
 
 

ᓂᐊᖁᓐᖑᓂᖅ 
 
 

ᑳᓐᓂᖅ, ᖁᔮᕐᓂᖅ 

 
 
 
 

ᓯᓂᒡᒐᕐᓂᖅ,  

ᓯᓂᒍᓐᓇᐃᓕᐅᖅᑲᓂᖅ 
 
 

ᐸᕝᕕᓴᕋᐃᓐᓂᖅ,  

ᕿᓄᖓᓂᖅ, ᓱᑲᖓᓂᖅ 
 
 
 

ᐃᓱᒪᔅᓴᓯᐅᒡᒐᕐᓂᖅ 

 
 
 
 

ᑭᐱᓐᖑᓂᖅ 
 
 
 

ᓴᕝᕕᒃᑯᑦ ᓱᑲᖓᓂᖅ 
 

ᐃᑉᐱᒋᔾᔪᑎ ᓇᓗᓇᐃᔭᐃᔾᔪᑎ

ᐃᖃᐃᓕᓴᖅᐸᒋᑦ ᑕᓯᓴᕐᓗᒋᑦ ᓄᑭᑎᑦ. ᑎᒦᑦ ᐅᔾᔨᑐᑦᑎᐊᖅᐸᒍᒃ. ᐊᓂᖅᑎᕆᑦᑎᐊᐸᓪᓗᑎᑦ. 

ᐃᑲᔪᖅᑐᐃᔨᒥᑦ ᐅᖃᖃᑎᖃᖅᐸᓪᓗᑎᑦ. ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐱᔾᔪᑏᑦ 

ᐃᓱᒪᒋᕙᒃᑭᑦ. ᐃᒻᒥᓄᓪᓗ ᒥᐊᓂᕆᒋᐊᖅᐸᒋᑦ.

ᐅᕕᓂᓐᓂᐊᕆᑦ ᑎᓴᐃᖓᔪᒥᑦ. ᖃᓱᓴᕐᓗᑎᓪᓗ ᓴᐃᓕᔪᒦᒋᐊᕆᑦ. ᑳᐱᑐᕐᓂᑭᓪᓗᑎᑦ 

ᐃᒥᒐᕐᓂᑭᓪᓗᑎᓪᓗ. ᓂᐅᖅᑲᕐᓗᑎᑦ ᑏᒥᑦ ᐃᓱᕐᓂᑭᑦᑐᒥᑦ. ᖃᐳᖅᑎᕈᒻᒥᑦ ᓂᓪᓕᓇᕈᔪᑦᑐᒥᑦ 

ᓂᐊᖁᕐᓄᑦ ᐃᓕᓯᓗᑎᑦ.

ᓯᒡᒐᓕᐊᖅᑐᕈᓐᓇᐃᓕᓪᓗᓂ ᓯᒡᒐᓕᐊᖅᑐᕈᒪᓂᖅ ᑕᒻᒪᐅᑕᐅᔭᑉᐳᖅ ᓂᕆᔪᒪᓂᕐᒧᑦ. 

ᐱᓇᓱᐊᕈᓯᓄᑦ ᐊᒥᓱᑲᓪᓚᓐᓄᑦ ᑕᒪᓐᓇ ᐊᑐᕐᓇᖅᑐᖅ. ᐃᒥᕐᒥᑦ ᐃᒥᖅᐸᒋᑦ ᐊᒻᒪᓗ 

ᓱᑲᖃᓗᐊᓐᖓᑦᑐᓂᑦ ᐃᒥᒐᔅᓴᓂᑦ. ᓱᑲᖃᓗᐊᓐᖏᑦᑐᓂᑦ ᐅᖅᓱᖃᓗᐊᓐᖏᑦᑐᓂᑦ ᓂᕿᓂᑦ 

ᐊᑐᐃᓐᓇᖃᖅᐸᒋᑦ (ᐱᕈᖅᑐᖅ ᓴᓗᕆ, ᐅᑲᓕᐅᑉ ᓂᕿᖏᑦ, ᓂᐊᖃᐅᔭᖅ ᐳᕆᐊᑦᓱ ᐊᒻᒪᓗ 

ᒪᑕᖃᓐᖏᑦᑐᓂᑦ ᖃᒐᖅᑎᒐᓐᓂᑦ ᐹᑉᑯᐊᓐ). ᑕᒧᐊᔭᖃᕆᑦ ᑯᒃᑮᔭᐃᑎᒥᑦ, ᖃᐅᓐᓇᕐᒥᑦ, 

ᓂᓚᒥᑦ ᐅᕝᕙᓘᓐᓃᑦ ᕕᐊᓄ ᓴᐅᓂᓂᑦ. ᓱᑲᖃᒡᒐᖅᑐᓂᑦ ᑎᓯᔪᓂᑦ ᐅᖁᒻᒥᐊᒐᖅᐸᒋᑦ.

ᓯᓂᒍᓐᓇᐃᓕᐅᖅᑲᓂᖅ ᐊᒻᒪᓗ ᓯᓐᓇᑐᕐᓂᖅ ᓯᒡᒐᓕᐊᖅᑐᖅᑐᓂ ᐃᓚᒋᔭᐅᕗᖅ ᓯᒡᒐᓕᐊᖅ-

ᑐᕈᓐ ᓇᐃᓪᓕᓂᕐᒧᑦ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᐊᑕᓂᐊᖅᑰᖅᑐᓂ. ᐅᕕᓂᓐᓂᐊᖁᓇᖅᑐᖅ 

ᐆᓇᖅᑐᒥᑦ, ᑳᐱᑐᔾᔭᐃᖅᓯᒪᓂᖅ 6 ᓯᕿᓐᖑᔭᖅ ᐅᖓᑖᓄᑦ, ᑎᓴᐃᖓᔪᒥᑦ ᐃᒻᒧᑐᕐᓂᖅ, 

ᐊᓂᖅᑎᕆᓕᒻᒪᔅᓴᓂᖅ ᐊᒻᒪᓗ ᑏᑐᕐᓂᖅ ᑳᒧᒦᒧᑦ ᐃᓐᓇᖅᑎᓚᐅᓐᖏᓂᕐᓂᑦ ᐱᐅᕗᖅ.

ᑎᒦᑦ ᓯᒡᒐᓕᐊᑉ ᓇᕐᓚᒍᑎᖓᓂᑦ ᑲᔾᔮᑎᓪᓗᒍ ~ ᓇᕐᓚᒍᑎ ᕿᑦᑕᐃᖓᓇᖅᑯᖅ. ᐃᒪᐃᒍᓐ  

ᓇᖅ ᑯᑎᑦ ᐅᐃᒻᒪᔅᓴᕋᐃᓐᓂᖅᓴᐅᓗᑎᑦ, ᕿᓄᓐᖓᔅᓴᕋᐃᓪᓗᑎᑦ ᐊᒻᒪᓗ ᓱᑲᖓᓗᑎᑦ. 

ᐱᓇᓱᐊᕈᓰᓐᓄᒃ ᒪᕐᕉᓐᓄᒃ ᑕᒪᓐᓇ ᐊᑐᕈᓐᓇᖅᑲᑦ. ᐊᓂᖅᑎᕆᓕᒻᒪᔅᓴᕙᒋᑦ, ᐃᖃᐃᓕᓴᖅ-

ᐸᓪᓗᑎᑦ, ᓄᑭᑎᑦ ᑕᓯᓴᖅᐸᓪᓗᒋᑦ, ᓯᒡᒐᓕᐊᖅᑐᓇᓐᖏᑦᑐᒥᑦ ᖃᐅᓐᓇᐸᓪᓗᑎᑦ ᐅᕝᕙᓘᓐᓃᑦ 

ᑳᐱᑐᔾᔭᐃᖅᓯᒪᕙᓪᓗᑎᑦ, ᑏᒦᓪᓘᓐᓃᑦ ᐃᒥᒐᕐᒥᓘᓐᓃᑦ ᕿᑦᑕᐃᖓᔾᔪᑎᓕᓐᓂᑦ.

ᓯᒡᒐᓕᐊᑉ ᓇᕐᓚᒍᑎᖓ ᕿᑦᑕᐃᖓᓇᖅᑐᖃᕐᖓᑦ - ᓇᕐᓚᒍᑎ ᕿᑦᑕᐃᖓᓇᖅᑐᖅ. 

ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ, ᑎᒦᑦ ᐱᓇᓱᐊᕈᓯᓄᑦ ᐊᒥᓲᓐᖏᑦᑐᓄᑦ ᐃᓂᓪᓚᔅᓴᕆᐊᑐᕗᖅ. 

ᓱᓕᕆᕙᑦᑕᑎᑦ ᐊᓯᔾᔨᕐᓗᒋᑦ, ᐊᓃᕋᓯᔮᑉᐸᓪᓗᑎᑦ, ᑐᓴᕋᓐᓈᐸᓪᓗᑎᑦ ᐃᓐᖏᖅᑐᓂᑦ,  

ᑕᓚᕖᓴᑉᐸᓪᓗᑎᑦ, ᐃᖃᐃᓕᓴᕐᓂᖅᓴᐅᕙᓪᓗᑎᑦ ᐊᒻᒪᓗ ᓂᐅᖅᑲᔭᐃᖅᓯᒪᕙᓪᓗᑎᑦ 

ᕿᑦᑕᐃᖓᓇᖅᑐᓕᓐᓂᑦ. ᓱᓕᕆᔾᔭᐃᖅᓯᒪᕙᒋᑦ ᓯᕕᑐᔪᒃᑯᑦ ᐃᓱᒪᔅᓴᖅᓯᐅᕆᐊᑐᓇᖅᑐᓂᑦ.

ᓯᒡᒐᓕᐊᑦ ᐃᓇᖏᖅᓯᔪᓐᓇᖅᑐᑦ ᐱᖃᓐᓇᕆᔭᑦᑎᓐᓂᑦ. ᓯᒡᒐᓕᐊᖅᑐᕈᓐᓇᐃᓪᓕᒍᕕᑦ 

ᓲᕐᓗᓕ ᐱᖃᑏᖅᑐᑎᑦ. ᑭᐱᓐᖑᓕᕋᐃᒍᕕᑦ ᐃᑲᔪᖅᑎᒋᔭᓐᓄᑦ ᐅᖄᓚᕙᒋᑦ. 

ᓱᓕᕆᕙᓪᓗᑎᑦ. ᓄᕕᖅᓴᕐᓗᑎᑦ, ᒥᖅᓱᕐᓗᑎᑦ ᐅᕝᕙᓘᓐᓃᑦ ᑐᓴᕋᓐᓈᑕᓐᓄᑦ ᐃᓐᖏᐅᓯᓂᑦ 

ᐃᓐᖏᖃᑎᒋᓗᒋᑦ.

ᓴᕝᕕᒃᑯᑦ ᓱᑲᖓᓂᖅ ᐱᔾᔪᑕᐅᔪᓐᓇᖅᑯᖅ ᑎᒥᑉ ᓱᑲᖓᓂᖓᓄᑦ ᐅᕝᕙᓘᓐᓃᑦ ᓄᑭᑎᑦ 

ᐋᓐᓂᐊᓪ ᓗᑎ ᖁᐃᖅᓱᓂᓐᓄᑦ. ᐳᕙᑎᑦ ᓄᕙᒻᒥᑦ ᓱᕈᕐᓂᓪᓗ ᐲᔭᐃᒻᒪᑕ ᑖᒃᑯᐊ ᖁᐃᖅ-

ᓱᓇᖅ ᑐᑎ. ᐳᕙᑎᓪᓗ ᐊᓂᖅᑎᕆᑦᑎᐊᓂᕐᒥᑦ ᐃᓕᑦᑐᐸᓪᓕᐊᓪᓗᑎ. ᓴᕝᕕᒃᑯᑦ ᓱᑲᖓᓂᖅ 

ᐅᓪᓗᓄᑦ ᐊᒥᓱᑲᓪᓚᓐᓂᑦ ᐊᑐᕐᓇᖅᑯᖅ. ᐋᓐᓂᓇᖅᑐᒥᑦ ᐃᑉᐱᒋᓇᖅᑯᖅ, ᐆᓐᓂᐊᓇᖅᑐᓂᓗ 

- ᓲᕐᓗᓕ ᓱᒃᑲᓕᔪᑐᑦ ᐅᓪᓚᑦᑐᓂ. ᐅᐃᒻᒪᑦᑕᐃᓖᑦ. ᐊᑲᐃᓪᓕᐅᕈᑎ ᐊᓂᒍᓛᕐᒥᔪᖅ.



ᖃᓄᐃᓐᓇᖅᑲ ᓯᒡᒐᓕᐊᖅᑐᕈᓐᓇᐃᓪᓕᓗᓂ  

(ᓄᖅᑲᖅᑐᓂ ᐃᑉᐱᒋᔾᔪᑎᑦ) ᑲᔪᓯᐅᒪᔪᖅ

ᐊᐃᑦᑑᑎ 5

ᐊᐃᑦᑑᑎᑦ

ᐱᓕᕆᓂᖅ 4:

34



ᓯᒡᒐᓕᐊᑉ ᓇᓚᒍᑎᖓᓂᖅ ᐃᓇᖏᖅᓯᔾᔪᑎᑦ

ᐅᑯᐊ ᐄᔭᒐᐃᑦ ᑎᒥᒥᑦ ᐃᓗᐊᖅᓴᐃᓲᑦ ᓯᒡᒐᓕᐊᑉ 

ᓇᕐᓚᒍᑎᖓᓂᑦ ᐃᓗᓕᖃᖅᑐᑎ ᑭᓯᐊᓂᓕ ᐋᓐᓂᕐᓇᕋᑎ 

ᑎᒥᒧᑦ. ᐃᒪᐃᓐᓇᖅᐳᑦ ᐄᔭᒐᐃᑦ ᐃᑲᔪᖅᑐᐃᒍᓐᓇᖅᑐᑦ 

ᑎᒥᐅᑉ ᐱᔪᒪᔭᖏᓐᓂᑦ ᖃᓄᐃᒍᑎᓂᑦ. ᑕᒪᒃᑯᐊ ᐊᑐᕐᓗᒋᑦ 

ᓯᒡᒐᓕᐊᖅᑐᕈᓐᓇᖏᑦᑑᔪᓐᓇᕐᓂᕆᒐᔭᖅᑕᐃᑦ ᖁᕝᕙᓯᒃᑲᔭᖅᑐᖅ. 

ᐊᑐᑦᑎᐊᕈᕕᒋᑦ, ᓯᒡᒐᓕᐊᖅᑐᕈᓐᓇᐃᓪᓕᒍᑏᑦ ᐃᑲᔫᑎᕗᑦ. 

ᐃᑉᐱᒋᔾᔪᑎᒋᔭᑎᑦ ᐊᔾᔨᒌᔅᓴᐃᓐᓇᕈᓐᓇᖏᑦᑐᑦ. ᐅᑯᐊ 

ᑐᑭᓯᒋᐊᕈᑏᑦ ᐃᑲᔪᖅᑐᐃᔪᓐᓇᖅᑯᑦ ᐃᓱᒪᓕᐅᕈᑎᒋᔭᓐᓂᑦ 

ᓇᓪᓕᐊ ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐃᑲᔫᑎ 

ᐱᐅᒋᓂᖅᐹᕆᒐᔭᕐᒪᖔᖅᐱᐅᒃ.

ᑭᓲᒻᒪᑕ ᓇᓪᓕᐅᒃᑯᒫᓕᖅᓱᖅᑕᐅᓯᒪᓐᖏᑦᑐᑦ 

ᐃᓗᓯᓕᕆᓂᕐᒧᑦ ᐃᑲᔫᓯᐊᑦ?

ᖃᐅᔨᒋᐊᕆᑦ ᓄᓇᓕᓐᓂᑦ ᓇᓪᓕᐅᒃᑯᒫᓕᖅᓱᖅᑕᐅᓯᒪᓐᖏᑦᑐᑦ 

ᐃᓗᓯᓕᕆᓂᕐᒧᑦ ᐃᑲᔫᓯᐊᓂᑦ ᐃᖅᑲᓇᐃᔭᖅᑎᓯᓐᓂᑦ 

ᑭᓲᓂᖏᓐᓂᑦ ᑐᑭᓯᒋᐊᕐᓗᑎᑦ.

• ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᖃᐅᓐᓇᖅ 2 

ᒥᓕᒍᕌᒻ ᐊᒻᒪᓗ 4 ᒥᓕᒍᕌᒻ ᐊᑐᐃᓐᓇᐅᒪᑎᑕᖅ 

ᑭᓪᓕᖃᖅᑎᑕᐅᓪᓗᓂ 945 ᖃᐅᓐᓇᑦ ᐊᕐᕌᒍᒧᑦ.

• ᓯᒡᒐᓕᐊᒧᑦ ᓇᕐᓚᒍᑎ ᐅᖁᒻᒥᐊᒐᖅ ᐊᑐᐃᓐᓇᐅᒪᑎᑕᖅ 

ᑭᓪᓕᖃᖅᑎᑕᐅᓪᓗᓂ 945 ᐅᖁᒻᒥᐊᒐᑦ ᐊᕐᕌᒍᒧᑦ.

• ᓵᒻᐱᒃᔅ 0.5 ᒥᓕᒍᕌᒻᔅ ᐊᒻᒪᓗ 1 ᒥᓕᒍᕌᒻ ᐄᔭᒐᖅ 

ᐊᑐᐃᓐᓇᐅᒪᑎᑕᖅ ᑭᓪᓕᖃᖅᑎᑕᐅᓪᓗᓂ 165-ᓄᑦ  

ᐄᔭᒐᕐᓄᑦ ᐊᕐᕌᒍᒧᑦ. ᐊᕐᕌᒍ ᐱᒋᐊᕐᕕᖃᓲᖅ 

ᐄᔭᒐᖅᑖᕐᕕᒋᒋᐊᓐᖓᑕᓐᓂᑦ.

• ᓴᐃᐹᓐ 150 ᒥᓕᒍᕌᒻᔅ ᐊᑐᐃᓐᓇᐅᒪᑎᑕᖅ ᐄᔭᒐᖅ 

ᐊᑐᐃᓐᓇᐅᒪᑎᑕᖅ ᑭᓪᓕᖃᖅᑎᑕᐅᓪᓗᓂ 180 ᐄᔭᒐᑦ 

ᐊᕐᕌᒍᒧᑦ.

• ᓯᒡᒐᓕᐊᑉ ᓇᓚᒍᑎᖓᓂᑦ ᓂᐱᑎᒐᖅ ᓴᓐᖏᓕᕇᑦᑐᑎ 

ᐊᒥᓲᓂᖏᑦ ᓂᐱᑎᒐᑦ ᐊᕐᕌᒎᑉ ᐃᓗᐊᓂ ᐃᒪᐃᑉᐳᑦ:

• ᕼᐊᐱᑐᕉ 84 ᓂᐱᑎᒐᑦ;

• ᓂᑯᑑᒻ 70 ᓂᐱᑎᒐᑦ;

• ᓂᑯᑐᕉ 70 ᓂᐱᑎᒐᑦ.

• ᓯᒡᒐᓕᐊᑉ ᓇᕐᓚᒍᑎ ᓂᐅᖅᑐᒐᖅ 10 ᒥᓕᓖᑕ 

ᐊᑐᐃᓐᓇᐅᒪᑎᑕᖅ ᑭᓪᓕᖃᖅᑎᑕᐅᓪᓗᓂ 945 

ᐊᕐᕌᒎᑉ ᐃᓗᐊᓂ. ᐊᕐᕌᒍ ᐱᒋᐊᕐᕕᓕᒃ ᐅᓪᓗᕐᒥᑦ 

ᐄᔭᒐᖅᑖᖅᑎᑕᐅᕕᒋᒋᐊᓐᖓᑕᓐᓂᑦ.

ᓵᒻᐱᒃᔅ 

ᓇᕐᓚᒍᑎᖃᓐᖏᑦᑐᖅ ᐄᔭᒐᖅ  

ᐊᑦᑐᐃᓲᖅ ᖃᕋᓴᕐᒥᑦ  

ᓯᒡᒐᓕᐊᒍᓗᐊᕈᓐᓃᕈᑎ  

ᐊᒻᒪᓗ ᐱᔪᒪᓪᓕᖅᓯᒪᓂᕐᒧᑦ  

ᐃᑉᐱᒋᑎᒥᑦ. ᑕᐃᒪᓗ  

ᖁᕕᐊᓇᕈᑎᖓᓂᑦ  

ᓯᒡᒐᓕᐊᖅᑐᕐᓂᐅᑉ  

ᐊᖅᐸᓯᑦᑎᓲᖏᑦ.  

ᑖᒃᑯᐊ ᐃᑲᔪᖅᑐᐃᑦᑎᐊᕈᑏᑦ  

ᑕᐃᒫᓪᓗᐊᖅ ᓯᒡᒐᓕᐊᖅ  

ᓇᕐᓚᒍᑎᖓᑦ  

ᑕᐃᒪᐃᑎᑦᑎᓲᖑᑎᓪᓗᒍ. 

ᓇᕐᓚᓇᖅᑐᒧᑦ ᖃᐅᓐᓇᖅ 

ᓴᒃᑯᔅᓯᓲᖅ ᓇᕐᓚᓇᖅᑐᒥᑦ ᐃᕝᕕᑦ  

ᐊᐅᖓᒍᑦ ᐊᖅ-ᑯᑎᖃᖅᑐᓂ  

ᖃᓂᖅᐱᑦ ᐃᑭᐊᖓᓄᑦ. ᑕᐃᒪᓗ  

ᖃᐅᓐᓇᖅ ᑕᒧᐊᒋᐊᑐᒋᕗᖅ  

ᐊᔾᔨᐅᖏᑦᑐᒥᑦ. ᓘᑦᑖᑦ  

ᐄᔭᒐᓕᕆᔨᓘᓐᓃᑦ ᐊᐱᕆᒍᒃ  

ᖃᓄᖅ ᑕᒧᐊᒋᐊᑐᒻᒪᖔᑕ.  

ᐅᓪᓗᕐᒥᑦ ᐊᑕᐅᓯᕐᒥᑦ ᖃᐅᓐ- 

ᓇᕈᓐᓇᖅᑯᑎᑦ ᓯᒡᒐᓕᐊᖅᑐᓇᓐ- 

ᖏᑦᑐᒥᑦ ᑎᓴᒪᐅᔪᖅᑐᑦ  

ᐊᑕᐅᓯᕐᒥᑦ ᖁᓕᓪᓗ ᒪᕐᕉᓐᓄᒃ  

ᐊᒥᓲᑎᒋᔪᓂᑦ.

ᓇᓗᓇᐃᔭᐃᔾᔪᑎ ᐃᑲᔫᑎᔪᑦ ᐊᑲᐃᓪᓕᐅᕈᑎᑦ ᐃᑉᐱᓐᓂᕈᑏᑦ

ᐅᓇ ᐄᔭᒐᖅ 

ᓇᕐᓚᒍᑎᖃᓐᖏᑦᑐᖅ  

ᐊᒻᒪᓗ ᐊᔪᓕᐅᖅᑲᓇᕋᓂ. 

ᓯᒡᒐᓕᐊᒥᑦ ᓇᕐᓚᓇᖅᑐᖅ 

ᓄᖅᑲᐅᒥᑎᑦᑎᓲᖅ ᑎᒥᐅᑉ 

ᐃᑉᐱᒋᐅᑎᒋᒐᔭᖅᑕᖏᓐ-ᓂᑦ 

ᐊᒻᒪᓗ ᐱᔪᒪᓂᕆᔭᖏᓐᓂᑦ. 

ᐊᑐᒐᕐᓂᖅᑐᑯᓘᕗᖅ. 

ᓯᒡᒐᓕᐊᖅᑐᕈᒪᓕᕋᐃᒍᕕᑦ 

ᖃᐅᓐᓇᖅᐸᒋᑦ. ᖃᓃᑦ 

ᓱᔭᔅᓴᖃᓲᖑᕗᖅ.

ᐄᔭᒐᖅᑐᑦ ᐱᖅᑯᓯᕆᔭᖏᓐ- 

ᓂᑦ ᐊᓯᔾᔩᓯᒪᓂᕋᐃᕗᑦ, 

ᐃᒻᒥᓃᕈᒪᓂᕐᒥᑦ,  

ᕿᔅᓵᓂᕐᒥᓪᓗ ᑖᒃᑯᓂᖓ 

ᐄᔭᒐᖅᑎᓪᓗᒋᑦ. ᐃᓄᐃᑦ 

ᐃᒻᒥᓃᕈᒪᓂᖃᓲᑦ 

ᐃᓱᒪᒥᒎᕈᑎᓖᓪᓗ ᑖᒃᑯᓂᖓ 

ᐄᔭᒐᖁᔭᐅᓐᖏᓚᑦ.  

ᐄᔭᒐᖅᑐᑦ ᓄᖅᑲᕋᓱᑦᑐᑦ 

ᐱᓇᓱᐊᕈᓯᓄᑦ 12-ᓄᑦ 

ᐄᔭᒐᕆᐊᑐᕗᑦ. 

 

ᓯᒡᒐᓕᐊᖅᑐᕈᓐᓇᐃᓪᓕᒍᑎ 

ᖃᐅᓐᓇᖅ ᐱᖁᔭᐅᓐᖏᑦᑐᖅ 

ᑭᒍᑎᓐᖑᐊᓕᓐᓄᑦ ᐊᒻᒪᓗ 

ᑭᒍᑎᓕᕆᔭᐅᕋᑖᕐᓂᑯ-

ᓄᑦ. ᐃᓕᑦᑕᕆᐊᖃᖅᑯᑎᑦ 

ᑕᒧᐊᒍᓯᕐᒥᑦ ᐊᑑᑎᖃᕐ-

ᓂᐊᖅᑲᑦ. ᑕᑎᖃᓕᕈᓐᓇᖅᑯᑎᑦ 

ᖃᐅᓐᓇᕐᒥᑦ ᖃᐅᓐᓇᐃᓇᖅ-

ᐸᒃᑯᕕᑦ ᐅᕝᕙᓘᓐᓃᑦ 

ᖃᐅᓐᓇᑯᑖᑉᐸᒃᑯᕕᒋᑦ. 

 

ᐄᔭᒐᕐᓗᒋᑦ ᑖᒃᑯ ᐃᔾᔭᓐᖑᓇᖅᑯᑦ, 

ᑕᑦᑐᐃᓇᖅᑐᑎ, ᑕᖃᒪᓇᖅᑯᑦ 

ᐊᒻᒪᓗ ᓯᓂᑲᒻᒪᓇᖅᑐᑎ. 

ᖃᓄᐃᒍᑎᒃᑲᓐᓃᑦ ᐅᑯᓂᖓ  

ᐃᓚᓕᐅᔾᔨᕗᖅ: ᓂᓕᕋᓚᓐ-

ᓇᖅᑐᑦ, ᓈᕐᓗᓇᖅᑐᑎ, ᖃᓂᖅ  

ᓴᓗᐊᖅᑐᓂ, ᓂᐊᖁᓐᖑᓇᖅᑐᑦ, 

ᓂᕆᓱᕋᕐᓂᖅ, ᐅᕕᓂᕐᓗᓐᓂᖅ, 

ᐊᒻᒪᓗ ᑭᒍᑎᑦ ᐃᓂᖃᕐᕕᖏᑦ 

ᐳᓪᓕᓲᖑᓪᓗᑎ. 

 

 

 

ᐃᓚᖏᑦ ᐃᑉᐱᒋᔾᔪᑎᒋᔪᓐ-

ᓇᖅᑕᑎᑦ ᓯᒡᒐᓕᐊᖅᑐᕈᓐ-

ᓇᐃᓪᓕ-ᓂᕐᒧᑦ ᖃᐅᓐᓇᕐᒥᑦ  

ᐅᑰᕗᑦ ᖃᓂᑦ ᑐᖅᑯᔮᓪᓘᓐᓃᑦ  

ᒪᐃᓪᓗᓂ, ᑭᒍᑎᕐᓗᓕᕐᓇᖅ-

ᑐᖅ, ᓂᔅᓵᓐᓂᖅ ᐊᒻᒪᓗ 

ᐃᒥᕈᓱᓕᕐᓇᖅᑐᓂ.

ᓯᒡᒐᓕᐊᑉ ᓇᕐᓚᒍᑎᖓᓄᑦ  

ᓂᐅᖅᑐᒐᖅ ᓯᒡᒐᓕᐊᑉ  

ᓇᕐᓚᒍᑎᖓᓄᑦ ᓂᐅᖅᑐᒐᖅ  

ᓯᒡᒐᓕᐊᖑᔮᖅᑯᖅ. ᐴᖃᖅ  

ᑯᖅ ᐃᓗᓕᓕᒻᒥᑦ ᓇᕐᓚᒍᑎᒥᑦ.  

ᓂᐅᕈᕕᐅᒃ, ᓇᕐᓚᒍᑎᑉ  

ᐃᑦᑎᖓ ᖃᓂᓐᓄᑦ ᑐᖅᑯᔮᓐ- 

ᓄᓪᓗ ᑎᑭᐅᒪᒐᔭᖅᑐᖅ.  

ᓇᕐᓚᒍᑎ ᐳᕙᓐᓄᑦ  

ᑎᑭᐅᒪᒐᔭᓐᖏᑦᑐᖅ  

ᓯᒡᒐᓕᐊᑎᑐᑦ. ᑕᐃᒪᐃᓐ- 

ᓂᖓᓄᑦ, ᓇᕐᓚᒍᑎᑉ  

ᓱᕐᕋᐅᑎᓇᕋᔭᓐᖏᑦᑐᖅ  

ᓯᒡᒐᓕᐊᑉ ᓇᕐᓚᒍᑎᖓᑎᑐᑦ. 

 
 
 
 
 
 

ᓇᕐᓚᒍᑎᒧᑦ ᓂᐱᑎᒐᖅ 

ᓂᐱᑎᒐᖅ ᓴᒃᑯᐃᓲᖅ  

ᓇᕐᓚᒍᑎᒥᑦ ᑎᒥᒧᑦ,  

ᐅᕕᓂᒃᑯᑎᒍᑦ. 

 
 
 
 
 
 
 

ᓴᐃᐹᓐ ᑖᓐᓇ ᓘᑦᑖᒧᑦ  

ᐄᔭᒐᖅᑖᖅᑎᑕᐅᓲᖅ ᖃᕋᓴᐅᑉ  

ᐃᓱᒪᔾᔪᓯᖓᓂᑦ ᐊᓯᔾᔩᓲᖅ  

ᓯᒡᒐᓕᐊᑉ ᓇᕐᓚᒍᑎᖓᓂᑦ.   

ᓯᒡᒐᓕᐊᖅᑐᓂᕐᒥᑦ ᒪᒪᕈᓐ- 

ᓃᑎᑦᑎᓲᖅ ᐊᒻᒪᓗ  

ᑲᔾᔮᖏᓐᓂᖅᓴᐅᓇᖅᑐᖅ  

ᓯᒡᒐᓕᐊᖅᑐᓲᑦ  

ᓯᒡᒐᓕᐊᖅᑐᕐᓂᖏᓐᓂᑦ  

ᐊᓯᔾᔩᕙᓪᓕᐊᓪᓗᑎ.

ᓇᓗᓇᐃᔭᐃᔾᔪᑎ ᐃᑲᔫᑎᔪᑦ ᐊᑲᐃᓪᓕᐅᕈᑎᑦ ᐃᑉᐱᓐᓂᕈᑏᑦ

ᓂᐅᖅᑐᒐᖅ ᐃᔾᔪᐊᖅᓯᔪᖅ 

ᐊᐅᓚᓂᕐᒥᑦ ᐊᒡᒐᒻᒥᑦ ᖃᓂᕐᒧᑦ 

ᓯᒡᒐᓕᐊᑎᑐᑦ. ᓄᖅᑲᕋᓱᐊᖅᑐᑦ 

ᐃᓱᒪᖅᓱᖅᑯᑦ ᖃᑦᑎᐊᑎᕐᓗᑎ 

ᓂᐅᖅᑐᒐᕐᒥᑦ ᐊᑐᕋᔭᒻᒪᖔᕐᒥ. 

ᓯᒡᒐᓕᐊᑉ ᓇᕐᓚᒍᑎᖓᓂᑦ 

ᐊᑦᑎᔅᓯᑎᑦᑎᓲᖑᕗᖅ 

ᓯᒡᒐᓕᐊᖅᑐᕈᒪᓂᕐᒥᑦ 

ᐊᒻᒪᓗ ᐸᕝᕕᒍᓱᓐᓂᕐᒥᑦ. 

ᐃᑲᔫᑎᖃᑦᑎᐊᖁᓪᓗᒍ, 

ᓂᐅᖅᑐᒐᖅ ᐱᖓᓲᔪᖅᑐᕐᓗᒍ 

ᐅᓪᓗᕐᒥ ᐊᑐᕆᐊᑐᕙᑦ 

ᐱᓇᓱᐊᕈᓯᓄᑦ ᐱᖓᓱᓂᑦ 

- ᖁᓕᓪᓗ ᒪᕐᕉᓪᓗ 

ᐱᓇᓱᐊᕈᓯᓄᑦ.

ᐊᑐᒐᕐᓂᖅᑐᖅ. ᓂᐱᑎᒐᖅ 

ᐅᓪᓛᒃᑯᑦ ᓂᐱᑎᒃᑯᕕᐅᒃ 

ᐃᖅᑲᐅᒪᑦᑎᒋᐊᑐᓐᖏᑦᑐ-

ᑎᑦ ᑭᖑᓂᐊᒍᑦ. ᓈᒻᒪᑦᑐᒥᑦ 

ᐃᓗᒻᒧᑦ ᓇᕐᓚᒐᕐᒥᑦ ᐊᐅᒻᒧᑦ 

ᐃᑦᑎᖃᖅᑎᑎᒻᒪᑦ. ᑕᐃᒫ 

ᑕᒡᒐ ᑲᔾᔮᓗᐊᕐᓇᖏᑦᑐᖅ 

ᓯᒡᒐᓕᐊᒥᑦ. 

 

 

ᓴᐃᐹᓐ ᐊᑦᑎᔅᓯᑎᑦᑎᓲᖅ 

ᐃᑉᐱᓐᓂᐊᒍᑕᐅᔪᓐᓇᖅᑐ-ᓂᑦ 

ᓯᒡᒐᓕᐊᖅᑐᕈᓐᓃᓂᕐᒧᑦ  

ᐊᒻᒪᓗ ᓯᒡᒐᓕᐊᒍᓐᖏᓂᖅ- 

ᓴᐅᓂᕐ-ᒧᑦ. ᑕᑎᒌᓐᓇᓕᕋᔅ- 

ᓴᐅᖏᑦᑐᖅ. ᐃᑲᔪᖅᑐᐃᓲᖅ 

ᐃᓄᓐᓂᑦ ᓯᕕᑐᔪᒃᑯᑦ 

ᓯᒡᒐᓕᐊᖅᑐᖃᑦᑕᖅᓯᒪᔪᑦ.

ᓂᐅᖅᑐᒐᕐᒥᑦ ᑕᑎᖃᓕᕈᓐ-

ᓇᖅᑯᑎᑦ. ᓂᐅᖅᑐᒐᖅ 

ᐊᑑᑎᑦᑎᐊᕈᓐᓇᖏᑦ-ᑐᖅ 

ᓂᓪᓚᓱᓐᓂᓕᒻᒥᑦ 10-

ᒥᑦ. ᐊᑲᕐᕆᒐᔭᓐᖏᑦᑐᖅ 

ᐊᑐᕆᐊᔅᓵᕈᕕᐅᒃ ᐅᑭᐅᖅ-

ᑕᖅᑐᒥᑦ ᐅᑭᐅᒃᑯᑦ. 

ᐃᒥᔾᔭᐃᖅᓯᒪᕙᒋᑦ 

ᐳᓪᓚᓇᖅᑐᓕᓐᓂᑦ (ᓲᕐᓗ 

ᑳᐱ, ᐃᒥᒐᔅᓴᖅ ᐊᒻᒪᓗ 

ᐃᒥᒐᕐᒥᑦ) ᓂᐅᖅᑐᒐᕐᒥᑦ 

ᐊᑐᓚᐅᓐᖏᓂᓐᓂᑦ 

ᑭᖑᓂᐊᒍᓪᓘᓐᓃᑦ 15 

ᒥᓂᔅᓯᒥᑦ. ᐃᒥᕈᕕᒋᑦ ᓇᓪᓕᐊ  

ᓯᕗᕐᖓᒍᑦ ᑭᖑᓂᑦᑎᐊᖓᒍᓪ-

ᓘᓐᓃᑦ ᓇᕐᓚᒍᑎ ᓈᓐᓄᑦ 

ᐃᕐᕈᖅᑕᐅᒐᔭᖅᑐᖅ ᖃᓂᓐᓄᑦ 

ᐅᓂᒐᓂ. 

 

 

ᓂᐱᑎᒐᖅ ᐊᑐᖁᓇᓐᖏᑦᑐᖅ 

ᐅᕕᓂᕐᓘᑎᖃᕈᕕᑦ 

ᐅᕝᕙᓘᓐᓃᑦ ᓈᒻᒪᒋᓐ-

ᖏᑕᖃᕈᕕᑦ ᓂᐱᑎᒐᕐᓂᑦ.  

ᖃᓂᕐᓂᑦ ᓱᔭᔅᓴᖃᖅᑎᑦ-

ᑎᓇᓐ-ᖏᒻᒪᑦ. ᐊᔪᓕᐅᖅ-

ᑲᕕᒋᔪᓐᓇᖅᑕᐃᑦ 

ᐊᑯᓂᐊᓗᐊᖅᑐᖅ 

ᐊᑐᕐᓂᕈᕕᐅᒃ.

ᓴᐃᐹᓐ ᐃᑲᔫᑎᓐᖏᓂᖅᓴᐅᖅ 

ᒪᒃᑯᓂᖅᓴᓂᑦ ᓯᒡᒐᓕᐊᖅ- 

ᑐᓲᓂᑦ. ᖃᐅᑕᒫᑦᑎᐊᖅ 

ᐃᖅᑲᐅᒪᒋᐊᑐᕗᑎᑦ 

ᐄᓯᒋᐊᖃᕐᓂᕐᓂᑦ. 

ᐱᓇᓱᐊᕈᓯᓄᑦ ᑎᓴᒪᓄᑦ 

ᐄᔭᒐᕆᐊᑐᓇᖅᑐᖅ ᓴᐃᐹᓐ 

ᐃᑉᐱᒋᕙᓪᓕᐊᓕᕐᓂ-ᐊᕐᓗᒋᑦ 

ᐊᓯᔾᔨᕐᓂᑦ.

 

 

 

 

ᐃᑉᐱᒋᔾᔪᑎᒋᔪᓐᓇᖅᑐᑦ 

ᓂᐱᑎᒐᕐᒥᑦ ᐅᖏᓚᓐᓂᖅ, 

ᐊᐅᐸᖅᓯᓂᖅ, ᐆᓐᓂᐊᕐᓂᖅ 

ᐅᕝᕙᓘᓐᓃᑦ ᐅᕕᓂᕐᓗᓕᕐᓂᖅ.

ᓴᐃᐹᓐᒥᑦ ᐃᑉᐱᓐᓂᕈᑕᐅᔪᑦ 

ᐆᒻᒪᔾᔭᕆᓐᓂᖅ, ᓯᕘᕋᓂᖅ, 

ᓯᓂᒍᓐᓇᐃᓕᐅᖅᑲᓂᖅ, 

ᐅᐃᒪᔮᕐᓂᖅ, ᑕᑦᑐᐃᓂᖅ, 

ᖄᓐᖏᓐᓂᖅ, ᖃᓂᖅ ᓴᓗᐊᖅ  

ᑐᓂ, ᐃᔾᔭᓐᖑᓂᖅ ᐊᒻᒪᓗ 

ᐅᖁᒪᐃᓐᓂᑭᓐᓇᖅᑐᓂ. 

ᐊᓯᖏᑦ ᐃᑉᐱᒋᔾᔪᑕᐅᔪᑦ 

ᐊᖏᓂᖅᓴᐅᔪᓐᓇᖅᑐᑦ ᓲᕐᓗ 

ᓇᓗᓕᐅᖅᑲᓂᖅ, ᐆᒻᒪᑎᐅᑉ 

ᑎᓪᓕᕐᓂᖓ ᐊᑲᐃᓪᓕᐅᖅᑐᖅ 

ᐊᒻᒪᓗ ᐊᔅᓱᐊᓗᒃ ᓂᐊᖁᓐ  

ᖑᓂᖅ. ᑕᐃᒪᐃᒃᑯᕕᑦ, ᓴᐃᐹᓐ 

ᓄᖅᑲᐅᑎᒋᐊᓖᑦ ᓘᑦᑖᓪᓗ 

ᐅᖄᓚᕕᒋᓗᒍ.



ᖃᓄᐃᓐᓇᖅᑲ ᓯᒡᒐᓕᐊᖅᑐᕈᓐᓇᐃᓪᓕᓗᓂ  

(ᓄᖅᑲᖅᑐᓂ ᐃᑉᐱᒋᔾᔪᑎᑦ) ᑲᔪᓯᐅᒪᔪᖅ

ᐊᐃᑦᑑᑎ 5

ᐊᐃᑦᑑᑎᑦ

ᐱᓕᕆᓂᖅ 4:
ᐊᐃᑦᑑᑎᑦ

ᐱᓕᕆᓂᖅ 4:

ᐅᖃᖃᑎᒋᒍᒃ ᐊᑏ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑎᑎᕋᐅᓯᒋᒃᑭᑦ ᐊᑐᐃᓐᓇᐅᒪᓃᑦ ᐱᔾᔪᑎᒋᓪᓗᒍ:

ᖃᓄᑎᒋ ᐊᑐᐃᓐᓇᐅᕗᖓ ᐊᑦᑎᔅᓯᒋᐊᖅᑎᑦᑎᓂᕐᒧᑦ ᓯᒡᒐᓕᐊᒧᑦ ᐳᔪᕐᒥᑦ ᐊᕙᑎᑦᑎᓐᓂᑦ ᖃᐅᔨᓴᐅᑦ 0-ᒥᑦ 5-ᒧᑦ ᑕᑯᓐᓇᖅᑐᒍ?

ᐊᑐᐃᓐᓇᐅᒪᓂᕐᒧᑦ ᕿᒥᕐᕈᔾᔪᑎ

ᐊᑐᐃᓐᓇᐅᓐᖏᑦᑐᖅ ᐊᑐᐃᓐᓇᐸᓗᒃ ᐊᑐᐃᓐᓇᖅ

0 1 2 3 4 5

ᐱᓕᕆᐊᖅ 1

ᑕᑕᑎᕋᔅᓴᑦ

ᐱᓕᕆᓂᖅ 5:

ᐊᐱᖅᑯᑕᐅᔪᓐᓇᖅᑐᑦ ᐅᑯᐊ ᐊᑐᒐᔅᓴᐅᔪᓐᓇᖅᑐᑦ

ᓇᓗᓇᐃᒃᑯᑕᖅ ᓴᐅᒥᐊᓃᑉᐸᑦ ᕿᑎᖓᓂᑦ (0, 1):

• ᖃᓄᖅ ᖃᐅᔨᒪᒐᔭᖅᑯᖓ ᐊᓯᔾᔨᕆᐊᑐᓂᓐᓂᑦ?

• ᑭᓱᓂᑦ ᖃᐅᔨᒪᔾᔪᑎᖃᕈᓐᓇᖅᑯᖓ ᐊᓯᔾᔩᒍᒪᓕᕈᒪ?

ᓇᓗᓇᐃᒃᑯᑕᖅ ᐊᑯᓐᓂᖓᓃᑉᐸᑦ (2, 3):

• ᓱᒻᒪᑦ ᑕᒪᐅᖓ ᑎᑎᕐᓂᖅᑲᕋ ᓴᐅᒥᐊᓅᓐᖏᓂᖅᓴᖅ? 

ᑭᓱᒧᓪᓕᑭᐊᖓᖏ ᑕᓕᖅᐱᐊᓄᑦ ᑎᒃᑯᑐᖅᑎᒍᓐᓇᖅᑲᕋ 

ᓇᓗᓇᐃᒃᑯᑕᖅ?

• ᑭᓱᑦ ᐱᐅᕙᑦ ᐊᓯᔾᔨᐸᓪᓕᐊᓂᕆᓇᓱᑦᑕᓐᓄᑦ? ᑭᓱᓪᓕᑭᐊᖅ 

ᐱᐅᓗᐊᓐᖏᓚᑦ?

• ᑭᓱᑭᐊᖅ ᐊᓯᔾᔨᓂᕐᒧᑦ ᐱᔾᔪᑕᐅᒐᔭᖅᑲ?

• ᑭᓱᑦ ᐊᑲᐃᓪᓕᐅᕈᑕᐅᕙᑦ ᐊᓯᔾᔨᓂᕐᒧᑦ?

ᓇᓗᓇᐃᒃᑯᑕᖅ ᑕᓕᖅᐱᐊᓃᑉᐸᑦ:

• ᑭᓱᑦ ᐊᑲᐃᓪᓕᐊᕈᑕᐅᕙ ᐊᓯᔾᔨᓂᕐᒧᑦ

• ᑭᓱᑦ ᐃᑲᔫᑎᐅᒍᓐᓇᖅᑲᑦ ᖄᖏᖅᑎᒋᐊᕋᓱᒃᑯᒃᑯ?

• ᓂᕈᐊᒃᑭᑦ ᐃᑲᔪᖅᑐᐃᒍᓐᓇᖅᑐᑦ ᐊᒻᒪᓗ 

ᐱᔭᕇᕐᕕᖃᕐᓗᑎᑦ ᐅᓪᓗᕐᒥᑦ ᐅᕙᓂ

 
(ᐅᓪᓗᖓ ᑎᑎᕐᓗᒍ).

ᓂᕈᐊᒐᖃᖅᓯᒪᓕᕇᕈᒪ ᐊᓯᔾᔨᕆᐊᕈᑎᔅᓴᒥᑦ 

ᖁᕝᕙᓯᑦᑐᒃᑯᑦ:

• ᑭᓱᒥᑦ ᐱᔾᔪᑎᖃᖅᑐᖓ  ᑖᔅᓱᒥᖓ 

ᐃᓱᒪᓕᐅᕈᑎᖃᖅᑲᐅᕗᖓ?

• ᑭᓱ ᐃᑲᔫᑎᖃᖅᓯᒪᕙ ᑕᐃᒫᒃ ᐃᓱᒪᓕᐅᔪᒐᒪᓂᓐ?

• ᑭᓱᓄᑦ ᐃᑲᔪᖅᓱᖅᑕᐅᔪᕙ? ᑭᓱᒃᑲᓂᕐᓄᑦ 

ᐃᑲᔪᖅᓱᖅᑕᐅᔪᓐᓇᖅᑲ?

• ᑕᐃᒃᑯᐊ ᐃᑲᔪᖅᑐᐃᔾᔪᑎᒥᓃᑦ ᓯᖁᓪᓗᑲᓐᓂᕈᓐᓇᖅᑲᕋ 

ᑐᑭᓯᒋᐊᕈᑎᒋᒃᑲᓂᕐᓗᒍ?

• ᑕᐃᒃᑯᐊ ᐱᔾᔪᑕᐅᔪᑦ ᕿᒥᕐᕈᑲᓐᓂᕆᐊᒃᑭᑦ ᐅᓇ ᐅᓪᓗᖅ 

ᑕᑯᓐᓇᒐᕆᓗᒍ

 
(ᐅᓪᓗᖓ ᑎᑎᕐᓗᒍ).

ᐊᓯᔾᔨᐸᓪᓕᐊᒍᒪ ᐊᒻᒪᓗ ᑲᔪᓯᐅᒪᑎᒃᑯᒃᑯ 

ᐊᓯᔾᔨᐸᓪᓕᐊᓂᕋ:

• ᐅᐱᒋᕙᒋᑦ. ᑭᓱᒧᑦ ᐃᑲᔪᖅᓱᖅᑕᐅᕗᒐ?

• ᑭᓱᒃᑲᓐᓂᖅ ᐃᑲᔪᖅᑐᐃᔪᓐᓇᖅᐸ?

• ᑭᓱ ᐱᒡᒐᓇᕈᑎᐅᕙ ᐊᓯᔾᔨᐸᓪᓕᐊᓂᕐᒧᑦ 

ᑎᑭᐅᒪᓇᓱᑦᑎᓪᓗᖓ?

ᓯᒡᒐᓕᐊᖅᑐᓕᖅᑭᓐᓂᕈᒪ:

• ᖁᓅᒻᒥᐅᖅᑲᓗᐊᕐᓇᒃ. ᐊᓯᔾᔨᕐᓂᖅ ᐱᔭᕆᐊᑐᒻᒪᑦ 

ᐱᕕᖃᑦᑎᐊᕆᐊᑐᓇᖅᑐᓂᓗ.

• ᑭᓱ ᐃᑲᔫᑎᑲᐃᓐᓇᓂᖅᑲ?

• ᑭᓱᒥᑦ ᐃᓕᓐᓂᖅᑯᖓ ᐃᑲᔫᑎᔪᓐᓇᓛᖅᑐᒥᑦ 

ᓄᖅᑲᕋᓱᒃᑲᓐᓂᓕᕈᒪ?

(ᐋᖅᑮᔪᑦ: ᓯᒧᒪᓐ ᐊᒻᒪ ᐃᓚᒋᑦ, 2000)

ᐊᑐᐃᓐᓇᐅᒪᓂᕐᒧᑦ ᕿᒥᕐᕈᔾᔪᑎ ᑲᔪᓯᐅᒪᔪᖅᐱᓕᕆᐊᖅ 1

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐅᓇ ᐊᑐᖅᑕᐅᔪᓐᓇᖅᑐᖅ ᐱᓕᒻᒪᔅᓴᒋᐊᓐᖓᓂᕐᒥᑦ ᐊᒻᒪᓗ ᐃᖏᕐᕋᑎᑕᒐᕐᒥᑦ. ᑎᑎᖅᑐᐃᕕᒋᕙᒍᒃ ᑭᒡᒍᓯᓐᓄᑦ ᐅᑯᐊ ᐊᐱᖅᑯᑏᑦ.

1. ᖃᓄᑎᒋ ᓯᕕᑐᑎᒋᔪᒥᑦ ᓯᒡᒐᓕᐊᖅᑐᓕᖅᐸᑉᐱᑦ 

ᐃᖅᑯᒪᕐᕕᒋᔭᓐᓂᑦ?

	5 ᒥᓂᔅᓯᒥᑦ

	5 – 30 ᒥᓂᑦᔅ ᐊᑯᓐᓂᖓᓂᑦ

	31 ᒥᓂᑦᔅ ᐃᑲᕐᕋᐅᑉ ᐊᑯᓐᓂᖓᓂᑦ

	ᐃᑲᕐᕋᖅ ᖄᖏᖅᓯᒪᓕᖅᑎᓪᓗᒍ

2. ᐱᒡᒐᓇᕆᕙᑉᐱᐅᒃ ᓯᒡᒐᓕᐊᖅᑐᔭᐃᖅᓯᒪᒋᐊᖅ 

ᓯᒡᒐᓕᐊᖅᑐᓇᓐᖏᑦᑐᓃᑦᑐᑎᑦ?

	ᐄ

	ᐋᒡᒐ

3, ᓇᓪᓕᐊ ᓯᒡᒐᓕᐊᖅᑐᕐᕕᒋᕙᑦᑕᐃᑦ 

ᓴᒃᑯᑦᑐᓐᓇᕋᔭᓐᖏᓕᐅᒃ?

	ᐅᓪᓛᒃᑯᑦ

	ᐊᓯᐊᒍᑦ

4. ᐅᓪᓘᑉ ᐃᓗᐊᓂ ᖃᑦᑎᐊᑎᖅᑐᑎᑦ ᓯᒡᒐᓕᐊᖅᑐᐸᑉᐱᑦ?

	10 ᖃᑦᑏᓐᓇᐅᓂᖅᓴᓪᓗ

	11-ᓂᑦ 20-ᓄᑦ

	21-ᓂᑦ 30-ᓄᑦ

	31-ᓂᑦ ᐅᖓᑖᓄᓪᓗᑭᐊᖅ

5, ᓯᒡᒐᓕᐊᖅᑐᓂᖅᓴᐅᕙᑉᐱᑦ ᒪᑭᕋᑖᕐᓂᑰᓪᓗᑎᑦ 

ᐅᕝᕙᓘᓐᓃᑦ ᐅᓪᓘᑉ ᐊᓯᐊᒍᑦ?

	ᐄ

	ᐋᒡᒐ

6. ᓯᒡᒐᓕᐊᖅᑐᐸᑉᐱᑦ ᓱᓕ ᖃᓂᒪᒐᓗᐊᖅᑐᑎᑦ ᐅᓪᓗᓕᒫᖅ 

ᓯᓂᕝᕕᓐᓂᑦ ᐃᓐᓇᖓᓪᓗᑎᑦ?

	ᐄ

	ᐋᒡᒐ

ᕚᒍᔅᑐᕋᒻ ᖃᐅᔨᓴᐅᑎ ᓯᒡᒐᓕᐊᑉ ᓇᓪᓚᒍᑎᖓᓂᑦ ᑕᑎᖃᕐᓂᕐᒥᑦ

ᑲᑎᑦᑐᒋᑦ ᐊᒥᓲᓂᖏᑦ ᑐᑭᖏᓪᓗ:

0-5 ᐊᑯᓐᓂᖓᓂᑦ - ᐊᑦᑎᑦᑐᒥᑦ ᐊᑯᓐᓈᕿᔪᒧᑦ ᓯᒡᒐᓕᐊᒥᑦ ᑕᑎᖃᕐᓂᖅ

6-10 ᐊᑯᓐᓂᖓᓂᑦ - ᐊᔅᓱᐊᓗᒃ ᓯᒡᒐᓕᐊᒥᑦ ᑕᑎᖃᕐᓂᖅ

ᐊᐱᖅᑯᑎ ᑭᒡᒍᓯᖅ ᖃᑦᑎᐅᕙᑦ

1. 5 ᒥᓂᑦᔅ ᐃᓗᐊᓂ .  .  .  .  .  .  .  .  .  .  .  .  3
 6-30 ᒥᓂᑦᔅ ᐊᑯᓐᓂᖓᓂᑦ . . . . . . . 2
 31 ᒥᓂᑦᔅ ᐃᑲᕐᕋᐅᑉ ᐊᑯᓐᓂᖓᓂᑦ  . . . 1
 ᐃᑲᕐᕋᖅ ᐊᓂᒍᕋᐃᒻᒪᑦ .  .  .  .  .  .  .  .  .  .  0

2. ᐄ . . . . . . . . . . . . . . . . . . . . 1
 ᐋᒡᒐ . . . . . . . . . . . . . . . . . . . 0

3. ᐅᓪᓛᖅ ᑐᐸᒐᐃᒐᒪ  . . . . . . . . . . . 1
 ᐅᓪᓘᑉ ᐊᓯᐊᒍᑦ . . . . . . . . . . . . . 0

4. 10 ᖃᑦᑏᓐᓇᐅᓂᖅᓴᓪᓗ .  .  .  .  .  .  .  .  .  0
 11-20 ᐊᑯᓐᓂᖏᓐᓂᑦ .  .  .  .  .  .  .  .  .  .  1
 21-30 ᐊᑯᓐᓂᖏᓐᓂᑦ.  .  .  .  .  .  .  .  .  .  2
 31-ᓂᑦ ᐅᖓᑎᖓᓄᓪᓗᑭᐊᖅ . . . . . . 3

5. ᐄ . . . . . . . . . . . . . . . . . . . . 1
 ᐋᒡᒐ . . . . . . . . . . . . . . . . . . . 0

6. ᐄ .  .  .  .  .  .  .  .  .  .  .  .  .  .  .  .  .  .  .  .  1
 ᐋᒡᒐ . . . . . . . . . . . . . . . . . . . 0

 ᑭᒡᒍᓯᕐᓄᑦ ᑭᒡᒍᓯᖃᕐᕕᒃ:

ᐱᓕᕆᐊᖅ 2

ᑕᑕᑎᕋᔅᓴᑦ

ᐱᓕᕆᓂᖅ 5:

ᐅᓇ ᑕᑕᑎᒐᖅ ᐃᑲᔪᖅᑐᐃᓂᐊᖅᑐᖅ ᐃᓕᓐᓂᑦ ᑐᑭᓯᑎᑦᑎᒋᐊᕐᓗᓂ ᖃᖓᒃᑯᑦ ᐊᒻᒪ ᓱᒻᒪᑦ ᓯᒡᒐᓕᐊᖅᑐᓲᖑᒻᒪᖔᖅᐱᑦ. ᐃᑲᕐᕋᐃᑦ  

ᑎᑎᖅᑐᓂᐊᖅᑕᑎᑦ, ᓇᒥ ᐊᒻᒪᓗ ᓱᔪᖃᕋᐃᒻᒪᑦ ᓯᒡᒐᓕᐊᖅᑐᕐᓂᕆᕙᑦᑕᓐᓂᑦ. ᐅᓇ ᑐᑭᓯᔾᔪᑎᒋᓂᐊᖅᑕᕋ ᖃᓄᑎᒋᑦ ᐱᕚᓪᓕᖅ-

ᓯᒪᓕᕐᒪᖔᖅᐱᑦ ᓯᒡᒐᓕᐊᑉ ᐳᔪᖓᓂᑦ ᐊᑦᑎᔅᓯᑎᑦᑎᓂᕆᔭᓐᓂᑦ. ᐅᓇ ᑕᑕᑎᒐᖅ ᐊᑐᕈᓐᓇᖅᑕᐃᑦ ᖁᕕᐊᓲᑎᒋᓗᒋᑦ ᐱᕚᓪᓕᕐᓂᕆᔭᑎᑦ. 

ᐱᕚᓪᓕᓂᕐᓄᑦ ᐃᒻᒥᓂᒃ ᑐᓂᕐᕈᑎᖃᕈᓐᓇᖅᑯᑎᑦ ᑭᓱᒥᑦ ᖁᕕᐊᒋᔭᓐᓂᑦ ᓯᒡᒐᓕᐊᖅᑐᕐᓂᑭᓐᓂᖅᓴᐅᓕᕋᐃᒍᕕᑦ ᐃᓚᕕᑦ ᐊᑯᓐᓇᖏᓐᓂᑦ.

ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ ᑕᑕᑎᒐᖅ

ᓯᕿᓐᖑᔭᖅ ᓇᒥ ᓱᓕᕆᐊᓯ ᐃᑉᐱᒋᔭᐃᑦ ᓯᒡᒐᓕᐊᖅᑐᓕᕈᑏᑦ ᖃᓄᐃᓐᓇᖅᑐᖅ

ᖃᐅᑕᒫᒃᑯᑦ ᑎᑎᖅᑐᖅᑕᑦ: ᓈᑦᑏᖑ-ᔭᖅ ᓇᒡᒐᔾᔭᐅ ᓇᒡᒐᔾᔭᐅᓕᖅᑭ ᐱᖓᓲᓕᖅᓲᑦ ᕿᑎᖅᑰᑦ ᐅᓪᓗᑐᐃᓐᓇᖅ ᓯᕙᑖᕐᕕᒃ




ᓯᒡᒐᓕᐊᖅᑐᖅᑕᒪ  

ᐊᒥᓲᓂᖏᑦ 

ᖃᑦᑏᖅᓱᖅᑐᖓ ᓱᕈᓰᑦ  

ᐊᑯᓐᓇᖓᓐᓂᑦ  

ᓯᒡᒐᓕᐊᖅᑐᖅᐳᖓ 

 
ᖃᑦᑏᖅᓱᖅᑐᖓ  

ᓯᒡᒐᓕᐊᖅᑐᖅᐳᖓ  

ᓱᕈᓯᖅᑕᖃᕋᓂ 

ᖃᖅᑏᖅᓱᖅᑐᑎ ᐊᓯᒃᑲ ᓯᒡ- 

ᒐᓕᐊᖅᑐᖅᓯᒪᕙᑦ ᓱᕈᓰᑦ  

ᐊᑯᓐᓇᖓᓐᓂᑦ

ᐱᓕᕆᐊᖅ 3

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᖃᑦᑎᓂᑦ ᓯᒡᒐᓕᐊᖅᑐᐸᑉᐱᑦ ᐅᓪᓗᖅ ᓈᓪᓗᒍ?

ᐅᓪᓘᑉ ᐃᓗᐊᓂ ᖃᖓᒃᑯᑦ ᓯᒡᒐᓕᐊᖅᑐᒐᔪᓐᓂᖅᓴᐅᕙᑉᐱᑦ?

	ᐅᓪᓛᒃᑯᑦ 

	ᐅᓐᓄᓴᒃᑯᑦ

	ᐅᓐᓄᒃᑯᑦ

ᖃᖓᒃᑯᑦ ᓯᒡᒐᓕᐊᖅᑐᕈᒪᓂᖅᐸᐅᕙᑉᐱᑦ 

(ᓲᕐᓗ ᐅᓪᓛᒃᑯᑦ, ᓂᕆᔭᕇᕋᐃᒐᕕᑦ)?

ᓇᒦᑦᑐᑎᑦ ᓯᒡᒐᓕᐊᖅᑐᒐᔪᓐᓂᖅᓴᐅᕙᑉᐱᑦ?

ᓱᑎᓪᓗᑎᑦ ᓯᒡᒐᓕᐊᖅᑐᒐᔪᑉᐸᑉᐱᑦ 

(ᐅᖄᓚᐅᒻᒦᑎᓪᓗᑎᑦ, ᑕᓚᕖᓴᑦᑐᑎᑦ)?

ᐊᕙᑎᓐᓂᑦ ᓱᔪᖃᖅᐸᑉᐸ ᓯᒡᒐᓕᐊᖅᑐᓕᕋᐃᒐᕕᑦ?  

(ᓲᕐᓗ ᓱᕈᓰᑦ ᕿᐊᖓᑦᑐᑦ, ᓂᖃᑑᕙᑦᑐᖅ)?

ᑭᓱᑦ ᓯᒡᒐᓕᐊᖅᑐᕈᒪᒍᑎᒋᕙᑉᐱᒋᑦ  

(ᓲᕐᓗ ᓱᕈᓰᑦ ᐱᕋᔭᐅᑎᔪᑦ, ᐅᖄᓚᐅᒻᒦᑎᓪᓗᑎᑦ)?

ᑭᓱᒃᑲᓂᕐᒥᑦ ᓲᔪᖅᓴᓚᐅᖅᑭᑦ ᓯᒡᒐᓕᐊᖅᑐᕐᓂᕆᕙᑦᑕᓐᓂᑦ?

ᐱᓕᕆᐊᖅ 3 ᓯᒡᒐᓕᐊᖅᑐᓂᕐᒧᑦ ᐅᔾᔨᑐᕐᓂᕐᒧᑦ ᑕᑕᑎᒐᖅ ᑲᔪᓯᐅᒪᔪᖅ

ᑕᑕᑎᕋᔅᓴᑦ

ᐱᓕᕆᓂᖅ 5:

ᐅᑯᐊ ᑐᕌᒐᒃᑲ:

ᖃᓂᑦᑐᒃᑯᑦ ᑐᕌᒐᒃᑲ

ᓯᕕᑐᔪᒃᑯᑦ ᑐᕌᒐᒃᑲ:

ᐅᓪᓗᒥ ᑎᑭᐅᒪᕙᕋ ᖃᓂᑦᑐᒃᑯᑦ ᑐᕌᒐᕋ?

 ᐄ   ᐋᒡᒐ

ᑭᓱᑦ ᐊᔪᕐᓇᕈᑎᐅᓚᐅᖅᑲᑦ ᑐᕌᒐᕋ ᑎᑭᓐᓇᓱᑦᑐᒍ?

ᐊᓯᖏᑦ ᐅᖃᐅᓯᔅᓴ?

ᐃᓄᐃᑦ ᐃᓕᓐᓂᑦ ᐃᑲᔪᖅᓱᐃᒍᓐᓇᖅᑐᑦ ᑐᕌᒐᓐᓂᑦ 

ᑎᒍᔭᖃᕋᓱᑦᑎᓪᓗᑎᑦ:

• 

• 

• 

• 

ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᒃᑲ

ᐃᑲᔫᑎᔅᓴᑦ ᖃᓂᑦᑐᒃᑯ ᑐᕌᒐᓂᑦ 

ᐋᖅᑭᔅᓱᐃᓗᓂ

• ᓇᓗᓇᐃᖅᓯᒪᑦᑎᐊᕐᓗᒋᑦ. ᐃᓚᓕᐅᑎᓗᒋᑦ 

ᑭᒡᒍᓰᑦ ᒪᑯᓄᖓ ᑭᒃᑯᑦ, ᖃᓄᖅ, ᓇᒥ  

ᐊᒻᒪᓗ ᖃᓄᖅ. ᓲᕐᓗ, ᐅᓪᓛᒃᑯᑦ 

ᓯᒡᒐᓕᐊᖅᑐᕐᓂᕆᕙᑦᑕᕋ ᐅᖓᕙᕆᐊᕐᓂᐊᖅᑕᕋ 

ᕿᑐᕐᖓᒃᑲ ᐃᓕᓴᔭᖅᑐᕋᓱᓐᓂᖏᓐᓂᑦ.

• ᐅᖃᐅᓯᕆᓗᒋᑦ ᐃᑲᔫᑎᔪᑦ ᐃᑲᔫᑎᓐᖏᑐᓪᓗ. 

ᑖᒃᑯᐊ ᐅᕙᖓ ᑐᕌᒐᖏᓐᓄᑦ ᑎᑭᐅᒪᔾ-

ᔪᑎᒋᓂᐊᖅᑕᒃᑲ.

• ᐃᑲᔪᖅᓱᐃᕙᒋᑦ. ᑎᑎᖅᑐᐃᒋᑦ ᐃᑲᔫᑎᒐᔭᖅ-

ᑐᓂᑦ ᑭᓯᐊᓂ ᐃᖅᑲᐅᒪᒋᐊᕐᓗᑎᑦ 

ᐃᓱᒪᓕᐅᕐᓂᖅ ᐅᕙᓐᓅᖓᒻᒪᑦ. ᓯᕗᒧᑦ-

ᑎᐊᓂᖅᓴᐅᓂᐊᖅᑐᖓ ᐅᑉᐱᕆᔭᖃᕈᒪ 

ᐊᓯᔾᔩᒍᑎᓐᓄᑦ.

• ᑲᔪᓯᐅᒪᑎᒋᐊᒃᑭᑦ ᓯᕗᕐᖓᒍᑦ 

ᑐᕌᒐᓕᐊᒥᓂᖅᑎᑦ. ᓯᕗᕐᖓᒍᑦ ᑐᕌᒐᓕᐊᒥᓂᒃᑲ 

ᑲᔪᓯᐅᒪᑎᒋᐊᖅᐸᓪᓗᒋᑦ ᓄᑖᓄᑦ ᑐᕌᒐᓄᑦ 

ᑎᑭᐅᒪᓕᕋᓗᐊᕐᓗᖓ. ᖃᓂᖅᑐᒃᑯᑦ 

ᑐᕌᒐᕆᔪᓐᓇᖅᑕᕋ ᐊᖑᒻᒪᑦᑎᒋᐊᕆᐊᖅ 

ᓯᕗᕐᖓᒍᑦ ᑐᕌᒐᒃᑲ.

ᖃᓄᐃᓐᖏᑦᑐᖅ ᓯᒡᒐᓕᐊᖅᑐᕈᓐᓇᐃᓕᓐᓂᖏᒃᑯᕕᑦ. 

ᑭᓱᓕ ᐱᓪᓗᕆᑦᑑᕗᖅ ᐊᓯᔾᔩᕙᓪᓕᐊᓂᕆᔭᕋ ᐅᕙᖓ 

ᐊᒻᒪ ᐃᓚᒻᒪ ᐃᓗᓯᖏᓐᓂᑦ.

ᐱᓕᕆᐊᖅ 4

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᑐᕌᒐᒃᑲ ᐊᖏᕐᕋᓐᓂᑦ:

ᐅᑯᐊ ᐆᑦᑐᕋᕈᒪᕙᒃᑲ (ᑎᑎᖅᑐᒃᑭᑦ ᓂᕈᐊᒐᑎᑦ):

	ᐅᖓᕙᖅᑎᓪᓗᒍ ᓯᕗᓪᓕᖅᐹᖅ ᓯᒡᒐᓕᐊᖅᑐᓂᐊᖅᑕᕋ.

	ᐅᖓᕙᖅᑎᓪᓗᒍ ᓯᒡᒐᓕᐊᖅᑐᓂᐊᖅᑕᕋ ᐊᓂᒍᒪ 

ᑭᓯᐊᓂ ᓯᒡᒐᓕᐊᖅᑐᓕᑕᐃᓐᓇᕐᓗᖓ.

	ᐅᖓᕙᖅᑎᓪᓗᒍ ᓯᒡᒐᓕᐊᖅᑐᓂᐊᖅᑕᕋ ᕿᑐᕐᖓᕋ 

ᑭᓯᐊᓂ ᐊᓂᓯᒪᓕᖅᑲᑦ.

	ᓯᒡᒐᓕᐊᖅᑐᕐᓂᕆᕙᑦᑕᕋ ᐅᖓᕙᖅᑎᓪᓗᒍ 

ᓯᕕᑦᑐᕆᐊᕐᓗᒋᑦ  (10, 15, 30 ᒥᓂᔅᓯᓄᑦ).

	ᐃᓕᓗᒋᑦ ᐅᓚᕕᓴᐃᒍᑎᔅᓴᑦ ᓲᕐᓗ ᐊᖅᓴᖅ ᖃᓱᓴᐃᔾᔪᑦ, 

ᐅᖁᒻᒥᐊᒐᖅ, ᓱᑲᖃᓐᖏᑦᑐᖅ ᖃᐅᓐᓇᖅ ᐅᕝᕙᓘᓐᓃᑦ 

ᐋᖅᑭᔅᓱᒐᖅ) ᐃᓂᒥᑦ ᖃᒥᑦᑎᕕᒃᑯᕕᒋᕙᑦᑕᓐᓂᑦ 

ᓯᒡᒐᓕᐊᓄᓪᓗ.

	ᕿᑐᕐᖓᒪ ᐃᓪᓗᕈᓯᖓᓂᑦ 

ᓯᒡᒐᓕᐊᖅᑐᖅᑐᖃᕆᐊᖃᓐᖏᑦᑐᖅ.

	ᐊᑐᕐᓗᑎᑦ ᓂᓪᓚᑖᖅᑎᔾᔪᑎᒥᑦ ᓯᓚᒻᒧᑦ ᐊᓄᕌᖅᑎᓪᓗᒍ 

ᐳᔪᖅ. ᐃᒐᓛᑉ ᓵᖓᓂᑦ ᓯᒡᒐᓕᐊᖅᑐᐃᓇᖅᐸᒋᑦ ᓯᓚᒻᒧᑦ 

ᓂᓪᓚᑖᕐᑎᔾᔪᑦ ᐊᓄᕌᖅᑎᓪᓗᒍ.

	ᐋᖅᑮᓗᖓ ᓯᒡᒐᓕᐊᖅᑐᔭᐃᖅᓯᒪᕕᒋᕙᓐᓂᐊᑕᓐᓂᑦ. 

ᓲᕐᓗ, ᐅᕙᓐᓄᑦ ᓱᓕᓗᖓ ᓯᒡᒐᓕᐊᖅᑐᐸᓐᖏᓪᓗᖓ 

ᓯᕿᓐᖑᔭᑉ ᐊᑯᓐᓂᖓᓂᑦ 9-ᒥᑦ ᐅᓐᓄᒃᑯᑦ 9-ᒧᑦ 

ᐅᓪᓛᒧᑦ.

	ᓯᒡᖓᓕᐊᖅᑐᕈᓐᓇᐃᓪᓕᓇᓱᓪᓗᖓ ᐃᑲᕐᕋᓄᑦ 24-ᓄᑦ 

(ᐅᓪᓗᕐᒧᑦ).

	ᓯᒡᒐᓕᐊᖅᑐᕐᕕᒋᕙᑦᑕᒪ ᐃᓂᖓ ᓅᓪᓗᒍ 

ᐊᑲᕐᕆᖏᑦᑐᒧᑦ ᓯᒡᒐᓕᐊᖅᑐᕐᕕᒋᕙᓐᖏᑕᓐᓄᑦ.

	ᓂᕈᐊᕐᓗᖓ ᓯᒡᒐᓕᐊᖅᑐᕕᒻᒥᑦ. ᖃᒥᑦᑎᕖᑦ ᐊᒻᒪᓗ ᑲᓱᒃ 

ᑕᐃᑲᓃᑎᓕᕐᓗᒋᑦ.

	ᕿᑐᕐᖓᒃᑲ ᐊᖏᕐᕋᓚᐅᖅᑎᓪᓗᒋᑦ ᐃᓕᓴᕕᒻᒥᑦ ᐃᓪᓗᒥ 

ᓯᒡᒐᓕᐊᖅᑐᔭᐃᖅᓯᒪᓗᖓ ᐃᑲᕐᕋᓄᑦ ᐱᖓᓱᓄᑦ. 

ᐆᑦᑑᑎᒋᓗᒍ, ᕿᑐᕐᖓᕋ ᐊᖏᕐᕋᖅᑲᑦ 3-ᒥᑦ, ᐃᓪᓗᒥᑦ 

ᓯᒡᒐᓕᐊᖅᑐᔭᐃᖅᓯᒪᓂᐊᖅᑐᖓ ᐅᓪᓗᕈᒥᑕᖅᑲᐅᓂᓐᓂᑦ.

	ᓯᓚᒧᑦ  (ᐊᒥᓲᓂᖏᑦ) ᖃᐅᑕᒫᑦ 

ᓯᒡᒐᓕᐊᖅᑐᐸᑦᑕᒃᑲ ᐊᓐᓂᑎᕙᓪᓗᒋᑦ. 

ᐊᒥᓱᕈᖅᑎᐸᓪᓕᐊᑐᐃᓐᓇᕐᓗᒋᑦ.

	ᐊᒫᕐᓗᖓ ᓄᑕᕋᓐᓂᑦ ᓯᒡᒐᓕᐊᖅᑐᐸᓐᓂᐊᖏᑦᑐᖓ.

	ᑕᒧᐊᓗᖓ ᓯᒡᒐᓕᐊᖅᑐᓇᓐᖏᑦᑐᒥᑦ 

ᓱᑲᖃᓐᖏᑦᑐᒥᓪᓘᓐᓃᑦ ᖃᐅᓐᓇᕐᒥᑦ, 

ᐅᖁᒻᒥᐊᒐᕐᓗᖓᓘᓐᓃᑦ ᐅᕝᕙᓘᓐᓃᑦ ᓂᐅᖅᓯᔾᔪᑎᒥᑦ 

ᐃᒥᒐᕐᒥᑦ ᓯᒡᒐᓕᐊᖅᑐᓐᖏᖔᕐᓗᖓ.

	ᐳᓛᖅᑏᑦ ᐅᖃᐅᑎᕙᓪᓗᒋᑦ ᓯᓚᒧᑦ 

ᓯᒡᒐᓕᐊᖅᑐᕆᐊᖅᑐᖁᓗᒋᑦ ᕿᑐᕐᖓᒃᑲ ᑕᕝᕙᐅᑎᓪᓗᒋᑦ 

ᐅᕝᕙᓘᓐᓃᑦ ᕿᑐᕐᖓᒃᑲ ᐊᓯᐊᓄᑦ ᐃᓪᓗᕈᓯᕐᒨᖁᓗᒋᑦ 

ᐳᔪᕐᒦᔭᐃᖅᓯᒪᑎᓪᓗᒋᑦ.

	ᐊᖏᕐᕋᕋ ᓯᒡᒐᓕᐊᖅᑐᓇᓐᖏᑦᑐᕈᖅᑎᓪᓗᒍ 

ᑕᐃᒪᐃᖏᓐᓇᕐᓗᓂ ᐱᓗᐊᖅᑐᒥᑦ ᐱᖃᑎᒃᑲ ᐃᓚᒃᑲᓗ 

ᓯᒡᒐᓕᐊᖅᑐᓲᖑᑎᓪᓗᒋᑦ.

	ᓯᒡᒐᓕᐊᖅᑐᓇᓐᖏᑦᑐᒍᒻᒥᑦ ᐊᕙᓗᑦᑎᓐᓄᑦ 

ᓂᐱᑎᑦᑎᓗᖓ ᑕᑯᔅᓴᐅᑎᒋᐊᕐᓗᒍ ᐊᖏᕐᕋᓐᓂᑦ 

ᐅᕝᕙᓘᓐᓃᑦ ᑐᖑᔪᖅᑐᒥᑦ ᖃᐅᒻᒪᖁᒻᒥᑦ ᐃᒃᑯᑦᑎᓗᖓ 

ᑐᖅᓲᓐᓂᑦ ᖃᐅᔨᒃᑲᕆᐊᕐᓗᒋᑦ ᑭᒃᑯᑐᐃᓐᓇᐃᑦ 

ᓯᒡᒐᓕᐊᖅᑐᓇᓐᖏᓇᑦᑕ ᐊᖏᕐᕋᒥᑦ.

	ᕿᒪᐅᖅᑲᕙᓪᓗᖓ ᐊᓯᓐᓄᑦ ᓯᒡᒐᓕᐊᖅᑐᓲᓄᑦ 

ᐅᐸᑲᖅᑕᕐᕕᓄᑦ ᕿᑐᕐᖓᒃᑲ ᑕᕝᕙᐅᑎᓪᓗᒋᑦ.

	ᐊᐱᕆᓗᒋᑦ ᐱᖃᑎᒃᑲ ᐃᓚᒃᑲᓘᓐᓃᑦ ᐅᐊᑦᑎᖁᓗᒋᑦ 

ᕿᑐᕐᖓᓐᓂᑦ ᓯᓚᒧᑦ ᓯᒡᒐᓕᐊᖅᑐᕆᐊᖅᑐᑎᓪᓗᖓ.

	ᐊᓯᑎᑦ ᐅᖃᐅᑎᕙᒃᑭᑦ ᓯᓚᒧᑦ 

ᓯᒡᒐᓕᐊᖅᑐᕆᐊᖅᑐᖁᓗᒋᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᕐᕕᒋᕙᑦᑕᕋ ᐊᑐᖅᑕᐅᖁᓗᒍ. ᐊᑏ ᐱᖁᔭᒃᑲ 

ᒪᓕᑦᑕᐅᑎᑦᑎᐊᕆᐊᕐᓗᒋᑦ ᐃᓪᓗᕆᒐᒃᑯ.

	ᕿᓚᒥᐅᒐᓗᐊᖅ ᓯᒡᒐᓕᐊᖅᑐᑲᐃᓐᓇᓵᕐᓗᖓ ᓄᓇᓯᐅᒻᒧᑦ 

ᐃᑭᓚᐅᓐᖏᓂᕐᓂᑦ.

	ᓄᓇᓯᐅᒻᒥᑦ ᐊᖁᑦᑎᓪᓗᖓ ᓯᒡᒐᓕᐊᖅᑐᐸᓐᖏᓪᓗᖓ, 

ᓯᑭᑑᒥᓪᓘᓐᓃᑦ ᕼᐋᓐᑕᑲᓪᓚᒥᓪᓘᓐᓃᑦ.

ᐊᓯᖏᑦ ᐃᓱᒪᔅᓴᖅᓯᐅᕈᑎᔅᓴᑦ:

ᖃᓂᑦᑐᒃᑯᑦ ᐊᒻᒪᓗ ᓯᕕᑐᔪᒃᑯᑦ ᑐᕌᒐᒃᑲ ᑲᔪᓯᐅᒪᔪᖅᐱᓕᕆᐊᖅ 4

ᑕᑕᑎᕋᔅᓴᑦ

ᐱᓕᕆᓂᖅ 5:

ᓯᒡᒐᓕᐊᖅᑐᕐᓂᑭᓐᓂᖅ ᐊᒻᒪᓗ 

ᐅᖓᕙᖅᑎᑦᑎᓂᖅ

ᒪᕐᕉᒃ ᐃᓱᒪᔾᔪᓰᒃ ᐃᑲᔪᖅᑐᐃᕘᒃ ᓯᒡᒐᓕᐊᖅᑐᕈᒪᓂᕐᓂᑦ: 

ᓯᒡᒐᓕᐊᖅᑐᕐᓂᑭᓐᓂᖅ ᐊᒻᒪᓗ ᐅᖓᕙᖅᑎᑦᑎᓂᖅ. ᐅᑯᐊ 

ᐃᑲᔪᖅᑐᐃᕘᒃ ᐊᑦᑎᔅᓯᑎᑦᑎᓂᕐᒥᑦ ᓯᒡᒐᓕᐊᑉ ᐳᔪᖓᓂᑦ 

ᐅᕝᕙᓘᓐᓃᑦ ᓯᒡᒐᓕᐊᖅᑐᕈᓐᓇᐃᓪᓕᓂᕐᒥᑦ. ᐃᓱᒪᔾᔪᓰᒃ 

ᐃᑲᔪᖅᑐᐃᓂᐊᖅᑯᖅ ᐅᖓᕙᖅᑎᑦᑎᓂᕐᒥᑦ ᓯᓚᒧᑦ ᓯᒡᒐᓕᐊᖅ-

ᑐᕈᓐᓇᖅᓯᓂᕐᓂᑦ, ᕿᑐᕐᖓᓐᓂᑦ ᕿᒪᐃᑲᐃᓐᓇᕐᓂᖅ 

ᐅᕝᕙᓘᓐᓃᑦ ᓯᒡᒐᓕᐊᖅᑐᕐᕕᖓᑕ ᐃᓂᖓᓂᑦ.

ᓯᒡᒐᓕᐊᖅᑐᕐᓂᑭᓐᓂᖅ ᑐᑭᖃᖅᑐᖅ ᖃᐅᑕᒫᑦ ᓱᒃᑲᐃᑐᒃᑯᑦ 

ᓯᒡᒐᓕᐊᖅᑐᕐᓂᕆᕙᑦᑕᐃᑦ ᐊᑦᑎᔅᓯᑎᒋᐊᖅᑐᒍ. ᐱᒋᐊᕐᕕᒋᓗᒍ,  

ᐃᓱᒪᓕᐅᕐᓂᐊᖅᑐᑎᑦ ᖃᑦᑎᐊᑎᕐᓗᑎᑦ ᐅᓪᓗᕐᒥᑦ 

ᓯᒡᒐᓕᐊᖅᑐᐸᓐᓂᐊᕐᒪᖔᖅᐱᑦ. ᑕᐃᒪᓐᓇ ᐊᒥᓲᑎᒋᔪᓂᑦ 

ᓇᔅᓴᐸᓪᓗᑎᑦ ᓇᒧᓐᖓᕐᕕᒋᔭᓐᓄ ᐅᕝᕙᓘᓐᓃᑦ ᓯᒡᒐᓕᐊᖅ-

ᑐᕈᓐᓇᖏᑦᑐᒧᑦ ᐱᖃᓐᓇᕆᔭᓐᓄᑦ ᑐᓂᓗᒋᑦ ᐃᓕᓐᓄᑦ 

ᐸᐸᓐᓂᐊᕐᒪᒋᑦ. ᓯᒡᒐᓕᐊᕕᑦ ᐊᒥᐊᒃᑯᖏᑦ ᖁᐊᖃᐅᕐᒨᕐᓗᒋᑦ 

ᐅᕝᕙᓘᓐᓃᑦ ᐊᓯᐊᓄᑦ ᑎᑭᒐᕐᓂᖏᑦᑐᒧᑦ. ᐃᒪᐃᒍᓐᓇᕆᕗᑎᑦ:

• ᓲᔪᕆᕆᐊᕐᓗᒋᑦ ᖃᓄᑎᒋ ᓯᒡᒐᓕᐊᖅᑐᕐᓂᕆᕙᑦᑕᕕᑦ 

ᓯᕕᑐᓂᖏᓐᓂᑦ (ᒥᓂᑦᔅ ᐃᑲᕐᕋᑦ);

• ᓯᕕᑦᑐᕆᐊᒃᑲᓂᖅᐸᓪᓗᒋᑦ ᓯᒡᒐᓕᐊᖅᑐᕐᓂᕆᕙᑦᑕᑎᑦ 10 

ᒥᓂᑦᔅ 15 ᒥᓂᑦᔅ ᐊᑯᓐᓂᖓᓂᑦ;

• ᓯᕕᑦᑐᕆᐊᖏᓐᓇᐸᓪᓗᒍ ᓯᒡᒐᓕᐊᖅᑐᖏᓐᓂᕆᑦᑕᐃᑦ; 

ᐊᒻᒪᓗ

• ᐋᖅᑭᓱᖅᓯᒪᔭᐃᑦ ᐊᑐᐊᖅᑕᐃᑦ ᒪᓕᑉᐸᓪᓗᒍ, 

ᖃᓄᐃᓐᖏᒻᒥᔪᖅ ᓯᒡᒐᓕᐊᖅᑐᓕᖅᑭᐸᒃᑯᕕᑦ 

ᐊᑐᐃᓐᓇᕈᕋᓱᓐᓂᓐᓂᑦ ᓯᒡᒐᓕᐊᖅᑐᕐᓂᕆᕙᑦᑕᕕᑦ 

ᓯᕕᑐᓂᖏᑦ.

ᐱᒡᒐᓇᓗᐊᕆᒍᕕᐅᑉ ᐊᑐᐊᒐᐃᑦ ᒪᓕᓐᓂᐊᕐᓗᒍ, 

ᖃᓄᐃᓐᖏᒻᒥᔪᖅ ᓯᒡᒐᓕᐊᖅᑐᓕᖅᑭᒃᑯᕕᑦ 

ᐊᑐᐃᓐᓇᕈᕋᓱᓐᓂᕐᓂᑦ ᓯᒡᒐᓕᐊᖅᑐᕐᓂᕆᕙᑦᑕᑎᑦ 

ᐊᑯᑦᑐᓯᓐᓇᓱᑦᑎᓪᓗᒋᑦ.

ᐅᖓᕙᖅᑎᑦᑎᓂᕐᒧᑦ ᐅᐸᓗᖓᐃᔭᕈᑎ

ᐅᖓᕙᖅᑎᑦᑎᓂᖅ

ᓯᒡᒐᓕᐊᖅᑐᕈᒪᓂᖅ ᐊᓂᒍᓲᑦ 10 ᒥᓂᑦᔅ 15 ᒥᓂᑦᔅ 

ᖄᖏᕋᐃᒻᒪᑦ, ᓯᒐᓕᐊᖅᑐᖏᒃᑲᓗᐊᕈᕕᑦ. ᐃᒻᒥᓂᒃ ᐅᖃᐅᑎᒋᑦ, 

‘ᐅᓇ ᓯᒡᒐᓕᐊᖅᑐᕈᒪᓂᕋ ᐊᓂᒍᕐᓂᐊᖅᑐᖅ’ ᐅᕝᕙᓘᓐᓃᑦ 

‘ᓯᒡᒐᓕᐊᖅᑐᕈᒪᒐᓗᐊᖅᑐᖓ ᑭᓯᐊᓂ ᐅᓇ ᐱᒋᐊᑐᓐᖏᑕᕋ.’ 

ᓯᒡᒐᓕᐊᖅᑐᕈᒪᓕᕋᐃᒍᕕᑦ, ᐅᖓᕙᖅᑎᒍᓐᓇᖅᑲᑦ 

ᓯᒡᒐᓕᐊᖅ ᑐᕈᒪᓃᑦ 15 ᒥᓂᔅᓯᒧᑦ. ᖃᐅᔾᔨᐊᓚᓐᓇᖅᑯᖅ 

ᓯᒡᒐᓕᐊᖅᑐᕈᒪᓂᖅ ᑕᐅᕗᖓᓕᒫᕈᓐᓇᖏᒻᒪᑦ 

ᐊᒻᒪᓗ ᐊᐅᓚᑦᑐᓇᕐᓂᖅᓴᕆᕙᑦ ᓯᒡᒐᓕᐊᖅᑐᕈᒪᓃᑦ. 

ᐱᔭᕆᐊᑭᓪᓕᕙᓪᓕᐊᓲᖑᕗᖅ ᐆᑦᑐᕋᕐᓂᒃᑯᑦ. ᓱᒃᑲᐃᑐᒃᑯᑦ, 

ᓯᒡᒐᓕᐊᖅᑐᕈᒪᓃᑦ ᐅᖓᕙᖅᑎᐸᓪᓕᐊᖏᓐᓇᕈᓐᓇᖅᑲᑦ 

ᐆᑦᑐᓂᖅᑕᒫᑦ ᐊᒻᒪᓗ ᖃᐅᑕᒫᑦ ᖃᑦᑏᓐᓇᐅᓂᖅᓴᓂᑦ 

ᓯᒡᒐᓕᐊᖅᑐᖅᐸᓕᕐᓗᑎᑦ. ᐅᑯᐊᑦᑕᐅᖅ ᐆᑦᑐᕈᓐᓇᕆᕙᑎᑦ:

• ᐅᓪᓘᑉ ᐱᒋᐊᕐᓂᖓᓂᑦ ᓯᕗᓪᓕᖅᐹᖅ ᓯᒡᒐᓕᐊᖅᑐᖅ-

ᑕᐃᑦ ᐅᖓᕙᖅᑎᒍᒃ. ᐅᓪᓛᕈᒥᑕᖅᑐᕐᓗᑎᑦ ᓯᒡᒐᓕᐊᖅ-

ᑐᓚᐅᓐᖏᓂᕐᓂᑦ ᐅᕝᕙᓘᓐᓃᑦ ᐅᑕᖅᑭᓗᑎᑦ ᕿᑐᕐᖓᑎᑦ 

ᐃᓕᓴᔭᖅᑐᕈᑎ.

• ᐃᑲᕐᕋᓂᑦ ᐋᖅᑭᔅᓱᐃᔪᓐᓇᖅᑯᑎᑦ ᓯᒡᒐᓕᐊᖅᑐᕕᒋᕙᓐ-

ᓂᐊᓐᖏᑕᓐᓂᑦ. ᓲᕐᓗ, ᓯᒡᒐᓕᖅᑐᐸᓐᖏᓪᓗᑎᑦ 9 

ᐅᓐᓄᒥᑦ 9-ᒧᑦ ᐅᓪᓛᒧᑦ.

• ᖃᒥᑦᑎᕖᑦ ᐊᒻᒪᓗ ᑲᓱᐃᑦ ᐃᓂᒋᓐᖏᑕᖏᓐᓄᑦ 

ᐃᓕᕙᓪᓗᒋᑦ ᐊᒻᒪᓗ ᓯᒡᒐᓕᐊᖅᑐᕐᕕᒋᕙᓐᖏᑕᓐᓄᑦ.

ᓯᒡᒐᓕᐊᖅᑐᕐᓂᑭᓐᓂᖅ, ᐅᖓᕙᖅᑎᑦᑎᓂᖅ ᐊᒻᒪᓗ ᓇᓂᓯᓂᖅ ᓯᒡᒐᓕᐊᖅᑐᕕᒻᒥᑦ

ᕿᒫᓂᖅ

ᐃᓇᖏᖅᓯᓂᖅ

ᐅᖓᕙᖅᑎᑦᑎᓂᖅ

ᐊᓚᕐᓂᖅ

ᐅᓚᕕᓴᐃᓂᖅ

ᐱᓕᕆᐊᖅ 5

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

45



ᕿᒫᓂᖅ

ᐊᔪᕐᓇᖏᑉᐸᑦ, ᕿᒪᒍᒃ ᓯᒡᒐᓕᐊᕈᓕᕋᐃᒐᕕᑦ ᐱᔾᔪᑕᐅᕙᑦᑐᖅ. 

ᐱᔭᕆᐊᑭᓐᖏᑦᑐᖅ ᑖᓐᓇ, ᐱᓗᐊᖅᑐᒥᑦ ᕿᑐᕐᖓᑎᑦ 

ᕿᒪᒍᓐᓇᖏᒃᑯᕕᒋᑦ. ᐃᓛᓐᓂᒃᑯᑦ ᕿᑐᕐᖓᑎᑦ 

ᐱᔾᔪᑕᐅᓕᖅᐸᑦᑐᑦ ᓯᒡᒐᓕᐊᕈᓕᖅᐸᑦᑐᑎᑦ. ᐅᑯᐊ ᐃᓱᒪᔾᔪᓯᑦ 

ᐆᑦᑐᐸᒃᑭᑦ:

• ᕿᑐᕐᖓᑎᑦ ᐱᔭᔅᓴᖃᖅᑎᐸᒃᑭᑦ ᑕᕐᕆᔭᖅᑎᓪᓗᒋᑦ, 

ᑐᓵᔾᔪᑎᒥᑦ ᓈᓚᑦᑎᐸᓪᓗᒋᑦ ᐅᕝᕙᓘᓐᓃᑦ ᓈᓚᐅᑎᒥᑦ;

• ᑎᑎᖅᑐᐃᒋᑦ ᕿᑐᕐᖓᕕᑦ ᓴᓇᔪᓐᓇᖅᑕᖏᓐᓂᑦ 

ᑕᖄᖅᓯᑲᐃᓐᓇᕈᒪᓕᕈᕕᑦ. ᓴᓈᔅᓴᑦ ᐊᑐᐃᓐᓇᐅᒪᑎᑉᐸᒃᑭᑦ;

• ᐆᑦᑐᕋᖅᐸᒋᑦ ᐃᓱᒪᓐᖑᐊᕐᓗᑎᓪᓗ 

ᓯᒡᒐᓕᐊᖅᑐᕈᓐᓇᖏᑦᑐᑐᑦ 15 ᒥᓂᔅᓯᒧᑦ;

• ᓱᓕᔪᒃᑯᑦ ᑕᑯᓐᓇᕆᑦ. 5 ᒥᓂᔅᓯᒥᑦ 

ᑕᖄᖅᓯᑲᐃᓐᓇᐸᓪᓗᑎᑦ ᓂᕆᐅᓐᖏᓪᓗᑎᑦ ᐅᓐᓄᓴᓕᒫᖅ 

ᕿᑲᕐᓂᐊᕆᐊᔅᓴᖅ;

• ᐃᓱᒪᒃᑯᑦ ᕿᑲᕆᐊᑲᐃᓐᓇᖅᐸᒋᑦ. ᑲᔾᔮᕆᔭᓐᓂᑦ 

ᑕᑯᓐᓇᒐᖃᕐᓗᑎᑦ ᓇᔪᕈᒪᒐᔭᖅᑲᓐᓂᑦ. ᕿᑐᕐᖓᑎᑦ 

ᐃᓚᓕᐅᑎᓗᒋᑦ. ᐊᐱᕆᒃᑭᑦ ᓇᒧᓐᖓᕈᒪᒐᔭᕐᒪᖔᕐᒥ 

ᐊᒻᒪᓗ ᓱᒻᒪᑦ; ᐊᒻᒪ

• ᑐᓵᔾᔪᑎᓂᑦ ᐊᑎᓯᓗᑎᑦ ᑐᓴᕋᓐᓈᕆᑦ ᑐᓴᕐᕆᓂᖅᐹᓐᓂᑦ 

ᓈᓚᐅᑎᓪᓗᑎᓪᓘᓐᓃᑦ. ᕿᑐᕐᖓᑎᑦ ᓱᓕ ᑕᑯᔪᓐᓇᖅᑲᑎᑦ 

ᑐᓵᓐᖏᓪᓗᒋᑦ.

ᐊᓚᕐᓂᖅ

ᕿᒪᐅᖅᑲᒃᑭᑦ ᖃᐅᔨᒪᔭᑎᑦ ᓯᒡᒐᓕᐊᖅᑐᓇᖅᑐᓖᑦ. 

ᑲᔾᔮᓗᐊᓐᖏᓂᖅᓴᐅᓕᕋᐃᒍᕕᑦ ᓯᒡᒐᓕᐊᒧᑦ, ᐊᑐᖅᐸᑦᑕᒥᓂᕐᓄᑦ 

ᐅᑎᖅᐸᓪᓕᐊᒍᓐᓇᖅᑯᑎᑦ. ᓯᒡᒐᓕᐊᖅᑐᕐᓇᕈᓐᓃᕐᓗᓂ 

ᐊᖏᕐᕋᐃᑦ ᑕᐃᒪᐃᖏᓐᓇᕐᓗᓂᓗ. ᐅᑯᐊ ᐆᑦᑐᕋᓐᓇᕆᕙᑎᑦ:

• ᐊᑲᕐᕆᔪᒥᑦ ᓯᒡᒐᓕᐊᖅᑐᕐᕕᐅᔪᓐᓇᖅᑐᒥᑦ ᓯᓚᒥᑦ 

ᐋᖅᑭᔅᓱᐃᒍᑦ ᐳᓛᖅᑎᓐᓄᑦ;

• ᐳᓛᖅᑎᑎᑦ ᐊᐱᕆᕙᒃᑭᑦ ᐅᐊᑦᑎᑲᐃᓐᓇᖁᓗᒋᑦ 

ᕿᑐᕐᖓᓐᓂᑦ ᓯᓚᒧᑦ ᓯᒡᒐᓕᐊᖅᑐᕆᐊᖅᑐᑎᓪᓗᑎᑦ;

• ᐅᐸᑲᖅᑕᕐᕕᓄᑦ ᐅᐸᒍᑎᕙᒋᑦ 

ᓯᒡᒐᓕᐊᖅᑐᕐᕕᐅᒋᐊᑐᓐᖏᑦᑐᓂᑦ, ᐱᓐᖑᐊᕐᕖᑦ 

ᐅᕝᕙᓘᓐᓃᑦ ᐅᖃᓕᒫᒐᖃᕐᕕᒻᒧᑦ; ᐊᒻᒪᓗ

• ᐱᖃᓐᓇᕆᔭᑎᑦ ᐃᓚᒋᕙᓪᓗᒋᑦ ᓯᒡᒐᓕᐊᖅᑐᕈᓐᓇᖏᑦᑐᑦ 

ᐅᕝᕙᓘᓐᓃᑦ ᕿᑐᕐᖓᖏᓐᓂᑦ ᓴᐳᔾᔨᓇᓱᒻᒥᔪᑦ 

ᓯᒡᒐᓕᐊᑉ ᐳᔪᖓᓂᑦ. ᐱᖃᓐᓇᕆᔭᑎᑦ ᐳᓛᕆᐊᖅᐸᒃᑭᑦ 

ᓯᒡᒐᓕᐊᖅᑐᓇᓐᖏᑦᑐᒥᑦ ᐊᖏᕐᕋᓖᑦ.

ᐅᓚᕕᓴᕐᓂᖅ

ᓱᓕᕆᕙᒋᑦ ᓯᒡᒐᓕᐊᑉ ᒥᔅᓵᓄᑦ ᐳᐃᒎᒪᓇᖅᑐᓂᑦ. 

ᑎᑎᖅᑐᐃᒍᓐᓇᖅᑯᑎᑦ ᓱᔭᔅᓴᓂᑦ 

ᓯᒡᒐᓕᐊᖅᑐᓯᓐᓈᕈᑎᒋᔪᓐᓇᕋᔭᓐᖏᑕᓐᓂᑦ ᐱᔭᔅᓴᓂᑦ:

• ᐸᓂᑲᓕᕆᓗᑎᑦ, ᓄᔭᓂᑦ ᐱᕐᕋᐃᓗᑎᑦ, 

ᕿᑐᕐᖓᑎᓪᓘᓐᓃᑦ ᐅᕕᓂᓐᓂᐊᑎᓪᓗᒋᑦ;

• ᒪᑭᑦᑕᕐᓗᑎᑦ, ᓄᕕᖅᓴᕐᓗᑎᑦ, ᒥᖅᓱᕐᓗᑎᑦ; ᐊᒻᒪᓗ

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ ᐅᕝᕙᓘᓐᓃᑦ 

ᐅᖁᒻᒥᐊᒐᕐᒥᑦ.

ᐃᓇᖏᕐᓗᒍ

ᓯᒡᒐᓕᐊᖅᑐᕈᒪᓕᕋᐃᒍᕕᑦ, ᐃᓇᖏᕈᓐᓇᖅᑲᑦ ᑭᓱᒧᑦ ᐊᒡᒐᑎᑦ 

ᓱᓕᕆᑎᑉᐸᓪᓗᒋᑦ ᐊᒻᒪᓗ ᖃᓃᑦ ᓱᔭᔅᓴᖃᖅᑎᐸᓪᓗᒍ. 

ᑭᓲᒋᐊᑐᕗᖅ ᓱᒃᑲᓕᔫᒋᐊᑐᓪᓗᓂ ᐊᒻᒪᓗ ᑎᒍᒥᐊᕈᓐᓇᕐᓗᒍ:

• ᐅᖁᒻᒥᐊᒐᕐᓗᑎᑦ ᓱᑲᖃᓐᖏᑦᑐᒥᑦ ᐅᕝᕙᓘᓐᓃᑦ ᐃᒥᒐᕐᒧᑦ 

ᐃᒥᐅᑎᒥᑦ;

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ ᐅᕝᕙᓘᓐᓃᑦ 

ᓇᕐᓚᒍᑎᖃᓐᖏᑦᑐᒥᑦ ᖃᐅᓐᓇᕐᒥᑦ; ᐊᒻᒪᓗ

• ᑭᒍᑎᑎᑦ ᑭᒍᑎᓯᐅᕐᓗᒋᑦ ᐅᕝᕙᓘᓐᓃᑦ ᐃᒥᕐᓗᑎᑦ 

ᐃᒥᕐᒥᑦ.

ᓇᓂᓯᓂᖅ ᓯᒡᒐᓕᐊᖅᑐᕕᔅᓴᒥᑦ

ᐊᑲᕐᕆᕗᖅ ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ 

ᐊᕙᑎᑦᑎᓐᓂᑦ ᐊᑲᐅᒋᔭᓐᓂᑦ ᓇᓂᓯᓗᓂ ᓯᒡᒐᓕᐊᖅᑐᕕᔅᓴᒥᑦ. 

ᑕᐃᒫᒃ ᓯᒡᒐᓕᐊᖅᑐᔭᐃᖅᓯᒪᕙᓐᓂᐊᖅᑯᑎᑦ ᕿᑐᕐᖓᕕᑦ 

ᓵᖓᓂᑦ. ᐅᓇ ᐅᐸᓗᖓᐃᔭᕈᑎ ᐊᑐᖅᑕᐅᔪᓐᓇᕐᒥᔪᖅ 

ᓄᖅᑲᕈᒪᒍᕕᑦ. ᑕᐃᒫᒃ ᐊᑦᑎᔅᓯᒋᐊᖅᑎᑦᑎᓲᖅ 

ᐃᓂᐅᔪᓂᑦ ᓯᒡᒐᓕᐊᖅᑐᔭᐃᖅᓯᒪᕕᓐᓂᑦ ᐊᒻᒪᓗ 

ᓯᒡᒐᓕᐊᖅᑐᕈᑎᒋᓕᖅᐸᑕᓐᓂᑦ. ᐃᒫᒃ ᓇᓂᓯᔪᓐᓇᖅᑯᑎᑦ 

ᓯᒡᒐᓕᐊᖅᑐᕕᔅᓴᓐᓂᑦ:

• ᓂᕈᐊᖅᓯᒋᑦ ᓯᒡᒐᓕᐊᖅᑐᕐᕕᒋᒐᔪᓐᖏᑕᓐᓂᑦ;

ᓯᒡᒐᓕᐊᖅᑐᕐᓂᑭᓐᓂᖅ, ᐅᖓᕙᖅᑎᑦᑎᓂᖅ ᐊᒻᒪᓗ ᓇᓂᓯᓂᖅ 

ᓯᒡᒐᓕᐊᖅᑐᕕᒻᒥᑦ ᑲᔪᓯᐅᒪᔪᖅ

ᐱᓕᕆᐊᖅ 5

ᑕᑕᑎᕋᔅᓴᑦ

ᐱᓕᕆᓂᖅ 5:

• ᓂᕈᐊᖅᓯᒋᑦ ᐃᓂᒥᑦ ᓱᓕᕆᕕᒋᓗᐊᕐᕕᒋᕙᓐᖏᑕᓐᓂᑦ 

ᓲᕐᓗ ᑕᓚᕖᓴᕝᕕᒋᕙᓐᖏᑕᓐᓂᑦ, 

ᖃᕋᓴᐅᔭᓕᕆᕕᒋᕙᓐᖏᑕᓐᓂᑦ, 

ᐅᖃᓕᒫᕐᕕᒋᕙᓐᖏᑕᓐᓂᑦ, ᐅᖄᓚᐅᒻᒦᕝᕕᒋᕙᓐᖏᑕᓐᓂᑦ, 

ᐅᖄᓚᐅᑎᕋᓛᒃᑯᑦ ᑎᑎᕋᕐᕕᒋᕙᓐᖏᑕᓐᓂᑦ 

ᐅᕝᕙᓘᓐᓃᑦ ᐳᓛᖅᑎᖃᕐᕕᒋᕙᓐᖏᑕᓐᓂᑦ. ᑕᒪᒃᑯᐊ 

ᓯᒡᒐᓕᐊᒍᓪᓕᓇᖅᑑᒻᒪᑕ;

• ᓱᓕᕆᔾᔭᐃᖅᓯᒪᕙᒋᑦ ᐃᓪᓗᕈᓯᕐᒥᑦ ᓂᕈᐊᖅᑕᓐᓂᑦ ᑭᓯᐊᓂ 

ᓯᒡᒐᓕᐊᖅᑐᕐᕕᒋᕙᓪᓗᒍ;

• ᐸᐸᓪᓗᒋᑦ ᑲᓱᐃᑦ, ᖃᒥᑦᑎᕕᑦ ᐊᒻᒪᓗ 

ᓯᒡᒐᓕᐊᑎᑦ ᓯᒡᒐᓕᐊᖅᑐᕐᕕᒋᓕᖅᑕᓐᓂᑦ. ᑕᐃᒫᒃ 

ᐃᖅᑲᐃᔾᔪᑎᒋᕙᓐᓂᐊᕋᕕᒋᑦ ᑕᕝᕙᓂᑐᐊᖅ 

ᓯᒡᒐᓕᐊᖅᑐᕈᓐᓇᓂᕐᓂᑦ ᐊᖏᕐᕋᕕᑦ ᐃᓗᐊᓂ;

• ᓂᕈᐊᒐᖃᕆᑦ ᐊᑲᕐᕆᔪᒥᑦ ᐃᓂᒥᑦ, ᑭᓯᐊᓂᓕ 

ᐱᓐᓇᕆᓂᖅᐹᕆᒋᐊᑐᓐᖏᑕᐃᑦ; ᐊᒻᒪᓗ

• ᐳᐃᒍᕈᕕᑦ ᓯᒡᒐᓕᐊᖅᑐᓯᓐᓂᕈᕕᑦ ᐃᓪᓘᑉ ᐊᓯᐊᓂᑦ, 

ᓯᒡᒐᓕᐊᖅᑐᕕᓐᓄᑦ ᐅᑎᑦᑕᐅᑎᒋᓗᑎᑦ ᐅᕝᕙᓘᓐᓃᑦ 

ᓯᒡᒐᓕᐊᑦ ᖃᒥᒍᒃ ᓯᒡᒐᓕᐊᖅᑐᕕᓐᓅᕋᓱᓐᓂᓐᓂᑦ.

ᐃᓱᒪᔅᓴᖅᓯᐅᕈᑎᔅᓴᑎᑦ ᓯᒡᒐᓕᐊᖅᑐᕐᕕᒋᔪᓐᓇᑕᓐᓂᑦ 

(ᑎᑎᖅᑐᒃᑭᑦ ᐱᐅᒋᓛᑎᑦ):

	

	

	

	

ᐆᑦᑐᕋᕈᓐᓇᖅᑕᑎᑦ:

• ᐱᐅᕗᖅ ᐃᒐᓛᑉ ᓵᖓᓂᑦ ᓯᒡᒐᓕᐊᖅᑐᕆᐊᔅᓴᖅ 

ᓂᓪᓚᑖᖅᑎᑎᔾᔪᑎᒥᑦ ᐊᓄᕋᔮᖅᑎᑎᑦᑎᓗᓂ;

• ᐱᐅᓂᖅᓴᒻᒪᕆᐅᕗᖅ ᐊᖏᕐᕋᐃᑦ ᐊᓃᕋᔭᕝ-

ᕕᖃᖅᑲᑦ ᓯᓚᒥ ᓯᒡᒐᓕᐊᖅᑐᐸᒃᑯᕕᑦ;

• ᐱᐅᓂᖅᐹᖑᕗᕐᓗ ᓯᓚᒥᑦ 

ᓯᒡᒐᓕᐊᖅᑐᑎᐊᒻᒪᕆᑉᐸᓪᓗᓂ.

ᓯᒡᒐᓕᐊᖅᑐᕐᓂᑭᓐᓂᖅ, ᐅᖓᕙᖅᑎᑦᑎᓂᖅ ᐊᒻᒪᓗ ᓇᓂᓯᓂᖅ 

ᓯᒡᒐᓕᐊᖅᑐᕕᒻᒥᑦ ᑲᔪᓯᐅᒪᔪᖅ

ᐱᓕᕆᐊᖅ 5

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᑕᑯᒍᒃ ᐱᓕᕆᐊᖅ 2. ᐅᓇ ᑐᑭᓯᔾᔪᑎᒋᓂᐊᖅᑕᕋ 

ᓯᒡᒐᓕᐊᖅᑐᕈᒪᔾᔪᑎᒋᕙᑦᑕᓐᓄᑦ.

ᑭᓱᑦ ᓯᒡᒐᓕᐊᖅᑐᕈᒪᓕᕈᑕᐅᕙᑉᐸᑦ? 

ᓯᒡᒐᓕᐊᖅᑐᕈᒪᓕᕈᑕᐅᕙᑦᑐᑦ ᐊᔾᔨᒌᓐᖏᑦᑐᑦ. 

ᓯᒡᒐᓕᐊᖅᑐᕐᓂᖅ ᐱᒋᐊᕈᑕᐅᔪᓐᓇᖅᑐᖅ ᐃᑉᐱᒋᔾᔪᑎᒋᔭᓐᓄᑦ. 

ᓯᒡᒐᓕᐊᖅᑐᑐᐃᓐᓇᕆᐊᖃᖅᑐᑎᑦ ᓂᓐᖓᐅᒪᓕᕈᕕᑦ, 

ᐃᓱᒫᓘᑎᖃᓕᕈᕕᑦ ᐅᕝᕙᓘᓐᓃᑦ ᑕᖃᒪᑎᓪᓗᑎᑦ. 

ᓯᒡᒐᓕᐊᖅᑐᑐᐃᓐᓇᕆᐊᖃᖅᑐᑎᑦ ᖁᕕᐊᓱᑦᑎᓪᓗᑎᑦ 

ᖃᓱᐃᖅᓯᒪᓕᕈᕕᓪᓘᓐᓃᑦ. ᓯᒡᖓᓕᐊᖅᑐᕈᒪᓕᕈᑏᑦ 

ᖃᐅᑕᒫᑦᑎᐊᖅ ᑭᓱᑐᐃᓐᓇᑦᑎᐊᖑᔪᓐᓇᖅᑯᑦ. ᓲᕐᓗ:

• ᑳᐱᑐᖅᑐᓂ ᐅᕝᕙᓘᓐᓃᑦ ᐃᒥᐊᓗᑦᑐᓂ;

• ᐱᖃᓐᓇᕆᔭᓃᑦᑐᓂ ᓯᒡᒐᓕᐊᖅᑐᓲᓂᑦ;

• ᐃᔅᓯᕚᖅᑐᓂ ᐊᒻᒪᓗ ᐃᓯᒐᑎᑦ ᑑᓪᓕᕌᖃᖅᑎᑦᑐᒋᑦ; 

ᐊᒻᒪᓗ

• ᐅᖄᓚᐅᒻᒦᑦᑐᓂ.

ᐅᑯᐊ ᓱᓕᕆᐊᔅᓴᑦ, ᖃᓄᐃᓕᐅᕐᓃᑦ ᐃᑉᐱᒋᔾᔪᑏᓪᓘᓐᓃᑦ 

ᓯᒡᒐᓕᐊᖅᑐᕈᒪᓕᕈᑕᐅᔪᓐᓇᖅᑯᑦ. ᑎᑎᖅᑐᒃᑭᑦ ᐃᓕᓐᓅᖓᔪᑦ.

ᖃᓄᖅ ᐃᓕᓴᖅᓯᐅᒪᓂᖅ ᓯᒡᒐᓕᐊᖅᑐᕈᒪᒍᑎᒋᕙᑦᑕᓐᓂᑦ

ᐃᑉᐱᓂᐊᔾᔪᑎᑦᑎᐊᕙᑦ ᐃᓱᒪᔾᔪᑎᑦᑎᐊᕙᑦ ᐃᑉᐱᓐᓂᐊᑲᒻᒪᒍᑏᑦ ᐃᓱᒪᔾᔪᑎᑲᒻᒪᐃᑦ

ᓱᓕᕆᐊᑦ

	ᑕᓚᕖᓴᓐᓂᖅ

	ᑳᐱᑐᕐᓂᖅ ᐃᒥᐊᓗᓐᓂᕐᓗ

	ᐅᖄᓚᐅᒻᒦᓐᓂᖅ

	ᐅᕕᓂᓐᓂᐊᕐᓂᖅ

	ᐅᖃᓕᒫᖅᑐᓂ

	ᐱᓱᓐᖑᐊᕐᓂᖅ

ᖃᓄᐃᓐᓂᐅᔪᑦ

	ᑕᖄᖅᓯᕐᓂᖅ

	ᓯᒡᒐᓕᐊᖅᑐᓲᓃᑦᑐᓂ

	ᐃᓅᖃᑎᑦᑎᓃᓐᓂᖅ

	ᐊᖏᔪᖅᑳᖑᓪᓗᓂ ᐅᓇᒻᒥᓇᕈᑏᑦ

	ᑮᓇᐅᔭᑭᔅᓴᕐᓂᖅ, ᐱᕕᑭᔅᓴᕐᓂᖅ ᐃᑲᔪᖅᑎᑭᔅᓴᕐᓂᖅ

	ᐅᑕᖅᑭᓂᖅ ᓲᕐᓗ ᐅᓯᔭᐅᓂᐊᕐᓗᓂ

ᖁᕕᐊᓱᓐᓂᖅ

ᐃᓱᒫᓗᓐᓂᖅ 

ᖃᓄᐃᒍᑎᓂᑦ 

ᓯᕘᕋᓂᖅ
ᐊᔅᓱᓂᖅ

ᖁᕕᐊᑦᑕᓐᓂᖅ ᓴᐃᓕᓂᖅ

ᓱᑲᖓᓂᖅ

ᐃᕿᐊᓐᖑᕐᓂᖅ

ᕿᔅᓵᓐᓂᖅ ᓂᓐᖓᐅᒪᓂᖅ

ᐱᓕᕆᐊᖅ 6

ᑕᑕᑎᕋᔅᓴᑦ

ᐱᓕᕆᓂᖅ 5:

ᐊᓯᖏᑦ ᓯᒡᒐᓕᐊᖅᑐᕈᒪᔾᔪᑎᐅᔪᑦ

1. ᑭᓱᑦ ᓱᓕᕆᐊᑦ ᐃᓂᐅᔪᑦ ᓯᒡᒐᓕᐊᖅᑐᕈᒪᔾᔪᑎᒋᕙᑉᐱᒋᑦ 

(ᓲᕐᓗ ᐅᖄᓚᐅᒻᒦᑦᑐᑎᑦ ᓯᒡᒐᓕᐊᖅᑐᕐᓂᖅ, ᑳᐱᑐᖅᑐᑎᑦ 

ᓯᒡᒐᓕᐊᖅᑐᕐᓂᖅ, ᐊᓯᖏᓪᓗ)?

 

 

 

 

 

 ᓱᓕᕆᖔᕈᓐᓇᖅᑭᑦ ᓯᒡᒐᓕᐊᖅᑐᓐᖏᖔᕐᓗᑎᑦ (ᓲᕐᓗ 

ᑎᑎᕋᐅᔭᕐᓗᑎᑦ ᐅᖄᓚᐅᒻᒦᓂᕐᓂᑦ, ᑳᐱᑐᖅᑕᐃᑦ 

ᐃᓪᓗᕈᓯᐅᑉ ᐊᓯᐊᓅᕈᑎᓗᒍ ᐅᕝᕙᓘᓐᓃᑦ ᐃᒥᕐᒥᑦ 

ᐃᒥᖔᕐᓗᑎᑦ)?

 

 

 

 

 

2. ᑭᓱᑦ ᐃᑉᐱᒋᓂᕐᓗᒍᑏᑦ ᐃᑉᐱᒋᔾᔪᑏᓪᓗ 

ᓯᒡᒐᓕᐊᖅᑐᕈᒪᒍᑎᒋᕙᑉᐱᒋᑦ (ᓲᕐᓗ, ᓯᕗᕋᓂᖅ, 

ᕿᔅᓵᓐᓂᖅ, ᓂᓐᖓᐅᒪᓂᖅ, ᐊᓯᖏᓪᓗ)?

 

 

 

 

 

 ᖃᓄᖅ ᐃᑉᐱᒋᔾᔪᑎᒋᔭᓂᑦ ᒥᐊᓂᕆᔪᓐᓇᖅᑭᒋᑦ (ᓲᕐᓗ 

ᐱᓱᓐᖑᐊᓗᑎᑦ ᐅᓪᓚᓪᓗᑎᑦ, ᐊᓂᖅᑎᕆᓕᒻᒪᔅᓴᓗᑎᑦ, 

ᐱᖃᓐᓇᕆᔭᓐᓂᑦ ᐅᖃᖃᑎᖃᕐᓗᑎᑦ)?

 

 

 

 

 

3. ᐃᑉᐱᒋᔾᔪᑎᖃᑦᑎᐊᑎᓪᓗᑎᑦ ᑭᓱᑦ ᓯᒡᒐᓕᐊᖅ-

ᑐᕈᒪᒍᑎᒋᕙᑉᐱᒋᑦ (ᓲᕐᓗ ᖃᓱᐃᖅᓴᖅᑐᑎᑦ)?

 

 

 

 

 

 ᖃᓄᖔᕐᓕ ᐅᐱᒋᒋᐊᒃᑲᓐᓂᕈᓐᓇᖅᑭᑦ ᓯᒡᒐᓕᐊᖅ-

ᑐᓐᖏᖔᕐᓗᑎᑦ (ᓲᕐᓗ ᐱᖃᓐᓇᕆᔭᓐᓂᑦ 

ᑯᑭᓕᕆᔭᐅᓗᑎᑦ)?

 

 

 

 

 

ᖃᓄᖅ ᐃᓕᓴᖅᓯᐅᒪᓂᖅ ᓯᒡᒐᓕᐊᖅᑐᕈᒪᒍᑎᒋᕙᑦᑕᓐᓂᑦ ᑲᔪᓯᐅᒪᔪᖅᐱᓕᕆᐊᖅ 6

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐅᓇ ᐱᓕᕆᐊᖅ ᐱᓪᓗᕆᑉᐳᖅ ᑐᕌᒐᐃᑦ ᓯᒡᒐᓕᐊᖅᑐᕐ-

ᓂᑭᓐᓂᕐᒧᑦ ᐊᒻᒪᓗ ᓯᒡᒐᓕᐊᖅᑐᕈᓐᓇᐃᓪᓕᒍᒪᒍᕕᑦ. 

ᐃᑲᔪᖅᓱᓂᐊᖅᑳᑎᑦ ᑐᑭᓯᑎᒋᐊᕐᓗᑎᑦ ᓯᒡᒐᓕᐊᖅᑐᕐᓂᐅᑉ 

ᐊᑲᐃᓪᓕᐅᕈᑎᖏᑦ ᐊᑲᕐᕆᔾᔪᑎᖏᓪᓗ, ᓯᒡᒐᓕᐊᖅᑐᕐᓂᑭᓐᓂᕐᒧᑦ 

ᐊᒻᒪᓗ ᓄᖅᑲᓂᕐᒧᑦ. ᐃᓕᓐᓂᑦ ᐃᑲᔪᖅᑐᐃᓂᐊᖅᑐᖅ ᐊᒻᒪᓗ 

ᐊᑏ ᐃᖅᑲᓇᐃᔭᖅᑎᓐᓂᑦ ᓱᒻᒪᑦ ᓯᒡᒐᓕᐊᖅᑐᓲᖑᒻᒪᖔᖅᐱᑦ. 

ᐃᓕᓐᓂᑦ ᐃᑲᔪᖅᑐᐃᒋᕗᖅ ᑭᓱᑦ ᐊᑲᐃᓪᓕᐅᕈᑕᐅᒻᒪᖔᑕ 

ᐊᒻᒪᓗ ᖃᓄᖅ ᒥᐊᓂᕆᔪᓐᓇᕐᒪᖔᖅᐱᒋᑦ.

ᐱᔭᕆᐊᑭᑦᑑᒍᓐᓇᖅᑯᖅ ᑕᑯᓗᒋᑦ ᐃᓱᒪᒋᓗᒋᓪᓗ 

ᓯᒡᒐᓕᐊᖅᑐᓂᕐᒧᑦ ᐊᑲᐃᓪᓕᐅᕈᑎᐅᔪᑦ ᐊᒻᒪᓗ ᐃᑲᔪᖅᑐᐃᔾᔪᑎᑦ 

ᓄᖅᑲᓂᕐᒧᑦ. ᑭᓯᐊᓂᓕ ᐃᓄᐃᑦ ᐃᓱᒪᓕᐅᕈᑎᖃᖅᐸᓐᖏᓚᑦ 

ᐃᓛᓐᓂᒃᑯᑦ ᐱᐅᔫᓂᖏᓐᓂᑦ ᓯᒡᒐᓕᐊᖅᑐᕐᓂᐅᑉ ᐊᒻᒪᓗ 

ᐊᑲᐃᓪᓕᐅᕈᑕᐅᔪᓂᑦ ᓯᒡᒐᓕᐊᖅᑐᕈᓐᓇᐃᓪᓕᒐᓱᓐᓂᕐᒧᑦ. 

ᐅᑯᐊ ᑕᕝᕙ ᐆᑦᑑᑎᐅᕗᑦ ᐊᒻᒪᓗ ᓇᒻᒥᓂᖅ ᐃᓱᒪᔅᓴᖅ-

ᓯᐅᕈᑎᖃᕐᓂᐊᖅᑯᑎᑦ ᑖᒃᑯᓄᖓ ᐱᔾᔪᑎᓕᓐᓂᑦ.

ᐊᑲᕐᕆᔪᑦ ᐊᑲᐃᓪᓕᐅᕈᑏᓪᓗ ᓯᒡᒐᓕᐊᖅᑐᓂᕐᒧᑦ

ᖁᕕᐊᒋᔭᒃᑲ ᓯᒡᒐᓕᐊᖅᑐᓂᕐᒧᑦ

•	 ᕿᑐᕐᖓᓐᓂᑦ ᑕᖄᖅᓯᑲᐃᓐᓇᓇᖅᑐᖅ.

•	 ᐃᑲᔪᖅᑐᐃᔾᔪᑎᒋᓲᕋ ᓂᓐᖓᐅᒪᓕᕋᐃᒐᒪ ᐊᔅᓱᕈᓕᕋᐃᒐᒪ.

•	 ᐱᖃᑎᒃᑲ ᓯᒡᒐᓕᐊᖅᑐᐸᒻᒪᑕ ᐃᓅᖃᑎᓐᓃᓇᖅᑐᖅ.

ᖁᕕᐊᒋᔭᒃᑲ ᓯᒡᒐᓕᐊᖅᑐᕆᐊᖅ

• 

• 

• 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᐱᐅᒋᔭᒃᑲ

•	 ᑮᓇᐅᔭᓂᑦ ᐊᓐᓇᔅᓯᒪᓂᐊᖅᑐᖓ.

•	 ᐊᓂᖅᑎᕆᑦᑎᐊᓂᖅᓴᐅᓕᕐᓂᐊᖅᑐᖓ.

•	 ᕿᑐᕐᖓᒃᑲ ᓯᒡᒐᓕᐊᖅᑐᕈᓐᓇᐃᓪᓕᖁᔨᒍᓐᓃᓂᐊᖅᑐᑦ..

ᖁᕕᐊᒋᔭᒃᑲ ᓄᖅᑲᕆᐊᖓ

• 

• 

• 

ᖁᕕᐊᒋᓐᖏᑕᒃᑲ ᓯᒡᒐᓕᐊᖅᑐᓂᕐᒧᑦ 

•	 ᐃᓗᓯᓐᓄᑦ ᐱᐅᓐᖏᑦᑐ.

•	 ᓯᒡᒐᓕᐊᑦ ᐊᑭᑐᔪᐊᓗᐃᑦ.

•	 ᓯᒡᒐᓕᐊᑉ ᐳᔪᖓ ᐊᑲᐃᓪᓕᐅᕈᑎᓕᒃ ᕿᑐᕐᖓᒪ 

ᐃᓗᓯᖓᓐᓄᑦ.

ᖁᕕᐊᒋᓪᖏᑕᒃᑲ ᓯᒡᒐᓕᐊᖅᑐᕆᐊᖓ 

• 

• 

• 

ᓯᒡᒐᓕᐊᖅᑐᕈᓐᓇᐃᓪᓕᓂᕐᒧᑦ ᖁᕕᐊᒋᓐᖏᑕᒃᑲ 

•	 ᐱᖃᓐᓇᕆᔭᒃᑲ ᓵᓐᖓᒋᐊᑐᓂᐊᖅᑕᒃᑯ ᓄᖅᑲᓂᓐᓄᑦ.

•	 ᓇᓗᓕᐅᖅᑲᓂᐊᖅᑐᖓ ᐊᒡᒐᒃᑲ ᓱᓂᐊᕆᐊᖏᑕ.

•	 ᓯᕘᕋᕗᖓ ᓂᓐᖓᐅᒪᓂᕋ ᐊᐅᓚᑦᑐᓐᓇᐃᓪᓕᒋᐊᖓ.

ᖁᕕᐊᒋᓪᖏᑕᒃᑲ ᓄᖅᑲᕆᐊᖓ

• 

• 

• 

ᐱᓕᕆᐊᖅ 7

ᑕᑕᑎᕋᔅᓴᑦ

ᐱᓕᕆᓂᖅ 5:

ᖃᓄᐃᓐᖏᖅᑐᖅ ᓯᒡᒐᓕᐊᕈᑦᑐᓂ ᐊᓯᔾᔨᕋᓱᓕᖅᑐᒍᑦ ᓯᒡᒐᓕᐊᖅ-

ᑐᕈᓰᑦ. ᓯᒡᒐᓕᐊᖅᑐᕈᒪᓃᑦ ᖄᖏᖅᑎᒐᓱᒍᓐᓇᖅᑕᐃᑦ ᐃᒻᒥᓂᓪᓗ  

ᐅᖃᐅᑎᓗᑎᑦ ᐊᓂᒍᕇᕐᓂᐊᕐᓂᖓᓂᑦ. ᐊᓪᓗᕆᐊᑦ-

ᑎᐊᕆᐊᑐᓇᖅᑯᖅ ᓯᕗᒧᑦ ᐅᐸᓗᖓᐃᔭᖅᓯᒪᓂᒃᑯᑦ. ᑐᑭᓯᒍᕕᒋᑦ 

ᓯᒡᒐᓕᐊᖅᑐᕈᒪᔾᔪᑎᒋᕙᑦᑕᑎᑦ, ᐅᐸᓗᖓᐃᔭᕈᓐᓇᖅᑯᑎᑦ 

ᖃᓄᖅᑑᕈᑎᒋᓂᐊᕐᓗᒋᑦ. ᐅᑯᐊ ᑕᕝᕙ ᐃᓱᒪᔾᔪᓯᐅᒍᓐᓇᖅᑐᑦ:

• ᐅᖃᖃᑎᖃᕐᓗᑎᑦ ᐱᖃᓐᓇᕆᔭᓐᓂᑦ ᐃᑲᔪᖅᑐᐃᔪᒥᑦ;

• ᕿᑐᕐᖓᑎᑦ ᓯᓚᒥ ᐱᓐᖑᐊᕐᕕᓕᐅᕈᑎᒃᑭᑦ 

ᐱᓱᓐᖑᐊᖃᑎᒋᓗᒋᓪᓘᓐᓃᑦ;

• ᐃᔨᖅᑐᒃᑭᑦ ᖃᒥᑦᑎᕖᑦ ᐊᒻᒪᓗ ᓯᒡᒐᓕᐊᑎᑦ ᑐᖅᑯᕐᓗᒋᑦ 

ᑕᑯᔅᓴᐅᖏᑦᑐᒧᑦ;

• ᐊᓂᖅᑎᕆᓗᑎᑦ ᐃᓗᒻᒧᐊᑯᑖᑦᑎᐸᓪᓗᒋᑦ;

• ᑲᑕᔾᔭᕐᓗᑎᑦ;

• ᓂᓚᓕᒻᒥᑦ ᐃᒥᕐᓗᑎᑦ;

• ᓂᓚᒻᒥᑦ ᐅᖁᒻᒥᐊᕐᓗᑎᑦ;

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ ᐅᕝᕙᓘᓐᓃᑦ 

ᐅᖁᒻᒥᐊᒐᕐᓗᑎᑦ;

• ᐃᖃᐃᓕᓴᕐᓗᑎᑦ ᓴᐃᓕᓗᑎᑦ;

• ᐅᕕᓂᓐᓂᐊᕐᓗᑎᑦ;

• ᐃᓪᓗᐃᑦ ᓴᓗᒻᒪᖅᓴᕈᒃ;

• ᓴᓇᓗᑎᑦ ᐅᕝᕙᓘᓐᓃᑦ ᕿᑐᕐᖓᑎᑦ ᐊᒥᐊᕆᖃᑎᒋᓗᒋᑦ;

• ᓱᓕᕆᖃᑎᖃᕐᓗᑎᑦ ᓯᒡᒐᓕᐊᖅᑐᕈᓐᓇᖏᑦᑐᒥᑦ; 

ᐅᕝᕙᓘᓐᓃᑦ

• ᐃᒻᒥᓂᒃ ᐅᐱᒍᓲᑎᓗᑎᑦ ᓯᒡᒐᓕᐊᖅᑐᓐᖏᐅᔭᕐᓂᕐᓄᑦ 

ᐅᕝᕙᓘᓐᓃᑦ ᐃᓱᒪᔾᔪᓰᑦ ᓯᒡᒐᓕᐊᖅᑐᓂᕐᒥᑦ ᐊᓯᔾᔨᕐᓗᒍ.

ᖃᓄᖅᑑᕈᑎᒋᔪᓐᓇᖅᑕᑎᑦ ᓯᒡᒐᓕᐊᒍᓕᕋᐃᒍᕕᑦ:

• 

 

• 

 

• 

 

ᓯᒡᒐᓕᐊᖅᑐᕈᒪᓂᕋ ᐊᓯᐅᑦᑎᐊᖅᑐᖅ. 

ᓯᒡᒐᓕᐊᖅᑐᕆᐊᑐᒍᓐᓃᖅᑐᖓ ᓰᕐᓇᖅᑐᑐᑎᑐᑦ 

ᐱᕙᓚᐅᖅᑎᓪᓗᒍ. ᐊᓯᔾᔨᖅᓯᒪᓕᖅᑲᕋ ᒥᐊᓂᖅ-

ᓯᓂᕋ ᓯᒡᒐᓕᐊᖅᑐᕈᒪᓂᕐᓂᑦ.

ᐊᓂ ᒍᐊᑕᓐ, ᐊᒃᖤᕝᕕᒃ, ᓄᓇᑦᓯᐊᖅ

(ᓯᕗᕚᕗᑦ ᓯᒡᒐᓕᐊᖅᑐᖅᐸᔪᓐᖏᑦᑐᑦ, ᒪᑉᐱᒐᖅ 74)

‘‘

”

ᐱᔭᕆᐊᑭᓐᖏᑦᑐᖅ ᓱᓕᕆᐊᕆᒋᐊᖏᑕ ᐅᖃᖅᑕᐅᓯᒪᔪᑦ. 

ᑭᓯᐊᓂᓕ, ᐃᒻᒥᓄ ᓂᓪᓕᐊᓂᖅ ᐃᑲᔪᖅᑐᐃᓂᐊᖅᑐᖅ ᐊᒻᒪᓗ 

ᐊᓯᔾᔩᓂᐊᖅᑐᓂ ᐃᓱᒪᔾᔪᓯᓐᓂᑦ ᓯᒡᒐᓕᐊᖅᑐᕐᓂᐅᑉ ᒥᔅᓵᓄᑦ. 

ᐅᑯᐊ ᐃᓱᒪᔾᔪᓯᐅᔪᓐᓇᖅᑐᑦ:

• ᐃᒻᒥᓂ ᐅᖃᐅᑎᕙᓪᓗᑎᑦ ᐅᑕᖅᑭᑲᓐᓂᕈᓐᓇᓂᕐᓂᑦ 

ᓯᒡᒐᓕᐊᒧᑦ;

• ᑐᑭᓯᓇᓱᒍᒃ ᓱᒻᒪᑦ ᓯᒡᒐᓕᐊᕈᒻᒪᖔᖅᐱᑦ;

• ᐃᒻᒥᓂᒃ ᐃᖅᑲᐃᑎᒋᐊᖅᐸᒋᑦ ᓯᒡᒐᓕᐊᒍᓐᓂᖅ 

ᐊᓂᒍᕇᕐᓂᐊᕐᒥᔪᖅ;

• ᐃᓱᒪᓕᐅᕆᑦ ᓱᓕᕆᖔᕈᓐᓇᕐᒪᖔᖅᐱᑦ 

ᓯᒡᒐᓕᐊᖅᑐᓐᖏᖔᕐᓗᑎᑦ;

• ᐃᖅᑲᐅᒪᒋᐊᖅᐸᓪᓗᒋᑦ ᐊᓯᔾᔨᕈᑎᒋᓯᒪᕙᒌᖅᑕᑎᑦ;

• ᐃᒻᒥᓂᒃ ᐃᖅᑲᐃᑎᒋᐊᖅᐸᒋᑦ ᐱᓕᕆᑦᑎᐊᕐᓂᕆᔭᓐᓂᑦ 

ᕿᑐᕐᖓᑎᑦ ᓴᐳᑎᓪᓗᒋᑦ ᓯᒡᒐᓕᐊᑉ ᐳᔪᖓᓂᑦ. 

ᐊᕙᑎᖓᓂᑦ ᓯᒡᒐᓕᐊᖅᑐᔭᐃᖅᓯᒪᓃᑦ ᕿᑐᕐᖓᕕᑦ 

ᐃᓗᓯᖏᑦ ᓴᐳᑎᕙᑎᑦ;

• ᐃᓱᒪᑦᑎᐊᐸᓪᓗᑎᑦ. ᐃᑲᔪᖅᑐᐃᓂᐅᔪᑦ ᐃᓕᓐᓄᑦ, 

ᕿᑐᕐᖓᓐᓄᑦ, ᐆᒪᔪᖁᑎᑎᑦ ᐊᖏᕐᕋᓐᓂᑦ 

ᐃᓱᒪᒋᕙᓪᓗᒋᑦ;

• ᐃᓱᒪᓕᐅᖅᐸᒋᑦ ᑭᓱᒥᑦ ᓂᐅᕕᕈᒪᒻᒪᖔᖅᐱᑦ. 

ᓄᐊᓴᐃᕕᒻᒧᑦ ᑯᐊᑕᒥᑦ ᐴᖅᓯᔪᓐᓇᖅᑯᑎᑦ 

ᓯᒡᒐᓕᐊᖅᑐᓂᐊᕐᓃᑦ ᐅᖓᕙᖅᑎᒐᐃᒍᕕᐅᒃ; ᐊᒻᒪᓗ

• ᓯᒡᒐᓕᐊᖅ ᐱᔾᔪᓯᐊᕆᔾᔭᐃᖅᓯᒪᕙᒍᒃ. ᐊᓯᐊᒍᑦ ᐃᒻᒥᓂ 

ᑐᓂᕐᕈᓯᖃᖅᑎᑉᐸᒋᑦ.

ᒥᐊᓂᖅᓯᓂᖅ ᓯᒡᒐᓕᐊᖅᑐᕈᒪᓂᕐᒥᑦ

ᐱᓕᕆᐊᖅ 8

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᓱᓕᕆᐊᕆᔪᓐᓇᖅᑕᑎᑦ ᓯᒡᒐᓕᐊᒍᓕᕋᐃᒍᕕᑦ:

• 

 

• 

 

• 

 

ᐊᐱᕆᔭᐅᒐᐃᒐᒪ ᖃᓄᖅ ᓯᒡᒐᓕᐊᖅᑐᕈᓐᓇᐃᓕᓐ- 

ᓂᕐᒪᖔᕐᒪ ᑭᐅᕙᑉᐳᖓ; ᐱᖃᓐᓇᕆᔭᖃᕐᓂᒃᑯᑦ 

ᓯᒡᒐᓕᐊᖅᑐᕈᓐᓇᖏᑦᑐᒥᑦ ᐅᕝᕙᓘᓐᓃᑦ ᖃᐅᓐ- 

ᓇᒐᔪᑦᑐᖓ ᐊᒻᒪᓗ ᓂᓪᓕᓇᖅᑐᒥᑦ ᐃᒥᖅᐸᑦᑐᖓ.  

ᐊᓂᓚᐅᖅᐸᑦᑐᖓᓗ ᓯᓚᓱᓐᓂᒥᑦ ᓂᐅᖅ- 

ᑐᕆᐊᖅᑐᖅᑐᖓ. ᐃᒻᒪᖃ ᑕᐃᒪᓐᓇ 

ᓯᒡᒐᓕᐊᖅᑐᕈᓐᓇᐃᓪᓗᒐᔭᖅᑐᖅ.

ᓯᐅᕋ ᖁᒫᓗᒃ, ᓴᓂᑭᓗᐊᖅ, ᓄᓇᕗᑦ 

(ᓯᕗᕚᕗᑦ ᓯᒡᒐᓕᐊᖅᑐᖅᐸᔪᓐᖏᑦᑐᑦ, ᒪᑉᐱᒐᖅ 67)

‘‘

”

ᓯᒡᒐᓕᐊᖅᑐᕈᒪᓕᕋᐃᒍᕕᑦ 

ᓄᖅᑲᖅᐸᒋᑦ

• ᓲᔪᕆᒋᐊᕐᓗᒍ ᐊᑐᖅᑕᐃᑦ

• ᐃᒻᒥᓂᒃ ᐃᖅᑲᑐᑦᑕᐃᓕᒋᑦ

• ᐃᒻᒥᓂᒃ ᐊᐱᕆᒋᑦ ᖃᓄᖅ ᐃᑉᐱᒋᒻᒪᖔᖅᐱᑦ

• ᐊᓂᖅᓴᐅᒥᖃᑦᑕᕐᓗᑎᑦ

ᑕᑯᓐᓇᒐᖃᕐᓗᑎᑦ

• ᓱᓕᕆᒋᐊᖃᖅᑭᑦ ᐅᕝᕙᓘᓐᓃᑦ ᖃᓄᐃᓕᒋᐊᖃᖅᑭᑦ

• ᓂᕈᐊᒐᖃᕈᓐᓇᖅᓯᕗᑎᑦ ᓄᑖᓂᑦ

ᖃᓄᖅᑑᕈᑎᖃᕆᑦ

• ᑐᕌᒐᑎᑦ ᐃᖏᕐᕋᑎᒋᐊᒃᑭᑦ

• ᐱᖃᓐᓇᕆᔭᓐᓄᑦ ᐅᖄᓚᒋᑦ

• ᐃᓱᒪᔾᔪᑎᑎᑦ ᐃᑉᐱᒋᔪᑎᑎᑦ ᐃᓚᒋᔭᓐᓄᑦ ᐅᖃᒃᑭᑦ ᐊᑏ 

ᐃᖅᑲᓇᐃᔭᖅᑎᒧᓪᓘᓐᓃᑦ

• ᐃᑲᔪᖅᑐᕆᑦ ᑲᔪᖏᖅᓴᕆᓪᓗ ᐃᒻᒥᓂᒃ

(ᐊᓂᖅᓵᑐᕐᓂᖅ ᐱᓐᓇᔭᑦᑐᒃᑯᑦ, ᒪᑉᐱᒐᖅ 50)

ᓯᒡᒐᓕᐊᖅᑐᕈᒪ ᐅᕝᕙᓘᓐᓃᑦ ᐋᒡᒐ, ᐱᔪᒪᓂᕋ ᐊᓂᒍᕐᓂᐊᖅᑐᖅ.

ᒥᐊᓂᖅᓯᓂᖅ ᓯᒡᒐᓕᐊᖅᑐᕈᒪᓂᕐᒥᑦ ᑲᔪᓯᐅᒪᔪᖅᐱᓕᕆᐊᖅ 8

ᑕᑕᑎᕋᔅᓴᑦ

ᐱᓕᕆᓂᖅ 5:

ᓯᒡᒐᓕᐊᖅᑐᕈᒪᓃᑦ ᒥᐊᓂᕆᔭᔅᓴᐅᕗᑦ 

ᐅᐸᓗᖓᐃᔭᑦᑎᐊᖅᓯᒪᓗᓂ. ᑎᑎᖅᑐᐃᒍᓐᓇᖅᑯᑎᑦ ᐱᔭᔅᓴᓂᑦ 

ᒥᐊᓂᕆᔾᔪᑎᒋᔪᓐᓇᑕᓐᓂᑦ ᓯᒡᒐᓕᐊᕈᓕᓚᐅᓐᖏᓂᓐᓂᑦ. 

ᐃᓱᒪᔾᔪᓯᑦᑎᐊᕙᐅᓂᖅᐹᑦ ᓯᒡᒐᓕᐊᖅᑐᓇᓐᖏᑦᑐᑦ ᐊᒻᒪᓗ 

ᓱᓕᕆᓇᖅᑐᖅ ᐊᑕᐅᑦᑎᒃᑯᑦ. ᐅᕝᕙ ᐆᑦᑑᑎᐅᕗᑦ:

• ᓴᓇᖃᑎᒋᓗᒋᑦ ᕿᑐᕐᖓᑎᑦ;

• ᑭᒍᑎᓯᐅᕐᓗᑎᑦ ᑯᒃᑮᔭᕐᓗᑎᓪᓘᓐᓃᑦ;

• ᐊᒡᒐᑎᑦ ᖃᐅᓯᓕᖅᑎᓪᓗᒋᑦ (ᓯᒡᒐᓕᐊᓕᔭᕐᓇᖏᒻᒪᑦ)

• ᒥᖅᓱᕐᓗᑎᑦ, ᓄᕕᖅᓴᕐᓗᑎᑦ (ᓂᔅᓯᑕᕐᓗᑎᑦ) ᐅᕝᕙᓘᓐᓃᑦ 

ᓄᕕᓗᑎᑦ;

• ᐋᖅᑭᔅᓱᒐᕐᓗᑎᑦ;

• ᖃᐅᓐᓇᕐᓗᑎᑦ ᓱᑲᖃᓐᖏᑦᑐᒥᑦ;

• ᐱᓐᖑᐊᖃᕐᓗᑎᑦ ᐊᑏ ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ 

ᐳᔪᖓᓂᑦ ᐊᑲᓐᓇᑎᓐᓂᑦ ᖃᓱᓴᕈᑎᒥᑦ ᐊᖅᓴᕐᒥᑦ;

• ᑎᑎᕋᐅᔭᕐᓗᑎᑦ;

• ᐸᓂᑲᓕᕆᓗᑎᑦ;

• ᑯᑭᔅᓯᐅᕐᓗᑎᑦ;

• ᐳᔪᕋᓛᖏᔭᐃᓗᑎᑦ; ᐅᕝᕙᓘᓐᓃᑦ

• ᐃᓪᓗᐃᑦ ᓴᓗᒻᒪᓴᕐᓗᒍ.

• 

• 

• 

• 

• 

• 

• 

• 

ᐃᓱᒪᔾᔪᑎᔅᓴᑦ ᐊᒡᒐᒃᑲ ᓱᔭᔅᓴᖃᖅᑎᓪᓗᒋᑦ

ᐅᖃᐅᔾᔪᐃᒋᐊᕈᑎᒐ ᖃᓄᖅ 

ᓯᒡᒐᓕᐊᖅᑐᕐᓂᑭᓐᓂᖅᓴᐅᔪᓐᓇᓂᕐᒧᑦ ᐃᒥᕐᒥᑦ 

ᐃᒥᕐᓗᑎᑦ ᑭᖑᓂᐊᒍᑦ ᓯᓚᒥ ᐃᖅᑲᓇᐃᕐᓗᑎᑦ 

ᓲᕐᓗ ᖃᓗᕋᕐᓗᑎᑦ ᐃᓪᓗᓘᓐᓃᑦ ᓴᓗᒻᒪᓴᕐᓗᒍ. 

ᐃᓱᒪᐃᑦ ᓱᔭᔅᓴᖃᖅᑎᓪᓗᒍ ᑭᓱᑐᐃᓐᓇᕐᓂᑦ. 

ᐅᖃᐅᔾᔪᐃᒋᐊᕈᑎᒋᖃᓯᐅᑎᔭᕋ ᐱᓱᕋᓯᔮᓪᓗᑎᑦ 

ᐊᒻᒪᓗ ᓯᒡᒐᓕᐊᑎᑦ ᐊᖏᕐᕋᓐᓂᖅ ᕿᒪᓪᓗᒋᑦ.

ᔪᐊᓇᓯ ᑐᓗᒐᖅ, ᓄᓇᕕᒃ, (ᓯᕗᕚᕗᑦ 

ᓯᒡᒐᓕᐊᖅᑐᖅᐸᔪᓐᖏᑦᑐᑦ, ᒪᑉᐱᒐᖅ 72)

‘‘

”

ᐱᓕᕆᐊᖅ 9

ᐊᑏ: ᐊᑦᑎᔅᓯᑎᑦᑎᓂᖅ ᓯᒡᒐᓕᐊᑉ ᐳᔪᖓᓂᑦ ᐊᕙᑎᑦᑎᓐᓂᑦ

ᐊᓂᖅᑎᕆᓂᖅ ᓴᐃᓕᔪᒃᑯᑦ ᐱᔪᓐᓇᖅᓯᓂᑦᑎᐊᕙᐅᕗᖅ 

ᓱᑲᖓᒍᕕᑦ, ᓂᓐᖓᐅᒪᒍᕕᑦ, ᓯᓂᒍᓐᓇᐃᓕᐅᖅᑲᒍᕕᑦ 

ᐅᕝᕙᓘᓐᓃᑦ ᓯᒡᒐᓕᐊᒍᒃᑯᕕᑦ. ᕿᓚᒥᐊᓐᓄᑦ ᐊᑐᕋᔅ- 

ᓴᐅᕗᖅ ᐊᒻᒪᓗ ᓇᒥᑐᐃᓐᓇᖅ ᐱᔭᔅᓴᐅᓪᓗᓂ. 

ᐊᓂᖅᑎᕆᓂᖅ ᓴᐃᓕᔪᒃᑯᑦ ᓴᐃᓕᓕᒻᒪᔅᓴᐃᓲᖑᕗᖅ. 

ᓯᒡᒐᓕᐊᒍᓕᕐᓂᖅᓴᐅᓇᖅᑯᖅ ᐊᒻᒪᓗ ᖃᓄᖅ 

ᐃᑉᐱᒋᔭᓐᓂᑦ ᐊᑲᐅᓯᓴᐅᑎᐅᓪᓗᓂ. ᐊᑏ ᐃᖅᑲᓇᐃᔭᖅᑏᑦ 

ᐊᓂᖅᑎᕆᓕᒻᒪᔅᓴᖃᑎᒋᔪᓐᓇᖅᑲᑦ ᓯᕗᓪᓕᖅᐹᒥᑦ. ᐃᒪᓐᓇ 

ᐆᑦᑐᕈᓐᓇᖅᑯᑎᑦ.

1. ᐊᑲᕐᕆᓕᕐᓗᑎᑦ ᓂᖃᑐᑯᓗᒻᒥ ᐃᓂᒥᑦ 

ᐸᕝᕕᓴᕝᕕᐅᓂᐊᓐᖏᑦᑐᒥᑦ. ᐃᔅᓯᕚᕈᓐᓇᖅᑐᑎᑦ, 

ᓇᖏᕈᓐᓇᖅᑐᑎᑦ ᐅᕝᕙᓘᓐᓃᑦ ᓇᓪᓚᖓᓗᑎᑦ. 

ᐊᑲᐅᒋᔭᓐᓂᑦ ᐊᑐᕐᓗᑎᑦ.

2. ᖃᓱᖓᑎᓪᓗᒋᒃ ᑐᐃᒃᑭᒃ ᐊᒻᒪᓗ ᐃᔩᒃᑭᒃ 

ᓯᑯᓐᖏᑎᓪᓗᒋᒃ.

3. ᐃᓱᒪᔅᓴᖅᓯᐅᕈᑎᖃᕐᓗᑎᑦ ᖁᕕᐊᒋᔭᓐᓂᑦ.

4. ᓱᒃᑲᐃᑐᒃᑯᑦ ᐃᓗᒻᒧᓪᓗ ᐊᓂᖅᑎᕆᓗᑎᑦ ᓱᕐᓗᒃᑯᑦ 

ᐃᓗᒻᒧᑦ ᐊᓂᖅᑎᕆᓗᑎᑦ ᖃᓄᒃᑯᑦ ᐊᓂᑎᓕᕐᒥᓗᒍ. 

8-ᒧᑦ ᓈᓴᐃᓗᑎᑦ. ᐃᓗᒻᒧᑦ ᐊᓂᖅᑎᕆᓕᕈᕕᑦ ᓈᑦ 

ᖁᒻᒧᐊᓂᐊᖅᑐᖅ.

5. ᐊᓂᖅᑎᕆᔭᐃᑦ ᐅᓂᑦᑎᓪᓗᒍ ᑎᓴᒪᓄᑦ ᓈᓴᐃᓗᑎᑦ.

6. ᓯᓚᒻᒧᑦ ᐊᓂᖅᑎᕆᓗᑎᑦ ᖃᓂᒃᑯᑦ ᓈᓴᐃᓗᑎᑦ 8-ᒧᑦ. 

ᓯᓚᒻᒧᑦ ᐊᓂᖅᑎᕆᓕᕈᕕᑦ ᓈᑦ ᑲᑕᔾᔫᒥᓂᐊᖅᑐᖅ.

7. ᑕᐃᒪᓐᓇ ᐊᓂᖅᑎᕆᓗᑎᑦ ᑕᓪᓕᒪᐃᕋᕐᓗᑎᑦ.

8. ᑕᓖᒃᑭᑦ ᓂᐊᖁᓐᓄᑦ ᖁᒻᒧᐊᑎᒃᑭᒃ ᐊᒻᒪ ᓱᒃᑲᐃᑦᑐᒥᑦ 

ᓴᓂᕋᓐᓄᑦ ᑲᑕᑦᑎᓪᓗᒋᒃ. ᑭᖑᓂᐊᒍᑦ ᐃᔩᒃᑭᒃ 

ᐅᐃᑎᓪᓗᒋᒃ. ᖃᓄᖅ ᓴᐃᓕᑎᒋᔪᑎᑦ ᒪᓗᒋᓕᕐᓗᒍ.

ᑎᑎᖅᑐᒃᑭᑦ ᖃᖓᒃᑯᑦ ᐊᓂᖅᑎᕆᓕᒻᒪᔅᓴᓂᖅ 

ᐊᑐᕈᓐᓇᕐᒪᖔᖅᐱᐅᒃ.

• 

• 

• 

• 

• 

• 

• 

• 

• 

• 

• 

• 

• 

• 

• 

ᖁᕕᐊᓲᑎᒋᒍᒃ ᓇᒻᒥᓂᖅ ᑐᕌᒐᑎᑦ 

ᐱᔪᓐᓇᖅᓯᒐᕕᒋᑦ ᓴᐳᑎᒋᐊᖅᑐᒋᑦ 

ᕿᑐᕐᖓᑎᑦ ᓯᒡᒐᓕᐊᑉ 

ᐳᔪᖓᓂᑦ. ᐱᔭᕆᐊᑭᓐᖏᒻᒪᑦ. 

ᖁᕕᐊᓲᑎᒋᒋᐊᑐᕙᑎᑦ!

ᐃᒥᓂᒃ ᒥᐊᓂᕆᓂᖅ

ᐱᓕᕆᐊᖅ 10

ᑕᑕᑎᕋᔅᓴᑦ

ᐱᓕᕆᓂᖅ 5:
ᑕᑕᑎᕋᔅᓴᑦ

ᐱᓕᕆᓂᖅ 5:

ᐊᓂᖅᓵᑎᐊᕐᓂᖅ-ᐊᓂᖅᓴᐅᒥᓂᖅ ᐊᑲᕐᕆᔪᒃᑯᑦ ᑕᕝᕚᑲᒥᑦ 

ᐊᓐᓇᐅᒪᒋᐊᕐᓂᖅ ᖃᐅᔨᒪᔾᔪᑎᑦ

(www.pauktuutit.ca/index.php/publications/ 

aniqsaattiarniq-breathing easy/)

ᐊᐅᓚᔾᔭᐃᒋᐊᕈᑎ ᐊᕐᓇᐃᑦ ᓇᕐᓚᒍᑎᖏᓐᓄᑦ - ᖃᐅᔨᓴᕐᓂᖅ 

ᐊᒻᒪᓗ ᐃᓕᓐᓂᐊᕐᓂᖅ (AWARE)

(www.aware.ca)

ᑲᓇᑕᒥ ᐳᕙᒃ ᑲᑐᔾᔨᖃᑎᒌ - ᓯᒡᒐᓕᐊᖅᑐᕐᓂᑦ ᐊᒻᒪᓗ ᑕᕝᕚᑲ

(www.lung.ca/protect-protegez/tobacco-tabagisme 

_e.php)

ᑲᓇᑕᒥ ᐋᓐᓂᐊᖅᑐᓕᕆᔨᕐᔪᐊᒃᑯᑦ-ᓯᒡᒐᓕᐊᖅᑐᕈᓐᓇᐃᓪᓕᓂᖅ

(www.hc-sc.gc.ca/hc-ps/tobac-tabac/quit-cesser/

index-eng.php)

ᐃᓄᐃᑦ ᑕᕝᕚᑲᓕᕆᓂᕐᒧᑦ ᑲᐅᔨᒪᐅᑎᔪᑦ

(www.InuitTobaccofree.ca)

ᓯᕗᕚᕗᑦ ᓯᒡᒐᓕᐊᖅᑐᖅᐸᔪᓐᖏᑦᑐᑦ

(www.pauktuutit.ca/index.php/publications/ 

our-ancestors-never-smoked-book/)

ᒫᓐᓇᒃᑯ ᓄᖅᑲᓂᕐᒧᑦ ᐱᔨᑦᑎᕋᖅᑎᑦ: ᐳᕆᑎᔅ ᑲᓚᒻᐱᐊ ᐳᕙᒻᒧᑦ 

ᑲᑐᔾᔨᖃᑎᒌᑦ

(www.quitnow.ca)

ᐃᓅᓯᓕᒫᕐᒧᑦ ᓄᖅᑲᕐᓂᖅ- ᑲᓇᑕᒥ ᐋᓐᓂᐊᖅᑐᓕᕆᔨᕐᔪᐊᑦ

(www.quit4life.com)

ᐱᓕᕆᓂᖅ 6: 
ᐃᑲᔫᑎᔅᓴᑦᑎᐊᕙᑦ ᖃᐅᔨᒪᔾᔪᑎᑦ

ᐊᑐᐃᓐᓇᐅᒪᓂᖅ ᐊᓯᔾᔨᓂᕐᒧᑦ

(www.adultmeducation.com/AssessmentTooIs_3.html)

ᓯᒡᒐᓕᐊᖅᑐᕐᓂᖅ ᓇᖁᔭᕐᓇᖅᑯᖅ: ᑐᒃᑳᖃᕐᓂᖅ ᓯᒡᒐᓕᐊᒥᓂᕐᒥᑦ

(www.naho.ca/documents/itn/english/ 

2010_Qikiqtaaluk_workshop.pdf)

ᑕᕝᕚᑲ ᐅᕙᓂ ᐃᓂᖃᓐᖏᑦᑐᖅ

(www.nuquits.gov.nu.ca)

 

ᖃᕋᓴᐅᔭᒃᑯᑦ YouTube-ᑯᑦ ᑕᕐᕆᔭᐅᑎᑦ

• ᐊᓂᖅᓵᑎᐊᕐᓂᖅ- ᐊᓂᖅᑎᕆᓂᖅ ᐊᑲᕐᕆᔪᒥᑦ: ᖃᓄᖅ 

ᖃᐅᔨᒪᔾᔪᑎ ᐊᑐᕆᐊᑐᒻᒪᖔᑕ. ᐸᐅᖅᑑᑎᑦ ᐃᓄᐃᑦ 

ᐊᕐᓇᐃᑦ ᑲᓇᑕᒥ ᓯᕗᓪᓕᖅ: (www.youtube.com/watc

h?v=buXvbGFmHmwandfeature=plcp)

 ᑭᖑᓪᓕᖅ: (www.youtube.com/watch?v=167dvyQJ7

Boandfeature=plcp) 

• ᑕᑯᒋᓇᐃ ᐃᓄᓐᖑᐊᓕᕆᓂᖅ ᑕᑯᕋᓐᓈᒐᖅ 

ᓯᒡᒐᓕᐊᓕᕆᔪᑦ: ᓯᕗᓪᓕᕐᒥᑦ ᐱᖓᔪᖓᓄᑦ. ᐸᐅᖅᑑᑎᑦ 

ᐃᓄᐃᑦ ᐊᕐᓇᐃᑦ ᑲᓇᑕᒥ (www.youtube.com/playlist

?list=PL354555CF75B7E1BBandfeature=plcp)

• ᐋᖅᑭᐅᒪᓂᖅ ᓯᒡᒐᓕᐊᖅᑐᓂᕐᒥᑦ: ᓯᕗᓪᓕᕐᒥᑦ 

ᐱᖓᔪᖓᓄᑦ. ᐸᐅᖅᑑᑦᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ. 

(www.youtube.com/playlist?list=PL698E11C05E75

DA68andfeature=plcp)

• ᖃᓄᖅ ᑕᕝᕚᑲ ᑕᒪᑦᑎᓐᓂᑦ ᐊᑦᑐᐃᕙᒻᒪᖔᑦ: ᓯᕗᓪᓕᕐᒥᑦ 

ᐱᖓᔪᖓᓄᑦ. ᐸᐅᖅᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ. 

(www.youtube.com/playlist?list=PL2802ABC4C79F

0B67andfeature=plcp)

• ᓄᓇᕗᒻᒥᑦ ᓄᖅᑲᖅᑐᑦ ᐊᑐᖅᓯᒪᔭᖏᑦ (http://www.

nuquits.gov.nu.ca/apps/authoring/dspPage.

aspx?page=story)

ᖃᑦᑎᓂᑦ ᐊᓐᓇᐅᒪᒻᒪᖔᖅᐱᑦ ᑮᓇᐅᔭᑎᒍᑦ ᓈᓴᒃᑭᑦ: 

ᐊᑏ ᐃᖅᑲᓇᐃᔭᖅᑎᐅᓗᓂ ᐅᑯᐊ ᓈᓴᕈᓐᓇᖅᑲᑎᑦ ᖃᓄᑎᒋ 

ᐊᓐᓇᐅᒪᓂᐅᔪᑦ ᓯᒡᒐᓕᐊᑉ ᐊᑭᖏᑎᒍᑦ ᐊᒻᒪᓗ ᒫᓐᓇᒃᑯᑦ 

ᐊᑭᑐᓂᖏᑦ ᑕᑯᓐᓇᕐᓗᒋᑦ. ᐅᓇ ᖃᕋᓴᐅᔭᒃᑯᑦ ᕿᒥᕐᕈᔾᔪᑎ 

ᑕᑯᒍᒃ:

(www.nuquits.gov.nu.ca/apps/authoring/dspPage.

aspx?page=calculate)

ᓄᖅᑲᓂᕐᒧᑦ ᐅᖄᓚᕖᑦ: ᐅᖃᖃᑎᖃᕐᓂᖅ 

ᓄᖅᑲᕈᓐᓇᓂᕐᒧᑦ ᐃᑲᔪᖅᑐᐃᑎᐊᖅᑯᖅ: 

ᐃᑲᔪᖅᓱᖅᑕᐅᒍᕕᑦ, ᓄᖅᑲᕈᓐᓇᓂᖅᓴᐅᓂᐊᖅᑐᑎᑦ. 

ᐊᑭᖃᓐᖏᑦᑐᒧᑦ ᐅᖃᐅᑎᒋᐊᖅᑕᐅᕙᓪᓗᑎᑦ ᐊᒻᒪᓗ 

ᓄᖅᑲᕆᐊᒃᑲᓐᓂᕈᓐᓇᕐᒪᖔᖅᐱᑦ ᓇᓗᓇᐃᔭᐃᕕᐅᓗᑎᑦ 

ᐊᑐᐃᓐᓇᐅᕗᑦ ᐋᓐᓂᐊᕕᒻᒧᑦ ᐅᖄᓚᓗᑎᑦ ᐅᕝᕙᓘᓐᓃᑦ 

ᓄᖅᑲᓂᕐᒧᑦ ᐅᖄᓚᕕᒻᒧᑦ.

• ᓄᓇᕗᒻᒥᑦ ᓄᖅᑲᓂᕐᒧᑦ ᐅᖄᓚᕕᑯᒃ (ᓄᓇᕗᑦ): 

1-866-3NU-QUIT (368-7848).

• ᓛᐸᑐᐊᒥᑦ ᐅᖄᓚᕕᒃ ᓄᖅᑲᓂᕐᒧᑦ: 1-800-363-5864

• ᓄᓇᑦᓯᐊᕐᒥᑦ ᓄᖅᑲᓂᕐᒧᑦ ᐅᖄᓚᕕᒃ: 1-866-286-5099

• ᑯᐸᒃᒥᑦ ᓄᖅᑲᓂᕐᒧᑦ ᐅᖄᓚᕕᒃ (ᒪᓐᑐᓕᐊ) 1-866-527-

7383

• ᑲᓇᑕᓕᒫᒥᑦ ᓄᖅᑲᓂᕐᒧᑦ ᐅᖄᓚᕕᒃ: 1-866-318-1116.

ᓄᓇᓕᒻᒥᑦ ᐃᑲᔪᖅᑐᐃᔨᒃᑲ

• 

• 

• 

• 

• 

• 

• 

• 

ᐃᑲᔪᖅᑐᐃᔾᔪᑎᔅᓴᑦ ᖃᐅᔨᒪᔾᔪᑎᑦ

ᐱᓕᕆᓂᖅ 6:
ᐃᑲᔪᖅᑐᐃᔾᔪᑎᔅᓴᑦ ᖃᐅᔨᒪᔾᔪᑎᑦ

ᐱᓕᕆᓂᖅ 6:

ᐅᓇ ᐊᑐᐊᒐᖅ ᐋᖅᑭᓱᖅᑕᐅᓯᒪᔪᖅ ᐃᓄᓐᓄᑦ 

ᐃᖅᑲᓇᐃᔮᓕᓐᓄᑦ ᓄᓇᓕᒻᒥᑦ ᐊᐅᓚᔾᔭᐃᒋᐊᕈᑎ 

ᐃᖏᕐᕋᑎᑕᒐᕐᓄᑦ ᓱᕈᓯᕐᓄᑦ ᐊᒻᒪᓗ ᑲᓇᑕᒥ ᓇᔾᔨᔪᓄᑦ 

ᓂᕿᑦᑎᐊᕙᓕᕆᓂᕐᒧᑦ ᐃᖏᕐᕋᑎᑕᒐᕐᓄᑦ, ᓄᓇᓕᒻᒥᑦ 

ᐃᓗᓯᓕᕆᓂᕐᒧᑦ ᑭᒡᒐᖅᑐᐃᔨᓄᑦ ᐊᒻᒪᓗ ᐊᔾᔨᐸᓗᖏᓐ

ᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑐᐃᔾᔪᑕᐅᓪᓗᓂ 

ᐸᕐᓇᒍᑎᓄᑦ ᐃᓄᓐᓄᑦ ᐊᕐᓇᓄᑦ ᓯᒡᒐᓕᐊᑉ ᐳᔪᖓᓂᑦ 

ᐊᑦᑎᔅᓯᒋᐊᕐᓂᒃᑯᑦ ᐊᕙᑎᑦᑎᓐᓂᑦ.



520 – 1 Nicholas Street

Ottawa, ON K1N 7B7

Tel: 613-238-3977

Fax: 613-238-1787

www.pauktuutit.ca


